
ديوانى
تۆ له  هه موو شوێنێكى تۆ

2010

سياحه تنامه 

1
لە شەقامی چوارچرادا

چوار لالەی بچووكم كڕی
كە هاتمەوە دامگیرساندن

بۆن بخووری كراسە سپییەكەی كۆماريان
لێده هات

2
لە ورمێ  لە باخێكی پڕ تەمتومان

یادی ئەوینێ  لوولی دام
بە پەلە چوومەوە ڕاژان

3
بەسەر دەریاچەی وانەوە
گۆرانییەكم بۆ ناری چڕی
هەرچی مەلی غەریبی بوو
بۆ سەرشانی من هەڵفڕی

4
لە بۆكان 

لەبەر نەوای شمشاڵەكەی قالە مەڕە
شار بۆنی گریان و غوربەتی لێدەهات 

5
كە چوومەوە قاڕنێ  

هێشتا خوێن 
بە سەر خاكدا وشك نەبووبۆوە
كە باران لێی دەدا دەبریقایەوە 

6
بەسەر پشتی ئەسپی خەیاڵ

بە دەوری گۆڕی شیرازی سووڕامەوە
جگە لە شیعر هیچ شتێكی شارم نەدی 

7
كە لە تاكستان بە ئاگاهاتم

غەرقی شەڕاب بووبووم
8

هەمەدان شارێكی چەند دوورە
دەڵێی پایتەختی دونیایە
سەدەی یەكەمی لێ دیارە

كەچی پڕاوپڕ ئێستایە
9

سنە دەستێكی لە شەیتان گیر بووە 
دەستێكیشی لە فریشتە

كچەكانی دەڵێی ژنەكانی ئەمازۆنن
كە دەتگرن بۆ ئەبەد بەرهەڵات ناكەن 

10
لەسەر گردەكەی شاری بانە
لە دوای ئەو هەموو جەنگانە

جێ  پێی عاشقان هەر ماوە
11

لە بەرەبەرەی بەیاندا
تەبریز هەروەك مارێكی رەش

دەمی نابووە ناودەمی دیوانەكانی مەولانا 

كەلێسای ئاو 

1
بەیروت نە دایكی هەیە نە باوك

نە كچی هەیە نە نەوە
بەیروت تەنها دەریای سپی هەیە

ئەوە بۆ لای تۆ دێم ئەی ئاو 
ئاوی سپی 

2
گیا لە ناو لیمی كەنارو تاشە بەردەكان خەوتووە

ئاسۆ شەپۆلی 
لەخوێنی جەستەی وەرداوە 

3
لەدرەختی ئاقیقەوە هاتووم

باوەشم پڕە لە شەوقی شكانەوە
ناو لەپم بۆنی بارانی گرتووە

تەرمی هەزاران شیوەرم
لە ڕۆحمدا هەڵگرتووە 

4
مەستێكم لە ترێ 

دەمەوێ  مەزارەكانت ببینم
تێنوێتی ڕۆحی نەخشاندووم

من كە بەندی ناو كتێبی وشكەڵانیم
پێویستیم بە فڕین و زێیەكانی دونیا هەیە

پێویستیم بە ڕەنگ هەیە
لە ئەتڵەسی گەورەی دونیا

زێمارێكی زۆر كزم لە ناو هاواری دارستان 

5

بۆ لات دێم ئەی ئاو
مانگ لەسەر دەریا بە تەنها
بەڕووت و قووتی وەستاوە 

6
بەیروت كچی تاقانەی دەریایە و لەسەلالەی مەسیحە

هەمیشەو بۆ ئەبەد لە ژێر تریفە دەوەستێ 
سەیری هەیبەت و جوانییەكانی خۆی دەكات  

7
ماڵی فەیرۆز لەبەرزاییەكانەوە دیارە

نووری شیعرو مووەشەحەكانی ئەندەلووسی 
لێ  هەڵدەسێ 

منیش كە دەمەوێ  گۆرانی بڵێم
هەورەكان دێنە خوارەوە

تەمی غوربەت ئابلۆقەم دەدا
ناهێڵێ  گۆرانییەكانم 

تەواوكەم
دەمەوێ  شكاتی دڵی خۆم 

بۆ دەریا بەیان كەم
هاژەی شەپۆل گەرووم دەگرێ  

كە دەمەوێ  تاوێ  بگریم
باران دێت و لێ ناگەڕێ   

8
بەیروت لە ڕەنگی ئاو دەچێ 

هێندەی دەریای هەڵمژیوە
بۆنی گەوهەرو شەڕابی هەزار ساڵەی لێهەڵدەچێ  

9
من تەنیاترین شاعیرم 
لە لێواری دەریای تۆدا

هەست دەكەم تۆش 
تەنیاترین كچی دەریای
لەلێواری ئەم كەونەدا

بایەكانت لە مەچەكی خۆت لوولداوە
خۆت لە پڕووشە پێچاوه تەوە 

زەیتی ئەوین بە ئاگری دەریا دادەكەی
خەمی دونیات هەڵگرتووە
ئەرگیلەی خوا بەبا دەكەی

دەڵیی تازە لەمنداڵێتی خۆت هاتوویتەوە
هەمیشە چاوت بە ئەشكی گەرم تەڕە
جارجار دەچیەوە لای بورجی دەریا

شیعری جوبران دەخوێنییەوە 
10

گیا هەر دەڵێی سەرخۆشە لە لیمی كەنار كەوتووە
مانگ لە ئاسمان سەیری باخی درووز دەكا

دەریاش لە نێو ئامێزی تۆدا خەوتووە 
11

نەوڕەسەكان تا درەنگان یاری بە تیشكی مانگ دەكەن
جار جار لە گەڵ شەپۆلەكان دەچنەوە ناوەندی دەریا

خۆیان و كۆمەڵێ  ئاقیق دێنەوە لێواری دونیا 
12

ماڵی فەیرووز لەناو مانگە و گیا لە كەناران خەوتووە
نوور لە زێماریا هەڵدەسێ 

بەسەر دەریادا دەپژێ  

13
لە بەیروت

ئەوەی حەكایەتت بۆ دەگێڕێتەوە شەپۆلە 
14

لەكۆڕنیشی دەریای سپی
ئافرەتەكان هەمووی كۆتری سپین 

15
گیا ورد ورد شەوقی كەشتییەكان هەڵدەمژێ 

بەیروت لە لێواری دەریادا
دەڵێی شاژنی بابلە ڕاكشاوە

هەندێ  جاریش سەما دەكا
خەون بە مەریەمەوە دەبینێ 

لەدەروازەی شار چاوەڕێی مەسیح دەكا 
تا خاچەكەی لێ  وەرگرێ 

خۆی بە كەفچەڕی دەریا و نوور جوان دەكا
بەڵكو- سن میناس – بێتەوەو

سواری سەرپشتی ئەسپەكەی خۆی بكات و هەڵیگرێ
16

كەس نازانێ 
ژمارەی دانیشتوانی بەیروت چەندە

چونكە لەسەر بنەمای شەپۆلە
كەس ناتوانێ  شەپۆلی دەریا بژمێرێ  

17
بەیروت جارجارە  جلوبەرگی قەددیسەكان لەبەردەكا

مانا دەڕژێنێتە دەریاو موریدەكانی بانگ دەكا
جارجار تاجی سۆفیستەكان لەسەر دەكا

تەرتیلەكانی ئەفسانە دەڵێتەوەو موناجات دەكا

18
بەیروت بۆ ئەبەد گیرۆدەی خوداكانی دەریا بووە

لە شەقامی سوورا گۆرانییەكم بیركەوتەوە
دەریا هێندەی هەڵمژی بوو

بوو بوو بە ئاو 
19

هەندێ  جار سپی سپی 
دەچێتەوە كە دەریا پێدەكەنێ 

هەندێ  جاریش رەش رەش دەچێتەوە 
كە دەریا دەگریێ 

بەیروت وەك پەپوولە ژیانی 
لە نێو ئاگری توڕه یی دەریاو

پێكەنینی شەپۆل بەسەر دەچێ  
20

كچە جوانەكانی بەیروت كە گەرمایان دەبێ 
جلەكانیان دەدەن بە دەریا

جەستەشیان دەدەن بە ئاشقەكان
هەر دەڵیی گۆڵە پونگن

كە تەنكە تیشكێ  لێیان دەدا، ئاسمان پڕ دەبێ  لە هەڵم
كە دێنەوە وەكو باران 

دەپڕژێنە سەرو سیمای ئاشقەكان 
21

بەیروت جگە لە زەمەنی دەریا 
لە هیچ زەمەنێكی تر ناژی

بەیروت جگە لە زمانی دەریا 
هیچ زمانێكی تر نازانێ 

جگە لەكتێبی دەریا 



14

هیچ كتێبێكی تر ناخوێنێتەوە
جگە لە ئەرگیلەی دەریا 

هیچ شتێكی تر هەڵناكێشێ  
22

بەیروت ئەی پەری دەریا
ئەوەندەی لە دڵم مابوو ئەویشت برد

23
بەسەر كۆڕنیشی دەریای سپی وەستام

جگە لە ژیان، لە جوانی
هیچ شتێكی دیكەم نەدی

                               
 بەیروت 2009

هەر یەكەو كەوتنی خۆی هەیە

1
سەرخۆشەكان لە سەلالەی ترێن

كە دەكەون وەكو ڕەزەكان دەژاكێن
وەك پەیمانە وردوخاش دەبن 

2
بەڵام هاملێت كە دەكەوێ 
كەون دەبێ  بە تەمتومان

دانیمارك وردوخاش دەبێ 
هەموو زەینێ  دەچێتەوە باخی گومان 

3
شووشەی عەتریش كە دەكەوێ  سەما دەكا

لە پژانیا ئازادی خۆی دەست دەكەوێ  
4

كە نەوڕەسێ  بەسەر لێواری دەریاكان
قووڵی ئاسمان باڵی دەگرێت و دەكەوێ 

دەریا بچووك دەبێتەوە
شەپۆل لە ڕۆحیا دەخەوێ  

5
شالیر كەوت

شكسبیر هەڵیگرتەوە 
6

كەوتنی فەیلەسووفەكان وەك كەوتنی ئاگر وایە
كە داگیرسێن یەكەم جار خۆیان دەسووتێنن

كە خامۆش بوون
دونیا لەنێو پرسیاری قووڵ دەخنكێنن 

7
دڵنیام هەموو دەكەوین

هێندێ  بەرەو لوتكە دەچێ 
هێندێ  لە بنار ون دەبێ 
هێندێ  دەبن بە فریشتە

هێندێ  شەیتان 
8

كاتێ  كە وشە دەكەوێ 
بەناو ڕستەكان وەردەبێ 

كەون لە گۆ دەكەوێ  
9

نالی كە لە غوربەتی باباندا كۆستی كەوت
بەڵام ئێستاش لەسەر پێی خۆیدا وەستاوە

دەستێكی لە ناو جوانیدا مەلە دەكات
دەستێكیشی  لە تای بەلاغەت چەماوە

10
مەلت دیوە قەتار قەتار ئاسمان دەبڕێ

ئەوانیش ڕۆژێ  دەكەون
هەندێ  لەناو قەفەسی دڵی ئینساندا

هێندێ  لە ناو باخی ئاسمان 
11

دیستۆفیسكی كەوتە به ر چەقۆی شەیتانان
ڕاسكولینكۆف ڕاستی كردەوە

كە كەوتە ناو فریشتەكان
ئیڤان كردیەوە بە شەیتان  

 12
كەدەریا دەكەوێ 

شەپۆلێكی دەبێ  بە تەمبووری بیابان

شەپۆلێكی دەبێ  بە خوێنی درەخت
دەریا لەئەزەلەوە كەوتووە

بۆیە هەمیشەله  چه شنى لافاو هەڵدەسێتەوە 
13

كە تۆ دەكەوی
ڕەنگە هەندێكت ببێ  بە كوپەی شەراب
هەندێكیشت شووشە عەتری ژنی پاشا

یا زینی سەر پشتی ئەسپێ 
یا گوڵدانێ  لە باخی سێرك 

14
تابلۆكان دەكەون

تەواوی فانكۆخەكان
لەگەڵ تەرمی خۆیان دەبەن

هەندێكیان ڕەنگەكان
هەندێ  كەون

هەندێ  دیمەن، هەندێ  خەون 
17

كە ئاوێنەكان دەكەون
پارچەیەكیان دەبێ  بە مانگ لەناو ئاودا

پارچەیەكیش دەبێ  بە نوور
بەڵام هەمیشە پارچه يه كى هەر دەمێنێ 
تا مرۆف دڵی ڕەشی خۆی تیا ببینێ  

18
بەڵام تۆ ئەی فریادڕەسی من كە دەكەویت

دەبی بە ڕستێ  زەنگیانەی
بەرگەردنی كچە جوانەكانی بابل

دڵت دەبێ  بە كوانووی ئەوین
دەستەكانت قاپێ  میهر 

19
كە منیش دەكەوم

ڕەنگە ببم بە شەربەی ئاوی بناران
یا كاسەی دەستی ئاشقێ 

ڕەنگە ببم بە زنجیری پێی سپارتاكۆس
یا كووپەكەی پڕ ئاگری ئولۆمپیاد  

20
بەڵام كە ئاشق دەكەوێ 

جوانی لە قۆزاخەی دڵ دەمرێ 
كەوتنی ئاشق دونیا چۆل دەكا

هەموو شتێ  لە ماتەمدا ڕادەمینێ 
كە ئاشقەكان دەكەون

دونیا هەر تامی نامینێ  
21

خواكان ئەوانیش دەكەون
دونیا ساف ساف هەڵدەگەڕێ 

زەوی چۆل دەبێ  لە ترسان
چی مرۆڤە تێكگیر دەبێ 

بۆ دروست كردنەوە شەیتان
22

بەڵام كە شاعیر دەكەوێ  بۆ ئەبەد هەڵناسێتەوە
كەوتنی شاعیرو درەخت وەك یەك وایە
چونكە شاعیر تاقانەی سەلالەی خوایە 

23
سەرەنجام هەموو دەكەوین

كەوتن گریان و ڕمانە
كەوتن دوا ئاوڕی ئینسانە

هەریەكەو كەوتنی خۆی هەیە 



19

ئەی نادیار  

هەموو شتێ  بانگم ئەكات
بانگێ  لە نوور

بانگێ  لە تەم، لە تەمتومان
بانگێ  لە وەسوەسەی دڵی شەیتان

بانگێ  لە گڕ، لە شەوبۆی برینی ئینسان
هەموو شتێ  لەم سروشتە بانگم ده كات

نابێ  بوەستم وەستانم داوی مەرگە
ئەوەتا مەلەكان كەس نازانێ  بۆ كوێ  دەچن

نابێ  بوەستم نا
ئەگەر شەو بێ  

ئەوە لەگەڵ مانگ قسە دەكەم
ئەگەر ڕۆژ بێ  

دەتوانم لەگەڵ ئاوەكان قسە بكەم
نا نابێ  بوەستم نا

ئەی نادیار تۆ كێی ؟
ئاخر بانگ موژدەی ئەبەدی مرۆڤە بۆ جوانی

جوانییەك بە مانای جاویدانی
ئەی نادیار هەر دەڵێی

بریقەی دەڕژێیتە بەرچاومەوە
ئەگەر لەبن زەویەكانی من دێم بۆ لات
ئەگەر لە كەنارەكانی من دێم بۆ لات

گەر لە پشتی ئاسمانەكانیشی هەردێم بۆ لات
تۆ هەبیت یاخود نەبیت قەدەری من هەڵكشانە

كە هەبیت بۆ تا هەتا 
لە بەر دەرگای جیلوەت دەوەستم

ئەگەر نەبیت بۆتاهەتا بەدواتدا دەگەڕێم

قەدەرم بەندبوونە بە تۆ
من هەمیشە بانگم دەكەن بەرەو تۆ

بڕوانە، كەون بەدارو بەردو باڵندەكانیەوە
دەڵێی شێتن لەباوەشی بێ  كۆتایی ئەو فەزایە

هەمووی ئەڕواو جوولە ئەكات
دەوروبەرم هەمووی زەنگی بانگ و خرۆشانە

قیامەتی جوانییەكانی تۆیە
بانگ لە ئاوەكان، لە ملەی شاخ، بەندەرو چۆم

بانگ لە نادیارەوە، لە شیوەرە دوورەكانەوە
بانگ لە قووڵایی دڵی خۆم

بانگ لە ئاونگی سەر پەلكی 
دوورترین درەختی تەنها 

بانگ لە دەروازەی میهرئامێزی دڵی تۆ
بانگێ  لە شەونمی گیا

لە ترپەی پێی میوانێكی نادیار
هەمووشتێ  بانگم ئەكات بەرەو تۆ

تۆكێی ئەی بانگ و شەبەنگ تۆ كێی؟
ئەی ئەبەدیترین دەنگ

من هەمیشە بەدواتەوەم 
ئەگەر دڵۆپێك لە مەستی مەی

وەكو سەرخۆشێكی بیابان سوژدەت بۆ دەبەم
یا بازرقەی پەرستگای نووری

هەرچەند لە تۆ نزیك دەبمەوە هەر دووری

لیمۆی شكاو 

1
لە نێوان دووكاسەی شكاودا وەستام

كاسەیێ  ئاوێنەی دڵمە شكاوە
ئەویتر فرمێسكی چاومە ڕژاوە

2
لەمیانی دوو كتێب داماوم
كتێبێ  بەخوێنم نووسراوە

ئەویتر كتێبی ئەوینمە 
3

لە میانی دوو خەونی ڕماودا وەستاوم
خەونێكیان شكستی ڕۆحمە

خەونێكی بە سەرچوونی تەمەن 
4

لە میانی دوو شیعرا دەسووتێم
شیعرێكیان كە نووسیم باڵی گرت

شیعرێكیش كە نووسیم لە فڕین مانی گرت 
5

لە میانی دوو مەمكی پڕ لە شیر ڕادەكەم
مەمكێكیان هی درەختی ئه وین

ئەویتر هی چیا
6

لە میانی دوو چاوی گریاودا هاوارمە
چاوێكیان هی گوڵ بوو هەڵوەری

چاوێكیش هیوا بوو داگیرسا

7
لە میانی دوو حەزی بێ  سنوور دووكەڵم

حەزێكیان زێدم بوو ونم كرد
حەزێكیش ئازیزی دڵم بوو، كۆچی كرد

8
لە میانی دوو پاییزدا سەیری باران دەكەم

پاییزێ  گەڵاكانی وەراند
ئەویتر وەك ئاشق لە درەخت ئاڵا بوو 

9
لە میانی دوو دڵی لە یەك دوور نامەیێ  دەنووسم

دڵێكیان مۆنادی ئەبەنووس
دڵێكیش وەك پڕووشەی بەفر 

 10
لە میانی دوو چرای كوژاوە بادەیێ  دەنۆشم

چرایێ  ڕەشەبا لوولی دا
چرایێ  ئەوینم دایگیرساند 

11
لە میانی دوو كانی وشك بوو فرمێسكێ  دەڕێژم

كانیێ  مەل ئاویان تیا دەخواردەوە
كانیێ  دوژمنان 

12
لە میانی دووشاری ڕماودا دەوەستم

شارێكیان دۆزەخی باربۆسە
ئەویتر كۆمیدیاكه ی دانتی 

13
لەمیانی بەرزی و نزميیێ  تەرمی خۆم دەنێژم

بەرزییێ  كە تۆ بووی لە ئاسمان
نزميیێ  كە من بووم لە زەوی 

14
لە میانی دوو هەرمێ  شیلەی خاك هەڵدەمژم

هەرمێیێ  بۆ شەڕاب
ئەویتر ئەوە تۆی تۆی سەراب 

15
لە میانی دوولێوی تێنوودا بە فرێكم

لێوێكیان هی عاشق
لێوێكیش هی مەعشوق

16
دەمەوێ  لە میانی دوو چاودا

چاوێ  هی نیشتمان
چاوێ  هی بەدكاران

خۆڵەمێشەكەی خۆم لە قووتی نەمریی كەم
تا بیدەم بە ئاودا

چوزانم ئەوە منم ئیدی 

شەو ڕادەشكێ  و با دەچێتەوە ئەشكەوتان
مەل دەچێتەوە ماڵی خۆی

شەپۆل لە شەڕی كەناران دەبێتەوە
ئاو دەچێتەوە گۆم و چۆم

هەر من نەبم خەیاڵ سەرم جێ ناهێڵێ 
گوتم مەستی نەبێ  مرۆڤ بەتەمای چییە لەزەوی

مەستی نەبێ  چۆن دەبینەوە بە خۆمان
مەستی نەبێ  چۆن دەزانین سەرمان هەیە

بەدەم نووسینەوەی ئەم هەموو شێتیەوە بووم
سپێدە بە تاو لە دەرگای دام

وەك لافاوێ  لە ئاڵتوون وبارانێ  لە لیمۆ
پڕژایە نێو تەك تەكی دەمارەكانم

كە لێوانلێو لە شێتی و بادەو مەستییە
بەپەلە ڕادەكەمە نێو لمی باخچیلەكەم
بۆ چڵی شكاو بەرداخێ  خەم دەخۆمەوە

بۆ چرۆی تازەش دڵم بە قومێ  بزە دەشۆمەوە
یا دەچمەوە سەر ئەو پەڕانەی
شەوان بە مەستی نووسیومن

هەندێكی جوان، هەندێ  وڕینەی شەوانن
چەندێكیان ڕەش دەكەمەوە 

جگەرەیێ  دادەگیرسێنم
بەخۆم دەڵێم ئەوە چیت كردوە چی

هەرخۆشم وەڵام دەدەمەوە
چوزانم  ئەوە منم ئیدی من
نە پەی بەم گومانە دەبەم

نە هیچیشی لێدەزانم 



25

شكاندنی بەرد 

1 
ئەوینی تۆ وەك سروشتی شووشە وایە 

كە بۆتە چوارچێوەی ڕۆحم
لە خۆمی لوول بدەم دەشكێ

بەدیاریا بوەستم دەشكێم 
 2

تۆ وەك ئاگر وای 
تا تەواو دامنەگیرسێنی
بڵێسەت كڵپە ناسەنێ 

3
زەلیلم مەكە ئەی ئاو ئەی تام و بۆ

منێك هەموو ئەوینی خۆم
لە ئاسمان سەندۆتەوە و داومە بە تۆ 

4
من بە كۆتایی هاتنم دەزانم هەی

تۆش بە كوشتنی یەكجاریم
پەی بە ئەوینی من دەبەی 

5
ئەی ئەوین ئەی پرتەوی نەخشی مانی

چەند بەخشندەی هەر دەڵێی بارانی
چەند جەللادی دەڵێی لە توخمی شەیتانی 

6
پیشەی ئەوین شكاندنی بەردە

چوونە پێشوازی ئاگرە

7
كە ئاویت بۆ ئەوەیە

بۆ تا هەتا لە كەناراندا بوەستم 
لەززەتی ئەوین هەمیشە چاوەڕوانییە

8
پرسم كردووە لە كەناران
تۆ چیای یان ئاوی منی؟
پرسم كردووە لە بناران

تۆ بەندەری ئەوینی یا شه پۆلی منی 
9

زۆر كەڕەتان ئاوی ئەوینت پێم دەڵێ
فریای خۆت كەوە من تەوقم 

گه وره م و تۆ بەندەی منی 
شەوقم و تۆ كوژانەوەی ئەبەدی منی 

 10
ئەوە تۆ نیت دەمخەیتە شیوەری مەرگ

ئەوە منم گەردنم دەخەمە دەستت 
11

شوێنێ لە جەستەم نەماوە
بە ئاگری ئەوینی تۆ نەسووتابێ

خوێنم دەكەم بە شوورەی تۆ 
گەر دڵۆپێ لە ناو جەستەی منا مابێ 

12
هەموو ئاوەكان دەناسم بانگم دەكەن 

منیش وا لە غەرق بوون دا
ئەوینی خۆم لەسەر ئاودا دەنووسمەوە 

13
تۆ ئەی ئاوی من 

ئاوی پەرستگای تەنهاییم 
هەموو هەڵڕژانێكت سەرەتای ئەوینی منە

هەموو داكشانێكیشت كۆتاییم 
14

كە وەك لافاو هەڵدەڕژێی
تازە سەرەتای ئەوینمە 

كە دڵۆپ دڵۆپ دامدەگری
تازە كۆتایی مەرگمە 

15
تۆ وەك گوڵەگەنمی ژێر تاوێرەكانی

بە بۆن و بەرامەی تاوێر پڕ شیر دەبی
بۆ هەڵمژینی ئەو شیرە

دەبێ هەموو تاوێرەكان وردوخاش كەم
تا وەك مایينی ئاسمانی 
لە كەمەندی من گیر دەبی 

16
هەندێ جار وا هەست دەكەم 

ئەوینی تۆ لە هیچەوە دەمبا بۆ ترۆپك
هەندێ جاریش وا هەست دەكەم

ئەوینی تۆ لە ترۆپكه وه  دەمبا بۆ هیچ  
17

كە بە ناو ئاوەكاندا دەڕژێی
ئاو ئاوی جاران نییە

ئاوێنەی ئەوینمە  

18
پیشەی تۆ لەگەڵ من

دروست كردنی مەودایە
بۆیە دەبێ تا ئەبەد كۆیلەی تۆ بم

چونكە ئەوەی كە مەودایان دروست دەكا
تەنها بایه  

19
ئەی ئاوی من

تۆ پرسیارێكی چەند سەختی
هەندێ جاریش وەڵامێكی هێجگار سادە

تۆ سەخت بیت یاخود سادە
تازە ڕۆحمت بە بادا 

20
تۆ پێوانەی هەموو پێوانەكانی
ڕەهاییت لە ڕه ها سەندووە و

كۆیلەییت بەخشیوە بە من
بچمەوە لای تۆ بە دیلی

یا بێمەوە پەرستگای ڕهای جارانم؟ 
 21

تۆ گومانی یا یەقینی
گومانت هەناسەی گرتووم

یەقینت خۆمی لێ سەندووم 
 22

تازە تەواو هەر دەمكوژی
كەمەندی ئەوینت لە ڕۆحم گیربووە 

ئەوین  

23
كە دەوەستی حیكمەتی مانەوەی منی

كە دەڕۆی فەلسەفەی مردنی منی
تۆ عەزابی ئەبەدی منی 

24
چی بكەم باشە بۆ ئەوەی

تا ئەبەد لەبەر بارانتا بوەستم و نەكەوم
كە مرۆڤ كەوت هێزێ نییە ڕاستی كاتەوە 

25
زۆر جاران سەیری ڕەنگت دەكەم

ئەی هەمیشە لە من جودا
جگە لە ئاو هیچی تر نیت 

كە ئاو سیمای سه ما بێ
من نازانم كۆیلەی تۆبم یا هی ڕه ها 

26
قەدەری من ڕاكردنە بە دوای تۆدا

قەدەری تۆش جێهێشتنی منە 
پیشەی ئەوینە نێوانان دروست بكات 

27
ئەوینی من تێكەڵ بە حەوت ئاوان بووە

من پەرستی تۆش ئەی ئاب و تاب 
تێكەڵ بە مەودای بینینی چاوان بووە
پێم بڵێ تۆ حەقیقەتی یاخود سەراب 

28
دەریا شین دەچێتەوە 

ئەوە فیزیای ڕەنگەكانی ناو ئاسمانە
منیش كە زەرد دەچمەوە 

كیمیای ئەوینی تۆیە 
29

من بتخۆمەوە دەخنكێم
تێنووم ئەی ئاوی من و ناتوانم بتخۆمەوە

نەتخۆمەوە دەسووتێم
چەند سەختە ئەوینی من

30
تۆ وەك ئاو وایت

تا تەواو نەمخنكێنی
شەپۆلت ئارام ناگرێ 

مانگی شكاو 

بە دیار قامیشەڵانەوە وەستام
هەموودەنگەكان هەر تۆ بووی

هەموویان بكەم بە شمشاڵ
هێشتا ئاوازی فیراقی تۆ ناژەنن 

2
من تاقە دڵێكم هەیە

تۆ هەزاران هەزار وێنەی
وێنەیەكت لە ئاودایە، مەحاڵە ڕۆحم تێر بكا

وێنەیەكت لە بادایە، كە باش هەمیشە هەڵدەكا
وێنەیەكت لە ناو بروسكەو ئاگرە

لێی نزیك ببمەوە دەسووتێم
وێنەیەكت لە قووڵایی دەریادایە

خۆمی لێ بدەم دەخنكێم 
ئاخ چەند دووری وێنەیەكت لە مانگدایە

تا دەیگەمێ  ئاوا دەبێ  
**

چی بكەم باشە
كە زمان لە وەسفی مەجازت لاڵ بووە

دڵیش جێی تیا نابێتەوە
درێغا ڕابردووم هەمووی هەر ناڵە بوو

ئێستا هاواری ئایندەم لە كام فیغان بشارمەوە 

تۆ ئەی با چاو بە بینینت ڕاناگا
بیناییم پەرشی درەخت و

ڕێگای هات و نەهات بووە
بۆوەی لە سیس بوونی ڕۆحم بگەی

دەبێ  هەموو دارستانەكان تەی بكەی 
**

هێدی بە هێدی ئەی بای تووش
ئەی بای هەڵەمووت و هەڵدێر

منێك كە لە عەرشی ستەما
بەندێكم بێ  دەست و
سوارێكم بێ  شمشێر 

**
دڵی من لە سایەی ئەوینت

نەخشەیەكە پڕ لە خەرەند 
**

ئەوین تەونێ  نییە لە دڵدا كرابێ 
كەتۆش بایت

خاچێ  نیت لە ڕۆحما درابێ 
سەیركە هەم خەنجەر، هەم ئەوین

لە پەنجەی شیعرمدا بوونەتە ئەڵقەی زێڕ  
**

تا ئێستا نازانم تۆ بای یا سیمای بوون
كه  هەڵدەكەی جوانییەكان وەك ئاو هەڵدەڕژێن

دەوەستی 
ئەوینم وەك برینی جەستە 

بە باخی ڕۆحما دەپژێن

**

ئەو ڕۆژە لە سپێدە و  تابانه وه  هەڵت كرد
زۆر گەڵای ڕزیوی ناخم مرد 

**
قەدەر بوو ئەوینم تێكەڵی با بووە

چەند سەختە هەبوونم
لە میانی تۆو بادا
بێهوودەیە بوونم 

 **
تازە من تەواو بووم

چۆن دەتوانم دەستم لە بادا گیر ببێ 
كە بای تووش لەمندا

خواش لە غەیب پیر بووبێ

تۆ لە هەموو شوێنێكی تۆ  
  

پێم بڵێ  چیت؟ تۆ بریقەی دڵی نانی
یا رەونەقی گوڵی ژاڵەی

بای ناو دارستانەكانی، یا بارانی
تۆ فریشته ی یاخود ئینسانی؟ 
ئاخ تۆ لە هەموو شوێنێكی و

لە هیچ شوێنێكیش نیت
هەموو شوێنەكان گەڕاوم

تۆ بووی، تۆ نه بووی
لە دەریا بووی بە مرواری

بەڵام چۆنت بناسمەوە
كە مرواری بنی دەریای داگرتووە

لە دارستان بووی بە ئاسك
بەڵام چۆنت بگرمەوە

كە ئاسك لە من باڵ بگرێ 
ناكرێ  بە دوای بروسك ڕابكەم

لە باڕەكان بووی بە مەی
بەڵام چەند جام بخۆمەوە

تا بزانم تۆ ترمیسكی كام دڵۆپەی؟
من هەمیشە بەدوای تۆدا دێم

واهەست دەكەم تۆ لە هەموو شوێنێكی
وەك ته م زەوی و ئاسمانت گرتووە

چۆن باوەشت پێدا بكەم
كە بزانم دەستم پێت كەوێ  دەسووتێم

لە گۆڕستانەكان نووری

كە بۆلات دێم لێم ون دەبی
كە دوور دەكەومەوە دادەگیرسێی

لە خەراباتەكان ساقی
دەنگی پیاڵەكانت سەمای كەونە

زیوی ئەوین دەوەرێنێ 
وا هەست دەكەم لە بەهەشتام
كە دووبارە دونیا تەی دەكەم

كانیاوەكان بانگم دەكەن
لێرەوەیە ئەوەی دەیبینی هەر خەونە

لە نێو دۆڵەكاندا ڕەنگی
لە نێو تابلۆی مانیدا

هەر كەمەند نیت هەزار ڕەنگی
لە جەنگەكان زام و برین

لە ئەویندا سووتان
ئۆف ئۆف تەنها لە نێو دڵی مندا شین و گرین

ئاخ تۆ لە هەموو شوێنێكی
جارجار لە باكوور بانگم دەكەی

وەك بەفر دەبریسكێیتەوە
هەندێ  جاریش لەو سەری باشوور

وەك كەروێشكەی شكارتەی گیا
لە خۆرهەڵات لەتە سێوێكی

لەدەمی هەزاران شمشێر سوور دەچیتەوە
لە خۆراوا لە دەستی هەزاران ئاشق

ئاخ تۆ لە هەموو شوێنێكی ئەی سازو نەی
لە هیچ شوێنێكیش نیت

هەندێ  جار وەك با هەڵدەكەی

دەڵێم كۆتایی دونیایە
هەندێ  جار وەك ئاو هەڵدەقوڵێی

دوای تەواوكردنی هەموو كتێبەكانی ئەوین
دێمەوە سەر یەكەمین دێڕ

دەڵێم نا نا تازە  تەونی سەرەتایە
هەندێ  جاریش لە ناو لەپم دادەگیرسێی

ئاخ تۆ لە هەموو شوێنێكی و
لە هیچ شوێنێكیش نیت

لە
هیچ

شوێنێكیش
نیت 

شكانی باڵەكان
 

نەهاتنەوەكانی تۆ
من هەمیشە بیر لە نەهاتنەوەكانی تۆ دەكەمەوە

كە لە نەهاتنەوەكانی باز دەچێ 
لە فڕینی ئەبەدی خۆی

هەرچی یادەوەرییەكانیەتی، لە دەستی دەچێ 
تۆش هەمیشە بیر لە تەنهاكردنی من دەكەیتەوە

كە وەك تەنهاكردنی درەخت وایە
لە ڕەگەوەی هەڵبكێشن

كە هەزاران دڵۆپە ئاوی خاك وخۆڵی خۆی تێدایە 
*****

نەهاتنەوەت وەستانی بایە لە ناو لەپی زه مه ندا
بەتەنها مانەوەم گریانی زه مه نه  لە ناو لەپی بادا

ئەو قەدەرەی لە تۆدا ئاوی فیراقم خواردەوە
قەدەری ونكردنی بەهەشت بوو

ئەوفیراقەی لە ئەوینتا قەدەری خۆمم تیا نووسی
چونە ناو ماڵی دۆزەخ بوو

*****
من هەمیشە بیر لە فڕینەكانی تۆ دەكەمەوە

كە لە فڕینی باز دەچێ 
هێلانەی ڕۆحی جێدێڵێ 

بێچووەكانی  لە بیر دەچێ 
تۆش هەمیشە بیر لە نیشتنەوەكانی من دەكەیتەوە

كە وەك جێ هێشتنی ڕووبار وایە
كەناری خۆی جێبهێڵێ 

شەپۆلی خۆی لەدەست بچێ  

فڕینەكانی تۆ وەستانی باڵی فڕینه 
نیشتنەوەكانی من خوێندنەوەی كتێبی نوورە

ئەوفڕینانەی لەتۆدا وەسیەتی خۆمم تیا نووسی
فڕینی جاویدانی بوو لە ئەوینی ئەبەدیدا

نیشتنەوەكانی منیش
چەپكەنە كردنی زێ  بوو بۆ پرچی تۆ

كە دەرگای زێماری كلیل دا 
*****

هاتنی من بۆلای تۆ 
داگیرسانی بخوورە بۆ پەرستگا

دووركەوتنەوەی تۆ 
كوژاندنەوەی نوور بوو لە كتێب

لە میانی بخووری من و مۆمی تۆ
ڕۆحێكم پڕ لە جەخارو 

مەرگی داستانێكە پڕ لە سۆ
*****

من نشتمانێكم نییە جگە لە تۆ
تۆش هیچ منێكت نییە جگە لە نیشتمان

تۆی من بە تەنها كۆچە لەخۆی
منی تۆش بە تەنها گەڕانەوەیە لە تۆ

ئاخ ئەوینی من زریانێكی ئەبەدییە
*****

فڕینەكانی تۆ مردنی ئاوە لە هەور
نیشتنەوەكانی من 

زیندوو بوونەوەی هەورە لە ئاو
مردنی ئاو سەرەتای كاڵبوونەوەی هه بوونه 

زیندوو بوونەوەى هەور 
كۆتایی شینبوونەوەی گیایە

*****
هەمیشە بیركردنەوەكانی من لە نەهاتنەوەكانی تۆ

كۆتایی بە فڕینی من دێنێ 
هەمیشە بیركردنەوەكانی تۆ لە تەنها كردنی مندا

سەرەتا دەبەخشێ  بەدرەختی ڕۆحی من
*****

بیركەرەوە، باز ئەگەرچی بەرز دەفڕێ 
بەڵام هەمیشە لەنزماییدا دەمرێ 

بیركەرەوە، ئەگەرچی من لە نزماییدا دەمرم
بەڵام هەمیشە لە بەرزایی ئەوینتا دەمرم

*****
تۆ هەمیشە لەبەرزاییەكان بەو 
منیش هەمیشە لە نزماییەكان 
لەكتێبی ئەویندا هەمان ئاوازە 

ئاگری سینەخۆش دەكا 
هەر شمشاڵە و لە پێكی گریان نۆش دەكا

*****
ئەو ئەوینەی لەمیانی من و تۆ دایە

سەرێكی لە فڕینەو كۆتایی لە هەڵنیشتنەوەدایە
تۆ هەمیشە بفڕە

من هەمیشە دەنیشمەوە
ئەوین داڕشتنی مەحاڵە 

دێــو

دێوێك هەمیشە  دەهات و ئێمە دەلەرزین
شەوان لەترسی ئەو دێوە 
جێگامان پڕ لە میز دەكرد

دێوێك هەمیشە دەهات 
ڕووبارەكانی شێلوو دەكرد

ئاوایی چەند شەو و ڕۆژێ   
بەبێ  ئاو سەریان دەنایەوە

دێوێك هەمیشە بەری كانییەكانی دەگرت
مەلان بێ  ئاو دەمانەوە و سەریان هەڵدەگرت

دێوێك هەمیشە
گوڵەگەنمەكانی خاپوور دەكرد

گرانی دەهێناو خەڵكی برسی دەكرد
دێوێك هەمیشە 

كچە جوانەكانی گوندی دەفڕاند
عاشقەكانی خەجاڵت دەكرد 

ناچار خۆیان دەكوشت
دێوێ هەمیشە دەهات 

پیاوەكانی دەكوشت و نەیدەشاردنەوە
كەچی ئێستا زەوی پڕ پاڵەوانە

كەسێ  نییە ئەم دێوە بكوژێ 

تابان لە مەحاڵدا 

لەناو دووكەڵی سەرسامی
كە ئەو هەڵدێ  من هەمیشە ئاوادەبم

كە ئەو دەچێتەوە بنار
من دەچمەوە لای لوتكەكان

من و تابان چەند خەمبارین
كەئەو تووڕە دەبێ  من هێوری دامدەگرێ 

كە ئەو هێور دەبێتەوە
من شەڵاڵی تووڕەیی دەبم  

**
تابان جار جار دەچێتەوە مەملەكەتی بن هەوران

ناچار منیش بەسەر هەورەكان هەڵگەڕێم
ئەو خۆی لەدووكەڵی هاوار دەشارێتەوە

من خۆم لەتەمتومانی بێدەنگی ئاشكرا دەكەم 
**

لەو شوێنانەی هیچ ڕێگایێكی خودایان ناچێتەوە سەر
دەنگێ  وەك ئیسفەنجی دەریا
وەك ناڵەی  ئاسكێكی تەنیا

ورد ورد ڕۆحی بە سۆزی نەی هەڵدەمژتم 
**

من و تابان دوو هاوڕێی چەند سەیرین
سەیری من و تابان لەوەدایە

كە دەیبینم ناچارم بگریم
كە دەگریم ناچارم بیبینم

كە دەستی لە ناو دەستمایە
هێدی هێدی دەبێ  بەئاو

كە ون دەبێ  بۆی دەگەڕێم
كە دەیبینم خۆمی لێ  دەشارمەوە 

**
جار جارە بانگم دەكا

دەنگی تۆ ئاخ دەنگی تۆ وەك هەڵڕژانی شەڕاب
شەڕابێ  دێرین و  خەمڵیو لە كوپە سەوزەكانی كەون

وەك ئاوازێ  لە گەڵای بادەم، لە لێواری قامیشەڵانەوە
بادەمێ  لە شەهدی گرین لە ڕەونەقی ڕەهایی

وەك دەنگی ئاشقێ  لەتای گەرمی  ئەوینی خۆی
ئاگر بگرێ  و بچێتەوە ناو ماڵەكانی تەنهایی

لە قووڵاییە دوورەكانەوە دەهات 
**

من و تابان لە سووتانی ئەڤینێكداین
لە ئەڤینی كەسێ  ناچێ 

گەرەكمان بوو لە باوەشی یەكتر بمرین
شەوێ  لەژێر تیشكی مانگدا
ئاگری سینەمان هەڵگیرسا

كەچی بۆ هەزار ساڵ لە یەك دووركەوتینەوە
لە شوێنێ  خۆمان بینیەوە

شووشەی شكاوی عاشقەكان 
وەك شیری سەر پەلكی گیا

وەك بەفر لە ژێر تای یادەوەرییەكاندا دەبریسكانەوە
شمشێرە شكاوەكان لەناو تەمتوماندا

هێندە خوێنی ئەسپەكوژراوەكانیان هەڵمژتبوو
سوور دەچوونەوە 

**
ئەڤینی من و تابان چەند سەیرە

لەمەحاڵ دەچێ  ومەحاڵ نییە
لە ڕاستی دەچێ  و ڕاستی نییە

لەدرۆ دەچێ  و درۆ نییە
من وتابان لە ئازارێكی ئەبەدی دا دەژین

من هەمیشە وێنەی ئەو لە بەرد دەتاشم
ئەوهەمیشە وێنەی من لە ئاو

لەوەتەی هەین ئاوا دەژین
نە دەستمان لە یەك گیردەبێ  و

نە لە یەكتر جیا دەبینەوە
ئای ئەڤینی من وتابان، چەند سەیرە

**
لەو شوێنانەی هیچ ڕێگایێكی خودایان ناچێتەوە سەر

وردە خەیاڵ و ڕامانى، لە نێومەژی سەر دەكوشتم
دەنگێ  وەك ئیسفەنجی دەریا
وەك ناڵەی  ئاسكێكی تەنیا

ورد ورد ڕۆحی بە سۆزی نەی هەڵدەمژتم 
**

ویستم باوەشێ  با دەسكەنەكەم بۆ سەر سینەت
ئامێزێ  تەم كۆكەمەوە

تا گەردەنت لە شیر بگرم ئەی گوڵ
خەتای تۆ بوو خوێنت بەخشیەوە دەمارم

بەو دەنگەی لەتۆوە دەهات نەتهێشت بمرم
من بووم وام كرد دارستانی خۆر ئاوابێ  

**
قسەم لەگەڵ تاریكی كرد
تا لەگەڵ قەدەر هەڵبكەم

من دەمتوانی یەك یەك تیشكەكانی بگرم
نەهێڵم چیتر ئاوابێ 

من دەمتوانی بانگی باخی زەمەن بكەم
تا ڕەونەقی خۆی بگۆڕێ 

یاساو ڕێسای ئەم كەونە وردوخاش بكات
دڵۆپ دڵۆپ لەناو ئارەزوم بچۆڕێ

**
خەتای من بوو

من دەمتوانی بانگی تابانی مانگ بكەم
قسە لەگەڵ تاریكی بكات

بۆ چەند ساتێ  سووڕی زەوی ڕابگرێت و
كێشی دەریاكان سووك بكات

من دەمتوانی هەموو ئەستێرەكان هاندەم
دەست لەملی خۆرەتاوكەن، رێ  لە ئاوابوونی بگرن

یا ڕووبارەكان بانگ بكەم
هەر شەپۆلەو تیشكێ  لە خۆرەتاو ڕاگرێ 

دارستانەكان فێر بكەم بە گەڵا ڕێ  لەخۆر بگرن
خەتای من بوو خەتای من بوو

گەمەی خەیاڵ  

هەر دووچاوی وەك دووانەی شەوی ئەبەدی
وەك دوو كانی لە ئەبەنووس

وەك دوو ڕەونەقێ  لە فانووس
لە ڕەشایی هەرچاوێكی هەزاران ڕەنگ

لەناو هەر ڕەنگێ سەدان دەنگ
لەناو هەر دەنگێ هەزاران ئاهەنگ

لەناو هەر ئاهەنگێ  ملیۆنەها ئاشووب و جەنگ
لەپەراوێزی هەرجەنگێ  هەزاران قوربانی

لەسەردڵی هەر قوربانیێ  هەزاران تیر
لەسەر هەرتیرێ  شووشەیێ  ژەهر

لەناو هەر شووشەیێ  ژەهر سەدان مەرگ و میر
لەگەڵ هەر مەرگێ  هەزاران وەسیەت

لەناو پیتی هەر وەسیەتێ  سەدان هاوار
لەهەر هاوارێ  زێمارێ 
لەهەر زێمارێ  گریانێ 

لە هەر گریانێ  ڕوبارێ 
لەهەر ڕووبارێ  شەپۆلێ 

لەهەر شەپۆلێ  ملیۆنان گڕی فرمێسك
لەهەر دڵۆپە فرمێسكێ  تەمێ  لە شەوق

لەهەر شەوقێ  سەمایێ  لە ڕوونایی
لە نێو قووڵایی ڕوونایی سەدان پەری
لە سەر باڵی هەر پەرییێ  هەزار زەری

لەسەر سینەی هەر زەریێ  سەدان قوللاب
لەنێو دەمی هەر قوللابێ  هەزار نێچیر

لەناو چاوی هەر نێچیرێ  سەدان شكایەت
لە كتێبی هەر شكایەتێ  پەڕێ  لە عیشق
لەداستانی هەر عیشقێ  هەزاران بەدكار

لەناو لەپی هەر بەدكارێ  سەدان خەنجەر
لەتیغەی هەر خەنجەرێكا هەزار برین

لەناو دەمی هەربرینێ  سەدان زمان
لەناو پەڕەی هەر زمانێ  داغونێ 

لەهەر داغونێ  هەزاران كوورەی سووتان
لەهەر سووتانێ  سەدان درەختی خۆڵەمێش

لەهەر مشتە خۆڵەمێشێ  سەدان قەقنەس
لەهەرقەقنەسێ  سەدان جار زیندووبوونەوە
لەهەر زیندووبوونەوەیێ  هەزاران ئەویندار 

هەرئەویندارێ  هەزاران چیرۆكی ئەوین
لە چیرۆكی هەر ئەوینێ  سەدان پەری

كە ئەو پەریانە پەرش و بڵاو دەبنەوە بەزەوی
كەون پڕدەبێ  لە شەوق و نووری چیایی

هەر نوورێ  دەچێتە چاوێ 
هەر چاوێ  دەبێتە هەزاران كانی 

هەركانیێ  سەد جۆگەلە
كە جۆگەلەكان هەڵدەڕژێن

ژیان پڕ دەبێ  لە شەوقی فڕین 
دڵیش پڕ دەبێ  لە نەوسی گرین

وەرە سەیركە غایەتی چاوت
چ ئافەتێكی وەهای نایەوە

كەونی لەناو یەك هەرشێلایەوە 

دەگەڕێینەوە لای تۆ 

بۆ بەهرام جەمیل 

بەئاوازێكی زۆر غەریب بانگم دەكەن
دەڵێن ئەوە چی بوو تۆ نەهاتی

ئاخر ئێمە زۆر لەمێژە چاوەڕوانی هاتنی تۆین
منیش هەركاتێ  بەلایانا ڕادەبورم  
تۆزێ  بەسەر كەڤرێكەوە دادەنیشم

سەرم بە كێلێكی سپی دەكەم
كە لە سپێتی ڕۆحی ئەوان دەچێ 

دەیاندوێنم باسی هەموو شتێكیان بۆدەكەم
گیای سەر گۆڕەكانیان دەكەونە سەما 

دواجار كەهەڵسام گریا زۆر گریا
گریانێ  لە هەورەكانەوە دەهات

منیش لەگەڵیا كەوتمە گریان وپێم گوت
پەلە مەكە ئەمڕۆش نەبێ  سبەینێ  هەر

بارمان لای تۆ دەخەینەوە
سەبرت هەبێ  

هەموو بە یەك دەگەینەوە
ئەو سپێدەیەم لە بیرە 

سەرت هەڵبڕی بۆ ئاسمان
وتت  جوانی لە كەلێنی تاشە دایە

جوانی لەنێو ئەشكەوتی بناران دایە
ئێوە جوانیتان نەدیوە 

لێرە لە نێو ئەم خۆڵەدایە 
ئەودەم ڕه وێ  

ئاسمانی شینی شەق دەكرد
وتت جوانی لەنێو باڵی ئەوان دایە

ئەو نیوەڕۆیەم لەبیرە 
باوەشێ  بات هەڵگرتبوو

ڕۆحت دابووە بەر نووری ڕوون
بەسەر هەورەكان دەكەوتی
لەوسەرەوەش قاپێ  شیعرو
چەند دێڕ ئەوینت دەنۆشی

لەناو كتێبان دەخەوتی
ئەو ئێوارەیەم لە بیرە 

ڕات دەكردەوە بناران
لە پۆڕی كێوان ڕادەمای

هەندێ  جاریش 
گۆرانییەكەی جاری جارانت دەچڕی

دەسماڵەكەت دەردەهێنا
شەڵاڵی بۆنی خاك بوو بوو

نەرمە فرمێسكی خۆت دەسڕی
ئێستاش منم وا فرمێسكت بۆ دەڕێژم

شەو ڕادەشكێ  
هەر بیر لەتۆ دەكەمەوە

كە شەو دادێ  
وەكو عەتری باخی شەوبۆ

بۆنت دەپڕژێتە ڕۆحمان

بەیەكەوە هاوار دەكەین پەلە مەكە
ئێمەش دەگەڕێینەوە لای تۆ

ئێمەش تێكەڵ بە خاك و خۆڵی تۆ دەبین
گیا لەسەر گۆڕەكانمانا شین دەبێ  

كەباش بەسەریا هەڵدەكا
بەسەرپشتی نادیاری شەو و شەوبا 

دوا گۆرانی و ماڵاوایی
بۆن و بەرامەی ئازیزان

بۆ هەموو ماڵەكان دەبا 

هـەولـێر

یەكەم جار لەناو باخی بەهاو بەهێدا
بە تەنها هێیه ك بوو

چی هەورو هێلانەو هەیبەتی مێژوو بوو
هەر هەمووی هەڵمژی

ئەوەندە هاواری خۆی سەردا
تا بوو بەو قەڵایە

ئەو قەڵا باڵایە
هەر دەڵێی شاژنی سەر عەرشی میدیایە 

دیرۆك و لەشكرو پاشایە
ئای لەم )هێ(یە جوانە

هەر دەڵێی بەهێیە خودایە 
دوەم جار واوێك بوو

بوو بە وانەی وارو
وڵاتی خستەسەر زمانی ئەم كەونە

ئەم واوە گەورە، گەورەبوو
ئێستاكەش هەر دەڵێی

درەوشانی خەونە
سێیەكەم جار لامێك بوو

لاوك و لافاوو لەرزشی ئەڤینی
بەردایە دوژمن و

شەمامەی سروشتی هاویشتە ناو دەستان
خورپەی خستە دڵان

هەزاران هەزار شێر لە بێشە هاتنەدەر
تا بوو بە بێشەڵان

چوارەم جار )ێ ( یەك بوو
لەمیانی پرسیارو وەڵامی سەرزەمین

هەر بە قەد دێیەك بوو
بۆ دڵی عاشقان 

هەم پەناو هەم تاقە جێیەك بوو
خودایە نازانم ئەم جێیە
لە بەهەشت لە كوێیە؟
پێنجەم جار ڕئێ  هات

چ ڕئێ  ؟
نارنجی ڕۆناهی خستە ناو ڕۆژهەڵات

ئێستاكەش ڕۆژهەڵات
وەك خانزاد لەجێوە

بەم تیشكە دەڕواتن بەڕێوە
ئێستاكه ش بەم هەموو پیتەوە

دڵۆپێ  شەونمە لە جوانی
خودایە ڕەونەقی جارانی كوانێ ؟

كە ئێمەش بەندەی تۆین
عابیدو زاهید و سۆفی تۆین. 

منی هێناوەتە  ئەو شارەی  بۆ  لەوەفام  بەشێكە  ئەم شیعرەم   *
كایەوە

هەڵوەشانەوەی تەونێك 

1
ئەو تەونەی بۆ جوانیم چنی بوو

سەرێكی لە نووری ئەبەدی و
سەرێكی لە شەوقی خودا بوو

فێڵەكانی نەخشم لە شەیتان دزی بوو
هەر تاڵه  ڕەنگێكیم

لە گڕی دۆزەخێ  هێنا بوو
ئارمووش و شەباقەم

شەڵاڵی خوێنی خۆم كردبوو
لەهەر مەملەكەتێ  وەستایێ  كارامەم

بۆ دەزگای چنینی هێنابوو
شەوقی جاویدانیم ڕشتبووە ئەدگاری

بە ئەوینی پڕ تین 
ڕۆحێكی ئەزەلیم وەبەرنا

ئەو تەونەی بۆ جوانیم چنی بوو
شیرازەی لە تیشكی شەفەق بوو

تانو پۆی لە دەزووی شیرازو
رێتواڵی لە خەونی بەهێ  بوو

نەخشەكەی لە تابلۆی مانی بوو
ئەو ئاسكانەی لەنێو ئەم تەونە

زەندۆڵ و گەوەیان تەی دەكرد
ئاسكی دیوانی پڕ میهری خانی بوون

ئەوكانییەی لەو تەونە هەڵدەقوڵا
ئاوەكەی فرمێسكی فیراق و

زیخەكەی بنەوانی خەمگینی دڵم بوو
ئەو تەونەی بۆ جوانی چنی بووم 

بەپەنجەی هەزاران شاپەری خەمڵی بوو
هەزاران هەزار غوڵام ڕایەڵیان دابۆوە

جۆبارێ  لە قەفقاس بەناویا هەڵدەڕژا 
گوڵاوێ  لە ئامەد بەسەر وێنەی تۆ هەڵدەپژا

پیتی ناو ئەم تەونە 
كەروێشكی سرك بوون

بەنێو دارستانی تەون پەرت دەبوون
تەونێ  بوولە تەمی ترۆپكان

لە شاخی كەڵی چیا ئاڵا بوو 
كەبایێ  بەناویا دادەهات

هەزاران سكڵی ناوئەم تەونە 
وەك چرا هەڵدەچوون  

2
ئەوتەونە چی لێهات خودایە

هەر تاڵە ڕەنگێكی چووە ناو دۆزەخێ 
ئارمووشە جوانەكان، چۆن وا كاڵ بوونەوە

وەستاكان كەوتن و چوونەوە غەریبی
ڕوناهی چاوانم كوژاوە

تیشكەكانی شەفەق ئاوا بوون
تانوپۆ هەڵوەشا

ئاسكە جوانەكانی ئەم تەونە
كەوتنەبەر قامچی ڕاوچییان

كانییەكان وشكیان كرد
شاپەریان چوونەوە بارەگای خودایی

غوڵامكار دایانە چیاكان
جۆباری قەفقاسییان لەم تەونە دابڕی 

گوڵاوی ئامەدیان نایەوە ناو شووشە
پیتەكان وەك مەلی لە ئاوكراو هەڵفڕین
تەمی سەر ترۆپكان لەو تەونە ڕەویەوە

شاخی كەڵ وەك ئەژنۆی من شكا
بایەكان بایەكان باریان كرد

سكڵی سەر نەخشەكان بوونەوە خۆڵەمێش
ئەوەی ماوه  

هەر تەنها زیخەكەی خەمگینی دڵم بوو 

جانگی ئێمه 

ئێمە كۆمەڵە ڕۆحێكین، بە نیكۆتینی شەڕ كەوتوو
ئێمە كۆمەڵە گەنجێكین، بە ڤالیۆمی سەفەر خەوتوو

ئێمە كۆمەڵە هەستێكین، بە خەنجەری ڕق بریندار
ئێمە كۆمەڵە تەونێكین، لە دیدی جەنگەڵی تەپیو

ئێمە كۆمەڵە برینێكین، لە خەمی مێژوودا ڕزیو
ئێمە كۆمەڵە گورگێكین

بەبۆنی خوێنی یەكتری سەبر لە گیانمان نامینێ 
ئێمە كۆمەڵە ڕەنگێكین كە تێكەڵی یەكتر دەبین

وەك جەستەی پەلكەزێڕینە
هەموو یەكتر دەسڕینەوە دەبین بە شێرەبەفرینە

ئێمە كۆمەڵە ڕەندێكی چیایین
كە تێكەڵی چڕە دووكەڵی شار دەبین

كەڵبەمان تیژدەكەینەوە
هەموو پێكەوە هار دەبین 

ئێمە كۆمەڵێك نەرسۆسین 
بەجوانی دەستكرد شەكەت بووین

ئێمە كۆمەڵێك سادیستین 
لە غەدداریا سەقەت بووین 

دەمەوێ  شار ببینم 

من سەر بە بەرد دەكەم و نان و ئاو دەخۆم
لەو پەڕی شەكەتیشدا بە شاخی گا
گۆزەیێ  شەڕابی كۆنینە دەخۆمەوە 

كابرایەكی سادەم
لەژێر ئەستێرەكان دەخەوم
لە كوختەكەی ئەو بنارەو

لەو بستە ئاسمانەی سەرم زیاتر
هیچ شوێنێكی دیم نەدیوە
تا ئێستاش هەر وادەزانم

ئەو ڕووبارە دوا سنووری دونیایەو
ئەو دره ختەش بڵندترین درەختی ئاسمانەو

ڕەشماڵەكەشم جوانترین تەلاری زەوییە 
هەمیشە بۆنی دووكەڵ  

دەفتەری جگەرەم لێ  دێ 
بۆنی شەڕاب و گۆشتی كەروێشك و
بۆنی پونگی ئەو كێوانەم لێ  دێ  

ئێستاش چوزانم خۆم و ئەسپە سوورخنەكەم
ئەو ئەسپە سوورخنەی كچە قەفقاسییەكە پێی بەخشیم

حەوت شەوو حەوت ڕۆژ غارم دا تا ڕامم كرد
بەڕێ كەوتووین هەرچۆنێ  بێ  دەمەوێ  بگەمە شار 

ئەو شارەی بنی لە بەحرەو سەری لە هەور
وەهمێكە دیارەو دیار نییە
هەرچەند دەگەمە لێواری 

ئەو دوورتر دەبێتەوە 

دەمەوێ  بگەمە ئاهەنگێ 
چوزانم كام رێ  بەرەو ئەوێم دەبا

لە كام گەڕەك  و كام جێیە؟
یا كێ  سەمای تیا دەكاو 

كێ  شەرابی تیا دەخواتەوە 
گرنگ ئەوەیە خۆم  و ئەسپە كێوییەكەم بگەمە شار

كە ئێستاش نووشتەو گوڵیلكی
كچە قەفقاسییەكەی بە یاڵەوەیە 

ئای شار چەند دووری
دەڵێن تەلاری بەرزو منارەو

قەڵاو چەرخ و فەلەكی ئەفسوونی تیایە
كچە سفوورەكان بەسەر شەقامەكانەوە

پرچیان بەرداوەتەوەو
دەستیان لەناو دەستی كوڕان ناوە

دەڵێن شار زۆر خۆشە زۆر 
من خۆم هیچم نەبینیوە

ئەسپ  و ڕەشماڵ  و ئەم بنارە نەبێ 
ئەسپەكەم، رۆحەكەم، باوانەكەم

خێراكە ئەوەتا لە دوورەوە
شەوق و شەباقەی گلۆپەكانی شار دیارن

لە خەون دەچێ 
دڵم زۆر خێرا لێدەدا

من كابرایەكی سادەم دەمەوێ  بگەمە شار
چوزانم كێ  دەڵێ  لەو ئاهەنگە

ئەو قەفقاسییە نادۆزمەوە
بەڵام خۆ نە دەزانم سەما بكەم 

نە دەزانم گۆرانی بڵێم
گرنگ ئەوەیە بگەمە شار
بچمە ناو ئەو ئاهەنگەوە

بەڵام كەس نازانێ  وەك من بخواتەوە 
ئەوسا كە مەست دەبم

خۆم بە كەسیان ناگۆڕمەوە
هاوار دەكەم ئاهای خەڵكی شار

ئێوە نازانن گۆرانی بڵێن
لێگەڕێن من مەستترتان بكەم 

ئەوسا كچە جوانەكان 
چوار ناڵە هەڵم دەگرن

منیش بە ئەنقەست، خۆم قوڕستتر دەكەم
تا باشتر لە گۆشتی باسكیان ڕۆبچم

بەرەو گیتارە گەورەكەم دەبەن
ئەوسا گۆرانیەكەی خۆم دەڵێمەوە
ئەو گۆرانییەی كچە قەفقاسیەكە

لە یەكەم شەوی ژێر دەوارا فێری كردم
ئێمە كۆمەڵە خەڵكێكین جگە لە شەڕاب

كە خوا بۆ ئێمەی دەنێرێ  هیچی دیكەمان نییە
ئێمە كۆمەڵە خەڵكێكین جگە لە گۆرانی

كە خوا فێری ئێمەی كردوە هیچی دیكە نازانین
ئێمە كۆمەڵە خەڵكێكین جگە لە عەشق

كە خوا فێری ئێمەی كردووە 
هیچ كارێكی دیكە نازانین 

ئا ئەسپەكەم .. تاقە زێدو گراوی خۆم رێ كەوە
ئەوسا كچە قەفقاسییەكە كە گوێبیستی من دەبێ 

بە پشتی یادەكانیەوە دەگەڕێتەوە ڕابردوو
ورد ورد منی بیردێتەوە

چۆن بەسەر شانمەوە هەڵدەگەڕاو كرۆسكی دەچنی
منیش لەژێرەوە لەبەر ئاگری 

ڕانە سفت و لووسەكانی
هەموو گیانم داخ دەبوو

بیری دێتەوە چۆن بەسەر پشتی ڕووتمەوە
لەو رووبارانەم دەپەڕاندەوە...

كە لەژێریا هەستم بە نەرمی سینه ی دەكرد
ئەوسا رادەكاتە سەر شانۆ لەبەر چاوی شار

دەم لەناو دەمی من دەنێ 
هەموو دەڵێن ئای ئەم گۆرانیە چەند خۆشە

لە گۆرانی ئێمە ناچێ 
دەست لەملانێی ئەوانە چەند سادەو پاكە

لە دەست لەملانێی ئێمە ناچێ 
بەیەكەوە غەرقی نوورو 

گوڵبارانی شار دەبین
ئا ئەسپەكەم ..باوانەكەم

غەرقی چەپڵەو زریكەی عاشقان دەبین  
كە تەواو دەبین دەستم دەگرێ  

دەمباتە هوتێڵە گەورەكە
بەسەر سنگیەوە خەوێكی قووڵ دامدەگرێ 

چوزانم كێ  دەڵێ  وادەبێ  و
چوارپەلم ناگرن و فڕێم نادەنە دەرەوەی شار

من كابرایەكی سادەم
هەمیشە خەون بە شتە خۆشەكانەوە دەبینم

بایەخ بە شتەكانی پشت پەردە نادەم 

من و با

1
من و با چووینەوە ماڵە دێرینەكەی مەولانا

پێكەوە هاوارمان كرد كوانێ 
دەفی تۆ مەولانا كوانێ  كوا

شەوقی گۆڕێكی دوور غەرقی نووری كردین
بەو شەوقە چووینەوە ماڵی خوا

2
بە خوناوی سپێدە لەسەر پەلكی گیا نووسیمان

من و با هەردووكمان لە تەباری شووشەین
لە درزو شكانی ئەبەدی نزیكین

زۆرجاران لەماڵی هەرمێدا 
جێی خۆمان ڕادەخەین

جارجارەش بۆ ئەبەد ڕادەكەین
3

لەماڵی ئاوینی شەونما 
لام داوە و پێم گوتووە

نهێنی ئەو رازە بە خوناو لە سەر پەلكی گیا بنووسێ 
خۆشم كە دەچمەوە ئاوەكان

بەڕەنگی گەڵای پونگ
لەسەر تاشە بەردی لێواران ئەو پەندە دەنووسم

4
من و با دەنگێكین 

لە ڕۆحی ره وه زا هەڵدەچین
لە نێو ترپەی باران مەست دەبین

لە نێو جەستەی گیا تا ترۆپكی شێتی
لە مەداری سەما ڕەت دەبین

5
من و با هەردووكمان بەناو ئاودا

دەچینە ناو ماڵی كەفناری تەمتومان
مشتێ  لە شەپۆلی زیوین و

لە دارستانیشا  باوەشێ  جریوە
لەگەڵ خۆماندا دەبەین بۆ ده ریا

6
كە بەناو شەوەزەنگی جوانی ڕەت دەبووین

كتێبی مەرگمان خوێندەوە
بۆنی عەترو مازی 

ئێمەیان بۆ باخی مناڵی بردەوە
7

من و با لە تەباری ئەشقێكی تەتەرین
لە ناو ڕەوەی مەل و ڕەوەزی شاخەكانی ئاسك

لە ناو ماڵی گیادا
بووكی شەونم  دەبەین بۆ سپێدە

8
بە خوناوی سپێدە لەسەر پەلكی گیا نووسیمان

چووینەوە سەر تاشەی بناران
بە دڵۆپەی باران گەڵای دارمان دواند

9
من و با سەفەرمان درێژە

جار جارە لە ماڵی، پەپوولەی پاییزی لادەدەین
چەند قومێ  لە جوانی

هەرایێ  لە شەپۆل
فڕینێ  لە مەل و

باوەشێ  لە كەروێشكەی گیا ڕادەخەین
دەزانین ڕۆژێ  دێ  وەك شووشە

دەچینە باوەشی درزێكی ئەبەدی
10

تۆ ئەی شیعر ئەی تەونی ناو لەپی نهێنی
ئەی تۆ نیت دەتەوێ  بچیەوە ئاسمانان

ئەی تۆ نیت بانگی ڕۆح دەكەیت و
جارجارە لە خوێنمان  سەردەدەی

دەتەوێ  ئاگر لە جەستەی خۆت بەربدەی
11

ئەی شیعر ئەی پیانۆی ڕەنگ و بۆ
ئەو ڕۆژە لە زەردێنەی خڕی ئاسۆدا

با لە پرچی كەون ئاڵا بوو
منیش لە وەسوەسەی  جوانی تۆ

12
با ئەی با كەی ئاخر دەمتوانی

لە نهێنی تۆ بگەم
تۆ نەبای ئەی شیعر

ئەی نەخشی گەردنی ئاسكەكانی مانی
13

جارێكیان بای ئەزەل
نهێنیێكی  بچوكی بۆ دڵی من دركان

لەوساوە تا ئێستا
ئەو دڵەم خول دەخوا لە مەداری بوڕكان



63

ديوانى

 درەختی درەوشانەوە

2012



64



65

زمان و زەمان

چی بكەم باشە؟
بۆوەی تۆزێ بوەستیت و وچان بگری

ڕۆحم لە سیمات گیرببێ  و
دەستم داوێنی تۆ بگرێ

تۆ ئەی شووشەییترین زێ تۆ
تۆ ئەی نادیارترین ڕێ تۆ
تۆ ئەی تۆباویترین جێ تۆ

هێزی زەمانت لە دەستەو من هی زمان
مەرگ لە سووڕانەوەی تۆ دایە

بەڵام داڕشتنی جوانی
لە ناو زمانی من دایە

چی بكەم باشە بۆوەی بتوانم ڕاتگرم
ئەی قوفڵی كەوتنی زمانم

با  جوانیت لە سووڕانەوە نه كەوێ
تا هێندێكی تریش 

له  ڕووناكی تۆم بەركەوێ
من ڕاكردووی هەمیشەیی

دوای سووڕانەوەكانی تۆم
تا دووبارە بتدۆزمەوەو بگەم بە خۆم 

كتێبی نوور

1
تۆ كتێبی نوورو درەختی ناو تەمتومانی

تۆ كتێبی شەوق و سەرەتای بوونەوەی زمانی
بەر لەوەی ترێی ناو ڕەزەكان بكوشرێ 

ببێ  بە شەڕابی هه رهه رى
من لە تۆدا مەست بووم

مانای تۆم دۆزییەوە
2

تۆ لە كام با هاتووی كە بەسەر زەویدا ڕەت نەبووە
تۆ لە كام گوڵە گەنم جیلوەی خۆت داگیرساند

كە هەرگیز گەڵا پونگی وا جوان
لە كیڵگەی ئەویندا شین نەبووە

3
شلكە یاسەمینێ ئەوینی لە سارای دڵما چاند

خەمگینی ئەوینت ئاوی دا
دەستی تۆ بۆ نەمریی ساوی دا

4
سەد ساڵە وەستاوم

ژمارەش تەواو بوو نەهاتی
هاتنت بارینی ڕووناكی خودایە

داگیرسانەوەی خۆڵەمێشە
خەستترین شەڕابی سەمایە

5
سەد ساڵە وەستاوم

سەبووریش تەواو بوو نەهاتی
هاتنت شەڕابە كەون سەرخۆش دەكا

سینەی من پڕ تيشك و جۆش دەكا
6

ئەگەر تۆ تەواوی من نەبیت ئەمن چیم
ئەگەر من تەواوی تۆ نەبم ئەتۆ چیت؟

7
ئێمە دوو دڵۆپەی ڕووناكین

تێكەڵی یەك نەبین سەر زەوی بێ شەوقە
گەردەنی ئەبەدی لە ژێر تارای تەوقە

8
سەد ساڵە وەستاوم 

ژمارەكان تەواو بوون
ئاوازێ نەماوە

لە بەرامبەر درەختی ته نيايى نەیچڕم
سەرسامم ئایا تۆ هەی یا نیت؟

9
ئەگەر هەیت

لە كام با تێكەڵی ئاوازی سه ما بووی
لە كام تا تێكەڵی تامەزرۆو تەما بووی

ئەگەر نیت لە كام پێك
لە ئاوازی قامیش جودا بووی
لە كام نەی فیراقت خواردەوە

لە كام ڕاز شیرازەی ئەزەلت شاردەوە

10
كە تۆ هەی شكۆفە دەبنەوە

كە تۆ نیت هەموویان بۆ عەدەم دەچنەوە
11

ئەوەتا ڕێگاكان پڕن لە ئاوێنەی شكاوم
لە ئاوێنەی جوانی تۆدا دەژیم

ئەگینا چۆن ماوم؟
12

من لە سەر هەموو ڕێگاكاندا وەستاوم
لە ژێر بارانەكاندا 

ئاقیقی خوێنی خۆم دەبەخشمە
بەر درەختی تێنووی هەنگاوم

13
شەڵالی تەمتومان و ئاو و درەخت و بارانم

بەڵام ئاخ بمەوێ ساوت دەم
هێزی چاوم دەشكێ

دەكەومە خەڵوەتی جارانم
14

تۆ لەناو ڕووناكی بریقەی ئەزەلی
بەسەر هەموو ڕمێكەوەی

بۆ گیانم هەڵبكا
بۆ كام لا ڕێ بگرم

شەوقی تۆ لەشكرە و ئابلۆقەی من دەدا
قەدەرمە ڕووناكیت بمكوژێ 

كێوی سپی

ئه سپێ لەزیو، لە تەمی چیا
ئه سپێ لە پونگ

لە بۆنی پێكی باخۆس و لە تەونی گیا
وەك كچێ  لە ئارمووش

ئێستا، تازە دەرگای لێ  واڵا كردبێ 
یا شاعیرێ  تازە شیعرێ 

وەك گوڵەگەنمی بەرباران
لە ناو پەڕی زمانی باڵای كردبێ 

لە دوورەوە لەناو هەزاران كێوی سپی
بانگی كردم

سواری سەرزینی خۆی كردم
كە بەرەو ڕابردوو دەبۆوە

لەبەرەخۆ گلەو گازاندەی لێ  دەكردم:
ئەوە چیتە دەڵێی بوویتەوە منداڵ

بۆ نازانی ئایندە گوڵی نایلۆنە
نە ئەوین لەیەخەی خۆی دەدا

نەشیعر بۆناو باخچەی ئەبەدی خۆی
ڕێی پێ  دەدا

تۆ چیت هەیە جگە لە ئەوین و شیعر
تۆ چیت هەیە جگە لە باوەشێ  خەون و

لە گۆزەی دڵێكی پڕ میهر
ئایندە ئاگرێكە دوور

ئێستات گەرم ناكاتەوە
تۆ چیت هەیە جگە لە كوپەیێ  شەڕاب

دونیات بۆ بچووك كاتەوە
- ئێستا - چییە دیلە دیل

من دەتبەمەوە ڕابردوو
بە هەموو لایەكدا دەچێ 
قەڵاو شەوق ومنارەكانی
سەمای زۆرباو باڕەكانی
تۆ چیت داوە لە ئایندە

ڕابردوو ئاخ ڕابردوو تۆپێكی خڕە
ڕابردوو قەڵای شەترەنجە

مەلیك لە كوێ  وچان بگرێ 
بۆوەی تاجی جاویدانی لێ  بسەنێ 

دڵنیابە لەوێ  دەمرێ 

تۆ بۆ ئەبەد تۆ

هێندە صورەت زۆر بووە
مەعنا لە بەینا ون بووە 

حاجی

فێڵی ڕۆحە یا هی چاوم؟
چوار كەس بووین لە ئاوی وێنەدا

هەموویان چوونەوە ناو باخی ئەبەدی
بە تەنها من ماوم دەزانم ڕۆژێ  دێ 

كە سەیری هەمان وێنە دەكەن
دەڵێن ئاخ هیچ یەكیان نەماون 

**
ڕۆحی من وەك ئاوێنەیەكی كۆنینە

لە هەزاران هەزار جێگادا شكاوە
چوومەوە بەر ئاوێنەی جاران
دووبارە سەیری خۆم كردەوە
زانیم ڕۆژگار چۆن هاڕیومی
كە ئاوێنەی ئەوینی من شكا
بۆ ئەبەد لە ناویا بزر بووم

**
چوومەوە لێواری ڕووباری گە نجێتیم

تا ئێستاش شوێن پێی ئەو
بە سەر لیمی كەناردا هەر ماوە

**

دوا گەڵای ئەو درەختەش وەری
تەمەنم بە سەر چوو نەهاتی، سەروەرم

ڕۆژێ  دێ  كە منیش وەك گەڵا بوەرم
**

بریقەی زیوینی یادێكە
لە هەزار گەوەدا دەپڕژێتە درزی برینم

چاوم پڕ لە شەوقی ڕێ  دەكا
بریقەی ئەوینی دێرینە

بیابانی ئەوینم پڕ ئاوی زێ  دەكا
**

دەنگی با هات
زانیم ئەوینی كوژاوەم گڕی گرت

پەنجەرەكەم كردەوە
تۆم بینی دوور یەكجار دوور 

پەنجەرەت دادەخست
**

كە بەسەر لێواری دەریای ڕەشدا وەستام
ئەخاب-م بینی چەپكێ  گوڵی سپی سپی

لە یەخەی مۆبی دیك دەدا
بەڵام كە چوومەوە دەریای سپی

زۆربام بینی لە كانی خەڵووز دەهاتەوە
ڕەش رەش هەر وەكو ئەبەنووس

**

منیش وەك تۆ گیانم پڕ بووە لە نوور
زمانم پڕ بووە لە ئاواز

مەگەر سووتوو سیفەتی ئاگر ناگرێ 
یا عاشق ناچێتەوە سەر مەعشووق؟

**
منیش وەك تۆ شەوقی ئەوینم هەڵدەچێ 

مەگەر سووتاو
خەسڵەتی سووتێنەر ناگرێ ؟

منیش وەك تۆم هیچ ڕوخسارێكی دیم نییە
مەگەر بەندە هەمان سیمای ڕه های نییە؟

**
هەمیشە كە بەرەو تۆ دێم

ئەی دوا وانەو دوا كەمەندم
تەنهاو تەنها من یەك چارەنووس شك دەبەم

ئەویش مەرگ و فەنا بوونە
بەڵام هەمدیس ناچارم بێم

**
تۆ سافترین وێنەی ڕۆحی

بە هەزار ڕەنگ بۆ ناو سینەی من دێیتەوە
تۆ پرسیاری ئەبەدی منی

بە هەزار دەنگ وەڵامی من دەدەیتەوە
**

ئەوەی زمان گۆی دەكات و دەیڵێتەوە
هەرگیز بەو بێدەنگییە ناگا

كە بۆ پێشوازی تۆم هەڵگرتووە
ئەو وێنەیەی هەمیشە چاو پێوانەی دەكاو دەیبینێ 

قەت ناگاتە ئەو وێنەیەی
لە ناو دڵما ڕەنگی ئەوینی گرتووە

ئەوناڵەیەی تۆ دەیبیستی
قەت ناگاتە ئەو ناڵە بێ  سەدایەی وا لە دڵمایە

ئەوەی كە دەست ساوی دەدا
هەرگیز ئەوە نییە كە دڵ دەستی پێدەدا

**
تۆ ئەی سەمەندەری ئاسمانی من

بۆ ئەبەد هەرچییەك بۆ تۆی دەنووسم
دەبێ  بەسەریا بچمەوە

چونكە هەمیشە شادێڕەكانی
بە فرمێسكی چاو كوژراون

**
من وەك تەرمێكی سوور

ئەوین لەناو تابووتی سینەی سپی تۆی 
تەقەت كردووم

هەمیشە كوانووم لە داگیرسانایەو 
ئەوینم ناكوژێتەوە

**
ئەو بۆ من تەنها كتێبێك نییە

بە ڵكو هاودەمی هەمیشەی
هەموو ئەشقێكی دونیایە

بۆ هەر لایەك سەر هەڵگرم
وەك تارمایی لەگەڵمایە 

كتێبەكانم

1
هەموو ئێوارەیەك زۆربا
وەك شەباقەیێ  لە نوور
وەك ڕووبارێ  لە بخوور

لەناو تۆزی كتێبەكانم دێتە دەرەوە
وەك لە باخی بەی هاتبێ  بانگم دەكات

دوای ئەوەی كە مەست مەست دەبین
ئەلف و بای سەمام فێر دەكات

2
من بە بۆنی كتێب دەژیم

لەڕێی بۆنی كتێبەوە دانتیم ناسی و
سەفەرمان بۆ باڵا كرد

هەر بەو بۆنەش چوومەوە سەر گۆڕی نالی
3

بۆ هەر كتێبێ  دەنووشتێمەوە
یادەوەرییەك دەمكوژێ 
هەر پەڕێ  هەڵدەدەمەوە

ڕستەیێ  ڕۆحم هەڵدەمژێ 
4

كتێبێ  هێندە لە گەڵیا خەوتووم
جار جار وەك ژن هاوار دەكات

داوای مناڵم لێ دەكات
5

كتێب هەیە ناوە ناوە لە دڵەوە كۆتم دەكا
كتێب هەیە دروستم دەكاو
وەك نووسین ئازادم دەكا

6
هەموو نیوە شەوانێك 

كتێبێ  لە بەرزایی ڕەفەكانەوە
بانگم دەكاو ورد ورد دڵم دەداتەوە
هەندێ  جاریش وەك مه عشووقێ  

دەخزێتە ناو باوەشم و
بێباكانە دوگمەكانی دەكاتەوە

7
كتێبێكم هەیە هەمیشە و بەردەوام

خەمبارو خەمگینە
ئەوە كتێبێ  نیشتمانمە ئاڵ بووە

ئەوە كتێبی نیشتمانمە
لەتاو بێ  ئەمەكی ڕۆڵەكانیدا لاڵ بووە

8
شەوانە درەنگ درەنگ

گوێم لە ناڵەی كتێبێكە دەناڵێنێ 
من دەزانم ئەوە كتێبی نالییە

لەتاو هیجرەت دەناڵێنێ 
دڵنیایە نیشتمانە جێی دەهێڵی

9
ئەو كتێبەی باوكم لە سەرە مەرگا كردییەوە

ئێستاش وەك خۆی كراوەیە
چەند دای دەخەم شەوانە خۆی دەبێتەوە

چی بكەم كتێب هەمیشە بۆ
عاشقی خۆی دەچێتەوە

10
كتێبی هەموو برادەرانم وەك گلێنە پاراستووە

هەندێ  لەو كتێبانە دەڵێن فڕێماندەو هەڵمان مەگرە

كە خاوەنی حەرفەكانمان زۆر لەمێژە
ئێمەی لە ناو بێ ئومێدی جێ هێشتووە

11
زۆر جاران لە ناو كتێبخانەمدا  وا هەست دەكەم

من برایەكی تاقانەی هەزاران هەزار خوشكم
12

من بە بۆنی كتێب نیشتمانی خۆم ناسییەوە
هەر بە بۆنی كتێبانیش دەیناسمەوە

هەر كاتێ  كتێب نەمینێ 
نیشتمان چەمكی نامینێ 

13
هێندە دەستم بە گەردنی كتێبەكانمدا هێناوە

لێم ببورن ئەگەر بڵێم
هیچ جیاوازییان لە گەڵ كۆرپه كانمدا نەماوە

14
تەنها كتێب شایانی ئەوەیە

لە قوڕگی شێری دەربێنی
15

هەركاتێ  سەفەر بكەم
نیشتمان بە كتێب دەسپێرم
ئەگەر سەد ساڵیش نێمەوە

تەنها كتێبە دیاری منه 
بۆ نیشتمانی بنێرم 

به راورد
1

ئاسمان كتێبی زۆربایە
زەوی سەمای لێ  فێر بووە

2
ڕێبوارەكان بۆ شیری ئاسمان دەچن
ژیانیش خۆی و جانتای پڕ ئاڵۆزیی

ئەوانی لە دامێنێكی تژی زەوی گیركردووە
3

زەوی پەڕەكاغەزێكی سپییە
ئاسمان خۆی تیا دەنووسێتەوە

4
ئاسمان شمشێری دیمۆكلیسە

بەسەر گەردنی زەوییەوە
5

ئاسمان و زەوی دوو ئاون
یەكیان ساف و

یەكیان شێلووی ناو یەك چاون
6

كە ئاسمان وەك مناڵ دەگری
زەوی گوڵەگەنمەكان بانگ دەكا بۆ سەما

7
خوا لە ئاسمانە

شەیتان لە زەوی
8

پاییزان زەوی خەمگینە
ئاسمان بە پڕووشە دڵی دەداتەوە

9
ئاسمان ڕووبارێكی شینە
زەوی مەلەی تیا دەكات

10
كە زەوی هەست بە تەنهایی دەكات

ئاسمان بە تەتەری باران
نامەی بۆ دەنێرێ 

11
هەمیشە بەسەر لەپی زەویەوە

پێكێ  دووان ئاودیو دەكا
بۆ ئاسمانیش 

جگەریێ  نوێژ دادەگیرسێنێ 
12

زەوی خرخاڵێكی شینە
لە پێی ئاسمان

13
ئاسمان شه رابێكی ئەبەدییە
سەری زەوی مەست كردووە

14
ئاسمان دڵێكی شكاوە
زەویش قۆچێكی شكاو

15
كە ئاسمان سگی پڕ دەبێ  بە هەور

زەوی دەبێتە مامانی
16

زمانی ئاسمان بارانە
زمانی زەوی بومەلەرزە

17
خوا لە ئاسمان شاعیری كوشت
زەوی یاری بە تەرمەكەی دەكات

18
زەوی ماڵێكی تاریكە

ئاسمان نووری پێ  دەبەخشێ 
19

ئاو لە زەوی وەڕەس دەبێ 
وەك هەڵم دەچێتە ئاسمان
بۆ وەی زەوی زوێر نەبێ 

ئاسمان بە باران بۆی دەنێرێتەوە
20

كە گۆزەی ئاسمان دەشكێ 
زەوی پڕ لە شەڕاب دەبێ 

21
ژیان بە بێهوودەییەوە جوانە لەسەر زەوی

دەنا لە سورفڵی ڕوومەتی كچێ  دەچێ 
لەسەرەمەرگا گۆرانی بۆ ئاسمان بڵێ 

22
خوا ئاسمانی بە مرۆڤ ڕەوا نەبینی

بۆیە تووڕی هەڵدایە سەر زەوی
23

دەرگای ئاسمان بكەنەوە
زەوی چۆل دەبێ 

24
لە كەناری پیرۆزەیی ڕووبارێكا

لە وێنەی ئاسمان رادەمینێ 
لە زەوی شەڕاب دابەش دەكا

25
ئاسمان كتێبێكی گەورەیە

زەوی زنجیری كردووە
26

سێ  بەشی زەوی ئاوە
ئاسمان خۆی پێ  جوان كردووە

27
ئاسمان هەمیشە زیوین بوو
زەوی شەوقی ڕەش كردەوە

28
ئاسمان دڵی هێندە نەرمە

جارجار وەكو مناڵ دەگری
بەڵام زەوی هێند دڵڕەقە

لە مانای گریە نازانێ 
29

ئاسمان خوێنی نەبینیوە
بەڵام زەوی

خوێن بەری چاوی گرتووە
30

دڵی ئاسمان سپییە لە بەفر دەچێ
دڵی زەوی دووكەڵدانە

دووكەڵی ڕەشی لێ هەڵدەچێ
31

ئاسمان دەرگای نهێنییەكانە
زەوی كلیلی شكاوە

32
مرۆڤ لە زەوی پەشیمانە

بۆیە عەوداڵی ئاسمانە

33
ئاسمان گەردنێكی سپییە
زەوی شمشێرێكی ڕەش

34
كە ئاسمان پرچی دەكاتەوە

چاوی زەوی دەڵێی كلی تیاكراوە
35

ئاسمان و زەوی دوو خوشكن
یەكیان كتێبی بەهەشتە

ئەوی تریان كتێبی دۆزەخ
36

ئاسمان نامەیەكی نهێنییە
زەوی پۆستەبەرێكی دەمشڕ

37
ئاسمان شووشە عەترێكە
لە باخەڵی زەویدا شكاوە

38
ئاسمان زوو زوو خۆی دەگۆڕێ

جارێ سپی.. جارێ ڕەش
جارێ پەلكە زێڕینە

زەوی هەرگیز ناگۆڕێ
39

ئاسمان پرسیارێكی سەختە
زەوی وەڵامێكی ئاسان

40
ئاسمان ئاوێنەی جاویده 

زەوی خۆی لەبەریا دەشوات

41
ئاسمان گۆڕستانی ڕۆحە
زەوی گۆڕستانی جەستە

42
بەڵام هێشتا زەوی جوانە و هێشتاكە ئاڵ

زەوی پڕە لە ئەوین و
ئاسمان خەیاڵ 

تابووتێ  لە كتێب

باوكم  لە نەوەی قەتێ  بوو
لە كێڵگەكاندا دەژیاو

لە دەشتاییەكاندا مردووە
جل و بەرگی لە كاغەز بوو

دڵی لە نوور
كە دەستت لەدەستی دەنا

پەنجەكانی لەناو لەپت دەتوانەوە
دایكیشم لە شارێكی دوور

براكانم هێندێ  لە دەریاو بناران
هێندێكیشیان لە تەمتومانی كەناران

خوشكەكانیشم لە باكوور
ماڵێكمان هەبوو لە ترۆپكی چیا

ماڵێكیشمان لە دارستان
هەندێكمان لە ناو ڕەشماڵان لە دایك بووین

هەندێكیشمان لە گۆڕستان
جاری وابووە 

سپێدە نانمان لە كوێستان خواردووە
ئێوارە لە گەرمیاندا بارو بارگەمان خستووە

باوكم هێندە سەیری ئاسمانی كردبوو
هەموو ئەستێرەكانی دەناسی
هێندەی دەشتاییی بڕی بوو

هەموو گوڵە گەنمەكان
لە پێشوازییا دەوەستان

هێندە بە ناو دارستانەكاندا ڕەت ببوو
قسەی لەگەڵ هەموو بایەكان كردبوو

هێندە بارانی بەسەردا باری بوو

ڕەنگی بارانی گرتبوو
هە میشە كتێبێكی لە بەر باخەڵیا دەنا

لە هەر شوێنێ  لەسەر هەر بەردو كانییێ 
لە هەر لێوارو بنارێ 

دەگەیشتینە هەر تاولییێ 
كتێبەكەی دەردەهێناو دەیخوێندەوە

دەچۆوە نێو نیشتمانی ئەبەدی خۆی
باوكم كە كتێبی دەبینی

هەموو دونیای لە بیر دەكرد
دواجار باوكم كتێب كوشتی

هەر بەكتێبەوە ناشتمان
بۆ هەر شوێنێ  بارمان دەكرد

ئێسك و پروسكەكانیشمان دەخستە ناو كیسەیەك
ئەو شارو شارمان پێدەكرد

لە شیرازەی هەر كتێبێ  
حیكمەتێكی دەنووسییەوە

لەسەر هەموو لاپەڕەیەك  پرسیارێكی داڕشتووە
باوكم بە بۆنی كتێبان

دەیزانی كەی هەور دێ  و باران دەبارێ 
با لە كام لاوە هەڵدەكا
هەر بە بۆنی كتێبانیش

كۆچی خێلی ڕادەگرت و دەیزانی بەفر دادەكا
باوكم كتێب كووشتی ئەو رۆژەش كە شاردمانەوە
تەمتوومان بوو دوو كتێبمان كردە كێلی گۆڕەكەیو

بۆ یەكجاری دامانەوە دەست نیشتمان
ئێستاش ئەگەر ئەو درەختەی شیعر نەبێ 

كە لەسەر گۆڕی شین بووە
كەس گۆڕەكەی ناناسێته وه 

جار جار سەری هەڵدەگرت و
دەیدایە ناو ده شت و كێوان

بە هەفتەو بە مانگ ونده بوو
كاتێ  كە دەگەڕایەوە

توورەگەیێ  كتێبی لە گەڵ خۆی دەهێنایەوە
دایكم سەر لەبەری قورئانی لەبەر بوو

هێندەی ئەو كتێبە خوێندبۆوە
ڕەنگی ئاسمانی گرتبوو

دوا جار كە بینیم
لەسەر ئەو بەرماڵەی باوكم بەر لە سەد ساڵ

لە ماڵی خودای هێنا بوو
سەری بە قورئان كردبوو

دوا سورەتی دەخوێندەوە كە مردبوو
بە بیرم دێ  هەمیشە كتێبەكانی باوكمی ڕیز دەكردو

لە تۆز پاكی دەكردنەوە
هەمیشە دەیگوت

لە سای كتێبەكانی باوكتان من هەزار مناڵم هەیە
هەزار گەنجینەی قارون و هەزاران گەوهەرم هەیە

ئەویشمان وەك قەددیسێ  لە بخوور
لە ژێر درەختەكەی شیعر  ناشت

ئێستاش بۆ هەر لایێ  دەچم
بۆ هەر وڵاتێ  سەر هەڵدەگرم
ئەو دوو گۆڕە وەك دوو ئاگر

وەك دوو دڵۆپێ  لە نوور
وەك دوو درەختێ  لە بخوور

لە گەڵما دێن 

ژمارەو ئاواز

دونیا ژمارەو ئاوازە 
فیتاگۆرس    

ژمارە 1
تاك و تەنها وەك قەڵەمێكی ماندوو
لە تەلارێكی زۆر بەرزی هەزار چاوە

یادەوەری خۆی دەنووسێ  و
لەسەر پێیە بچكۆڵەكەی خۆی وەستاوە

پاشاكان هەرەسیان هێناو، ئەو هەر ماوە

ژمارە 11    
لەو كاتەوە ئەو قەڵەمە هەر بە تەنها

بێ  دۆست، بێ  ئازیز، بێ  هاوڕێ 
سەیری باخە دوورەكانی دەكرد

وەڕسی گیانی شەڵالی ئاخ كردبوو
لەدواجارا چووە ناو كۆدی ڕەهایی

هاوڕێكەی خۆی دۆزییەوە
ڕزگاری كرد لە تەنهایی 

ژمارە 2
كە ماندوو بوو سەری خۆی لە هەوران دەدا

لە داخان پشتی كۆماوە
ئێستا وەك درەختێكی شكاو
سەیری ئاسمانان ناكات و

نامەی باران ناكاتەوە
هەرگیز ئاوڕ لە جارانی ناداتەوە

ژمارە 8
دەتوانین بۆ ئەبەد لە باخی بازنەی ئەو

بوخلێینەوە و ماندوو نەبین
دەتوانین بە قەڵەمێكی چكۆڵە

بەسەر نەخشەی ئەم دوو سێوە
یاری بكەین بۆ تاهەتاش تەواو نەبین

ژمارە 13  
دەزانم تۆ وەك كلكی تاووسی سپی

باق و بریقت گلێنەم پڕ لە جوانی دەكا
وەك گوڵەگەنمی بەر هەتاو

دونیا پڕ لە شایی دەكا
بەڵام كاتێ  دەگەن بە تۆ

دەڵیی بە دوای كەسێ  وێڵن
بازێكت بە سەرا دەدەن

بێ  ڕەحمانە لە ناو هەموو ژمارەكان
تاك و تەنها جێت دەهێڵن

ژمارە 14
تۆ هاودەمی جوانەكانی هەموو دونیای

ببیە تەمەنی هەر كچێ 
بازی بەخت بەسەر شانیەوە دەنیشێ 

كاتێ  مانگیش دەگا بە تۆ
درەختەكان شین دەبنەوە
زەوی لە ژێریا دەپیشێ 

ژمارە 7
تۆ حەوتەوانەو حەوت برای

تۆ حەوت شەوو هەم حەوت ڕۆژی

تۆ حەوت ڕۆژی شین و شایی
تۆ حەوت خوشك و تۆ حەوت چرای

دونیا بە تۆوە دەسووڕێ  و مایەی بوونی
تۆ حەوت ڕۆژی دروست بوونی

 
ژمارە 12

كە ڕەت دەبێ 
چی فریشتەی سەر زەمین و ئاسمان هەیە
لە پاش كۆچی كۆتایی ئەودا مەست دەبێ 

ئاسمان و زەوی دەگۆڕێ 
تۆ هەم ماتەمی و هەم خۆشی

كە ڕەت دەبێ
شەوقێكی تر ئەم زەمینە دادەپۆشێ 

ژمارە 1000
تۆ كڵۆ قەندی كوێستانی

لەسەر هەموو زمانێكی
بە تۆ دووری نێوان هەموو ئاشقەكان

دیار دەكرێ 
هەر بەتۆشە كەوا مێژوو ئاودیو دەبێ  و

لە ناو خوێنی خۆیا دەمرێ 
ژمارە 9

درەختی ئارەزووی ژنەو
ڕەگی هەر وەك شووشەی خەونە

تۆ گەوهەری خوداوەندی
هەتا مانگیش نەخولێتەوەو نەگا بە تۆ
كەسێ  چاوی ناكاتەوە بۆ ئەم كەونە 

ئاوازی با
یەكەم ئاواز كە بەرگوێی مرۆڤ كەوتووە

لە ناوبێشەی قامیشەڵاندا هاتووە
ئاوازی با دەنگی پڕ میهری نه وايه 

پەرتی هەموو دونیا دەبێ 
دڵی ئەبەد دەنەخشێنێ  و

بە ناو ڕۆحمانا ڕەت دەبێ 
ئاوازی بوون

یەكەم ئاوازمان بە زیڕەی بوون چڕیوە
هەر بە چەقۆی ئەم زیڕەیەش

ناوكی ئەزەلمان بڕیوە
ئاوازی گریان

بینیوتە شمشاڵ چۆن دەگری
گریان ئاوازی فیراقە

ئاوازی مەرگ
مەرگ لە دۆزەخەوە هاتووە

بۆیە مرۆڤ شێوەن دەكا
ئەو ئاگرەی لە دوای مەرگ دادەگیرسێ 

بە فرمێسك و ئەشك نەبێ  خامۆش نابێ 
بۆ تاهەتا دادەییسێ 

ئاوازی مەی
ئاوازێ  لە مەیدا 

نۆتەی خۆی دەنووسێ 
كە مرۆڤ دەباتەوە ئەسڵی خۆی

تەمۆخی ناو ڕۆح و جەستە رادەماڵێ 
چی لاولاوەی ئەشقە لە باڵای دەئاڵێ 

ئاوازی ئاشقان

ئاوازێ  بە دونیا دەسووڕێ  نابیسترێ 
داستانی قسەیەكی خۆشە و ناگوترێ 

كە كەوتە سەر زمان پەرتی دونیا دەبێ 
ئاگرە لە ناو پووشی ڕۆحا هەڵدەبێ

 
 ئاوازی نەی
غوربەتێك لە ناخی ئینسانە ئەزەلی

برینێكی سەختە
نەژیان ساڕێژی دەكات و نەمردن
نەی دەنگی ئەو برینە سەختەیە

ئاوازی تەمتومان
ئەو رۆژەی كە ون بووم لە باخی تەمتومان

ئاوازێ  ڕێگای بۆ كردمەوە
ئاوازی سەر بەفرو باران بوو

منیبردەوە ناو نیشتیمان

ئاوازی درەختان
خەمگینترین ئاوازێ  لە زەوی

ئاوازی گەڵایە لە وەرین
بۆیە گشت پایيزێ 

ئاوازێ  ئەم كەونە دادەگرێ 
ئاوازێكە دەڵێ  رامەكە
هەموومان ڕادەبرین 

ئاشكرا

تۆگیای، دەزانم  تۆ گیای
تۆ خەونی، دەزانم تۆ خەونی

گومانی، دەزانم گومانی
یەقینی، دەزانم تۆ یەقینی

بەڵام كە بیر دەكەمەوە
تۆ خەونی، گومانی
یەقینی یاخود گیای

هەر زوو دەزانم
تۆ بوونێكى بێ ئه نواى 

ناسینەوەی زیو

تۆ بوێرێكی لە ژن وترسێكی لە پیاو
تۆ چەمكێكی لە ڕووباری ئەنەدۆل و

دڵۆپەیەكی لە ورمێ 
تۆ خەونێكی لە دمدم وهەویرێكی لە ڕامبۆ

تۆ شەوێكی لە مۆدێرن وسەدەیەكی لە فۆلكلۆر
بە تیغی ئەمازۆن ئاودراوی

جۆگەلەیەكی لە فۆلگا 
بۆشكینی بە زرمەی شمشێر تیا كوژرا

ڕووبارێكی لەكێلەشین
تۆ پەڕێكی لە هەڵەمووت

لاسكێكی لە یاسەمین
ڕۆمانێكی تەنهای لە بۆدلێرو

شارێكی بچووكی لە قوستەنتین
تۆ دۆزەخیەكی لە كتێبی دانتی و

بەهەشتێكی ونبووی لە میلتۆن
دواجار تۆ قومری سەرباڵی 

یەهودیێكی ئورشەلیمی
بەڵام منداڵێكی نازیی ئەی نازو تا

ببوورە تۆ پۆڕێكی تەریوەی ناو دڵی بازی
ئەو دڵە بپارێزە  بڕۆ
ئاوڕلە كەس مەدەوە

كە ئاوڕت دایەوە تەڵەسمی تۆ بە تاڵ دەبێ 

لێكدانەوەم سەرچیغ دەڕواو
زمانی مانەوەت لە كتێبی ئەوین لاڵ دەبێ 

تۆ هەمیشە ڕابكە ڕابكە هەر ڕابكە
چونكە تۆ بە راكردنەوە جوانی

رابكە هەر رابكە
تكایە ئاوڕ مەدەوە

هەموو ئەوانەی ئاوڕیان دایەوە
بۆ تاوێ  گەیشتنە بەهەشت

بەڵام بۆ ئەبەد هاودەمی ئاگر بوون
هەموو ئەوانەش كە بێ  پەروا ئاوڕیان نەدایەوە

بۆ ئەبەد گەیشتنە دۆەخ
بەڵام بۆ ئەبەد هاودەمی خودابوون 



95

له باتی سه دا

1
هەست بریتیەلە چاو 

كە كوێرەكان بۆی دەگەڕێن
هەست بریتییە لە گوێ  

كە كەڕەكان بۆی دەگەڕێن
هەست بریتییە لە زمان 
كە لاڵەكان بۆی دەگەڕێن

2
تۆ نە هەی هەتا بتبینم
نەبانگت هەیە بتبیستم

نە دەبیستی تا بانگت كەم
لە باتی بوون تۆ وەهمی
لە باتی سەدا تۆ سیحری

لە باتی ناو تۆ هەم ئیلهامی هەم شیعری

3
هەندێ  جار تۆ لە مانگ و خۆریش دوورتری

هەندێ  جار تۆ لە ناو لەپم نزیكتری
هەندێ  جار تۆ وەكو بازنەی

ئەوەندە بەدوات دەسووڕێمەوە
دەبم بە تۆپێكی بچووك

هەندێ  جاریش وەك چوار گۆشەی
ئەوەندە بۆت دەشكێمەوە
دەبم بە شووشەیێ  شكاو



96

4
هەندێ  جاریش وەك لاكێشەی

هێندە لە ناوتا ڕادەكەم
دەبم بە دڵۆپێكی چكاو

دەست بە بیابانی مندا ده هێنی 
دواجار تێدەگەم كە تۆ سفری

كۆتایی بە ڕستەی وجوودی من دێنی

ديوانى 

درەختی خامۆشی

2011

سلێمانی
1

سلێمانی، منارەیەك بوو لە هەتاو
درەختێ  بوو لە مۆنادی شینی ئاقیق

سپێدەیەك بوو لە خوناو
با هات پرچی داهێنا

باران هات تەڕی كردەوە
بەفر هات سپی كردەوە

سوار هاتن ڕەشیان كردەوە
2

كتێبی شار دەكەمەوە
پیرۆزترین كتێبی خوایە

لە دەرگای شار دەدەمەوە
گەورەترین دەرگای دونیایە

3
سلێمانی، نامەوێ  دارالمولكی بابان بی

من دەمەوێ  تۆ ڕەونەقی جوانى و
هەم مەلەكوتی ئینسان بی

4
لە سەرشەقام چڵەدارێكم نووسییەوە

لە ڕەگەزی درەختی دەرگای سەرا بوو
كە دامگیرسان، هەڵمی مێژووی لێ  هەڵدەسا

ورد ورد فرمێسكی هەڵدەڕژان
5

جاران لە شار كە گوڵە گەنمێ  دەپشكووت
ڕێ  ڕێ  بۆنی دەگەیشتەوە چەمی وان

ئێستا گوڵجاڕیش دەپشكوێ 
بۆنی ناگاتە كانێسكان

6
كە چوومەوە بۆ لای پیروەیسی مڵكەندی

گەنجەكان باریان كردبوو
جگە لە شەوێكی درێژ 

هیچم نەدی
7

سلێمانی كتێبێكە لە رووناكی
لەوەتەی دایانخستووە

شەیتان لە ناویا نووستووە
8

كتێبی پاك
دەستی پاك دەیكاتەوە

9
چوارباغ دەڵێی چوارچرایە

قازی ئاسا
لە چوارمێخەی خەمی نیشتمان درایە

10
كچەكانی سلێمانی 

دەڵێی شەونمی سەر گیان
كە خۆر هەڵدێ  دەتوێنەوە

سپێدانیش، خۆیان و مشتێ  تریفە
بۆناو كتێبی مەحزونی شار دێنەوە

11
لە تووی مەلیك 

میرەكانم بیر كەوتنەوە
لەبەر كەزی درێژو گەشی پەریخان

بریقەی زرمەی شمشێریان
دەگەیشتە تاقی ئاسمان

ئێستاش پەریخان هەر ماوە
خۆی لە تارا شاردۆتەوەو شانەی عاجی فڕێداوە

بە دیار تەونی هەڵوەشاوەی
میرنشینەكان وەستاوە

12
كوانێ  ئەو چین و ماچینە ؟

شیعرێ  لەدیوانی نالی
وەك تنۆكێ 

بە سەر گەڵای 
گۆڕستانی مامە یارەوە تكا بوو

گوتی بەر لەوەی باركەم و جێیان هێڵم
لەمێژ بوو سوپا شكابوو

13
ئەوەی من هەستی پێدەكەم، دەینووسمەوە

ئاگرێكە لە شاباڵان تەكاندەدا
داوای فڕینم لێدەكا

14
ویستم بچم بۆ دەرگەزێن

سەرێ  لە دەرگای زین بدەم
نە زین ئەو زینەی جاران بوو

نە مەم لەڕەنگی باران بوو
ئاشقانیش مات ومەلول

لە ژێر زناری ئەوینی، بە فێڕۆ چوویان
وەستا بوون

15
زەرگەتە دەڵێی كۆترە 

لە نێو پیرۆزەی ئاسماندا
بە سەر بێچووی خەمی مێژوو، هەڵكورماوە

لەدەرگای هەرماڵێ  دەدەی
تەنها مشتێ  خۆڵەمێشی پەریخانی تیا ماوە

16
شەقامەكان، هەمووی هەر دەنگی شكانە

ەڵدانەوەی كوانووی برین
وردوخاشبوونی ئێسقانە

ئەوەی وەك باران دەبارێ 
تەنها هاواری ئینسانە

17
كە لە پەنجەرەی ئەزمڕەوە
لە ناوشووشەی بەفری چیا

سەیری سلێمانیم دەكرد
مەل قەتار قەتار ڕەت دەبوون

مزگەوتەكەی شێخی گەورە 
تاك و تەنها دەمایەوە

منارەكەی، سەری لە ساماڵ دەردێناو
بۆ تابان دەچەمایەوە

18
ئێستا شار وەك جاران نییە و بێ  نموودە
بێ  هەیبەتی خەنجەرەكەی ناو پشتوێنی

شێخ مەحمودە
19

سلێمانی، دەزانم تۆ وەك قەقنەس وای
لە ئاسماندا، لە ناو خۆڵەمێشی خۆتدا 

زیندوو دەبییەوە
تۆ لە ڕەگەزی كاژی

تەیری گول لە گەڵاتا ناژی

هەموو شتەكان با دەیبا
1

چی بكەم باشە؟ تۆ هەبوون و نەبوونم بی
كێلگەی شەونم و شەوقم بی

چی بكەم باشە؟ من سێبەرو سایەی تۆ بم
تا بۆ ئەبەد، لە گەڵ تۆ بم

2
سەرەنجام، دەچینەوە سەر زەمزەمەی جاران

لەوێ  سەرەو ژوور دەبینەوە 
دەچینەوە لای یاران

لای دانتی، دەرگای كتێبی فیردەوسمان بۆ دەكاتەوە
دەچینەوە لای نالی 

دەمانباتەوە ئەو حوجرەی 
دروستی كردبوو لە باران

3
هەموو شتەكان دەشكێن

من و تۆ نەبێ  ئەی جاویدانی
تۆ لە ئەوینی  من و من لە ئەوینی تۆ

دەبینی، هەموو ئەوانەی من نووسیومە
لە نێرفانادا مەست بووە

هەموو ئەوانەی ناتوانم بۆ تۆی بڵێم
لەبادا ئاسێ  بووەو لە وەسەنیەتدا گیر بووە

4
تۆ جەستەیەك ئاقیقی

باوەشێ  نوورو ڕووباری
تەوتەمی، لە هەموو پەرستگاكان دا هەی

لە هەموو مەیخانەكاندا ساقی و مەی
پێم بڵێ  چیت؟ تەمتومانی یا باخی بەی

5
چەند سەرسامم دەمێ  بای 
دەمێ  پووش و دەمێ  ئاگر
دەمێ  ئاوی دەمێ  دوكەڵ 
دەمێ  باران و تەمتومان

ژەنینی بای هەندێ  جاریش قەدێ  گیای
دەمێ  لە بنارەكاندا میوانی كەفرو بادەی
هەندێ  جاریش لە كەڵیساكاندا مەریەمی

لای مەلەكان تاووسی و 
لە ناو بتەكانیش ئاموون

بۆیە من لە هەزاران هەزار دۆخدا سەرخۆشم
6

هەرچیەك بۆ تۆی دەنووسم 
دەبێتە مەل و باڵ دەگرێ 

هەرچییەك بۆ تۆی دەڵێم با دەیبا
هەمیشە لە بەرامبەرما وەستاوی

دیاریش نی
هەمیشە جێم دەهێڵی 

هەردوو چاوت داگیر كردووم
7

دڵنیام تۆ نیت 
كەچی لە هەموو شوێنێكا هەیت

دڵنیام تۆ هەیت 
كەچی لە هیچ شوێنێكا نیت

8
تۆ چەند دووری، هەر دەڵێی لەو سەری دونیای

چەند نزیكی هەر دەڵێی لەناو دڵمای 



105

لەنیوەی قەڵەمدا

1
باران بە زەوقی گیا دەبارێ 
تۆش بە پێچەوانەی دڵی من

خۆر بە  دڵی گوڵەگەنم هەڵدێ 
تۆش بێ  دڵی من ئاوا دەبی

2
تۆ كە هێندە بەرز بفڕی

تازە پێی من بە زەوی ناكەوێتەوە
3

ئەو دڵەی بێ  ئەوین دەنووسێ 
لە نیوەی قەڵەمدا وشك دەبێ 

4
تۆ نەخشی ناو دڵی منی

 هەمیشە لە ڕەنگدانەوەی
من تەونی ناو دڵی تۆم  

هەمیشە لە هەڵوەشانەوەم
5

تۆ ئەبەدی منی 
لە رۆحی كورتخایەنما
من ساتە وەختی تۆم 

لە ئەوینی ئەبەدیتا
6

من وەكو با بە هەموو لایەكدا هەڵدەكەم
كەچی جارێ  ڕێم نەكەوتە دارستانت

من وەك ڕووبار بە هەموو لایەكدا ڕەت دەبم
بەڵام هەرگیز ناگەمەوه  كەناری تۆ

7
ئەوە ئەوینی تۆیە

قەڵەمی تژی مانا كردووە
8

هەر لەو رۆژەوەی كەمەندی ئەوینی تۆ
گەردەنی منی دیل كردووە

چی شەونمە لە گیای زەینم كەوتووە
9

ئەو كاتەی دەمەوێ  ئەوینت بنووسمەوە
حەرفێ  لە سەرم نامینێ 

قەڵەمم ئاگر دەگرێ 
10

لەبەرامبەر هەموو درەختەكانا دەوەستم
دەزانم تۆ لە ناو هەموو گەڵاكانی

لەگەڵ هەموو ڕووبارەكانا ڕادەبرم
دەزانم تۆ لە ناو هەموو ڕووبارەكانی

11
من دەمەوێ  

لە چوارچێوەی ئه وینی ئه به ديت بگرم
تا بۆ ئەبەد ڕەها بی

ئاخر من بە دەستی  خۆم
چەقۆی دیلی دەخەمە نێو باخی ئەستۆم

12
جوانی تۆ

لە هەموو تاشە بەردو كەڤرێكا خۆی دەنوێنێ 
بۆیە زۆر جاران هەست دەكەم

تاشە بەردێكم لە تۆ

13
ناوی تۆ وەك مانا درێژ دەبێتەوە

منیش تادێ  دێڕەكانم كورت دەبنەوە
14

تۆ چەند لە من گەورە دەبی
ئەوەندە من بچووك دەبمەوە

15
من و تۆ هەمیشە بە پێچەوانەی یەكترین

كە هەڵدەفڕی من ناچارم بنیشمەوە
كە دێی ناچارم بڕۆم

كە دەتگرمە باوەش دەتوێیتەوە
كە لە چاوما دورستت دەكەم

تۆ لە ڕۆحتا دەمڕوخێنێ 
16

زەوی بەو هەموو گەورەییەوه 
بەشی جوانییەكانت ناكات

لە داخا بچووك بۆتەوە
دەبێ  دڵی من چی بەسەرهاتبێ 

كە بەو بچووكی خۆیەوە
پەی بە هەموو جوانییەكانت بردووە

17
جوانی تۆ  لە ناو ئاوەكاندایە دەزانم
دەبێ  بەدوای هە موو ئاوەكاندا بچم

جوانی تۆ لە دارستانەكاندایە دەزانم
دەبێ  هەموو دارستانەكان تەی بكەم

جوانی تۆ 
لە هەموو بارانێكدایە دەزانم

دەبێ  لەپم بۆ هەموو بارانەكان بكەمەوە

جوانی تۆ لە سیمای با دایە
دەبێ  هەموو، ئاسمانەكان تەی بكەم

من چۆن تۆ بدۆزمەوە؟ 

كەسێ  لە تەمتوومان

1
كە با هەڵدەكا ئەوە تۆی
لەناو هەموو بایەكاندای

هەر دەڵێی ئاوێنەی جوانى
دەزانم تۆ لە گەڵ بایەكاندا بای

كراسی باكان لەبەر دەكەی
لەگەڵ ئاوەكاندا ئاوی

هەیبەتی زێ  لەسەر دەكەی
2

كە باران دەبارێ  ئەوە تۆی
لەناو هەموو بارانەكاندای

دەڵێی رۆشناییت
دەزانم تۆ لە گەڵ بارانەكاندا بارانی

شەڵاڵی ڕۆحی باران بووی
لە گەڵ بایەكاندا بای

تێكەڵی گڤەی بایان بووی
3

كە بەفر دادەكا ئەوە تۆی
لە ناو هەموو بەفرەكاندای

دەڵێ نووری
دەزانم تۆ لەگەڵ بەفرەكاندا بەفری

بۆنی پڕووشەت لەخۆت داوە
لەگەڵ بارانەكاندا بارانی

ڕۆشنیی ئاوت هێناوە

4
كە با كپ دەبێ  و دەچێتەوە ماڵی خۆى

منم تەنهاترین كەس، تەنها
كە باران تەواو دەبێ  و دەچێتەوە ئاسمان

منم خەمبارترین كەس، خەمبار
كە بەفر دەوەستێ  و دەگەڕێتەوە ناو هەوران

منم تەنهاترین ئینسان تەنها
5

لە ڕژانی ئاو سادەتر دەنووسم
لە مناڵ سادەتر قسە دەكەم

6
تۆ لە هەموو شوێنێ  ئامادەی

لە هەمو شوێنێكیش ونی
7

هەموو دەنگەكان تۆی
ئەی تاقانە دەنگی من
هەموو ڕەنگەكان تۆی
ئەی تاقانە ڕەنگی من

8
من ناوی تۆم بە قەڵەمی با نووسیوە
هەواڵی تۆم لە تەتەری ڕئ پرسیوە

9
سپێدان هەتاوت بۆ ڕادەخەم

شەوانەیش تریفەی مانگ
10

هەموو شتەكان بۆنی تۆم بۆ دێنن
بەڵام ئاخ تخوبی ڕۆح دەبەزێنن

گەمەی ئاگرو ئەوین و كتێبان
1

ئاگرو كتێب  و ئەوینم 
هەریەكەو لە مەملەكەتێكەوە هاتوون

دەچنەوە سەر بڵێسەو نوور
سەر بە ڕەگەزی سووتانن

هەریەكەو لە تەڵەزمێكەوە هاتووە
بەسەر كوانووی ئەوینداراندا ڕەت بووە

هەریەكەو بە ئاوازێ  
لەناو دڵی جاویدانیدا پەرت بووە

2
ئاگرو كتێب  و ئەوین 

هەریەكەو لە شەرابێكی نووشیوە
لەناو كووپەی تەمتوماندا 
چەمكی بوونی خواردۆتەوە
هەریەكەو وەك فریشتەیێ 
چەندین ڕازی خوداوەندی

لەناو پەڕو باڵەكانی شاردۆتەوە
3

ئاگرو كتێب  و ئەوینم
دۆستی دێرینی یەكترین 

بەڵام هەرگیز ناگەن بەیەك
تاقە ڕازێ  بۆ یەكتری نادركێنن

یەك لەسەر زمانی پشكۆ
یەكیان لەسەر پشتی كاغەز

ئەوی تریان لەناو دڵدا 
ئەبەدی خۆیان دەخوێنن

4
ئەوین و ئاگرو كتێب 

هیچ گۆرانیەك بۆ یەك ناڵێن
بۆ ماڵی یەكتر ناچنەوە

كاتێكیش كە بەیەك دەگەن
وەكو ماری ئاشقەو ماشقە تێكدەئاڵێن

قەت لەیەكتری نابنەوە
5

ئەوین سۆمای چاوی دادێ  
لە حەسرەتدا دەكوژێتەوە
ئاگر كڵ و كۆی دەكەوێ  و 

بۆ تائەبەد دەكوژێتەوە
كە كتێبیش لەناو دەستی بەدكاراندا دەكرێتەوە

هەر دێڕەو دێری پێشەوە دەسڕێتەوە
6

ئاگر كتێب دەسووتێنێ 
وەك چۆن ئەوین 

هەموو دڵمی سووتاندووە
كتێب ئاگر خامۆش دەكا

وەك چۆن ئەوین دڵی منی دایيساندووە
7

كتێبەكان پڕن لە ئاگر 
ئاخ كتێبەكان كوانووی گڕن

ئاگرەكان پڕن لە كتێب 
ئاخ ئاگرەكان كوانووی كتێبن

ئەوین پڕە لە جریوە 
ئاخ ئەوین كوانووی خەمە

8
لە بڵێسەی ئاگرێكا سەدان كتێبم بینیوە

باس لە تەونی ئەوین دەكا
لە هاڵاوی كتێبێكدا سەدان ئاگرم بینیوە

شەڕابی ئەوین دەخواتەوە

9
ئەوین پڕە لە ئەفسانە 

دونیا گەش گەش دەكاتەوە
كتێب پڕە لە وشە، دونیا سپی دەكاتەوە

ئاگر پڕە لەپشكۆ 
دونیا ڕەش ڕەش دەكاتەوە

10
ئەوین دڵی برینداری ئەوینداران دەداتەوە
كتێب خواروخێچی زەین ڕاست دەكاتەوە

ئاگر ڕاستییەكان خوار دەكاتەوە..

11
كتێب گوتی بمكەرەوە  

ئەوێنێكت پێ  دەبەخشم پاك و سپی
ئاگر گوتی دامگیرسێنە

كتێبێكت بۆ دەنەخشم ڕەش وەك خەڵوز
ئەوین وتی بمگێڕەوە 

زنوێرێكت پیشان دەدەم پڕ لە ئەشق

12
كتێب و ئاگر دوو دۆستن 

تائێستا یەكتر ناناسن
سەڵاو لەیەكتری ناكەن، تەنها دڵی یەكتر دەبەن

كتێب و ئاگر دوژمنن
هەمیشە دەست لە ملی یەكتر دەكەن

ئەوین دەرگا لە هەردووكیان دەكاتەوە
13

ئاگر هەمیشە 
حەكایەتی فەنا بوونی كتێب دەگێڕێتەوە

كتێب هەمیشە 
حەكایەتی داگیرسانی ئاگر دەنووسێتەوە

ئەوین هەمیشە 
حەكایەتی تەنها بوونی ئاشقان دەبێژێتەوە

14
ئەی ئاگر تۆ لە داگیرسانی كتێبدا وەستای

خزمی دووكەڵ و  خۆڵەمێشی
ئەی كتێب تۆ لە كوژانەوەی ئاگردا ئاوی

لە بنەچەو ڕەگی گەڵای
15

ئەی ئاگر تۆ داگيرسانت هەیەو
هەڵقرچانیش دەنگی تۆیە

ئەی كتێب تۆ شه وقت هەیە
رووناكى ڕەنگی تۆیە

ئەی ئەوین تۆش سووتانت هەیە 
داستانەكان جەنگی تۆیە

16
ئاگر نە زمانی هەیە نە وشە

نەڕستەی هەیە نە دیوان
ئەوین هەزاران زمان و سەدان ڕستە
ئاگر كتێبان دەنووسێ  و دەسووتێنێ 

كتێب ئاخ كتێب 
هەمیشە ئاگرو ئه وين دادەگیرسینێ 

17
هەموو كتێبەكان وەك یەكن دەڵێی بران

هەموو ئەویندارەكان ڕووناهین دەڵێی چران
هەموو ئاگرەكان جیاوازن لە داگیرسان

18
كتێبەكان بەڕەگەز سەر بە كڵۆكۆی ئاگرن

بۆیە هەمیشە 
بە بۆنی دووكەڵ  و ئەوین سەرخۆشن

ئاگرەكان بەڕەگەز سەر بە ئەوینی كتێبن
بۆیە هەمیشە خۆیان بە كڵپە دادەپۆشن

19
ئەوكاتەی با تەڵە ئاگرێكی هێنا

كتێبی كەونی داگیرسان
ئەوكاتەی با پەڕە كتێبێكی هێنا

ئاگری ئەوینی كردەوە
ئەوكاتەی با ئەوینی هێنا

هەموو ئەویندارەكانی 
بۆ ناو تەنهایی بردەوە

20
كە دووكەڵ لە كتێب هەڵدەسێ 

ئاگرەكان خامۆش دەبن و دەكوژێنەوە
كە وشە لە ئاگر هەڵدەچێ 

كتێبەكان دادەگیرسێن
وەك عەتر دەپژێنەوە

كە حەسرەت لە ئەوین هەڵدەسێ 
ڕێ  و رەچەڵەكی ئاشقان دەبڕێتەوە

21
ئەی ئاگر تۆ كتێب كووژی

كتێبیش پڕی ئەوینە
ئەی كتێب تۆ ئاگر مژی

ئاگریش سەرەتای فڕینە
ئەی ئەوین 

تۆش هەم ئاگرو هەم كتێبی 

هەمدیس ئەوە تۆی ؟

1
هەموو سپێدەیەك 

قسە ڕژاوەكانت كۆ دەكەمەوە
كە وەكو زێ  دەڕژێنە 

دوورترین خەڵوەتی ڕۆحم
زەوییان پڕ كردووە لە ئاقیق

ئاسمان لە نوور
فەلەك لە سووڕانەوەی بێ  سنوور

2
هەموو نیوەڕۆیێ  

جوانییەكانت دەنووسمەوە
كە دەڕژێنە دوورترین ماڵی تەنهاییم

تەونی بوونیان كردووە بە ئاو
شەوەزەنگیان كردووە بە تیشك

تیشكی هەزار ڕەنگی هەتاو
3

هەموو ئێوارەیێ  
ئاماژەكانت دەخوێنمەوە

كەڕاڤەی دوورترین 
زێماری ئەوینم دەكەن

دڵیان پڕ كردووم لە گومان
بوونەتە دەقی سیحراوی

كتێبی سپی ناو تەمتومان

4
ئۆف ئۆف قسەكانت قسە نین

سروشی خوداوەندین، بەسەرما دادەبارن
جوانییەكانت جوانی نین

ئایەتەكانی ئاسمانن
لە كتێبی بوونی مندا ئاگر دەگرن

ئاماژەكانت ئاماژە نین ڕاڤەی زمانی زناكن
لە نووكی قەڵەم هەڵدەفڕن

5
هەموو ڕۆژێ  

حیكمەتەكانت دادەڕێژم
كە پەندی مانەوەن

هەموو هەفتەیێ  
وێنەكانت دەشۆمەوە

كە وێنەی ڕەهایین
هەموو مانگێ  

بوونت لە ڕۆحما دەبێژم
كە بۆمن مایەی تەنهایین

6
حیكمەتەكانت جوانی ئاوە

ئۆف  ئۆف هەمیشە لە مندا چك دەكەن
بوونت بایە، لە دارستانی دڵی مندا هەڵدەكا

وێنەكانت مەجازی خودایە
دەرگای گوزارشت لە زمانم دادەخەن

7
شەوق و نوورت لافاو دەكاو دەیبەشمەوە

ئەوانە شەوق نین
دەستێكە بوونم ڕادەگرێ 

وەهمێكی دوورە 
لەسەر دەستی گومان دەمرێ 

8
بۆ ئەبەد لە دەرگای سۆراغت دەدەم

دەچمەوە ناو كوختەكەی خۆم
كوختەی سادەو شیعری گریاو
دەزانم شتێ  نیم جگە لە خۆم

لە خودی خۆم
9

سپێدان قسەكانت ووردوخاش دەكەم
ئەوە وەهمە 

درۆ لەگەڵ خۆمدا دەكەم
نیوەرۆیان 

جوانییەكانت دەدەم بە خۆر
ئەوە راستییە تا بگەم بە تۆ

ئێوارانیش 
ئاماژەكان بەتاڵ دەكەمەوە

ئەوەیان مەحاڵە 
ئاماژەی ئەوین تەڵەسمە

10
من لەمێژە 

خۆم داوەتە دەستی عەدەم
ئەوە ڕاستییەكە نایشارمەوە

بەڵام كە وێنەكانت دەسووتێنم
ئەوە دڵمە وردوخاشی ده كه م

11
دەمەوێ  كۆتایی بە شەوقت بێنم

مەرگی خۆمە ڕایدەگە ێنم
نیازمە خۆم بكوژم

فەرمایشتی ئەوینی تۆیە، بە جێی دێنم
12

بەڵام كە قەڵەم 
لە نووسینەوەی تۆدا هەڵدەگرم

هەموو سپێدەو مانگ و ساڵەكان
دەبنە ساتێكی كورت 
لە زماندا دەتوێنەوە

بۆ دووبارە لە دڵمدا دەڕوێنەوە
ئەوە تۆی هەمدیس ئەبەدی من



121

ئیدی تەواو

1
بڵێ  چۆن 

ئەی خۆری من ڕزگارم دەبێ ؟
ئارەزووی ئەبەدی منە پرسیار دەكەم

كەدەزانم هەرگیز پرسیار دادم نادا
هەمیشە خۆم وەڵام دەدەمەوە

كەدەزانم وەڵام تاقە ڕێگایەكیش
نیشانی من نادا

2
بۆ هەر كوێ  دەڕۆم هەرتۆی

سەیری دواوە دەكەم هەر تۆی
سەیری ئاسمان دەكەم هەرتۆی

سەیری ئاوه كان دەكەم هەر تۆی
3

شوێنێ  لە دڵم نەماوە
هەموویت پڕكردۆتەوە

تەنانەت بەسەر دارودرەختەكانیشەوەی
بەسەر ڕووبارو زێ  و جۆگەلەكانیشەوەی

لەسەر هەموو مناركانی
لەسەر هەموو هەورەكانی

4
لەناو ئاوەكان مەلە دەكەی
لە ئاسماندا مەلی و دەفڕی

لە دارستانەكان بای هەڵدەكەی
لە شاخەكان بارانی و دەباری

لە دۆڵەكانیشا سوولی هەڵدەڕژێی
5

لە مزگەوتەكاندا نوێژی
لە كەلێساكاندا مەریەمی

لە مەیخانەكانا ساقی
لە ناو كتێبەكاندا 

ڕستەی ئەبەدی
لە ناو دڵی نۆتەكاندا ئاوازی

پێم بڵێ  تۆ كێی؟
6

تازە تۆ لە دەرگای خوێنت داوە
تۆ وەك با، وەك نوور

وەك باخی بەهێ  و وەك زێ 
گەماڕۆی ئەبەدی منت داوە

7
كەدەمەوێ  دوو باڵم هەبێ 

تۆ لە ناو باڵەكانی
كەدەمەوێ  هەڵفڕم و دوور دوور بڕۆم

تۆ لە ناو هەورو ئاسمانەكانی
كەدەمەوێ  بچمەوە ژێرخاك

شكاتی خۆم بەرم بۆ خوا
تۆ لە گەڵ هەموو فریشتەكانی

8
تۆ تاكی لە زمان

یا
كۆی لە گومان؟  

ئاوا منت داوه ته  ده ست 
شه وقی لوتكه و پاچی گومان

بوەستە

1
فڕێم مەدە من شت نیم

من بەهاو ڕەهای گەردوونم
من بۆ خۆم ڕستەی نێو  دەقێكی

فڕێدراوی بوونم
من بۆ خۆم  كتێبێكی گەورەی
هەڵگیرسان و لە ناو چوونم

2
فڕێم مەدە

بەس تەنها ئەمڕۆكەو سپێدە ڕامگرە
بەیانی دەزانی

دەقی من چەند كەسی 
وەكو تۆی هێناوە

دارستانێكی چەند چڕە
3

تەواوی تەمەنم دا بە تۆ
ژیان و بوون و مان

پەیوەندیم ، كە سێتیم
زۆر جاران تا سنووری مردن

بەدوای تۆدا هەڵەمووتی مەحاڵم بڕیوە
تیری زۆر ڕاوچیان لە گیانم تەنیوە

یەك شتم  بۆ ماوە
ئەویشیان شیعرێكە

بە تەنها لە ڕۆحم جێماوە
گەشترین تیشكی هەتاوە

4
تازە من تەواو، 

بووم هیچ وەسفێكى  نەماوە
نەیكەم بە باڵانومای جوانیت

بۆیە زۆر جاران وەهمێكی تەمزمان
ئەو ڕۆحەم دادەگرێ 

وەهمێكە پێم دەڵێ  كە تۆ نیت
ئاخ من مرۆڤێكی چەند ماندووم

ئەی لوتكەو بنارم
ڕەنجێكی بێهودەو خەسارم

5
تازە چۆن بێمەوە سەرەتاو
بێمەوە سەر یەكەم بینینت

چۆن چاوم بە یەكەم فرمێسك شۆمەوە
چۆن وەك یەكەم جار ئەو دڵەم داخورپێ 

دەمەوێ  وەك جاران
نە بام دیبێ  و نەباران

نە بە دوات چووبێتمە ناو شاران
نە ڕۆژێ  ئەتۆم ناسیبێ 
نەڕۆژێ  بە تۆم زانیبێ 
نەبزانم كە تۆ هەبووی

بچمەوە جارانم

6
بەڵام ئاخ  تازە دڵ لە دڵ ترازاوە

ئەو داخە بە كێ  ڕەش دەبێتەوە
كە ئاگر لە پووش بەرببێ 

تازە بە كێ  دەكوژێتەوە
من تازە چۆن دەبمەوە خۆم

كە تۆ هەمووت داگیر كردووم
من چۆن زیندوو دەبمەوە

كە لە مێژ سایە من لە تۆدا مردووم؟

ئارەزوێكی سادە

سووڕانەوەیەك بەسە
پەی بە هەموو سەمایەكانت ببەم

وەستانێك بەسە
هەموو ڕۆیشتنەكانت ئاشكراكەم

درەختێ  بەسە
هەموو دارستانەكانت بدۆزمەوە

جۆگەلەیێ  بەسە ڕووبارەكانت ببینم
گوڵە گەنمێ  بەسە كێڵگەكانت بناسمەوە

تاقە ڕەشماڵێ  بەسە
تاولی هەموو كوێستانانت

بەسەر ڕۆحما ببەشمەوە



128

پەیمانە

1
سادەیی گوڵ نییە بیچنی

سادەیی دڵ نییە تۆ ورد و خاشی كەیت
سادەیی پەیمانەی شەرابە

كەنات بە لێوتەوە
خۆخی ڕۆحت دەگرێ 

بۆ ئەبەد دەبیە دیلی دەستی ڕەهایی
سادەیی مەستییە

2
وەرەوە ئێستاكەش وەستاوەم

كتێبێكی تەنهای ناو ڕەفەم
بارانێكی وردی ئاسمانم

درەختێكی تەنهای بیابانم
لوتكەیەكی بەفراوی چیام
كەروێشكەیەكی خەمگینی

ناو پاوانێ  تژی گیام

لە ئاقیق درەنگتر
1

من كە ڕۆژ  ڕووناك و پڕ لە ڕووناهییە
پەیوەندیم بە خۆرەوە نییە

ئەوە تۆی تیشك دەبەخشی بە ڕۆحم
من كە شەو تاریكەو تژی تەناهییە

پەیوەندیم بە شەوەوە نییە
ئەوە دووریتە تاری دەبەخشێ  بەچاوم

من كە ڕووبار مشت شەپۆلە
پەیوەندیم بە ڕووبارەوە نییە

ئەوە تۆی  
وەكو هاژە هەڵدەڕژێیتە ناو هەناوم

2
من ڕۆژ بە ئەشقی دڵم دەپێوم
شەو بە ناڵینەوە بانگ دەكەم

ڕووبار بە سووتانمەوە دەناسم
3

ئێواران كە گۆرانی دەڵێم 
ئەوە گۆرانی نییە

هەراسانی نەخشەی زەینە
شەوانە كە مەست دەبم 

ئەوە مەستی نییە
دروست كردنەوەی خەونمە

بەیانییان كە بەسەر زەویەوە دەڕۆم 
ئەوە پیاسە نییە

ژەهری تەنیاییە بەناو خوێنمدا دەسووڕێ 
كە گۆرانی دەڵێم 

ئەوە خوێنمە فوارە دەكات



130

سه ره تاكان
سەیركە هەموو شتێ  دەگەڕێتەوە جانگی خۆی
هەموو شتێ  دەست بەبوونی خۆی دەگرێت و

دەگەڕێتەوە یەكەمین بانگی خۆی
مانگ نووری خۆی

بە هەموو زەمین دەبەخشێ 
كە ماندوو بێت ئاوا دەبێ 

هێور هێور دەگەڕێتەوە جێگای خۆی
خۆر دونیا پڕ ئاور دەكا

كە باڵەكانی شل دەبێ  دەگەڕێتەوە ڕێگای خۆی
مەل بە هێزی باڵەكانی

لەو ئاسمانە بەرینەدا وەڕەز دەبێ 
دەچێتەوە ناو لانەی خۆی

مێرووله  چه ند بچووكه 
لە هەموو شوێنێ  جێی دەبێتەوە

بەڵام زەوی تووڕ هەڵدەداو 
ڕادەكاتەوە شانه ى خۆی

تاووس ئەو هەموو جوانییەی خۆی
لەدونیا دەشارێتەوەو 

دەچێتەوە ناو پەڕی خۆی
من و تۆ نەبین ئەی دۆست

قەدەر بە پێچەوانە دایڕشتووین
ئەگەر من بچمەوە ئاسمان

تۆ دەچییەوە قووڵایی زەوی
من ئەگەر ئاگربم تۆ ئاوی

یا من لە تاریكی بۆت بگەڕێم
ئەوە تۆ لە ناو ڕۆحی هەتاوی

ديوانى 

سكڵى ناو خۆڵه مێش

2012

سەدەف

سەدەفی ئەوینی تۆ دەریای سپی كردووە
سەدەفی ئەوینی تۆ ژەهری شیرین كردووە
سەدەفی ئەوینی تۆ ڕستەی پڕ مانا كردووە
بەڵام دڵی منی وەكو نەی كون كون كردووە

تەمێك لە زیو

تەمێك هەمیشە دامدەپۆشێ 
تەمێك هەمیشە بەسەرما ڕەت دەبێ 

تەمێك هەمیشە لەمن نزیك دەكەوێتەوە
تەمێك هەمیشە لەمن بە دوور دەكەوێتەوە

ئەو تەمە تۆی كە دڵنیام
بۆ ئەبەد لەناویا وندەبم

شكانی گۆزەیێ 

دەترسم من تەواو دەترسم
لە كەوتنم ، لە ڕمانم

دەترسم من تەواو دەترسم
لە زەمان و لە زمانم

كەوتن و ڕمانم
زمان و زەمانم

هەموو لە كتێبی ئەوینی تۆدایە
كتێبێ  لە دەستی پڕ میهری خودایە 

قوڕی خەیاڵ

گەوهەرەكان لە قووڵایی دەریادا دەبریسكێنەوە
مەلەكان سەف بە سەف لە قووڵایی ئاسمان هەڵدەفڕن

بەڵام كانەكانی ئەوینی پڕ سكڵ و بڵێسەت
بەتەنها و بە تەنها لە ناخی مندایە

ئەی ئازادی بێ سنووری من
ئەی فراوانترین زیندانی من

كەسێك بە تەنها

لەناو هەموو دەنگەكانی ئەو فەزایە
من دەنگی تۆ دەناسمەوە

لە ناو هەموو ڕەنگەكانی ئەم دونیایە
من ڕەنگی تۆ دەناسمەوە

تەنها دەنگی تۆیە لە غەیبەوە دێ 
تەنها ڕەنگی تۆیە لە شەبەیخوونەوە دێ 

هەنگوینی هەڵەمووت

كە بیر لە تۆ دەكەمەوە یەكجار دڵنیام مەحاڵی
بەڵام تەنها ئەوینی مەحاڵ ئەوینە

ئەگینا تروسكەیەكی گەرم و دەمدەمی
ناو كووپەی دڵێكی خەمگینە

دەریا لە گۆزەیێ 

هەندێ جار لە ڕەوەی مەلاندا بانگم دەكەی
دەڵێم ئەوە تۆی بە ڕەگەز فڕندەی

هەندێ جاریش لە ناو ئاوەكان
دەڵێم ئەوە تۆی لە تەباری ئاوی

هەندێجاریش لە دارستانەكاندا بانگم دەكەی
دەڵێم ئەوە تۆی لە ئەزەلەوە بای

ئاخ كە تۆ ئاو و با و فڕینی
ئەو دڵەم چۆن بەشی تۆ دەكات ؟

لە شینی دووباڵدا

لە پەنجەرەوە دەتبینم لە حەوت تەبەقەی ئاسمانی
لە شەپۆلەكان دەتبینم لە قووڵایی دەریاكانی

لە بایەكاندا دەتبینم لە گێژەنی زەریاكانی
لە كتێبێ  دەتخوێنمەوە كە لە كۆتایی دونیایە

ئاخ تۆ، هەمیشە لە شوێنە دوورەكانی، خودایە

سووتماك

من هەمیشە مەستی تۆم
ئەی ڕوونتر لە زوڵاڵی ئاو

هەموو ئاگاهییەكانت لە من سەندووە
نە زمانم دەگەڕێ  نە چاو

نە دڵم بە دونیا ماوە 
چونكە تەواوی بوونی خۆم 

له ڕێى تۆ داناوە

ڕەهایی

شوێنە دوورەكان چەند خۆشن 
تۆ هەمیشە لە شوێنە دوورەكانی

بۆیە هەمیشە دەمەوێ  دوور بڕۆم دوور
ئای چەند ڕقم لە لەمپەرەكانی زەوییە

فەنابوون

سپێدان سەما دەكەم نازانم بۆ
ئێواران سەما دەكەم نازانم بۆ
شەوان سەما دەكەم نازانم بۆ

بەڵام لێم ڕوونەو دەزانم
ئەوە سەرەتای ئاوێتە بوونمە لە تۆ

ئێستەتیك

دەچمەوە لێوارەكانی دەریا هەرتۆ دەبینم
دەچمەوە دارستانەكان هەرتۆ دەبینم

دەچمەوە ڕابردوو
دەچمەوە ئایندە هەرتۆ دەبینم

تۆ یەكسان بوویت لەگەڵ كەون

كوژران

هەموو فەلەكی خۆم
لە چاوو لەزمان و لە گوێ 

بە تەنها بۆ تۆ تەرخان كردووە
من بە وەژدی هەزار چەشنەی تۆپێكراوم

بۆیە من فڕم بە زەمینەوە نەماوە
وەك مەملەكەتێكی خامۆش

 بە شەبەیخوونی ئەوینت داگیركراوم

ئاقیقی شكاو

هەموو ڕۆژێ  دەنگی تۆ لە پەیوارەوە دێ 
هەموو ڕۆژێ  رەنگی تۆ لە خۆرەوە دێ 

بەڵام ئاخ ئەوینت زیندانی كردووم
نە پەنجەرەیەكم هەیە كۆتی تیا بشكێنم

نە جێگەیەكم هەیە نە ڕێ 
چۆن غەیب و خۆر لێكدەمەوە؟

زولەیخا

ئێستا عەتری تۆ ئاوی جاویدانییە
هەموو عەترەكانی شووشتۆتەوە
ئێستا دەستی تۆ ستوونی بوونە

كەونی ڕاگرتووە
ئێستا ئەوینی تۆ ئەوینی ئەبەدییە

هەموو ئەوینەكانی دیكەی داگرتووە

شەوقێ  لە یاخسەمەرەوە

من هەورێكی سپی چەند تەنهام
وەك كەسێ  بە تەنها لە قووڵایی ئاسمان

چاوەڕوانی دەستی پڕ میهری با دەكەم
هەڵكات و بمكاتە ڕێژنەیێ  لە باران

من ئەسپێكی سپی چەند تەنهام
وەك كەسێ  بە تەنها لە قووڵایی بیابان

چاوەڕوانی زینی زیوینی تۆ دەكەم
بچینەوە ناو تەشقی ئەرخەوانی جاران

دواجار

هەموو شتێ  ڕێگەیەكی هەیە بۆ شوێنی خۆی
عەتر بۆ پژان كە جوانی كەون دادەگرێ 

ژەهر بۆ ڕژان كە درەختی ئەوین سیس دەبێ 
تۆش بۆ باوەشم كە ڕۆحم گوڵ دەگرێ 

فۆبیای ئاوێنە

تۆ وەك ئاوێنە وای
تەواوی شكستەكانی دڵی خۆمی تیا دەبینم

تۆ وەك باران وای 
تەواوی كێڵگە تێنووەكانی خۆمی تیا دەبینم

گەماڕۆی ئەبەدی

ئەوینی من وەكو با
بە هەموو شوێنێ  هەڵدەكاو دەورت دەدا

دووری تۆش وەكو ئاو
لە هەموو شوێنێ  هەڵدەڕژێ و لوولم دەدا

دیلبوون لە ئەوین

هەموو شتێ  لەم كەونەدا بێ  پەروا دەسووڕێتەوە
تەنها منم لە مەداری تۆدا زیندانیم

لە زەوی گیرت كردووم و
بە ئاسمان دەسووڕێیتەوە

هاودژ

من لە ڕابردووەكانەوە بۆ تۆ دێم 
تۆش لە ئایندەوە

تۆ ئەفسانەی لە بەر چاوم 
من حەقیقەت

سەیركە چ مەجازێ  لوولی داوم 

یەكتربڕ
تۆ لە ماسی دەچی

ئەوینی منیش لە دەریا
دەریا چەند قووڵ بێ 

خنكانی تیا خۆشتر دەبێت
رێگەی منیش بەرەو تۆ 
دوورترو دوورتر دەبێت

بوونێكی وێران

تادێ  لە تۆدا ون دەبم و دونیام بچووك دەبێتەوە
تادێ  لە مندا ئاشكرا دەبی و دونیات گەورە دەبێتەوە

لە میانی ونبوونی من و ئاشكرابوونی تۆ
ڕۆح بەرەو ئاسمان هەڵدەچێ  و نایەتەوە

دژبەندی

ئەوین تۆی كردۆتە ئاوو
منیشی كردووە بە ئاگر

ئەوینی ڕاستەقینە، مەحاڵ دروست دەكات
ئاگرو ئاو پێكەوە هەڵناكەن

شكانەوە

بڕوانە هەموو شتەكان بەیەكەوە بەندن
من و تۆ نەبێ  لە ئەزەلەوە لەیەك دابڕاوین

سەیركە هەموو شتەكان تا ئەبەد دەنووسرێنەوە
من و تۆ نەبێ  لەتەختەی بوون

ڕۆژانە ڕەش دەكرێینەوە 

نەی گریا
تۆ عەتری لە پژان
من ژەهرم لە ڕژان
عەتری تۆ جوانی 
ژەهری من فیراق

كەونار

دەزانم گەیشتنم بە تۆ 
وەهم و ئەفسانەیە

نەگەیشتنم حەقیقەت
چی بكەم؟

بوەستم یا هەمیشە بەدوات ڕابكەم
تۆ چەند سەختی دەوڵەتی من

تاشینی بەرد

بگەم بە تۆ ون دەبی
نەگەم بە تۆ ون دەبم

لەنێوان دوو ونبوونی ئاوا مەینەتبار
ئاسكێكم لە تەونی ڕۆژگاردا

ڕابكەم دەدێرێم هەر پارچەم دەكەوتە بنارێ 
ڕانەكەم گوللەی ڕاوچی ئەوین

هەناوم دەهاڕێ 
سیزیف وەك ئاشق

من بە فرمێسكی ڕژاوم
ئەفسانەی ئەوینی تۆ دەنووسمەوە

تۆ بە بازرقەی خوێنی من
تەونی جوانییەكانت دەنەخشێنی

من هەمیشە تۆ بەرەو جاویدانی دەبەم
دەشزانم نەدەكەوم ونەدەگەم



142

هەوەسی مانەوە
ئەی كیشوەری ئەوینی من

ئایا تۆ منی یا من تۆم
یا هەردووكمان بەردێكین لە ژێر گۆم ؟

بەرەو یەك هەنگاومان هەڵدێنین
یا بۆ خۆر ڕادەكەین ؟

كۆتایی بەخۆمان دەهێنین

ئاشكرابوون
ئەو ڕۆژە بەرامبەر دەریایێ  وەستام و سەیرم كرد

ئاو،شەپۆل ، ماسییەكان، هەرتۆ بووی
كە سەیری وشكاییەكانم كرد

خاك و خۆڵ، شاخ و دۆڵ هەر تۆ بووی
كەسەیری دارستانەكانم كرد

گەڵاو گوڵ ، دەنگی نەی
مەل و چڵ هەرتۆ بووی

كەسەیری خۆمم كرد هەرتۆ بووم
زانیم من وەهمم و بەتەنیا هەرتۆ هەی

نێوانی ئەبەدیی

بگەم بە تۆ هێزی ئەوینیم لە دەست دەچێ 
راستییەكەو ڕابردووە

ئەوینی گەورە ئەوینی بێ  تۆییە
بێ  تۆییە منی 

لەسەر ئەم زەوییەدا ڕاگرتووە

نادیارترین دیار

دەنگێ  لە غەیبەوە بانگم دەكا
دەزانم ئەوینی خۆمە دێتەوە ڕێم

زێمارێ  لە غەیبەوە دێ 
دەزانم گریانی خۆمە بەتاو بە سەرما دەبارێ 

خودایە ئەوە چ ئەوینێكە
ڕۆحی وێرانم دەهاڕێ 

لە هەموو شوێنێكەوە بوون

هەر كتێبێ  دەیكەمەوە
ئایەتی ئەوینی منی لێ  نووسراوە

هەرشیعرێ  دەیخوێنمەوە
باسی منێكی كوژراوە

ئەی میهرەبان چیت لێكردووم
ئابەم چەشنە لە بێخەوە هەڵتكەندووم

گیای ئەوین
سەیری هەموو ئاوێنەكانم كردووە

تۆ لە ناو هەموو ئاوێنەكانی
بە هەموو زمانێ  ئەوینی تۆم خوێندۆتەوە

تۆ زمانی هەموو كتێبەكانی
سەیری هەموو ئەتڵەسەكانم كردووە

تۆ لە ناو هەموو ڕەنگەكانی
هەمووجەنگەكانی ئەوینی تۆم كردووە

تۆ شمشێری پڕ بریسكەی 
ناو هەموو جەنگەكانی



144

ئاوی ناو تاشەبەرد

شوێن پێیەكانی تۆ بەسەر ئاوەكانیشەوە دیارن
بە شوێن پێیەكانی تۆوە گەیشتمە ئەو سەری دونیا

تۆ لە زەوی یا لە حەویقی ئاسمانی
تۆ یەقینی یا گومانی

ڕۆژێ  دێ  هەر شێتم بكەی
تۆ تەلارسازی ڕۆحمی 
یا بۆ ئەو ڕۆحە ڕمانی؟

تەڵەزم

چۆن لەشەڕاب جیات كەمەوە
كەمن لە مەداریا مەستم

چۆن لە زیندان جیات كەمەوە
كە من بە ئەوینی تۆ بەندم ؟

بە چیا هەڵگەڕان

كە بانگت دەكەم هێند 
دووری ئاوەكان وەڵامم دەدەنەوە

كە بانگت دەكەم هێند دووری 
دارستانەكان وەڵامم دەدەنەوە

بۆیە سەرسامم نازانم
چۆن لە زەوی جیات كەمەوە؟

سۆنگه ی بوون 

لە ئەشكەوتە دوورەكان
لە دەریا قووڵەكان

لەناو هەڵەمووت و ڕەوەزە شاخەكان
لەنێو بەرزایی و نزمایی

لەباكوور، لە باشور 
لە باران و لە تەمتومان

لەزەوی لە ئاسمان
تەنها ئاوازو چریكەی تۆیە
وجوود دەبەخشێ  بە ژیان

سەدای با

ئۆف ئۆف چەند برینداری شەوقی تۆم
دەچمەوە بنارەكان تەنها تۆ دەبینم

دەچمەوە سەر ئاوەكان تەنها تۆ دەبینم
دەچمەوە دارستانەكان تەنها تۆ دەبینم

ئێستە دەزانم ئەوە تۆی
چەرخی گەردوون دەسووڕێنی و

مانگ و ئەستێران تاو دەدەی
چەقۆی ئەوینێكی دژوار

بۆ گەردنی من ساودەدەی

گەڕانەوە بۆ كانگە

دەمەوێ  بێمەوە لای تۆ
لای تۆ هەمووی سێبەرو تریفەو هێمنی و

ئاوو درەخت و باران و ساماڵ و تەمتومانە
لای تۆ هەمووی چریكەو تاڤگەو چڕینە

دەمەوێ  بێمەوە لای تۆ
بەتەنها لای تۆ كانگەی ئەوینە

ئێستەتیكای شكان

تۆ وەكو یاقووتی شكاو
لە هەزارلا دەبریسكێیتەوە

تۆ وەكو عەتری پژاو
لەهەزار لاوە بۆن و بەرامەت دێ 

تۆ وەكو ئەوینی ڕژاو
لەهەزار لاوە دیلت كردووم

داخستنەوەی كتێبەكان

كتێبی حیكمەتم كردەوە
پەندەكانی ئەوینت ڕۆحی هەڵتەكاندم

كتێبی شیعرم كردەوە
ڕستەكانی ئەوینت نكاڵی فیراقی

لە زەیندا چاندم
كتێبی سروشتم كردەوە

شەوقی ئەوینت تەمەنی فەوتاندم

خاچی ئەبەدی

من جاویدانیم لە ئەوینت خواردۆتەوە
بۆیە تا ئەبەد خاچی ئازارم بە شانەوەیە

ژەهری شیرینی ئەوینی تۆ
وەها بەسەر مندا پژاوە

سەراپای زەمین 
عەترو ئاقیقی پیادا ڕژاوە

شەختەی هەناسە

پەراسووی ئومێدم لەمێژە شكاوە
ئەوینی تۆ نەبێ 

ئەو دڵەم كەی خورپەی تیا ماوە
لەمێژە من كوختی ئەو ڕۆحەم ڕماوە 

ئه وینی تۆ نه بێ
كەی كتێبی جەستەم 

دڵۆپە خوێنێكی تیا ماوە؟

خێرا خێرا بۆ دواوە

دەچمەوە بناران هێشتاكە وێنەی تۆی لێ ماوە
دەچمەوە ناو لوولەی شمشاڵان

هێشتاكە ئاوازێ  بۆ ئەوینم ماوە
دەچمەوە ئەشكەوتان

كە هێشتا شوێن پێی تۆ 
بەسەر كەڤرو تاوێر هەرماوە

سفری دروستبوون
بەر لە تۆ من نەبووم

هەبوونم پووشێكی سەر ئاو بوو
بەر لە تۆ ڕەنگ نەبووم

تفرێكی كزیلەی خنكاو بووم
بەر لە تۆ دەنگ نەبووم

سەدایێ  لە گۆزەی شكاو بووم 

شەرابی كۆنینە

پێویستیم بە شەرابێكی كۆنینەی توند هەیە
بە قەدەر ئەوینی كەونارت مەستم كا

پێویستیم بە شیعرێكی قووڵ و تەڕ هەیە
بە قەدەر قووڵایی تیشكی تۆ 

هێورم كاتەوە
بەتەنها هەر شەڕاب و شیعرە
كە من لە تاوێر جیا بكاتەوە

جەنگی سارد
كتێبێ  لە حەسرەت ئەوینت

كەوتۆتە زەینی من
كتێبی ناو هەموو برینەكانی كەونە

شمشێرێ  لە جەنگی ئەوینت
لە ڕۆحم چەقیوە

شمشێری ناو دەستی گەردوونە

پاڕانەوە لە خوا

خودایە ئەبەدێكی كورتم لە ئەوین
هەناسەم درێژكە

خودایە ساتێكی ئەبەدیم لە ئەوین
مەوداكانم كورت كە

خودایە تەمەنێكی تاڵم لە ئەوین
مردنم شیرین كە

ئاگری ئولیمپ

داستانی ئەوینم 
دڵۆپێ  ئاو نییە هەڵڕژێ 

شووشەیێ  لە عەتری گوڵ نییە
بە شاخی ئاسكان هەڵپژێ 

داستانی ئەوینم ئاگری ئەبەدە
تا هەتا لە ڕۆحم بەر بووە 

دەزانم ڕۆژێ  دێ  دەمكوژێ 

دەستەپاچە

قەڵەمێ  لە خەیاڵ نەماوە
بە خەرجی نەدەم لە ئەوینت

وشەیێ  نەماوە دایڕێژم لە وەسفی ئەوینت
شەڕابێ  نەماوە مەستم كات

لە تەشقی ئەوینت



150

گەڵایێ  لە وەرین

چەند سەختە 
وشێكم لە كتێبی تۆدا

هەمیشە خەتێكی ڕەشی پیا دەهێنی
دڵۆپە ئاوێكم 

لە دەریای بەردەستت
دەتەوێ  بۆ هەڵم و نەمانی بەیتەوە

ڕەنگێكم لە ئیشقت
 ئەو كاتە گەش دەبێ  

كە ڕەشم كەیتەوە

شەفەقی نەهاتوو

شەوێكم لێ  نەهات 
سپێدەی ئەوینم سپی كات
بارانێ  بە سەرما نەباری

گۆڵە گەنمی دڵم پڕ شیر كات
تیشكی خۆرەتاوێكت لێی نەدام

تاوەری وجودم گەرم كات



151

پشت لە ئاسمان ڕوو لە زەوی

كەی لە ناو سەدیمی نادیاری دێیتەوە
كەی خۆت لە تەمتومان جیا دەكەیتەوە

كەی زەوی دەكەیتە ماڵی خۆت
وەك جاران بە ناو خاك و خۆڵا ڕێ دەكەی

دەزانم ئەوینم تەنها لە نەبوونت مەست بووە

نەیژەن گوتی

دەچمەوە ناو نیشتیمانی قامیشەڵان
هەر ئەوێ  كانیلەی پڕ نەوای ئەوینمە

هەر لەوێ  لە ناخی لەتلەتی خۆم دەگەم
لەوێیە دەزانم فیراق چی لە دڵم كردووە

نەوای نەی بۆچ وا دەچریكێنی؟ 
لەوێیە كە فیراق 

واز لە كونجی سینەی كون كونم دەهێنێ 

گێژەن

ئەوینم لە ڕیشەو ڕەگەزی گومانە
لە ناو بێشەی چڕی

هەزاران ڕستەی ناو زیندانی زمانە
ئەوینم لە ڕیشەو ڕەگەزی سپی تەمتومانە

لە نەوای هەزاران شمشاڵ و
هەزاران چڕین و بروسكەو تۆفانە



152

گومان

هەموو ڕێگەو بانی زەوینم بڕیوە 
بە دوای تۆ

لە ئاوە دوورەكانم داوە من بە دوای تۆ
دارستان نەماوە تەی نەكەم 

بە دوای تۆ
بەڵام ئاخ 

تۆ نە لە ئاسمان دیاری نە لە زەوی
تۆ نە لە ترۆپك و نە لە سای بنارانی

بۆیێكە دەزانم یەقین نیت گومانی

شمشێرباز

كە هاتییە بوونمەوە 
من بوومە تەواوی ڕەنگەكان

كە هاتیە بوونمەوە 
من بوومە شمشێری جەنگەكان

ئێستاكە من شمشێرێكی سپی شەڕابیم
هەمیشە لە ناو جەنگی مەستیم
وەشانم كتێبی وجودم دەدڕێنێ 

كۆتایی بە ئەفسانەی ئەوینم دەهێنێ 

مرواری هەزار رەنگ
 

لە خۆمم پرسیوە لەبەرچی 
هەمیشە دەچییەوە تەمتومان

یا بۆچی هەمیشە 
بۆ دارستانەكان رادەكەی

یاوەكو موریدێكی شێتی زەردەشتی
بەسەر ئاوەكاندا 

هەر سەیری خۆر دەكەی
بەڵام من وەڵامێكم نییەو نازانم

دارستان و ئاوو تەمتوومان
بەشێكن لە ئەوین 

یا لەشكرێكن لە گومان؟

هەڵكەندنی گۆڕ

زۆرم بیركردۆتەوە 
چ خوێنێ  دادی تۆ دەدا

تا بۆ تۆی هەڵڕێژم
زۆرم بیركردۆتەوە 

چ گۆڕێ  دەمشارێتەوە
تا لە پێناو ئەوینی تۆ
زەینی خۆمی تیا بنێژم

بەڵام ئاخ چ هەیە دادی تۆبدا
جگە لە كوژاندنەوەی پۆلووی ناخ ؟

مانەوە لە گۆشەگیری

من ئێستاكە لقی دار هەنارێكی تەنیام
چاوەڕێتم ئارمووشی پەنجەكانی تۆ

لوولم بدا و بمشكێنێ 
من ئێستاكە تاقە درەختی ئاقیقی بنارانم

چاوەڕێتم هێزی هەزار ئەفسوونی 
تۆ بۆنم بكا

بەو بۆنە من بۆلای 
عەرشی خۆت بەیتەوە

من ئێستاكە كتێبێكم چاوەڕێتم
لەسەد ساڵان تاقە جارێ  بمكەیتەوە

هات و نەهات

گوێم لە دەنگێكە ناوێرم بۆلای بچم
دەزانم بەهەموو دارستانەكاندا 

دەمگێڕێ  و نایدۆزمەوە
گوێم لە زێمارێكە ناوێرم بۆلای بچم

دەزانم لە رەوەزو هەڵەموتان رامدەدێرێ 
بۆیە لە كونجی سینەمدا 

ئەو برینەم هەڵگرتووە
كە دەزانم ئەوە دەنگی 

ئەفسانەی هات و نەهاتە
زۆرانی وەك من و تۆی پێ  لە ناو چووە

دیلبوون لە ئەوین

وەك دەریایێ  ئەوینت 
تووشی هەدادانی كردووم
وەك دارستانێ  ئەوینت 

تووشی ڕەشەبای كردووم
وەك كانیێ  ئەوینت 

منی كردۆتە ڕووبار و چۆم
بزانە منت داوەتە دەست چ گێژەنێ 

ئەی ئاوێنەو ڕابەری خۆم؟

پارسەنگی ئاگر

دەمەوێ  لە باوەشت بگرم 
زۆر دەترسم 

هەموو دونیا ئاگر بگرێ 
دەمەوێ  سەیرت بكەم 

زۆر دەترسم 
مینای چاوه كانم بڕژێ 

دەمەوێ  بەسەر كێوی ئەوینت كەوم 
زۆر دەترسم

بەفر دابكاو مەرگ 
هەموو ڕێگاكان بگرێ 

تەنهاترین كتێب

هەندێجار وەك پیرێكی نوورانی
لە پڕێ  وەژوور دەكەوی

هەندێ  جاریش وەك مناڵێ 
ڕكە دەگری و جێم دەهێڵی

لە یەكەم هەر وەكو سكڵ گەش دەبمەوە
لە دووەم هەر وەك كتێبێ 

كە دەستێ  نەیكردبێتەوە ڕەش دەبمەوە

شەڕ لەگەڵ دەریا

تۆ لە بەرچاوم چەند گەورەی
دەڵێی پانتایی ئاسمانی

تۆ لە بەرچاوم چەند دووری
دەڵێی گەنجینەی تابانی

ئاخ تۆ ئەی شەرابی هەزار ساڵە
لەبەرچاوی من چەند گەشی

دەڵێی سەدەفێكی سپی ناو دڵی
نەهەنگێكی دەریای ڕەشی

تاجی زەوی

هەر قومە ئاوێ  دەخۆمەوە ئەوە تۆی
لە هەر پەنجەرەیێ  شنەیێ  دێتە ژوورەوە 

ئەوە تۆی
ڕووبەڕووی هەر لەشكرێ  دەبمەوە

ئەوە تۆی 
ڕۆحم پڕ شمشێری فیراق دەكەی

لە هەر بەزینێ  خۆم دەبینم 
ئەوە تۆی

تاجی سەركەوتن و شكۆ لەسەر دەكەی

سوڵتانی ئەوین

ئەوەتا تۆ لەو سەری زەوییەوە دیاری
وەكو زیو دەبریقێیتەوە
لە ناو هەموو ئاوەكانی

لەناو بەفرو با و بۆرانی
ئەوە هێزی ئەوینمە

تۆی پەرش و بڵاوی هەموو دونیا كردۆتەوە
وادەكا تۆ لە هەموو شوێنێكا سپی بچیتەوە

پووشی بەر با

بێ  تۆ من هەبوونم نییە 
بێ  تۆ من چیم

تۆ هەمیشە لە تەكمەوەی
لەناو لەپی دەستەكانمی

لە ناو گلێنەو خوێنمی
لەناو كتێب و قەڵەم و پەڕە كاغەزەكانمی

لەناو سێبەرو سایەمی
بۆیە هەرگیز من تەنها نیم

لە كەوتنی سامناكدا

كەی وەك ئاسكێ رێیەكانی ون كردبێ 
ماڵی پووشم پڕ لە گڕی چاوت دەكەی

كەی دێیتەوە وەك حەكیمێ  
برینەكانم ساڕێژ بكەی

لەم كەوتنە ئەبەدییە دەستم بگری و 
ڕزگارم كەی؟ 

دەنگی ورد و خاشبوون
دڵی من ئەوەندە شكاوە 

بۆ هەر شوێنێ  بچم 
پارچەی دڵم دەدۆزمەوە 

وەك نوورێ  لەو شوێنە دەدرەوشێتەوە 
دڵی من ئەوەندە شكاوە 

بچمە هەر كەنارێ  گوڵی سوور دەبینم 
هێندە خوێنی دڵمی بەسەردا ڕژاوە 

مەیلێكی كوشندە

دەزانم تۆ تەمی سەرچیاو زەنوێری بنارانی 
دەزانم تۆ سەرابی ڕێگە دوورەكانی 

دەزانم هەنگوینی نێو قەدی 
ڕەوەزە شاخێكی دژواری 
دەزانم تەمەنیش دەڕوات 

هەر دەستم ناتگاتێ  
مەیلێكەو تێكەڵی خوێن بووە

مرواری ژێر دەریا

نەچاو ماوە تۆ ببینم 
نەهێز ماوە بۆت بگەڕێم 

ئێستاكە تۆ مرواریێكی پڕ بەهای كەوناری 
لە قووڵایی دەریای دڵی بچووكمدا

 
بەردەكان گۆرانی ناڵێن

لە شەپۆلەكانم پرسیوە 
بۆ ڕەنگی تۆ لە ئاو دەچێ  

لە گەڵاكانم پرسیوە 
بۆ دەنگی تۆ لە با دەچێ  

لە كڵپەكانم پرسیوە 
بۆ ئەوینی تۆ لە گڕ دەچێ  

لە گوڵەگەنمم پرسیوە 
بۆ بۆنت لە بۆنی خاك دەچێ  

ئاو و با، گڕو خاك، گوڵەگەنم و كڵپە 
ئاوەها سەرسامی لولیدان 

زمانیان لە گۆچوو ڕازێكیان نەدركاند

یاری

لەگەڵ بایەكاندا هەڵدەكەی 
لەگەڵ بارانەكاندا دەباری 
لەگەڵ مەلەكان هەڵدەفڕی 

لەگەڵ شووشەكاندا دەشكێی 
لەگەڵ عەتردا دەپژێی 

لەگەڵ گەڵاكان سیس دەبی 
لەگەڵ گیاكان شین دەبیەوە 

دەبینی چ لە دڵی من دەكەی ؟ 
ڕەنگی دیماهی

دڵی من وەك گۆزەی شەڕابێ  
هەرجارەی بە جۆرە ئەوینێ  

سەری من مەست دەكا 
دڵی من وەك كوانووی ئاگرێ 
هەرجارەی بە جۆرە پەنگرێ  

دەروونم گەش دەكا 
دەزانم ئەو گۆزە لە گەڕان بە دوای 

تۆ هەر دەشكێ  

زیندانی بن دەریا

من ئێستاكە مینا گەوهەری بن دەریا 
هێزی ئەوین 

وەك قەدی كۆتەرەدارێ  دەمهەژێنێ  
چاوەڕوانی دەستی ئاوینی تۆ دەكات 
لە قووڵایی قوڕی بن دەریام دەرهێنێ  

كەشتییەك تۆی

دڵی من دڵ نییە ئاوێنەی ئەوینتە 
ڕێی دوورو دژواری پێدەبێنم 

خوێنی من خوێن نییە جوانیتە 
بەناو گەرداوی لەشما دەسووڕێ  

هزری من گومانە 
داڕشتەی زمانم دەگۆڕێ  

ماڵێك لە ناو خوێن

كە چیاو تاوێران دەشكێنم 
وێنەی تۆ لە قووڵایی دایە 

بنار هەڵدەكۆڵم سیمات 
لە ناو خاك و خۆڵدایە 
كە ئاوێنەكان دەشكێنم 

وێنەی تۆ لە جیوەكانایە 
ئەو كاتەیش كە كاسەی دڵی خۆم دەشكێنم 

سەراپای وجودت لەماڵی خوێندایە 

گەڕانەوە لە دیلی

دەرگاو پەنجەران دادەخەم 
كتێبی ئەوینت لەسینەم دەردێنم 

دیواری ژوورەكان 
بە قوڕوقوڕقوشم سواخ دەدەم 

بەڵام ئاخ دەنگت لە گوێم نابڕێتەوە 
سیمای تۆ لەبەرچاو ون نابێ  

تۆ چوویتە ناو ڕۆحی شكستەم 
وێنەی تۆ چۆن لە ئاوێنەی شكاو دەكرێتەوە؟ 

شانامە

كتێبی ئەوینت ئەوەندە گەورەیە 
سەدان ساڵە دەیخوێنمەوە تەواو نابێ  

ڕووباری ئەوینت ئەوەندە تیژپەڕە 
سەدان ساڵە هەر ڕادەكەم و نایگەمێ  

رستەی ئەوینت ئەوەندە درێژە 
سەدان ساڵە دەینووسمەوەو تەواو نابێ 

 
ئاشكرابوون

من هێندە فرمێسكم ڕشتووەو گریاوم 
بۆیە من لە سایەی ئەوینت هەست دەكەم 

لە قوڕ نیم لە ئاوم 

فەنەری مناڵی

تۆ لە بەر چاوما هێند بەرز بوویتەوە 
ئەندێشەی بینینم هەتەری تۆ ناكات 
تۆ لە سینەم هێند نزیك بوویتەوە 

هەوای هەر هەموو ئاسمانەكان 
بەشی هەناسەی مانەوەم ناكات 

تۆ مەعشوقی منی یا جەللاد؟  

وەهمی خود

ڕۆژەكانیش بەسەردەچن 
تۆ زیاتر دەچیتە قووڵایی دڵمەوە 

مانگەكانیش بەسەردەچن 
تۆ زیاتر دەچیتە قووڵایی خوێنمەوە

ساڵەكانیش بەسەردەچن 
تۆ زیاتر دەچیتە قووڵایی خەیاڵم 

لە كۆتاییدا دەزانم شتێك نیم جگە لە تۆ 

نزیكتر لە دەماری ملم

دەزانم تۆ لە تەكمەوەی بۆنت دەكەم 
بۆنی تۆ وەك بۆنی كراسی یوسفە 

بیابانی ڕۆحمی شەڵاڵی ونبوونت كردووە 
بۆنی تۆ بینایی دەبەخشێ  بە چاوم 

دەزانم تۆ لە تەكمەوەی 
بۆیە من تا ئێستاش هەر ماوم 

درەوشانەوەی سەرەتا

دەچمەوە ئەو قانە زەویانەی پیایا تێپەڕیوم 
كەچی تۆ لەوێدا هەرماوی 

دەچمەوە ناو ئاوە دوورەكان 
كەچی تۆ هێشتاكە هەر ماوی 

دەچمەوە ناو دڵی ئەشكەوتە تاریك و توونەكان 
كەچی تۆ لەوێدا هەرماوی 

بۆ هەرشوێنێ  بچم تۆ لەوێی
تۆ دەورەی ئاسمان و زەمین و هەموو كەونت داوە 

هەربۆیە دەزانم كە ئابلۆقە دراوم 
لە هەزاران لاوە 

ڕووچوون لە بۆشاییدا

بە بام گوت 
هەڵمگرە بمبەوە شوێنە دوورەكان 

بەڵكو شوێن پێی تۆ لەوێدا بدۆزمەوە 
بە ئاوم گوت هەڵمگرە بە ناو دونیادا بمگێڕە 

با سەدایێ  لە ئەوینی خۆم ببیستمەوە 
بەڵام نە با تۆزێ  وەستاو 

نە ئاو هەڵوەستەیەكی كرد 
بۆیە زمانم سیس هەڵگەڕا 

لە چاوەڕوانی ئاگردا

بڕیار دەدەم بۆ یەكجاری لەبیرت كەم 
بەڵام دەزانم هیچ بڕیارێكم لە دەست نەماوە 

ئێستاكە من پووشی بەربای ئەوینی تۆم 
دەبێ  هەمیشە لە چاوەڕوانی داگیرساندا بم 

گەمە لەگەڵ مەحاڵ

كە دڵم دەكرێتەوە ئەو ساتانەیە 
كە پڕی عیتری ئەوینت بووە 

كە دڵم توند دەبێ  ئەو ساتانەیە 
كە تژی ژەهری دوورینت بووە 

كە دڵم ئیدی هیچی نەماوە ئەو ساتانەیە 
كاتێ  دەزانم هێند دووركەوتیەوە 
هەست دەكەم كەوا لە ئاسمانانی 

هەرگیز ناتگەمێ  

لە دوور دوورەوە

تاقە گۆرانییەكم هەیە 
هەمیشە بۆ خۆم دەیچڕم 

بەڵام نازانم لەبەرچی 
ڕۆحم وا هەڵدەتەكێنێ  

لە ناو سینەمدا 
تاقە ئەسپێكی سوورخنم هەیە 

بەڵام نازانم بۆ دەنركێنێ  
ئەوەی دەیزانم ئەوینێك هەیە 
بوون و نەبوونی من دەگریێنێ  

ناوەندی كەوتن

سپێدەی من 
پڕیەتی لە چاوەڕوانی 

پڕیەتی لە ڕمان
سپێدەی من 

پڕیەتی لە یەقین 
پڕیەتی لە گومان

سپێدەی من 
پڕیەتی لە سووتانی ڕۆح و دڵشكان

دیوانی 

به رز به رز تا قووڵایی
 

2014

يه كه م ماڵ 
خاك و هه ڵۆم نووسى، ڕه ونه قى شيعره كان تۆ بووى 
ته مه سپييه كانم نووسى، شه به قى سووتانم تۆ بووى 
كه  ورده  گه ڵاشم نووسى، سه وزايى دره ختم تۆ بووى 

پيانۆى ڕۆژهه ڵاتم نووسى،سه ماى نۆته كان هه ر تۆ بووى 
دره ختى حيكمه تم نووسى فه لسه فه ى ئه وينم تۆ بووى 

دۆستێ كه  هه ميشه  چاوه ڕوانيم ئه كا هه ر تۆ بووى  
سكڵى ناو خۆڵه مێش بووم تۆ ڕه شت كردمه وه   

ئه وێستاش وامزانى چكم كردووه  
به ڵام ها دووباره  به  باى ته ڵێ له  وه نه وشه ى پرسينێكت 

وه ك پشكۆ گه شت كردمه وه 

تروسكێ  لە بریفكانەوە
نوورێ  هەڵئەچێ  بۆنی بارانی ناوەختی لێدێ 

تەمی بنار و لوتكەی گرتووە
رەنگە بۆ ئەبەد نەڕەوێتەوە

ئەو تەمتوومانە ئەشقی كەوناری دێرین دۆستێكە
هەر وەكو ئاقیق ئەدرەوشێتەوە

كتێبی قەدەر 
بە دەنگی نەی ڕستەی جوانیت ئەخوێنمەوە 

بە ڕەنگی بەی ڕستەی جوانیت ئەنووسمەوە  
بەڵام تا دێ  ئەم ڕستەیە هەروا درێژ ئەبێتەوە 

سیمای تاقانە
تۆ لە ڕەگەزی بارانی 

بۆیە هەر لە باران ئەچیت
تۆ لە ڕەگەزی مه لانى 

بۆیە بۆ ئاسمان هەڵئەچیت

هەموو شوێنێكا
لە دوایین ترۆپكی بەرزیدا غەریبی نزماییم  كردووە

لە قووڵایی كپی دەریادا بانگی نەوڕەسی تەنكاییم كردووە
گەلێ  جار لە ناو هەستی سپی نامووسی شیعردا

قسەم لە ڕەشباوی چارەنووس كردووە
لەو پەڕی هێز و گوڕ

حەسوودیم بە ئێستەتیكای بێهێزی بردووە

ئه ندێشه 
هەندێ  جار هەست ئەكەم ئەوە تۆی

وەكو با داگیرت كردووم
كە ئاو ئەخۆمەوە ئەوە تۆی تێنوێتیم ئەشكێنی

كە ئەگریم ئەوە تۆی فرمێسكم ئەڕژێنی
پێئەكەنم ئەوە تۆی مەملەكەتم بە عەترت ئەڕشێنی

كە ڕائەكەم ئەوە تۆی بەرە و فەنا ئەمڕفێنی

فاوست
لە پەیمانەی سەدان بادەی ئەویندا

مەینەت و تاڵیشكم چەشتووە
شەهدی ناو هەنگوینی فیراقم ڕشتووە

لە پەیمانەی سەدان ڕەنگی ئەویندا
هەندێ  جار ڕۆحی خۆم داوەتە دەست شەیتان

هەندێ  جار فریشتە

ئەسپی دەریا
من كتێبێكی شینم پیتی بەرگم فیراقە

ناوەرۆكم كەوتن و شەبەیخون
ژمارەی لاپەڕە و كۆتاییم

دوو دڵۆپ فرمێسك و
سەدان جار سووتان و غەرق بوون

پەلكە سیحر
بە دوای ئاوی جاویدانی تۆ ئەگەڕێم 

بەڵام هەرگیز نایدۆزمەوە 
پەلكە سیحری ئەوینم   ونبووە 

سەر زەمینم تەی كردووە و ناگەمە جێ  
كەون پڕ لە سەدات بووە 

بەڵام نازانم سەدای تۆ لە كوێوە دێ  ؟

ئەماتۆر
نەئەبوو لەو بەری تەیمانی جودایی

سەیری تراژیكی ئاوابوونت بكەم
نەئەبوو لەو سەری ڕێگەی دوور

ماڵاوایی سیمای ناو تەمی تۆ بكەم
ئەبوایە لە پشتی تەیمان و ڕێگەی دوور

بووبامە شەوق و نوور

تاتۆ
بە شیری ڕژاوی ناو مەمكی تەوتەمێ 

بە جەوهەری سپی شەوبۆی دوور
بە با، بە ئاوی گیا نووسیبوم
من هێڵی ناو لەپی دەستی تۆم

قەدەر و بەختی تۆم
بۆیەكە تا ئەبەد دیلی تۆم

زیوی فڕیو
نەرم بووم بێدادی ئەوین و فیراقت

كردمییە تاوێری دژوار و سەختەنداز
بەرز بووم غرورم هەڵیدامە نێو زەنەك

دەریا بووم هەڵچوونم كوشتمی
نەوی بووم شاباڵی ئەوینت ڕایدامە لانەی باز

وێنەكانی تۆ
ئەچمەوە ئەشكەوتان تۆ لە وێی

سەیری چاوی ماری ڕەش ئەكەم  تۆ لە وێی
نوقمی زوقم و شەختەی چیا ئەبم تۆ لە وێی

دواجار پەی ئەبەم كە تۆ لەم وجوودە
هەم هۆیت و هەم بەرهۆی

تا دوا سنوور
تۆ ئەزەلی منی خێراتر لە با
مەندتر لە ئاو ڕوونتر لە گیا

كەونارتر لە كۆنترین دەسنووس
تۆ ئاگاهی منی مەزنتر لە هەبوون

ڕەشتر لە بەفر و سپیتر لە ئەبەنووس

چەتری بەر با
لە سای تۆ كەوتنم ڕوەو ئاسمانە

مانەوەم ئەو پەڕی نەمانە
سپیم ڕەشە و ڕەشم سپییە

بێدەنگیم ئاوازێكی ئەبەدییە
هاوارم تا دوا سنووری كپییە

خه ياڵ
لە ناوەوەڕا ئەتبینم تۆ لە دەرەوەی زەمانی
لەدەرەوەڕا ئەتبیستم تۆ لە ناوەوەی زمانی

لە ناو زەماندا ئەتبینم تۆ لە دەرەوەی ژیانی
لە دەرەوەی زمان ئەتبیسم تۆ لە ناوەوەی گیانی
لە بەرزاییدا ئەتبینم تۆ لە باوەشی نەوییەكانی

لە نەوییەكانیشا هاودەمی تەوقی ئاسمانی
لە باوەشی شەیتانەكان ئەتخوێنمەوە
كەچی كتێبی هەرە پیرۆزی فریشتانی

سپیڕەش
كە لە وەرزشی بەیانیاندا تۆم بینی

جووتێ  ڕانی ئەبەنووسی 
دەریای ڕەشم بیركەوتەوە

كە لە وەرزشی ئێواراندا تۆم بینی
جووتێ  ڕانی كافووری 

دەریای سپیم بیركەوتەوە
كە بەیەكەوە نووساین 

دەریای سپی و ڕەش تێكەڵ بوون

قاوەی سووتاو
بە ناو دەمارەكانما چەشنی خوێن دێیت و ئەچی

بە ناو جوانییەكانتا چەشنی ئاو دێم و ئەچم
چەشنی خوێن بە ناو دەمارەكانتا دێم و ئەچم

چەشنی ئاو بە ناو شیوەرەكانما دێیت و ئەچی
من شەرابی سەما لە جوانییەكانتا دائەگیرسێنم

تۆ جوانی و فیراق لە ناو دڵی ماندووم

كەمین
پەنجەكانت كۆمەڵە هەورێكی سپین نەرم ونیان

كە لە دوورەوە سەیریان ئەكەم
هەست ئەكەم لەشكرێ  لە بەرابەرما وەستاوە
چاوەڕێیە من بگەم شەبەیخون دەست پێبكات

بەڵام من هەر زوو لە مەیدانی ئەو شەڕە ڕائەكەم
ئاڵای سپی هەڵئەكەم 

گومەز
لە ناو سینەت دوو ڕێگر هەن 
زەوییان لە من تەنگ كردووە

دوو مەیفرۆشی سەلار هەن 
شەراب لە من ئەشارنەوە

دوو شمشێر هەن
هەمیشە هەر بە دوامەوەن

دوو جەنگاوەری نەرمین هەن
لە ناو لەپی من شەهید بوون

لە ناو سینەت دوو شیعر هەن
ئەوەندەم خوێندوونەتەوە

خەریكە لە شەققەی باڵبدەن
تەنك تەنك

تۆ لە شووشە و لە دڵۆپەی ئاوی ڕوونی
كە پێكە وێسكیەكەت هەڵدا

گەردنت سو;ور سوور ئەچۆوە

بەرز بەرز تا قووڵایی
لە جۆگەلەم پرسی بۆ بە پەلەی؟ 

ووتی ڕووبارەكان بانگم ئەكەن
لە ڕووبارم پرسی بۆ بە پەلەی؟ 

ووتی دەریاكان بانگم ئەكەن
لە دەریام پرسی بۆ بە پەلەی؟ 

وتی زەریاكان بانگم ئەكەن
هەموو شتێ  لەم كەونەدا 

بۆ سەرچاوەی خۆی ڕائەكاو دائەكەوێ 
تەنها من و تۆ نەبێ 

كە قەدەرمان بۆ تاهەتا  بەرەو فیراق ڕێئەكەوێ 
سەدا

دەنگ لە ڕەنگی ئاوی پرسی بۆ بێدەنگی
ڕەنگ لە دەنگی ئاوی پرسی بۆ بێڕەنگی

ڕەنگ دەنگی خۆی لە ناو زەماندا شاردەوە
دونیا پڕ بوو لە بێدەنگی

دەنگ ڕەنگی خۆی لە ناو زماندا شاردەوە
دونیا خاڵی بوو لە جوانی

پشوو
جەنگ تەواو بوو مامۆستاكان چوونەوە پۆل
وەستاكان چوونەوە سەر تەلار و دیوارەكان
كچەكان چوونەوە بەر بێری، شوان بۆ ڕان

قەشەكان چوونەوە دێرێ 
عەتارەكان دەستیان بە عەترسازی كردەوە

تەنها شەهیدەكان نەگەڕانەوە

مەحاڵ
ئەزانم تۆ چەندە بەرز ببیتەوە

ئەوەندە من بەرەو قوڵایی ئەبمەوە
كە تۆ نوقمی ئاوان ئەبی
من ووشكایی قووتم ئەدا
كە لە تۆ نزیك ئەبمەوە

تۆ دوور و دوورتر ئەبیتەوە

یەكەم ئەوین
كۆڵانێ  لە هەموو كۆلانەكان دوورتر
كۆڵانێ  لە هەموو كۆڵانەكان نزیكتر

كۆڵانێ  لە هەموو كۆڵانەكان گەورەتر
كۆڵانێ  لە هەموو كۆڵانەكان بچووكتر
كۆڵانێ  گەورەتر لە ئاسمان و زەمین

ئا لەم كۆڵانە دا بوو 
دڵم پڕ بوو لە لیرەی ئەوین

كلیل
ئەبینی دەرگا چەند دۆستی كلیلە

دڵی خۆی بۆ ئەكاتەوە
ئەبینی كلیل چەند دوژمنی دەرگایە

دونیای لەسەر دائەخات؟

دادی زەمەن
خۆی پەشیمان ئەبێتەوە

با لە جوانی خۆی ڕامێنێ 
با هەر قاسەی پڕ گەوهەری كلیل بدا

رۆژێ  دادێ  گەوهەرەكەی
هیچ بەهایەكی نامێنێ 

هاوزا
ئاسمان كووپەی پڕ شەرابی فریشتانە

مانگ مەلەوانگەی ئەستێران
خۆر ئاگردانی خوداوەندە

زەویش زیندانی ئەبەدیی مرۆڤ

گلان
مرواری چاوی تۆ لە ناو دڵی ماسیدایە

ماسیش لە ناو دەریا دایە
دەریاش لە هەناوی زەریا دایە

كلیلی زەریاش لە ناو دەستی قەدەر دایە
سەیركە من سیزیفێكی چەند گوناهم

چارەنووسم لە هاوكێشەیەكی ئاوەها مەحاڵدایە

ئەبەدێكی ون
لە باكورەوە بۆ لات دێم تۆ هەر ونی

لە باشوورەوە بۆ لات دێم تۆ هەر ونی
لە ڕۆژهەڵات، لەڕۆژئاوا، لە قوتبەكان

بەڵام تۆ هەر ونی

نەگونجان
هەست ئەكەم من تیشك بەشی چاوم ناكا

نە هەوا بەشی هەناسە و نە قەڵەم بەشی ڕووناكی
باران بەشی درەختی تەنهاییم ناكا

هەست ئەكەم من هەرگیز ناگەم بە ئاسمان و
لە زەویش جێم نابێتەوە

قەقنەس
ئەبێ  بە هەموو كەوندا بسوڕێمەوە تا بگەم بە تۆ 

كە دڵنیام لەو سەرەوەش 
بە كۆشێ  زوخاڵی جەستە دێمەوە 

دەركەوتنی تۆ سەرەتای ئاوابوونی منە 
ئاوابوونی تۆش كۆتایی دەركەوتنی منە 

شاپرس
من لە ناو قایغێكی شكاوم تا دێ  دەریا گەورە ئەبێ 

تۆش هەتا چاو هەتەر ئەكا لە من بە دوور ئەكەویەوە
لە ناو ئاوازێكی مەستم 

دەستم پەیمانە ناگرێ 
من بایەكان لە كوێ  بێنم تۆ بۆ لای من بهێننەوە؟

ڕەنگی ڕەنگەكان
دەستم پڕە لە كاغەز و دڵم پڕە لە ئاوێنە

تۆش لە ڕەگەزی تیشك و ئاوی
بە كام حیكمەت بتنووسمەوە

لە چ نوورێكا داتڕێژم كە تۆ هەموو نوورەكانی
چ كتێبێ  سۆراغ بكەم

كە ڕەونەقی هەموو پیت و وشەكانی؟

ئازاری هەرهەری
بە خەونی تۆ چوومەوە ناو تەشقی ئاسمان

لەوێش هەمدیس خۆت لە هەوراندا شاردەوە
لەوێش هەمدیس منت وەك مەلی باڵشكاو

بۆ سەر زەوی پڕ لە مەینەتی ناردەوە

گەوهەری یەكدانە
تیشكی سپێدەیەكی تۆم هەڵپاچی

ئاسمانی پڕ كردم لە نوور
بزەی ئێوارەیەكی تۆم دەرهێنا

من لە ناویا بووم بە بخوور
ڕۆحی خۆم بەرهەلا كرد

تۆ لە ناویا بووی بە تەم

دوورترين تيشك
تۆ چەند دووری ئەڵێی وای لەو سەری دونیا

تۆ چەند نزیكی ئەڵێی لە دەماری ملمای
دووریت مردنم خۆش ئەكات

نزیكیت بریقەی شمشێری سەر ڕۆحم
خامۆش ئەكات

ئاسك
منت لە ناو هەزاران تولە ڕێی خۆر شاردۆتەوە

سپێدان پەنجەران ئەكەمەوە تیشكی خۆری 
ئێواران ئەچمەوە سەر گردەكان پڕوشەی بارانی 
كە بە دواتا ئەگەڕێم تۆ وەك ئاسك لە دوورەوە

تێكەڵ بەگیا ئەبیتەوە
ناتوانم بتناسمەوە  

گەڕانەوەی ئەبەدی
هاوارەكانم یەك یەكە ئەگەڕێنەوە ناو سینە

فرمێسكەكانم دەنك دەنك ئەگەڕێنەوە ناو چاوم
بەڵام تۆ ئاخ تۆ هەرگیز ناگەڕێیتەوە

مێزێك لە هەموو مێزەكان
ڕوناهی خلود ئەپڕژێتە سەر شوشە بەتاڵكراوەكان

دوكەڵێكی تەنك لە جگەرەوە هەڵئەسێ 
نە كەسێ  لەو دەوروبەرەدا ماوە

جگە لە قوڵپە قوڵپی قەتارەی شەرابی بافاری
نە زرینگەیێ ، نە دەنگێ  

تەنهاو تەنها خۆی و ساقییە جوانەكەی قەفقاسی
ئەو قوم قوم لە ساقی ئەخواتەوە 

بەرەو عەدەم هەڵئەكشێ 
ساقی نیگا نیگا لەو ئەڕوانێ  

هێزی مانی پێ  ئەبەخشێ 

تارژەن
هەموو ئەوانەی نووسیومن

تروسكەیەكن لە درەوشانەوەی تۆ
پڕوشكێكن لە ئاگردانی سەد ڕەنگی تابانی تۆ
شەونمێكن لە سپێدانی پڕ سەفای ڕامانی تۆ

بروسكەیەكن لە شمشێری هەزار تیغی فیراقی تۆ

تا سنووری شەفەق
هەموو شتێ  لە تۆوە دەست پێئەكا

شیعر لە دڵەوە تا سنووری شەوق و دیوان
تەنهایی لە دڵەوە تا مەرزی شێت بوون
وەستان لە دڵەوە تا دوا ترۆپكی كەوتن

منیش لە ناو لەپتەوە تا دوا نەشئەی سەما 

گۆزه ى تيشك
كە تۆ تەنها فریادرەسی مەحاڵم بی ئەبێ  تا هەم  

قەفتەی سپی ئەو شمشێرەم هەر لە دەست بێت
كە شەرابت بخۆمەوە ئەبێ  زۆر بچووك ببمەوە 

تا جێم لە ناو گۆزەی تیشكی تۆ بێتەوە  

تارومار
تەنها جارێ  تۆم بینی بۆ ئەبەد خۆمم نەبینییەوە

تەنها جارێ  ڕێم كەوتە ناو باوەشی تۆ
بۆ ئەبەد بووی بە نیشتیمان

ئێستا هیچ ڕێگایەك نەماوە تەی نەكەم
بەڵام هەموویان ئەمبەنەوە نێو ئەو نیشتیمانە

تروسكەیەكی دوور
من و كۆمەڵێ  ئەستێرە و چەند بوتڵێ  شەراب

چوینەوە بناری سارای وجوود
هەموو شتێ  لە جولە كەوت

با، باران، سەرخۆشی، ئاو، ڕووبار..
بەڵام دڵی خۆم بینی لە ترۆپكی سەمادایە
تۆش لە ناویا وەك فەنەر ئەبریقایتەوە

هەڵگرتنەوەی ڕووناهی
كە لە بەرابەر درەوشانەوەی تۆدا ئەوەستم

هەموو نهێنییەكانی كەون ئەبینم
كە دەست لە ناو دەستم ئەنێیت

دەزانم تازە نایەمەوە دۆخی خۆم
كە تێكەڵی تۆ ئەبم

ئەزانم تازە نەماوم بۆ ئەبەد تواومەتەوە

كوشتنی مەحاڵ
ئەكرێ  بە ناو شووشەی شكاودا بڕۆم

بیر لە نووسینی شیعر بكەمەوە
ئەكرێ  لە ئاوا بخنكێم بیر لە ژیان بكەمەوە

ئەكرێ  لە ناو ئاگردا ئەوینیی لەگەڵ ئاو بكەم
لە شەوەزەنگا بیر لە مانگ بكەمەوە

هەموو شتێ  ئەكرێ  هەتا سەماش لە ناو بادا
ئەوەی كە ناكرێ  ئەوەیە فیراقی تۆ بەرم نادا

سەمای جەمسەرەكان
پیشەی من گەڕانە بەدوای مەجازی تۆ

پیشەی تۆ نادییاری
من و تۆ دوو ئاراستەی ئاگر و ئاوین

وردو خاشبوونی گۆزەی دڵ
هەڵڕژانی ئاوی چاوین

بە یەك بگەین دوكەڵی فیراق زەوی دائەپۆشێ 

سیفری بوونەوە
هەنێجار ئەڵێم تۆ كاژی لە ناو هەموو چیاكاندا هەی

هەنێجار ئەڵێم تۆ بازی لە سەر هەموو لوتكەكاندا هەی
هەنێجار ئەڵێم تۆ ماسی لە ناو هەموو دەریاكاندا هەی

هەندێجاریش ئەڵێم نە تۆ گیای
لە ڕەگەزی هەزار ئەفسوونی گومانی

بەڵام نا تۆ قوفڵی سەر دەرگای زمانی

داگیرساز
تۆ  چەند خێرای هەر ئەڵێی بای 

ئەی مەملەكەتی ئەبەدی
تۆ چەند تەنهای هەر ئەڵێی خوای 

ئەی بوونەوەری سەرمەدی
تەواوی عەرشت لێ  گرتووم

تۆ چەند سپیت هەر ئەڵێی كاغەزی
نیشتیمانی شیعرت لێداگیر كردووم

گيا
بەدواتەوە بووم كە تۆ وەك ئاسكێكی سەوز

بە ناو پاوانەكانی ڕۆحمدا ڕاتئەكرد
بەڵام ئاخ لە گەڵ گیا تێكەڵ بوویت و ناتناسمەوە

بۆیە ناچارم پەلك پەلك هەرچی گیایە هەڵدەمەوە
بەڵكو تۆ بدۆزمەوە

ترميسكى ون
دەستێكم لە ڕۆژهەڵاتە و بە دوای تۆدا ئەگەڕێ 

دەستێكیشم لە ڕۆژاوایە و بە دوای تۆدا ئەگەڕێ 
چاوێكم لە باكوور، چاوێكم لە باشوور

تەواوی زەوی گەڕاوم تۆ لە كوێی ؟

تاج
گەڵاكان ئەڕژێنە ناو ئاو ون ئەبن
وێنەكان ئەڕژێنە ناو ئاو ون ئەبن

دەنگەكان ئەڕژێنە ناو ئاو ون ئەبن
تەنها تیشكی هەزار ڕەنگی تۆ نەبێ

كە ئەڕژێتە دڵی ئاوەكان
شەڵاڵی جاویدانی ئەبێ

مەجازی هەمتا
من لە فیزیای نیگەرانی تۆدا لە پەلوپۆ كەوتووم

لە ئەتمۆسفیری هەزار ڕەنگی تۆدا
سەرسامی دڵم ئەشواتەوە گومان لە گیانم بەرئەدا
تۆ میتافۆرێكی سەیری فەخفوری دڵم خاش ئەكەی
هەموو وردە خەیاڵ و ئاقیقی زەینم لە ئاش ئەكەی

بتی سپی
تۆ لە كیمیای نێو قوتووی عەتارەكانی

بۆنی هەموو دەرمانێكت هەڵگرتووە
تۆ مۆروی گەردەنی قەرەجە كەونارەكانی

بۆنی جوگرافیای هەموو نیشتیمانێكت گرتووە
تۆ ئاوی خلودی هەوڵی هەموو گلگامێشەكانی زەوی

لەناو لەپی سیحراوی تۆدا مردووە

ستوونى بوون
چرایێ  دائەگیرسێنم  جوانی تۆم بۆ ئەگێڕێتەوە

هەناسەیێ  ئەدەمەوە سووتانم ئەگێڕێتەوە
قەڵەم بە كاغەز دادێنم وێنەكانت هەڵئەڕژێن

كە دەمەوێ  وێنەكانت كۆكەمەوە
فیراقت وەك چەپكێ  بخوور

عەترەو بە دڵما ئەپژێ 
جەدوا ئەبەخشێ بە هەبوون

مێتافۆر
دانی پیاە ئەنێم تۆ وەك با چەرخی دڵم ئەسووڕێنی

تەواوی زمانم ئەوە تۆی بە ناو ئەلفابای كەوندا ئەیپژێنی
تەواوی بیستنم ئەوە تۆی سەدای لێ  هەڵئەڕژێنی
تەواوی هزری من ئەوە تۆی مناڵیمی پێ  ئەجمێنی

تەواوی جەستەی من ئەوە تۆی كە خوێنی لێ  ئەدەڵێنی
وەك بی ناو ئاو ئەملەرزێنی

ڕەزی پۆڕنۆ
چاوێكت قاپی شەرابە مەیخانەی ئوروكم دێنێتەوە یاد

چاوێكیشت قاپی ترێ  ڕەزەكانی فیردەوسم دێنێتەوە یاد
چاوی تۆ كانگەی ئەبەدیی مه ستيى منە

هەرگیز تەواو نابێ 

ئەفسوون
دەستێكت پڕە لە بۆن 

بەوە دونیا سەرخۆش ئەكەی
دەستێكیشت پڕە لە جوانی 

بەوە دونیا داگیر ئەكەی

كوانوی خۆر
ئەی زێماری گەروی ئەوین
ئەی دەنگی شكاوی شوشە

ئەی پروشەی ڕژانی ئاو
تۆ چەند دووری و منیش چەند بە پەلەم 

ماڵەكەی تۆ لە ناو تیشكی خۆرەتاوە 
گەر بمەوێ  سەردانت كەم 

ئەبێ  لەو سەرەوە بە خۆڵەمێشی بێمەوە 
بەڵام هەر دێم 

تا دوا ترۆپك
دڵت بۆتە ڕەوەزێكی سەخت كەسێكی لێ  دەرباز نابێ 

زۆر هەوڵم دا شوێنێ  لەو دڵە داگیر كەم نەمتوانی
بەر لە مردنم هەوڵێكی تریشم دا
دوا جار كوژرام و هەر نەمتوانی

هاوكێشەی بوون;
تۆ لە مەحاڵدا مەیسەر بوون دروست ئەكەی
لە نەبووندا جەزبەی هەبوون دروست ئەكەی

بێ  شەراب سەرخۆشم ئەكەی
بە گیای خلود شەونمی سپێدە و سافم بۆ ئەنێری

بۆوەی كەوتن نەمكوژێ 
نامەی عەترم پێ  ئەسپێری

قووڕی یەكەم
رەنگی تۆ لە دەرەوەی ڕەنگەكانی ئەم بوونەیە
دەنگی تۆ لە دەرەوەی دەنگەكانی ئەم بوونەیە

هەبوونت لە دەرەوەی نەبوونە
نەبوونت لە ناو شەبەنگی هەبوونە

تۆ كائینێكی خورافی
تۆ لە قوڕێكی بێ  پەنجەرە و بێ  شكافی

گەورەترین گۆڕستان
دەرەنجام مۆبایلەكەمە ئەبێتە گەورەترین گۆڕستان

چونكە هەموو ئەوانەی خۆشمئەوێن 
ناویان هەیە و هەمووی لە وێن

بەرزەخ
جگەرەكەت بۆ دائەگیرسێنم 

تۆش دڵم دائەگیرسێنی
دەبینی لە میانی دوو داگیرسانا

فریزی هەستی من ژیلەمۆی سووتانە؟

ئەوپەڕی تا
بۆ لات دێم بزانم تا ئەبەد لە ڕێدام

من بەو قەدەرەوە بەندم
چونكە نێم مردن بانگم ئەكات

لەو ڕێیە هەمیشە لە دایك ئەبمەوە

مانەوە لە خنكان
سەری بوتڵێ  شەرابی فینیسیم شكاند

هاتنەوەی تۆم بیركەوتەوە
سەراوسەر خۆم هاوێشتە ناو ئاوی فیغان

فیراقی تۆم بیركەوتەوە
چەند جارێ  لەسەر یەك خنكام

گەڕانەوە بۆ كانی یەكەم
كە دەمم نایە ناو دەمت 

تامی وجوودم بیركەوتەوە
تامی یەكەم قومە شیری خاوم بیركەوتەوە

كەدەمم نایە ناو دەمت 

زیندان
كە هاتی ئەمنووسی هەموو گیانم لای تۆ بوو

كە ڕۆیشتی یەكجاری كەوتیە دڵمەوە
بۆیە خەمبارم بۆا ئەبەد لە دڵمابەند بووی

ئەندێشە
لە هەزار و نۆسەد و پەنجاو پێنجەوە

من بۆ تۆ هاتوومەتە بوون
نازانم لە هەزار و چەند بۆ تۆ
ئەكەومە تۆڕی لە ناو چوون ؟

بەردی نەرم
سەختە بەوە مەحكوم بم

تۆ هەمیشە تەوقی ئەزەلی سەرم بیت
چی ئەبێ  تۆ تاقە  بەردێكی گەرم ونەرم بیت؟

مرۆى ئه شكين
دەمار دەماری خوێنمت پڕ لە عەتری فیراق  كردووە

من ئێستاكە خوێنم نییە
ئەوەی بە لەشما ئەسووڕێ  ئەشكی فیراقە

لە شوێنی خۆی
من كێشەیەكی ئاڵۆزم

لافاوێكی تووش
حیكمەتێكی سەخت

تادێ  كێشەكانم ئاڵۆزتر ئەكەی
لافاوی من تووشتر ئەكەی

حیكمەتی بوونم قووڵتر ئەكەی

ئاوین
سپی ئەوینت منی بردەوە بەفری كۆساران

كاتێ  بووی بە با قامیش بوو بەرەو ئاوازی بردم
بەڵام كە ئاو بوویت سیمای ئاوینت

شارەزای هەموو ئاوانی كردم

بەلەمی شكاوی زمان
كە بیر لە تۆ ئەكەمەوە 

با دێ  سڵاوم لێئەكات ڕووبار بە لام رائەبوورێ 
شەونم بەیانی باشێك وچەپكێ  ئاوم بۆ ئەنێرێ 

باران لە ساماڵ ئەبارێ 
زێ  پڕ ئەبێ  و كانییەكانیش ئەتەقنەوە

كە ئەمەوێ  قەڵەم بگرمە دەستم و بتنوسمەوە
زمانم ئەشكێ  و زەینی غەریبم لاڵ ئەبێ 

قەڵەمم تارومار ئەبێ 

شكانی دەنگ
من شمشاڵێكی داخراوم دەنگم لە ناخم گیر بووە

هەزار چەشنە نەوام هەبوو
هەزاران ئاواز و بەستەی خودام هەبوو

فیراقی تۆ هەمووی لەمن ڕەشكردەوە
من شمشاڵێكی بێ  سەدام

رۆژێ  هەردێ  لە تاو فیراقی ئەبەدیت
دڵی كونكونم لە نەوای خۆی بكەوێ 

گیای سەر تاشە 
كێ  هەیە وەك من لە مانای سپی ئەوینت بگات

با سەیری ئاردی ئێقسانم بكات
كێ  هەیە وەك من بۆ بای  نووسیوە

با سەیری سیسبوونی گەڵای پەنجەكانم كات
كێ  هەیە وەك من بۆ بە ئاوبوونت تەمی چڕیوە

با سەیری پشكۆی زمانم بكات

یەكەم ڕاچڵەكین
بۆ تاوێ  لە ناو تەمی چیاكان

ئاوی تەنهایی بوونم خواردەوە
بەڵام بۆ ئەبەد گیرۆدەی خەونی لەگەڵ تۆیی بووم

بۆ تاوێ  لە ناو كێڵگەی دەشتەكان
هات و هاواری دەوروبەری خۆم لە دڵ شاردەوە

كەچی بۆ ئەبەد گیرۆدەی دەستی بە بێ  تۆیی بووم

لە هەموو لایەكەوە
تۆ وەك ئاو لە كەڤرێ  هەڵئەقوڵێی 

وەكو با لە كێوێ  هەڵئەكەی
وەك باران لە هەورێ  ئەباری
وەك گیا لە تاشە شین ئەبی

وەك مەستی سەرم پڕ خەیاڵی ئاڵ ئەكەی
وەك مەلی ناو قەفەز 

فڕینم پڕ پەڕوباڵ ئەكەی

هەڵوەشانەوە
سەرەتا حەرفێكم ئەزانی 

ئەوینت لێی كردم بە ڕستە
ڕستەشی لێ  كردم بە دێڕو دێڕیشی لێ  كردم بە لاپەڕ

لاپەڕەی لێكردم بە كتێب 
فیراقت كتێبی لێكردم بە پەڕ و

پەڕیشی لێكردم بە دێڕ و دێڕیشی لێكردم بە ڕستە
ڕستەشی لێكردم بە حەرف

ئەبینی وەك بەرداش
چۆن دروستم ئەكەی پاشانیش ورد وخاش؟

خۆ نەبوون
تەماشا چەند سەیرە

من بەدوای ئەوینت وەكو پووشی بەربا
پەرش و بڵاوی هەموو سەر زەوی كراوم

وەكو ئاو ڕژاومە ناو هەموو بنارێ 
من تازە بزانم هی خۆم نیم
من موڵكی ئاگر و باو ئاوم

بێهودە 
تۆ هەر وەك شەراب وای

چەند هەڵتڕژێنمە ناو زەینم
ئەوەندە ئەندێشەم ڕەگاژۆی تۆ ئەبێ 

تا خەیاڵ بڕ ئەكا خۆلەمێشی گەرمی سووتانم
بە دونیای پوچیدا وەرئەبێ 

بانگی بێ  زمان
هەمیشە كەروێشكەی پەڵە گیایێكی دوور

بە گەروی شنەیێ 
بانگی ڕۆحی مات و شكاوی من ئەكا
كە بۆنی شەرابی جودایی تۆی لێدێ 

هەمیشە بناری چیایەك بە زمانی سێبەر
هاواری ناو خوێنی من ئەكا

كە وێنەی مەجاز و حەقیقی تۆی لێبێ 
هەمیشە جۆبارێ  بە هێزی خوڕەیێ 

دەمباتە ناو دەمی حەزیایێ 
كە نەوای شمشاڵی فیراقی تۆی لێدێ 

بەرزكردنەوەی پەیمانە
من وادەم بە ئاگری تۆ داوە بچم لە ناویا سەما كەم

قسەشم لە گەڵ بای فیراقت كردوە
من وادەم بە ڕۆشنایی تۆ داوە

تاریكی بێ  تۆیی تەی بكەم
ئێستێ  چۆن ئەتوانم چرا داگیرسێنم

كە بێ  تۆیی بۆتە
بەشێكی خودایی لە خوێنم

كۆكردنەوەی خەیاڵ
خەیاڵی خۆم كۆكردەوە تۆزێكیم لێ  كرد بە شەراب

شار ئەو شەرابەی خواردەوە
تۆزێكیم لێكرد بە بخور

ئیرۆك مەیخانەكانی خۆی پێ  شاردەوە
تۆزیكیم لێكرد بە حەشیش

شاعیرەكان نامەی خۆیان بۆ خوای شیعر پێ  ناردەوە
خەیاڵی خۆم كۆكردەوە

شەقامەكان پڕ بوون لە سەمای قەفقاسی
مەیخانەكان پڕ بوونەوە مەودا نەما بۆ چوونەوە

ئەو شەوە بوو بە درێژترین شەوی دونیا

هەرای ئیستەتیك
زرینگە زرینگی مەیگێڕەكان 
ئاهەنگ سە رێكی لێرە بوو 

سەرێكی تری لە شەهوەت
هیچ شتێ  لە مەداری ئاگاهیدا نەما بوو

هەمووی لە نێو نائاگاهی ڕەهادا بوو

شەرابی نێرڤانا
كەی ئەگەڕێیتەوە ناو خوێنم                                    

ئەی ئاسكی تەریوی ڕۆحم؟
من لە باكوور و لە باشوور

لە خۆراوا و خۆرەڵات
هەمیشە بۆ تۆ وەستاوم 

ڕۆیشتنی سەر شووشە
كە چوومەوە لای كەناران

با پێی گوتم تازە لێرەوە ڕەت بووە
كە چوومەوە لای بناران

باران گوتی تازە سڵاوی لە ئاو كرد
كە چوومەوە لای ئاوەكان

شەپۆل گوتی تازە بێرەوە تێپەڕی 

خێراتر لە با
تۆ ئاگرێكی چەند تووش 
خوڕەیەكی چەند بەسامی
بایەكی چەندە بە گەفی 
بارانێكی چەند بە تینی

تۆ هاوینێكی چەند ساردی
زستانێكی چەند گەرمی

پاییزێكی چەند سەوزی 
بەهارێكی چەند ژاكاوی 

سەرپشك
وەرە بمكوژە ئەزانم بە كوشتنم 

ئەگەمە باخی ڕووناكی
وەرە بمكوژە ئەزانم بە كوشتنم

ئەكەومە ناو مەینەتییەكانی جوانی
كە پڕە لە گوڵی مەریەم و دۆزەخییەكانی تەنایی 

سه ماى شين
ئەمەوێ ببمەوە خۆڵەمێش

تا دووبارە تێكەڵ بەم خاكە ببمەوە
یا مشتێ گەڵای وەریو بم

تا بچمەوە سەر تەڕایی ڕەگ و ڕیشە
بەڵام كە تۆ خاك و گوڵەگەنم بیت

لە سینەما شین ئەبیەوە  

ڕەهابوون
سەرتاسەری ئەم سەر زەوییە گەڕاوم     

ئاسمانانم تەی كردووە
نە لە زەوی و نە لە ناو تەشقی ئاسمانی

بۆیە دڵنیام كەوا تۆ
لە ناو ڕەهادا پەنهانی 

قەدەری من
دێمەوە لای تۆ، تۆ جەوهەری بۆنی 

دێمەوەە لای تۆ، تو كتێبی
دێمەوە لای تۆ، تۆ بروسكە و شەبەیخوونی 

دێمەوە لای تۆ تۆ سرەوتن و وچانی

پاكبوونه وه 
هەست ئەكەم تۆ هاودەمی گشت بایەكانی
بۆیە لەگەڵ هەموو بایێ من مەست ئەبم
هەست ئەكەم تۆ لەگەڵ هەموو ئاوەكانی

بۆیە لەگەڵ هەموو ئاوێ
غەرقی شەرابی خەست ئەبم

هەست ئەكەم تۆ لە ناو هەموو درەختانی
بۆیە لەگەڵ هەر گەڵایێ

تووشی نێرڤانای هەست ئەبم 

ترازان
كە تۆم ناسی قومێ ئاو بووم منت كرد بە كانیلەیێ

كانیلەت كردم بە رووبا، رووبارت كردم بە دەریا
دەریات لێ كردم بە زەریا

ئەوین وەها داگیری كردووم
قەت وەك خۆم لێنایەتەوە  

شامی نالی لە شاما
كێیە ئەوە بانگم ئەكاو نازانم بانگ و هاواری لە كوێیە 

كێیە ئەوە هەموو شەوێ  دێتە خەونم و نایناسم 
كێیە ئەوە خڕ سپێدان دەستی لە ناو دەستم ئەنێ  

وەكو پووشێ ، وەك گەڵایێ  بەرە و ئاوەكانم ئەبات 
كێیە ئەوە وەها بە كوڵ 

وەها بە ڕۆحی پڕ گریان بانگم ئەكات ؟ 

تەوقی ئەبەدی 
لەو خۆراوایە خەمگینە 

كەی ئەمبەخشی بە درەختێكی تەنها و ئاوا ئەبی 
كەی لە شەوبۆ دامئەڕێژی تا لە ئێوارانی ساردا 

بۆنی خوێنم دوور دوور بڕوات 
كەی دێیتەوە وەكو جاران دەستم بگری و 

بچینەوە بۆ خەمگینی، بۆ ڕۆژهەڵات

زیوی زێ 
كەمێ  لە وەرینی گەڵا، گەڵایێ  هەڵاتوو لە پاییز

كەمێ  لە ڕەشێتی بەختم، بەختێ  ماندووتر لە مامز 
كەمێ  لە خەمی فیراق، فیراقێ  سەختتر لە مردن

كەمێ  لە بەردێتی دڵت، دڵێ  ئاخ دڵێ  
دۆزەخی دروست كردووە

 
جیابەندی

من لە ناو ڕەشاییدا
لە باوەشێ  گیای سپی ئەتشارمەوە 

تۆش بە شەونمی سپی پەنجەت 
زوو زوو ڕەشم ئەكەیتەوە 

هانا
ئەبینی چ ئاڵۆزییەك لە دەریادا باڵی گرتووم 

بانگم بكە و بەرەو كەنارم بەرەوە 
تەمی مانگ دەریای وەك  فەریك زەرد كردووە 

خێراكە گەمیەكەت بهێنە 
ماسی شیعر لە سەر زمانم مردووە 

دوا هاوڕێ  
ڕێگەیەكی دوورمان بڕی  
بەفرێكی زۆرمان لێ  باری

تەنها من و كتێبفرۆشێ  ماینەوە
هەموو كتێبەكانیشمان سووتان 

بەڵام گەرم نەبووینەوە 

مانگی سپی
كە تەوقەمان كرد دەستی لە ناو دەستم توایەوە 

ئاخ ئەو دەستە چەند نەرم بوو 
كە باوەشمان بە یەكا كرد 

هەستم كرد كەوا ئەسووتێم 
خودایە ئەو جەستەیە چەند گەرم بوو  

شام 
شەوێك  هەتا درەنگ، درەنگ درەنگ 

سەرم لە ناو دەسنووسێكی نالی نابوو 
تەم دایگرتم خەونم بە هیجرەتی یەكجاری ئەو بینی

مەینەتی
كەی ئەگەڕێیتەوە ناو خوێنم

ئاسكی تەریوی رۆحم
من لە باكوور و لە باشوور، 

لە خۆراوا و لە خۆرەڵات
هەمیشە بۆ تۆ وەستاوم

ماڵەكەی تۆ چەند دوورە  
لە دەریای یا لە بیابانی

لە ناو لەپی میهر و تەمی
یا لەناو دڵی شەیتانی

تۆ لە زەوی یا لە مەلەكوتی ئاسمانی؟

مۆرد
باران نامەی بۆ هێناوم ئەزانم تۆ لە ئاسمان نیت

گوڵە مۆرد هەواڵی داومەتی ئەزانم تۆ لە زەوی نیت
شەپۆل بانگی منی كردووە ئەزانم تۆ لە دەریا نیت

بۆیە دڵم پر ئاگری گومان بووە
كە تۆ لە ڕەگەزی خواوەندانی لە ئینسان نیت 

ناو
دونیات لە ناو نهێنی دا شاردۆتەوە 

ئاشكراییت ڕامكردووە 
من ناوی تۆم بە گیا نووسیوە 

پەیكەرێ  لە نهێنی تۆ دروست ئەكەم 
خۆر لە ئاستیا دابمركێ  و منارە بچەمێتەوە 

وەسوەسە
هەندێ  جار لە نێو خەوندا خەون ئەبینم 

لە نێو شووشەی ئاو بیابان ئەبینم 
بۆ لوتكە ئەچم دەگەم بە بنار 

لە نێو دەریادا تەرمە شەپۆل و نەوڕەسی كەنار 
لە نێو تابلۆدا مەرگی ڕەنگەكان 

تەنها
هەموو شتێ  لە مەداری خۆی ترازاوە 
تەنها تو نەبیت وەك شەوقی ئەزەل 
وێنەكانت بە جامی ڕۆحم چەسپاوە 

تاسووق
1

من ماركوپۆلۆم خەون بە فینیسەوە ئەبینم
بە تاق و قەڵاكانی

بەرەوەزە شاخی تەڕ و پڕ لە بارانی
بە باڵای بەرزی كچەكانی

بە مێژوی پڕ لە فیشەك و
جوگرافیای ساردی لوتكەكانی

ئەزانم بشگەڕێمەوە
دەرگای ماڵەوەم لە فینیس نادۆزمەوەو

خزمەكانم نامناسنەوە 
دەرگای شارم بە ڕوودا ناكەنەوە

2
من ماركۆم هەمیشە خەون بە فینیس ئەبینم

باخەڵم پڕیەتی لە لیرەی زێڕو شیعری نایاب
پڕیەتی لە حیكمەتی سەفەر و پەینی ئەزموون

دڵم كوانوی  ئایندەیە
فینیسی دایك نامناسێتەوە 

شا وشە
نووری تۆ تاكە رستەی ناو كتێبی مەستیە 

لەوە زیاتر ئەو كتێبە هیچ حەرفێكی تێدا نییە 
كە تۆ تەنها باقە نوور بیت لە ناو كتێبی مەستیما 

دەبێ  تا هەم لەو شەرابە بخۆمەوە

ڕاوی سەخت
ئەزانم ونبوونی تۆ چ دەركەوتنێكی كورتی بە دواوە دێ  

ئەزانم دەركەوتنی تۆ چ ونبوونێكی ئەبەدیی بە دواوە دێ  
ونبوونت شەوێكی درێژە و دەركەوتنیشت خۆرەتاو

دەركەوتنت رۆژێكی كورتە و 
ونبوونیشت شەوێكی نووتەك و ئەنگوستە چاو  

شەبەنگ
هەندێجار وامدێتە خەیاڵ كە تۆ خۆری 

چونكە هەموو سپێدان پەنجەرەم پڕ ئەبێ  لە تۆ
هەندێجاریش وا هەست ئەكەم تۆ بارانی 

چونكە هەمیشە بۆنی تۆ وەك تەم وەك بخوور
لەم خاك وخۆڵە هەڵئەسێ  

گۆڕان
كە ئەگەمە نزیك ماڵەكەی تۆ 

دونیا سپی سپی ئەبێ  
هەموو ڕێیەكان ونئەكەم 
دەرگای ماڵەكەت لە ئاوە

لەگیا و لە ئەشك  و هەتاوە

هەزار مانگ
وەك هەزاران هەزاران مانگ ئەدرەوشێتەوە 

چۆنت بناسمەوە كە تۆ لە ناو هەموو مانگەكانی 
كە دەست بۆ هەر مانگێ  ئەبەم 

ئاوا ئەبێ  و ئەتوێیتەوە 
چۆنت بناسمەوە كە لە هەموو تیشكەكانی 

كەونت تژی خۆت كردووە 
جێی من لە كوێ  ببێتەوە؟ 

كتێبی ڕژاوی تیشك
تۆ گۆزەی شەرابێكی سوور و كەوناری 
تۆ پەلكە سیحری ناو دەفتەری شیعری 

هەزار ساڵە بە شەرابی ڕژاوی تۆ 
لە ناو كتێبی مەستی ئەژیم 

هەزا ساڵە بە سیحری تۆ دەستم داوەتە شمشێر و 
لەناو داوی مەحاڵ ئەژیم   

شەونمی ڕژاو 
كێ  ئەو گەڵا حاجیلانەم بۆ ئەهێنێ  

كە لە بن بەردان شین ئەبوون 
كێ هەیە ئەو هەموو بۆن و بەرامە 

ئەو هەموو جوانییەم بۆ بێنێ  
كە لە دوای بارانی ناوەخت لە خاكی كتێب هەڵئەسان 

مینا سواری جوانیی بەناو برینم رەت ئەبوون 
كێ  ئەو دەنكە گەنمانەم بۆ كۆئەكاتەوە 

كە لە برسیەتی لێم ڕژن 
كێ  ئەوهەموو قومە ئاوانەم ئەداتێ  

كە لە تێنوێتی لێم پژان؟  

دیزاینی دڵ
دەمەوێ  لە تەمی وەهم و قووڕی خەیاڵ  

دڵێ  بۆ خۆم  دروست بكەم تژی گریانی ئەوین بێ 
شوورەكەی لە دەنگی با بێ  خوێنەكەشی لە تەمتوومان 

ئاوی لە بنی دەریا بێ خورپەی لە تریفە و تابان 
تۆ لە ناویا كتێبی مەستی و خلوود بی 

ئەبەدییەت لە زناری كەمەرتا بدرەوشێتەوە 
نەمری ببەخشێ  بە بوونم 

دواجار تاجێ  بێ  لە شەونم 

قایغ
من ئەمەوێ  بە نهێنی باست بكەم 

تۆش هەمیشە خۆت لە ناو زمانم شاردۆتەوە 
بیرچوونەوەكانی من سەختترن 
لە هەموو بیرهاتنەوەكانی تۆ 

بۆیە زمانم دەیبەستێ  و نایەتە گۆ  
بوونی تۆ لە فیزیای سەرم ئەپەڕێ  
بەڵام وەك قایغێ  شەپۆل ڕاوی بنێ  

دێ  و  لە ناو خوێنما ئەگەڕێ  
  

مایەی بوون

وەها تێكەڵی هەستم بووی 
بوونت بوونم داگیر ئەكا 
پایەی من لەسەر زەویدا 

بۆ تا هەتا راگیر دەكا 

سامانى خه ياڵ:
تۆ ئاگرو ئاوی منی ئەی تەونی هەزاران رەنگی من
كە ئاگریت ئەوە ئەوینی تۆیە ڕێ ڕێ ئەمسووتێنێ
كە ئاویت ئەوە زێی تۆیە دەمار دەمار ئەمخنكێنێ

تۆ جوانترین مەلەكوتی
تۆ كەون و كائیناتی منی

تۆ ئاخ تۆ چەند لە سەرووی  وجوودی منی 

شكۆ
تۆ چیت ؟ لە نووری یا لە تەمتومان

لە گیای، لە بای،یا لە قوڕی باخی جینان
لە بەفری یا لە بارانی

تۆ تەوتەمی یا لە تۆوی پڕ لە بریقەی ئینسانی

كه وانه ى شكاو 
به  كام ڕه نگى ئه به دي تۆ له  ڕۆحما بنه خشێنم 

ئه و حيكمه ته  له  كوێ بێنم نوورى تۆ بنووسێته وه  
جاويدانى به  ده ست بێنم 

كه  ده رگاى هيچ كتێبێكم به  كليلى ئه زه لى تۆ نا بێته وه
 هه ر دێڕێ من له  ئاقيقدا دايئه ڕێژم 

له  دواى تۆ ڕه ش ئه بێته وه   

بوون به  كتێب 
له  كتێبخانه كه ما كتێبى بۆنى تۆم هێنايه  ده ر 

ژووره كه م پڕ بوو له  عه تر 
كه  كتێبى بارانى تؤم هێنايه  ده ر 

ژووره كه م پڕ بوو له  چه تر 
كه  كتێبى ڕوخسارى تۆم هێنايه  ده ر 

ژووره كه م پڕ بوو له  شه كر 
كه  كتێبى فيراقى تۆم هێنايه  ده ر 

ژووره كه م پڕ بوو له  به فر 



211

هه رگيز ئاوڕ مه ده ره وه  
بۆ به رزايى پێويستيمان به  بازداو تێكشكانه  

پێويستيمان به  كه وتن و هه ڵكرووزانى ئێسقانه  
ئه بێ به  ته ن شووشه ى شه راب به  تاڵ بكه ين 

تا جيلوه يه كمان ده سكه وێ 
هه زاران ته ن قووڕي خه ياڵ بۆ بان سه رمان بگرينه وه   

تا يه ك دێر شيعريى ته ڕمان به ركه وێ 
چاومان له  بينينى تازه  ڕابهێنين 

به ردى سيزيف بخه ينه  شان 
له  په نجه ره ى ماڵى نيتشه  ئاگر بخۆين 

تا بچينه  جه سته ى سوپورمان 
يا ئه وه تا واز له  باڵى فڕين بێنين 

پێمان له  زه وى ڕابێنين 
به رزاييه كان شانى ئه وێت بيخه يته  به ر 

بۆوه ى تاجى جاويدانى بكه يته  سه ر 

دۆڵى قووڵ 
من هه ستێ دامئه گرێ 

ئاو ئاسا خنكانم له  لافاو بۆ دێنێ 
ئه وه  تۆى ئاوى من 

من هه ستێ دامئه گرێ وه ك ئاگر 
سووتانم به سه ر باڵى پشكۆ بۆ دێنێ 

ئه وه  تۆى گڕى من 
من هه ستێ دامئه گرێ با ئاسا 

ونبوونم به  سه ر پشتى زريان بۆ دێنێ 
ئه وه  تۆى ئه ى باى من 

تۆ ئاو بيت يا ئاگر ياخود با 
ئه وينه و من به ره و عه ده مى تاڵ ئه بات 

مانه وه  له  سێوێك 
من و تۆ پێكه وه  

تيشكى مانگى دوورمان له  شه ودا چنيوه  
هه زاران سه به ته ى شه فه قمان 

له  باخى سپێده  ڕنيوه  
به فرمان له  بانان ماڵيوه  

هه نگوينمان له  شانه ى شاخاندا دزيوه  دزيوه 
سه دان جار پێكه وه   

عه ترمان له  گياى كوێستانان هاڕيوه  
قاوغمان له  گوڵى مه ريه مه  چنيوه  

كانگه ى كه ونار 
هه موو ئاوه كان ئه گه ڕێنه وه  لاى تۆ 

تۆ سه رچاوه ى ئاوه كانى 
هه موو بايه كان دێنه وه  لاى تۆ 

تۆسه رچاوه ى بايه كانى 
هه موو ئاگره كان بۆ لاى تۆ دائه گيرسێن 

تۆ سه ۆچاوه  ئاگره كانى

كتێبى توانه وه  
كه  تۆ با بيت 

ئايينى من ته نها له  به ر با وه ستانه  
كه  تۆ هه ميشه  به فر بيت 

ئه بێ بۆ ئه به د كتێبى توانه وه  بنووسمه وه 
 

كاڵبوونه وه  
جاران پرچم وه كو ده رياى ڕه ش ئاوابوو 

ئێستا بۆته  ده رياى سپى 
خورپه ى دڵم وه كو زه نگى كه لێسا بوو 

ئێستا وه كو چكانى ئاو 
چاوم خۆر بوو ئێستا بۆته  چراويلكه  

هاوارم بروسكه و با بوو 
ئێستا وه كو ده نگى بنگۆم 

روخسارم په لكه  زێڕينه ى پڕ سه مابوو 
ئێستا وه كو پووشى ده م با 

هه تا دێت كاڵ ئه بێته وه  
ئاوێنه كانم يه ك يه كه  جيوه يان خاو ئه بێته وه  

ئه توانین هه میشه  خه ون ببینین
ئه مه وێ شمشێر له  پێ كه م، دوكه ڵ له  سه ر

ته م بخۆم شیرى ماین بخۆمه وه  
ویسكى ئاگر هه ڵقوڕێنم 

هه ر یه كه و خاچى خۆى به  شانه وه یه  
هه ریه كه و تراژیكى خۆى له  دڵیا ئه نێ 

هیچ شتێ بۆ تا هه تا وه ك خۆى نامینێته وه  
بۆ ئه وه ى باڵانسمان هه بێ 

ئه بێ بیر له  خۆشه ویستى بكه ینه وه   

ته نها ته نها
ئه زانى چه ند ته نهام ته نهاتر له  ده شتایى خواى په نهان 

ته نهاتر له  شیعرى پڕ برین
ته نهاتر له ته ونى بێ نه خشان

له  شیعرى بێ ئامان 
له  گریان 
له  گیان 

له  گیا
دواجار

ئه وه نده  سه یرى قووڵایى ده ریام كردووه  به دواى تۆ 
پشتم كووڕ بۆته وه  كووڕ 

ته مه شا ته مه شا شمشێرى فیراقت
چۆن به  ناو خوێندا شۆڕ بۆته وه  

تارمایى
تۆ چیت نه  كتێبى هه موو ڕۆژێ 
بچمه وه  ناو ڕه وه زى وشه كانت 

نه  رووبارى خۆم له  ئاوى پیرۆزت بشۆمه وه  
نه چیمه نى ده ست له  ملى لكه  گیاكانت بكه م 

نه  خه ونى سپێدانى سه رم خامۆش كه ى 
نه  په نجه ره ى به  سه ر دونیاما بڕوانى؟ 

ماڵى شیعر
چوومه  ماڵى سپێده رۆحم پڕ بوو له  شنه با 
چوومه  ماڵى نیوه ڕۆ دڵم پڕ بوو له  هه تاو 

چوومه  ماڵى ئێواره   جه سته م پڕ بوو له  غه ریبى 
چوومه  ماڵى شه و سه رم پڕ بوو له  ئه ستێره  

چوومه  ماڵى گیا له پم پڕ بوو له  خوناو 
كه  چوومه  ماڵى شیعرێكم 

هه ردوو چاوم پڕ بوو له  فرمێسك 

ژیان 

هه ر جارێ  ته وقه ى له گه ڵ ئه كه م 
نیوه ى خوێنم هه ڵئه مژێ 

هه ر جارێ  سه یرى ئه كه م نیوه ى بیناییم ئه كوژێ 
هه ر جارێ  ماچى ئه كه م ته واوى جه سته م ئه توێته وه  
كه  تێكه ڵ به  یه كیش ئه بین هیچ شتێ له  ئارا نامینێ 

هه موو شتێ وه ك خۆى لێ دێته وه  

سه خته نداز   
تۆ پشكۆى ده ستم هێنا كوژایته وه  +

وامزانى تۆ شه وقى هاتم و توایته وه  
وامزانى باى خۆم دایه  به ر گڤه  و گه فت 

ڕۆیشتیت و نه مایته وه  
وامزانى بارانى هاتمه  به ر لێزمه  و ڕێژنه كانت 

بۆ ناو هه ور گه ڕایته وه  
زانیم  ڕه گه زى تۆ له  مژادى وونبوونه  
قه ده رى منیش بۆ ئه به د هاتووچوونه 

دیوانی

تاريك به قه د دره وشانه وه  تاريك

2016

تەونی خەیاڵ

تەنها ماینەوە 
من و باقەیێ  خەیاڵ 

كە بەشی پێكێكی قەیتانی نەئەكرد 
من بەو خەیاڵە 

سەراپای تراژیكی ژیانم نووسییەوە 

ئاونگ

لەناو هەموو قۆزاخەیێ  كرمێ  هەیە ئەیناسم
باسی جوانی ئاوڕیشم ئەكا 

لەناو هەموو دڵۆپە شەونمێ  شەوقێ  هەیە ئەیبینم 
باسی  تەمی سپێدە ئەكا 

لەناو هەموو هەموو مەیخانەیێ  ساقیێ  هەیە ئه یناسم
به  ڕه گه ز ئەچێتەوە سەر گەڵامێو 

باسی سەمای مەستی ئەكا 
لەناو هەموو شەوێكی درێژ تروسكێ  هەیە ئه یهێنم 

باسی ڕووناهى زيو ئەكا 
لەناو هەموو شەپۆلێ  ئوفیلیایێ  هەیە 

باسی هاملێتی خۆی ئەكا 
لە خوێنی منیش هەمیشە زەنگێ  هەیە 

تا هەتا بۆ تۆ لێئەدا 
باسی فیراق و نه ى ئەكا

مردن لە ڤینیس

لەناو ڕەفەی كتێبخانەیەكی كەونارا 
كە لەناو كەشییەكەدا 

كتێبەكانی پەڕ پەڕ بووبوون 
لاپەڕەیەكی زەردی ڕۆمانی 

مردن لە فینیس ی توماس مانم دۆزییەوە 
هاواری ئەكرد 

مردن لەناو جوانییەكاندا 
هاوتای خنكانە لە دەریا  

زەوینی داخراو

ڕێگاكان ئەو سەریان نەبوو، شارەكان خاپوور 
تەنها من و ئەو، لە قاتی سەدەمی خەیاڵ 

چاوەڕوانی هەڵاتنی زيومان ئەكرد 
تا دووبارە بەو ڕێگایانەدا بەڕێكەوینەوە 

دڵنیاش بووین ناگەین بە هیچ 

ئازادبوون

لە پێكی یەكەم پەنجەرەیێ 
لە زیندانی سەری مندا كرایەوە

لە هی دووەم دەرگا كڵۆم دراوەكان
لە هی سێیەم بەربەست و هەم دێراوەكان

لە هی چوارەم ئازادیم بە دەست گرت
هاوارم كرد پێكێكی تر

نهێنی كەونم داگیر كرد



221

چەقین لە با

لەناو كەشتییەكەدا مامەوە 
سەد ساڵ بەر لە ئێستا بوو 

ئێستاش هەروام لەناو كەشتییەكەدا 
دونیایێكی چۆل، دەریایێكی قووڵ 

هەروا چاوەڕوانم 
چوزانم 

سەد ساڵ بەر لە ئێستا بوو 



222

ئەسپی سپی

ئەسپە سپییەكان لە  سپیاتی تەمتومانا سپی ئەچنەوە
سپی ئەچنەوە ئەسپەكان لە سپیاتی تەمتومانا

تەمتومانە سپییەكان لە ئەسپەكان سپی ئەچنەوە
سپییەكانی  تەمتومان لە ئەسپان سپی ئەچنەوە

ئەسپەكان لە باخی سێودا دەحیلێنن
زۆر ئەترسم

بۆنی سێو یادەوەریە تاڵەكانم بیر ئەخەنەوە
باخی سێو

ئەسپی سپی
تەمتومانی سپی

سپی سپی لە سپێدە سپیەكاندا سپی ئەبنەوە
سپی بوونەوە ئەسپەكان لەسپێدەی سادەدا
دامێنە ساردەكان سینەی پڕ لە سەهۆڵیان

خستە سەما بۆ ئەسپە سپییەكان

بە دوای هیچەوە

بە یەكەوە چووین زۆر دوور چووین زۆر
ڕمی سوارەكان بدۆزینەوە 

بەڵام جگە لە كەللەو تاخمی ددان 
هیچ شتێكی دیكەمان نەدۆزییەوە 

بە تەنها ماینەوە 
هەریەكەو بە ڕێگەیەكدا ئەڕۆیی  
كەسیش نەیئەزانی ئەو ڕێگایانە 

كۆتاییان بە چی دێت؟  

دوورینەوەی ژیان

جەنگ هەموو كاسەكانی خەیاڵی شكاندبوو 
جەوهەری هەموو ئینسانەكانی 

به ناو خاكدا هه ڵڕشتبوو 
فۆرمی هەموو بیركردنەوەیەكی تێكدابوو 

ژنێ  لە لێواری دەریا شكستەكانی ئەدوورییەوە  
ورد ورد  لەبەر ژیانی ئەكرد 

سووڕى جه سته 
گەڵا گەڵا لە درەختی زمانم ئەوەرێ  

دەمار دەمار لە شلكەی ڕانم ئەوەستێ  
زێ  زێ  لە دەریای وجوودم ئەوشكێ  

بۆ عەدەمم ئەبەنەوە 
شیعر دێت و وەرین و وەستان و وشكی 

ئەكا بە خوێنی ئەوین 
گیانم زیندوو ئەكاتەوە  

ناشتنی كتێب

كتێبەكە تای ئەشقی گرت 
لاوازی دەستی پێ  شل كرد 

ورد ورد پەڕەكانی زەرد  ئەبوون و هه ڵئەوەرین 
چەند دەقێكی لێمایەوە 

دەق لە تاو ئەوینی كتێب هێدی هێدی ڕەش ئەبۆوە 
تەنها چەند ڕستەیەكی خەمگینی لێمایەوە 

ڕستەكان تووشی ڕمان بوون 
چەند وشێكیان لێمایەوە 

وشەكان لە تاو تەنهاییدا تايێكی ئەبەدییان گرت 
چەند پیتێكیان لێمایەوە دونیایان گەش ئەكردەوە
مۆرانەی بێمانايی هات بە گیانی پیتەكان وەربوو 

چەند خاڵێكی ڕەش مایەوە 
دواجار بای سڕینەوە هەڵیكرد 

بۆ یەكجاری كتێبی ڕەش كردەوە  
ئێستا زەوی بێ  حیكمەت ئه سووڕيته وه

مه رگه سات

جەنگ تەواو بوو 
لەناو دڵی ژەنەراڵێ  

كە سەری پڕ لە شەباقەی  گوللە بوو بوو 
نووسرا بوو ئیدی ئەگەڕێمەوە ، كچەكەم 

جانگى مرۆڤ 

لە قوڕی تاریكی گیر بووبووم 
دەستم بە شتێكەوە گرتبوو 

زۆر توند بە زەویيەوە نووسا بوو 
ئەو شتە مرۆڤ بوو

بەیانی زانیم مرۆڤ لە مردندا بە جەوهەرترە 

شەوق

هەندێ  جار لەنێو خەوندا خەون ئەبینم 
لەنێو شووشەی ئاودا بیابان ئەبینم 

بۆ لووتكە ئەچم ئەگەم بە بنار 
لەنێو دەریادا تەرمی شەپۆل و نەورەسی كەنار 

لەنێو تابلۆدا مەرگی ڕەنگەكان 
هەموو شتێ  لە مەداری خۆی ترازاوە 
تەنها تۆ نەبیت وەك شەوقی ئەزەل 
وێنەكانت به  ڕۆحی منا چەسپاوە  

ڕاكردن لە دەست ژیان

ناچارین هەمدیس ئەو ڕێگەیە بگرنەوە بەر 
كە بەرەو نا شت ئەچوو 

با وەك كفنێكی سپی لوولیداین 
بەرەو گۆڕستانێكی بردین 

كە هەموویان لە زیندوویی خۆیاندا رایانئەكرد  

شكۆڤەی ڕه ش

ئێمەیان بردەوە لای ئەو زیلانەی 
هەموویانی بە زیندوویی هێنابوو 
وەك چەند بەتانییەكی لوولدراو 

تووڕیان هەڵداین 
زۆرانێكمان دەستمان بە جێما 

هەندێ  قاچ و هەندێ  ڕۆح 
منیش یەكدوو پەنجەو چەند شیعرێكم 

بۆ تاوێك مەستی

لە دوور دوورەوە 
لەناو هەزاران تەرم كە شوێنی گوللەكان 
وەك گوڵ شەباقەیان ئەدا و ئەبریقانەوە 

وامزانی بەهار گەیشتووە 
هاوارم كرد ئەگەڕێینەوە لای مەیخانەكان 

ئەبسورد

ئەمەوێ  تۆ لە دەست بكەم 
شمشێر لە پێ  
تەم لەبەركەم  

شه بقه يه ك لە هیرۆیین لە سەركەم 
تا بۆ ئەبەد دیمەنەكان لە بیر بكەم 

هەریەكەو خاچی خۆی داوێتە سەرشان و 
شەرابی تراژیكی خۆی ئەخواتەوە 

زەنگەكە لێی نەدابا 
ئەگەر نەچووبام تۆم نەئەبینی

تۆم نەبینیبا، هەرگیز تۆشم نەئەناسی 
كە تۆشم نەناسیبا، گرفتار نه ئەبووم 

كە هۆگرت نەبوومایە،  چاوەڕوانیم نەئەكردی 
كە چاوەڕوانیم نەكردبای، شێت نەئەبووم 

كە شێت نەبوومایە
بەردم نەئەگرتە پەنجەرەی ماڵەكان 

كە بەردم نەگرتبا پەنجەرەی ماڵەكان 
نەئەكەوتمە بەندیخانەكانەوە 

كە نەكەوتبامە بەندیخانەكانەوە 
ئەو كەسانەم نەئەناسی 
كە ئەوكەسانەم نەناسیبا

تووشی كێشانی حەشیشە نەئەبووم 
كە حەشیشەم نەكێشابا 

بۆ ناو تەنهاییت نەئەبردم
كە تەنها نەبوام  ئاوا لە لە ناو دڵی باڕەكان 

لەسەر شۆستەی شەقامەكان
لەناو ساردی بەستەڵەكا بە تەنهایی نەئەمردم 

هەر یەكەو خۆی

لەناو قەدی چیایەكی سەخت 
كەلێسا دەستی بەرز كردبۆوە و دوعای ئەكرد 
منیش لەناو كەلێساكە دەستم شۆڕ كردبۆوە 

یاریم بە گونم ئەكرد

گەرداو

لەناو ڕەشەباكەدا تەواو تەواو ماندوو بووم 
دەستم بۆ ڕۆحم بردو وەك كتێبێ  دەرمهێنا 
پەرش و بڵاوی هەر چوار كنارى دونیا بوو 

بێڕۆح لەنێو ڕەشەباكەدا مامەوە  
تەنیا لاپەڕەی جەستەم مایەوە 

كە پۆرتریتی خۆمی تیا بوو

تەلانی ڕك

بایێكی شێت چارۆگەی كەشتیەكەمانی داگیرساند 
كەشتییەكەمان وەكو مەلێكی سەربڕاو سەمای ئەكرد 

ئێمەش لەناو كەشتییەكەدا 
وەكو مناڵ ئەگریاین 

كوشندە

بۆ تاوێك لەگەڵ نەورەسەكانی كەنار 
هەوڵی فڕینمدا 

ئەوان بە باڵەفڕە گەیشتنەوە دەریا 
منیش لە قومی كەناردا ڕۆچووم 

زەمەن بێ  ڕەحمانە بەلامەوە ڕەت بوو 
سڵاویشی نەسەندمەوە 

وڕێنە

تۆ دەرگایێكی كراوەو داخراوی
سپی و رەشی، كپی و هاژەی

سیسی و گەشیی 
بەیەكەوە بوون و جودای 

تۆ هەم شەیتان و هەم خودای 

شووشەو نۆتە

سمیرنوف شیعرێكی شلی شینباوە 
فلامینكو گڕی نەی 

تانگو مەیخانەی دەنگە 
سامبا دڵی كچێكی هەزار ڕەنگە 

سالسا دەرزی ئاژنكردنی جەستەی جەنگە 

سووڕانەوەی ئەبەدی
باش وەكو دڵم تاكه  خۆشەویستێكی هەبوو 

هەتا ماوە بۆی ئەگەڕێ  
تەنها من و تۆ ماینەوە ئەی با 

وەك ڕایەخ لوولیداین

ئەو كاتەی گەیشتین هێشتاكە ژیان تامی مابوو 
جارجارە ئەچووینەوە سەر گومەزی عاشقان 

شوێن پێمان لەوێدا هەر مابوو  
بەڵام ئاخ لەززەتێك لە ڕۆحماندا نەمابوو  

ئاسكی سپی 

هەندێ  بۆ ئەوە لە دایك ئەبن 
لە باڕەكاندا مەست ببن 
یا لە كەناری دەریاكان 

خەیاڵ بەسەر ئاوەكاندا ببەشنەوە  
یا خەون بە ڕابردووی دوور  ببینن 
هەندێكی تر بۆ ئەوە لەدایك ئەبن 

تا ئاسكی سپی ئایندە لەنێو ڕەوەزان ڕاو بكەن 
منیش بۆ ئەوە لە دایك بووم 

بۆ ئەبەد بە دواتا ڕاكەم و شوێن پێی ئەوینی تۆ بگرم 
یا لە گەڕان بەدوای شەبەنگی هەزار ڕەنگی تۆدا بمرم 

له  دوو لا

هەست ئەكەم تۆ بچووكترین مەخلووقاتی 
بۆیە هەمیشە نادیاری 

هەست ئەكەم تۆ گەورەترین مەخلووقاتی 
بۆیە هەمیشە دیاری 

بچووك بی یاخود گەورەبی 
دیار بی یاخۆ نادیار  

ئەوەمنم ئەكوژێمەوەو دائەگیرسێم 
ئەی تاقانەترین مەحاڵ 

دەریا دەریا و ڕێگا ڕێگا

كە سواری قایغەكە بووم تازە دەریا 
شەپۆلەكانی بانگی سەر سینەی خۆی كردبوو 

تازە شەوی درێژ  بەیانی بانگ ئەكرد 
من بیرم لەوانە ئەكردەوە 

بەر لە من ڕۆیشتن بەڵام هەرگیز نەگەڕانەوە 
ئایا هەموو شتێكیان لە گەڵ خۆیاندا برد ؟ 



233

لە چاوەڕوانی تیشكدا

قیتارەكە خێرا  
خێراتر لە دڵی مایسترۆمانەكە لێیئەدا 

دڵی مایسترۆمان خێرا 
قیتار خێرا 

منیش لە كەنار ڕووباری ئاڕنۆ لە سەرخۆ
بە هێمنی چاوەڕوانی فێرژیلم ئەكرد 

من و دانتی بە یەكتری بناسێنێ 
  

نۆستالگیا

دەریای سپی ناوەڕاست 
وەك كراسی سپی هەور 

تەڕ تەڕ ده مارى دڵی وشك ئەكردمەوە 
من ئەو كاتە غەریبی دەشتایییەكانم ئەكرد 

زۆر زوو پێكێ  درای جن منی ئەبردەوە 
جۆبارەكانی هیرتێ   

زێڕی شیعر

بە شاعیرەكانی دەوروبەری خۆم گوت 
شیعر وشە نییە  
زێڕێكی تایبەتە 

یانی مەعدەنە مەعدەنی ڕووت
تەنها قەرەج بە جوانی لە ددانیان ئەنێ  

من بێ  ئەو تایبەتمەندییە 
ناتوانم شیعر بنووسم 

تووڕە بوون  
زانیم ئەوان پەیوەندییان بە شیعرەوە نییە 

بەڵام ئەیانەوێ  بنووسن  
با بنووسن 

شەرابی خراپ

شاعیرە خراپەكان وەكو ئەوانەن 
سێكس لە گەڵ مەعشووقە مردووەكانیان ئەكەن 

 ئیدی سواری زەینی مردووی خۆیان ئەبن 
ئەوان ئەیانەوێ  بگەن بە ئۆرگازم  

ئۆرگازم ملیار شێوەی هەیە 
بەڵام  تەنها شیعر شێوەیەك نییە لەو شێوانە

چاره نووس

گەڕام  زۆر گەڕام بە دوای چارەنووس
هەندێجار لە بنی دەریا بوو  

چوومە بنی زۆر دەریایان، چارەنووس لەوێ  نەبوو
وتم ئەبێ  لە تەلان و هەڵدێران بێ   

چوومە لووتكەی زۆر چیایان، چارەنووس لەوێ  نەبوو
بیرم كەوتەوە چارەنووس لەناو دڵی كتێبدایە 

كتێبی هەموو كتێبخانەكانم خوێندەوە 
چارەنووس لەوێ  نەبوو

كتێبێ  لێیدامە دەنگ و گوتی بگەڕێ  زۆر بگەڕێ  
چارەنووس لە نهێنی دێڕەكاندایە 

دێڕەكانم یەك یەك تەیكرد، چارەنووسم لەوێ  نەبوو
دێڕێ  نەرم، زۆر بە نەرمی چرپاندیە گوێم و وتی

چارەنووس لەناو ڕۆحی وشەدایە 
وشە نەما بە داوی بیرمەوەی نەكەم 

چارەنووسم لەوێ  نەبوو
وشەیێ  ئەتووت قومرییە 

وتی بگەڕێ  زۆر بگەڕێ  
چارەنووس لە شەفەقی پیتێ  دایە 

پیتەكانم شەن وكەو كرد، چارەنووس لەوێ  نەبوو
لە هیكەوە م ، ە، ر، گ هاواریان كرد 

لێكماندەوە تۆ بە پەلەی 
تا تێبگەی ئێمە ڕاستین یا تۆ هەڵەی؟ 

تازە لە دەریا ئەهاتمەوە

هێشتا سیڕەی نەورەسەكان لەناو دەمارەكانما 
بە چەشنی لەشكرێكی شێت تاویان ئەدا 

باسی پیاوە خنكاوەكانیان ئەكرد
ڕشتێ  هەناسەی خنكاو ده ستى مەلەوانەكانی گرتبوو 
چەند ده نگێكی نووساو كۆمەڵێ  ئاوازیان دیل كردبوو 

هەندێ  شەوقی خنكاو كەونیان خستبووە سەر لەپ 
چەند دێڕێكیش لە عەڕڕابەكە جێمابوو

 تەرمی شیعرییان هەڵگرتبوو 

په راوێزخراوه كان

هاواری خنكاوەكان لە گوێما دەنگی ئەدایەوە 
نەرمە شەپۆلێكی دانووب و چەند دڵۆپە ئاوێكی قەوقازی 

بەسەر پەڕەی گوێمەوە هەر مابوون 
چەند دانە مرواریێكی شاژنی دانیمارك 

كە شكسبیر لە شانۆگەری هاملیت دا 
لە گەردنی دایكی بینی بووی 

لە گیرفانما بەجێمابوو 

سەفەر بە سەر پشتی بادا
بای ئەبەد هێندە منی دوور بردبوو 

جگە لە حووتەكان 
كە جاربەجار سەریان دەرئەهێنا 

كەس سەدای منی نەئەبیست 
كە وەك شووشەی ئەڵماس ئاوی دەریای ئەبڕی 

دونیا چۆلتر بوو لە ڕۆحی ئەخاب 
سامی دەریای گڕگرتوو 

ئاسمانی شەق ئەكرد 

شكانی مەركانەی وەهم

مەوەستە پێت وابی بە وەستان 
سێوی ئامانجی خۆت ڕنیوە  

ئەوانەی ئەوەستن 
واهیمەی گەیشتن كەڕو لاڵی كردوون  

ڕامەكە پێت وابێ  بە باڵی ڕاكردن
فەرشی جوانیت لە باخی شیعردا چنیوە 

ئەوانەی كە وەستان لە قوڕی مێژوودا چەقیوون 
ئەستەمە بتوانن دەستیان لە جوانیی گیر ببێ  

ئەوانەیش ڕایانكرد 
شتە جوانەكانییان لە دوای خۆ بەجێهێشت 

ئێستێكە بێ  كەرەستەی جوانی لە سنووران كەوتوون
پەشیمانی لەنێو سەریاندا پیر بووە 

كە جوانیت مەبەستە مەوەستە 
جوانیی  زۆر دوورە  لە تاجی پڕ شكۆی دڵتایە

ڕامەكە بتەوێ  نەمریی بە دەست بهێنی 
گلگامێشێكی زۆر لەو ڕێیە تەمەنیان نایەوە  

نەمریی لە پەڕەی نزیكترین گوڵدایە 
تۆ سووكە ئاوڕێ  بدەوە ئەزانی 
بە هەزاران لیرەی جوانی شیعر 

لە دوای خۆت جێمایە 

كە مەرگ منی كڕی
شەو بوو مانگ كەوتبووە دەست چەتەی ترس 

ئەستێرەكان لەناو زیندانی ئاسماندا ئەیانناڵاند 
ڕێگاكان بە قفڵی مەینەتی كلوم درابوون 

دڵی منیش بە فیراق مەرگڕێژ كرابوو 
ئەو شەوە درێژترین شەوی ژیان بوو  

ئەو كات دواجار بوو لەو ڕێگایانەدا 
تەوقەم لەگەڵ مەرگ كرد 

یەكەمجار بوو ڕۆحی خۆم فرۆشتە شەیتان 

هاودەم

نەوڕەسەكان فڕین و من بە تەنها مامەوە 
ئەو ڕێگایە چەند لە مار ئەچێ  

تا دێ  درێژ ئەبێتەوە 
وه ك مار، وه ك شه وێكى قه ترانى

بۆ ناو زەینی من هەڵئەچێ  

دیلكردنی جوانی

ئەو ڕێگایەی منی ئەبردەوە نادییاری 
جوانترین مانتۆی ئاشكرایی لەبەر بوو 

ئەوەی منی لە تۆ جیا ئەكردەوە 
نامەی بەیەك گەیشتنی ئەنووسی 

پارادوكس

چەند سەیر بوو تاوێرەكانی سەر ڕێگا ئەتەقینەوە 
گوڵەكانیش لە بن تاوێرەكان ئەپشكووتن 

وەك مردنی من و دەركەوتنی تۆ 

قاسە

زەمەن پڕە لە ئاگر منیش لە ئاو 
پڕە لە حەكایەتی مردن 

منیش لە میهر 
پڕە لە لوورەی گورگ 

منیش لە ئاواز 
پڕە لە وەڕەسی 
منیش لە شیعر  

تاتۆ

بەر لە هاتنم هەزاران شەوق و شینت بۆ ئەناردم 
قاسەی سەرت لە هەزاران جێ  ئەشكاندم

یوتیپێكی چەند ڕەنگین بووی 
وەك تاتۆی سەر پشتی پڵنگ 

سام و جوانیت ئەبەشییەوە
دوای هاتنم لە ناو زەمانت شاردمەوە

 مردنت هێندە زۆر كردم 
بووم بە ڕستەی نێو كتێبی ئەشقیاكان 

دەمێ  نەبوو هەزاران جار نەمرمەوە 

فڕین

قسە بكە ئەی وەڕەسی 
تۆ چەند ڵاڵ و بێدەنگی 

خۆت بنوێنە  تۆ ئاوێنەیەكی چەند تەڵخی
شمشێرەكەت بخەرەوە كاڵان  

ئەڵێی پاڵەوانەكانی سامۆرايى 
دەستت لە سینەم دەرێنە ڕۆحم نادۆزیتەوە 

سەیری كە چۆن  لە نێو ئاسماندا هەڵئەفڕێ 

لە پێكەوتنی زەمان

ساتێكی كورت، كورتتر لەم ڕێگە درێژانە تۆم بیركەوتەوە 
برووسكێكی جگەربڕ، سەدان جار لە سەر یەك كوشتمی 

گریام و زۆر گریام دڵۆپێ  چاوی تەڕ نەكردم 
هیچ كەسێ  پەی بەوە نەبردووە 

كە مردن ئەوەندە شیرین بێ  لەو ساتەی 
كە زەمەن لە دەورت مردووە 

مانەوە لە قوڕی ئەبەد

بیرم لەوانە ئەكردەوە  پێ بەپێ  لەگەڵ منا بوون 
نە ئاسمان  ڕایئەگرتن و نە گۆی زەوی 

ئەوان چوونەوە ناو درزی وجود
منیش لەناو دڵی تەنهایی ئەبەدیدا مامەوە  

دڵ
تۆپی ئاسۆ وەك پەڵە خوێنێكی تۆخ 

كەونی سوور هەڵگەڕاندبوو 
بۆ ناو ئەبەدی نادیار گلۆر ئەبۆوە 

دڵی خۆم بیر كەوتەوە چۆن بێهوودەیی ڕایئەدا
ئێستا نا ئێستا لە سینەم ئەترازێ  و ئەكوژێتەوە   

بە با چوون

هەزاران هەزار میل لە ڕێگا 
وەك كاغەزی چینی دڕابوو 

بایێكی توند بە تەبەشی من بڕا بوو 
وەك شمشێر ئەیسمیم 

ئێستاش بەرەو نادیاریی ئەمجمێنێ  
من دڵی خۆم دایەوە بەوەی دوای كەمێكی تر 

مەرگ ، ئەو زەیتوونەی بە تاسووقەوە چاوەڕێی ئەكەم 
لە زینی ئەسپ دامئەگرێ و ئەمڕفێنێ   

دابەزین لە ژیان

لە پاسى ژیان دابەزیم 
خۆم لە چركەیەكدا بەستایەوە 

تەنهایییەك لوولیدام لە مارێكی ئاشق ئەچوو 
زەمانم كەوتە لەرزەو زمانم لەگۆ كەوت 

كەون وەك زیندانێكی تاریك بوو 
منی تیادا تاكە دیلی سەر زەمین بوو  

تارومار

جوانترین باڵم 
لە باخچەی مەلەكاندا بۆ هێنابوو 

جوانترین ڕەنگم 
لە په ڕى تاوسدا بۆ كڕی بوو 

جوانترین شەوقم 
لە نووری شاعیراندا بۆ دزی بوو 

جوانترین دەنگم 
لە گەرووی شمشاڵدا بۆ چڕی بوو

جوانترین لووتكەم 
لە ڕەوزان بۆ تاجی سەری هێنابوو 

جوانترین باقە گیام 
لە گوڵستانی شيرازدا بۆ چنی بوو 

جوانترین باوەشم لە دڵه وه  بۆ هەڵێنابوو 
بەڵام باڵەكانی شكاندم و ئێستا فڕینم نەماوە 
ڕەنگەكانی ڕشتم و ئێستا دونیای من بێڕەنگە 

شەوقەكانی كوژاندمه وه  
ئێستاكێ  لە تاریكی ئەژیم 

دەنگەكانی كپ كردم 
توانای گۆرانی لێ  كوشتم 

ئەو لووتكەیه ش كە هێنابووم 
دایڕماندو ئێستا من تەنها دامێنم  

تەڵ تەڵ گیاكانی سیس كردم
ئێستا من لەناو پاییزم 

باوەشی پڕكردم لە تەنهایی 
ئێستا تەنهاترین كەسم 

ستەم

ژیان هەموو شتێكت لێ  ئەسەنێ  
تەنها شتێ  كە ئەیبەخشێ  كورتە سێبەرێكی مەرگە

تا دوا هاوارو هەناسە بە دواتەوە ئەخشێ  
خشششششششششششش 

دونیا كپ هەڵئەگەڕێ   

دوا هەناسە

جار جار لەو تاریكستانە ئاگراوییەی ڕێگەدا 
شەبەنگی تۆم ئەبینی ڕەنگەكان كاڵ ئەبوونەوە 

بە ئاستەم لەو سەری دونیا بۆ لای من تەكانت ئەدا 
منیش شەختەی ڕێگە ئێسقانی ڕەش كردبووم

ئاگادار بووم دوا هەناسەم ئەدا 

شكان

ڕێگا هەزار هەزار دەرگای داخراو بوو 
مەحاڵ وەكو قومری شین ئەچۆوە 

پۆڵا بوون سارد ئەبوونەوە
دڵم گوێزێكی شكاو بوو 

سڕانەوە

سەرم خاڵی بوو لە خەیاڵ 
پێم لە زەوی بەردابوو، دەستم بە با گرتبوو 

سەرەتام بەرەللا ئەكرد كۆتایییەكانم دائەخست  
یەكەم جار قاچم كەوت دووەم جار چاوم شلبوو 

زانیم لە زەمین ڕەش ئەبمەوە   

تەنها شیعر

رۆح لەنێو ئاسێ  ترین قەڵای شیعردا ئەلەرزی 
لەرزینێ  لە  ڕامانی فیل ئەچوو

كە ئەكرایە قوربانی خواكان 
لەرزینێ  لە شەوی درێژی ئوفیلیا ئەچوو 

كە شەپۆلی دەریا بەسەر تاشەكانەوە ئەی هاڕی  
هاوارم كرد ئەی شیعر فریام كەوە

من بێ  خەیاڵترین ئینسانم 
لەنێو ئەم زەوی و ئاسمانەدا

خەمگینترین وشەی ناو فەرهەنگی زمانم  

كاستێليا

كە بە تەلانی ڕێگاكەوە شۆڕ بوومەوە 
تازە لە كتێبی ئاوابوون بووبوومەوە 

پاڵەوانەكان یەكە یەكە لەناو كتێبە سیحراوییەكە 
ئەهاتنە دەرەوە و لەگەڵ مندا بە ڕێئەكەوتن 

ئەوان بەر لە من پێكی دژوارییەكانیان هەڵدابوو 
ملی سەدان بوتڵی مەینەتیان شكاندبوو 

بەر لە من بە چەكی بێ  ئامانی هاوار 
كە ئاسمانی كون كون كردبوو 

لەگەڵ لەشكری تەنیایی جەنگا بوون 
بەر لە من لەناو ئاپۆڕەی ژنە ڕووت و قووتەكان 

لەناو ئاگری شەهوەتە شەیتانییەكان 
تەنهاترین تەنها بوون 

یادەوەرییەكانی خۆیان لە خانەی سەر حەشاردابوو 
بەڵام بە درێژایی ئەو هەزار ساڵەی 

نێو ئەو ڕێگا نادیارانەی 
ئێمەیان ئەبردەوە سەر دەریاچەی كاستیلیا 

هەرگیز ورتەیەكیان لێوە نەئەهات و 
بزەیەك گەشی نەكردنەوە 

بازنەی هەرهەری

خۆم بینی منیش دوای كەمێكی تر 
ئەگەم بەوانەی تازە ملی ڕێگا ئەگرن 

ئەوانیش وەك چۆن من 
بۆ پاڵەوانەكانی كتێبی سەفەری ئاوابوون 

یادەوەرییەكانم تۆمار ئەكرد 
لە دەفتەری كەوناری هزریان 

هەمان یادەوەری بۆ من ئەنووسنەوە  

به  درێژایی كتێبی ڕێ 

ڕێگایەكان هەر یەكەو دەنگی خۆی هەبوو
دەنگی شكان، دەنگی وردوخاشبوون و ڕمان  
مێژووی درزی دڵی ئەم كەونەیان ئەگێڕایەوە 
جیاوازی نەئەما لە میانی بەرد و ئینسان   

ده نگ
 

دەنگی تۆ لە ئاوەوە دێت ئەزانم 
بۆنی هەموو ئاوەكانی هەڵگرتووە  

چونكه  كە ئەگەیتە ئاوەكان هەموو ئاوەكان ئەوەستن
ڕەنگی تۆ لە بایەكانەوە هاتووە 

ئەزانم شەوقی هەموو دارستانانی گرتووە 
 ئەبینم كە بەتەك دارستانەكانەوە دێی 

گەڵا هەمووی سەما ئەكا 
تۆ كە ئاو بیت ئەبی هەميشە هاودەمی خنكان بم 
تۆ كە بابیت ئەبێ  هەمیشە هاودەمی دارستان بم  

ئێستاش كە ئەچمەوە سەر ئاوەكان 
باسی تۆم بۆ ئەگێڕنەوە 

كە ئەڕۆمە دارستان باسی تۆم بۆ ئەگێڕنەوە 
كە بمەوێ  هەزار ساڵ ئەندێشەت بكەم 

خۆم ئەخەمە بەر ئاوەكان 
كە بمەوێ  دارستانەكان تەی بكەم 

خۆم لە بایەكان لوول ئەدەم 

زەمەنێكی ئاڵۆز

كە هەموو ڕێگاكانمان بڕی و 
وجوودی بێمانای خۆمان 

وەك كیسەیێ  ئێسقان
 لە دوای خۆماندا بە جێهێشت

وەك چەند قەپێلكێكی بۆش 
لەناو سووڕی زەماندا  
لە مرۆڤ نەئەچووین، 

لە تەونی رۆژگاردا مەسخ بوو بووین 
بووبووین بە حەرفێ  

لە كتێبی ڕەشی هەرەس و داڕمان 
بووبووین بە خۆڵەمێشیی ناو كتێبی سپى زمان 

لەوێ  یەكتر ئەبینینەوە

ئەو دەمەی بیر كۆیلەو جەستەمان 
شەق شەق و دڵیشمان كون كون بوو 

ئەو دەمەی زمانمان سووتاوو ناولەپمان خاراوو 
ئاسمانمان دڕا بوو 

بیناییمان شێلو و پەنجەمان یەك یەكە 
لەناو دەمی چەقۆدا بڕا بوو   

ئەو دەمەی ئاسۆمان تاریك بوو
رێی ئاوات وەك سیرات باریك بوو 

هەموومان لە دۆزەخ ئەسووتاین 
بۆ بۆنی بەهەشتی خاكمان ئەگریاین 

ئەو دەمە بە هێمای دەست و چاو 
بە دڵی پڕ برین بە هیوای بەجێماو 

پێم گوت لەوێ  لە دەرسیم یەكتر ئەبینینەوە



252

مرۆڤی زیادە

هەموومان وەك كۆمەڵە مەستێكی شكاو 
لە تەلانێكا وەستاین 

كەس نەیئەزانی ئێمە چین و 
لەكام قەڵەمڕەوی خوداین 
كەس نەیئەزانی كە ئێمە 

لە چەند تارماییەكی بێزەوەرین 
لەناو هەندەسەی قەدەرێ 

چەند له  يه ك ئه چين و جوداین 

بەچی خۆمان بگرینەوە؟

با وا بیر نەكەینەوە هەین 
كە سەر زەوی بەشی پێكەوە بوون ناكات 

با نەڕۆین كە ڕۆژنەی زەوی 
بەشی چاومان ناكات 

بابیر كەینەوە كەوا هەین 
هەتا جوانی فەزای بوونمان پڕكاتەوە 

شەونم پڕووشەی شەراب بێ  
گرێی دڵمان بشواتەوە 

بابیر كەینەوە كەوا هەین
تا ئێمە پارسەنگی بوون بین 

لە پانتایی ئەم كەونەدا وەك بەندۆلی خۆشەویستی 
بۆ تا ئەبەد من بەرەو تۆ تۆ بەرەو من 

هەمیشە لە هاتوو چوون بین

جەردە

بەناو رێگاكاندا ئەڕۆیشتم 
درەختەكان قسەیان بۆ ئەكردم 
بەردەكان قسەیان بۆ ئەكردم 

بۆقەكان قسەیان بۆ ئەكردم
كە بەناو مرۆڤەكاندا ڕەت بووم 

بەردەوام تەقەیان لێ ئەكردم 
زانیم دار و بەردو درختەكان 

چەند ئینسانی ترن لە  ئینسان  

ئاوى سپى 

وەك ئاسكێكی شین 
كەوتیە گلێنەی چاومەوە 

ئای چەند سپی ئەچیتەوە 
هەر ئەڵێی تیشكی 

بەسەر ترێی رەشی بەختمەوە 
چەند پڕ نووری 

هەر ئەڵێی تریسكەی ئاونگی 
بەسەر باقە گیای بوونمەوە

بێتام بوونی ژیان

ئەو ڕێگایانە چەند درێژ بوون 
هەناسەكانی منیش چەند كورت 

چەند ڕووناك بوون و چاوەكانی منیش چەند كز 
باسی نهێنی منیان ئەكرد 

كە من لە ئاشكراییدا غەرق بووبووم 
ئەو ڕێگایانە وەك كتێبی مردووان وابوو 

كتێبی بێتامی ژیان 

شەكەتی
چەند ماندووم لەو ڕێگایانە 

كە پرسیارن لە ئێستەتیكای كات 
چەند ماندووم لەو ڕێگایانە 

كە وەڵامن لە ناشیرینییەكانی شوێن  

سه ردان 
ئەچمه وە سەر ئەو یادەوەرییانەی 

لە ڕەشەبادا لێم ڕژان 
ئەو فرمێسكانە كۆ ئەكەمەوە 
كە بەسەر تاوێرەبەردو گیادا 

وەك پڕووشەی باران پژان

تەوقی گەردن

ئێمە هەموومان بەو ڕێگایانەدا ئەڕۆین 
كە وەك ناواخنی كتێب وان 
هەموو ئایدیاكانی ئینسان 

بە وردوخاشییەوە لەناو ڕێگادان 
ڕێگاكان زیندانی خودان 

لە زیندانی مرۆڤ ڕەشتر و هەم جودان   

ئوڤیلیا

لەرزینێ  لە ڕامانی فیل ئەچوو 
كە ئەكرایە قوربانی خواكان 

لەرزینێ  لە شەوی درێژی ئوفیلیا ئەچوو 
كە شەپۆلی دەریا بەسەر تاشەكانەوە ئەیهاڕی  

هاوارم كرد ئەی شیعر فریام كەوە 
من بێ  خەیاڵترین ئینسانم 
لە نێوان زەوی و ئاسماندا 

خەمگینترین وشەی ناو فەرهەنگی زمانم 

جێگۆڕكێ 

لە دڵی ڕێگاكاندا گیام بینی تەنها 
به ڵام شەونم لەسەر بەردەكان كەوتبوو 

درەختەكانم بینی تەنها 
به ڵام گەڵا بەسەر ئاو كەوتبوو 

ڕێگاكان لە هەوا بوون و زەویەكانیش بێ  ڕێگا 

خوێنی تاڵ

ڕێگاكان پڕ كۆبرابوون 
ئێمە بە دوژمنمان ئەزانین 

ئەوان بۆ نیشتیمانی خۆیان ئەچوون و 
عەوداڵی گەیشتن بوون 

ئێمەش بەرەو كوشتنیان ئەچووین و 
عەوداڵی خوێن ڕشتن بووین 

ئەوان گەیشتن و بەڵام ئێمە نەگەیشتین 
خوێنمان پڕ ژەهر بوو  

گەڵای سپی

زوو یا درەنگ ئەوەی نامەنەوێ  بێ  دێ   
زوو یا درەنگ ئەوەی ئەمانەوێ  نێ  دێ 

ڕەنگە من بچمە ئایندە و تۆش بچیتەوە ڕابردوو 
یا تۆ سەفەر بۆ ناو لیمی كەنار بكەی 
یا من سەفەر بۆ ناو تەمی بنار بكەم 
زوو یا درەنگ ئەچینەوە بۆ مناڵیی 

شەونمی ڕوونی تەنهایی 
سپێدەمان پڕ لە شەوق و كپی ئەكا 

ئەوین دێت و سترانی خۆی هەڵئەڕێژێ  
تەوقی سەرمان پڕ لە گەڵای سپی ئەكا 

زوو یا درەنگ  هەموو شتێ  لە فەلەكی خۆی ئەترازێ  
پاشا لە تەخت و كورسی خۆی  

دەرگا لە چوارچێوەی جوانی، دەریا لە ئاو
 مەل لە جریوە، سەرخۆش لە مەی  

ساقی لە بەزمی جۆش و خرۆش
دارستانیش لە دەنگی نەی  

ئاخ دڵی من و دڵی تۆش



259

خۆكوشتن

لەناو چەقی ئەو ڕێگایانەی 
ئێمەیان ئەبردەوە ناو زیندان 

یەكە یەكە باڵندەكان خۆیان ئەكوشت 
گریاین خۆمانمان بیر ئەهاتەوە 

كە لەو ڕێگە بێ  كۆتاییانەدا 
ئێمەش  یەكە یەكە خۆمان ئەكوژین  

قومار

چەقۆمان پێ  نەبوو شریتی ئەو ڕێگایەنەی پێ  ببڕین 
ناچار بە پێ  بڕیمان 

هەموومان كەوتینە داوی مەحاڵ 
بۆيه  پەنامان بردەوە بەر یاری قومار 

دۆڕاندمان، دۆڕاندمان
ڕووتبووینەوەو ده مانزيڕاند وەكو مناڵ

ئەلفابای گومان

لەناو ڕێگاكاندا هەزاران جام شەرابم هەیە
شەرابی هات و نەهات  

هەزاران كتێبم هەیە دەربارەی زیندانی زمان  
كە با هەمووی كۆكردنەوە 

كردی بە گەوروترین كتێبی ئەلفابای شێواوی  گومان 

نووسینەوەی یادەوەری

كە گەیشتینە دوا سنوور 
زمان لەگۆ كەوتبوو

چراكان تازە كتێبی سەمایان 
ئەنووسییەوە و خۆیان ئەكوشت 

تازە بخوردی كێلی زیندان ئەدرەوشایەوە 
مەل ئەگەڕانەوە لە فڕین 

باڵی شكاوی خۆیان بە با ئەبەستایەوەو 
قەدەری خۆیان دابووە دەست جریوەو چڕین

من لەوێدا بە پەلە یادەوەرییەكانی خۆم نووسییەوە 
مابوو بگەم بە ناخی خۆم كە كتێبی بێهوودەیی بانگی كردم 

لەو ناوەدا وەك شمشێر لە با چەقیم و بۆ ئەبەد نەبریسكامەوە   

تیری بەر كەوان

كتێبەكان ڕێگایان بە ناوەرۆكی خۆیان گرتبوو 
ئەو دەم خۆشترین ساتی ژیانم بوو 

خوێنەرەكان لە ژێر باڵی كتێبەكان خەوتبوون 
ڕێگا پڕ بووبوو لە شەیتان 

پەیمانێكی فاوستی بوو 
لە میانی كتێب و ئینسان

نامە

بیر لە من مەكەوە ئەی یار 
من كوژاوەیەكم لە شەوقی دڵی كەرت بووم 

داگیرسانێكم لە تونێل 
شەوێكی درێژم لە ئازار 

تەنها خۆكوشتن
تونێلەكان منیان ئەبردەوە ناو تونێلەكان 

ڕێگاكان تونێل تونێل بوون 
هەرگیز كۆتاییان نەئەهات  

ئەوەی كەس نایبیستێ 
سپێدەیەك شەفەقی خۆڵەمێشی 

ئەڕژاندە ناو دڵی ڕێگاكان 
كە هەم پرسیار بوو هەم وه ڵام 

لە كوێی ئەی یار كە دڵم وا كەرت كەرت ئەبێ  
لە نێوانی ڕاستی و گومان 

تێنوێتی

ئێستا مێروولەیەكی برسیم 
لەو سەری ڕێگا وەستاوم 

سەگێكی تێنووم 
زمانم لە باڵام درێژتر لەدەم هاتۆتە دەر 

 هانكە هانكم كەونی وڕوكاس كردووە 
ئەپرسم ئاخۆ كێ  منى وا مه سخ كردووه ؟  

دركاندن

من بوونەوەرێكی زیادەم 
ڕێگاكان پێیان وتم
تەونێكی ماناسزم 

فەرشی ڕێگاكان پێیان وتم 
من كەوانێكی بێ  تیرم 

نێچیری ڕێگاكان پێیان وتم 

جەمسەر

هەمیشە ڕێگەیەك هەیە دێتەوە لای تۆ
ڕێگەیەك هەموو شوێنپێكانمی بەسەریەوە دیارە

ڕێگەیەك هەموو فرمێسكەكانمی بەسەریەوە ڕژاوە
ڕێگەیەك هەموو هاوارەكانمی لەناو داگیرساوە

ڕێگەیەك هەموو ئەوینمی تیا دایساوە

دارستانی من

وەكو مافوور هەمووی تەونی تیرو دڵە
هەموو منارە ڕماوەكانی خەونی منە

هەموو باخە سیسەكانی هەناسەی منە
هەموو گەڵا وەریوەكانی ڕۆحی منە 

كەوتنە خوارەوە لە زەمان

بێدەنگی زمانی پڕ سامی ڕێگە بوو 
ئێمەش هەر هاوارمان ئەكرد 

بەڵام نەمانتوانی شەختەی بێدەنگی ڕێگە بشكێنین 
ئێمە شكاین ورد و خاشبووین 

هەمدیس ڕێگە زمانی خۆی نەگۆڕی 
بێدەنگی بۆ ئەبەد داگیری كردین 

تاریكییەكانی ڕووناكی

دڵۆپ دڵۆپ ڕووناكی ئەچكایە لێوم،
ئەبوو بە دەفی ڕووناكی

جۆگە جۆگە ڕووناكی ئەخزایە خوێنم
ئەبوو بە خەزنەی ڕووناكی  

كانی كانی ڕووناكی ئەڕژایە چاوم
ئەبوو بە كوانووی ڕووناكی 

ڕووبار ڕووبار ڕووناكی ئەپژایە دڵم 
ئەبوو بە ماڵی ڕووناكی 

دەریا دەریا ڕووناكی ئەتكایە گیانم 
ئەبوو بە نەوای ڕووناكی 
دواجار بووم بە ڕووناكی 

ئەو هەموو ڕووناكییە تۆ بووی 
ئەی خۆشترين كتێبی من

وەك شەبەنگێ  هاتی 
لانەت لە مەلەكووتی من دانا و نەهاتییەوە

ئەو هەڵچكانە بڕایەوە بوو بە حەكایەتێكی دوور 
ئەو هەڵخزینەوەش وەستا بوو بە وێنەیەكی كۆن 
ئەو هەڵڕژانە تەواو بوو، بوو بە سەرابی بیابان  

ئەو هەڵپژانە خامۆش بوو وەك یادی بێ  وێنەی سەما
ئەو تكانەوەش چكی كرد نە ئاماژی ما نە سەدا

ئێستا منم لەنێو كێڵگەیەك تاریكی 
تەنهاترین كەسی تەنها 

ئاسێ  بووبێ  لەنێو تاریكی و ڕەشەبا

ئاسكى سه وز

تەواو لەناو گلێنەی هەر دوو چاومایە
ئەزانم ئەو ڕێگەیە هەمان ڕێیە

كە هەزاران جار وەك كۆچەر پیا تێپەڕیوم
بە ئاسكی گیاكانی ئەیناسمەوە

ئاوابوون

ئەو ڕێگایەی هەمیشە دێتەوە لای تۆ
پڕە لە قوفڵی كلیلدراو

پڕە لە تەڵەی برینی مەلی لە ڕەوە بە جێماو
پڕە لە شەوەزەنگ و زریان

ئاخ ئەو ڕێگایە پڕیەتی لە دەنگی گریان 

خۆكوژی

هەوڵێكی زۆرم دا بە چەند وشەیێ  خۆم بكوژم 
كەچی وشەیەكی زۆرم كوشت و هەر نەكوژرام 

 زۆر هەوڵم دا دژمنێ  بۆ خۆم دروست كەم 
بەڵام لە خۆم زیاتر كەسم نەدۆزییەوە  

دایكم

چەند غەریبیت ئەكەم دایە 
كە هەزاران هەزار ئاخم لە دڵدایە  

گیای سەرگۆڕەكەت زەرد هەڵگەڕاو هەر نەهاتم 
وای من چەند بێ  مانام خودایە

شلبوونی باڵەكان

ئەبینی پیتی پڕ مانای كتێبەكان
هەتا دێ  ورد ئەبێتەوە

چاوی منیش كزو كزتر 
ئەبینی لەرزی پەنجەكان

هەتا دێ  خێراو خێراتر ئەبێتەوە 
تەختەی كۆمپیتەریش تا دێ 

ئاڵۆز و ئاڵۆزتر 
رێگا تا دێ  درێژ و درێژتر ئەبێتەوە 

هێزی منیش  كورت و كورتر 
فریام كەوە وا باڵی فڕینم ئەكەوێ 

مەلی ئەوینیش هەتا دێ  
بەرزو بەرزتر ئەبێتەوە

جادو

زۆرجاران هەست ئەكەم ئاونگی 
كە پێت ئەگەم شەڵاڵی گیا ئەبم 

زۆر جاران هەست ئەكەم تۆ گیای 
كە بە دەست ئەتگرم سەوز ئەبم 

ونبوون لە رووناهی

نەمئەزانی تۆ لافاوی 
تا دواجار لەناو دڵتا خنكام

ئیدی بۆ ئەبەد من كوژامەوە 
نەمئەزانی تۆ بەختەوەریت 

تا دواجار لە خۆشیتا سووتام 
ئیدی بۆ ئەبەد داگیرسامەوە 

نەمئەزانی تۆ شووشەیت 
تا دواجار لە بیناییت شكام 

ئیدی بۆ ئەبەد لە رووناكیدا نوقم بوومەوە 



268

شەبەنگ

ئەوەندە بیر لە تۆ ئەكەمەوە 
توانای نووسینم نەماوە 

كە بمەوێ  بتنووسم 
لە ژێر قەڵەمما ڕائەكشێی 

كە بمەوێ  وێنەكەت بكێشم  
نازانم ماهیەتی تۆ چییە 

لە پەڕی فرشەما ئەبیتە هەزار ڕەنگ 
من توانای یەك ڕەنگی تۆم نییە 

ئه ى هه موو ڕه نگه كان 

لە بوونمای

چەند دووری ناتگەمێ ، كەچی وای لە دڵما 
چەند بەرزی ناتگەمێ، كەچی وای لە لەپما 

چەند سپی ناتبینم، كەچی وای لە چاوما 
چەند سووری ناتبینم 
كەچی وای لە خوێنما 

ئەچین لە  ئاوی هیرتێ  ئەخۆینەوە

كە لێرەین ئەوە لەوێ  چاومان لە كۆترەكانە 
چۆن لە ئاوی سەر بەردەكان ئەخۆنەوە 

كە لێرەین ئەوە لەوێ  دڵمان داوە بەو كچانەی
 بەردەكان بۆ شوورەی خۆیان ئەگوازنەوە 

كە لێرەین ئەوە لەوێ  
دەستمان لەناو ئەو دەستانەن

شیری ژیان ئەبەشنەوە  
كە لێرەین ئەوە لەوێ  

ڕۆحمان داوە بەو كەڤرانەی
لەبەر شیلەی گەرمی ڕژاو

 مانگە شەوان وەكو زیو ئەبریقێنەوە  
لەگەڵ یەكەم تریقانەوەی 

گوڵە پوونگی سەر ڕێگاكان 
ئەچین  لە ئاوەكەی هیرتێ  ئەخۆینەوە  

ده ركراوەكان

لە ناوەندی زەمین و ئاسمان بە هەڵواسراوی ماینەوە 
نەمانئەتوانی نە بۆ خودا بەرزبینەوە نە بۆ شەیتان 

نە ئاسمان بە هی خۆی ئەزانین نە زەوی 
بۆ ئەبەد لەو فەزایەدا سووڕاینەوە 

ئێستاش هەروا ئەسووڕێینەوە 

تۆ چەند سپی ئەچیتەوە

بەم درەنگ وەختەوە چی تۆی هێنا 
ئاوا وەك تیشكی بلوورین 

لە ژووری ئەبەنووسی منا بەدەركەوتی؟ 
كە من وا خەریكە وەك بازنەی ئاسۆی ئەبەدی 

گلۆر ئەبمەوە 
بەم درەنگ وەختەوە چی تۆی هێنا 

ئاوا وەك شەوقێكی كەونار 
لە خه ره ندى قووڵی رۆحما بەدەركەوتی؟ 
كە من وا خەریكە لە تەلانی ڕكی زەمەندا 

بەرەوخوار ئەبمەوە 
بەم درەنگ وەختەوە چی تۆی هێنا 

ئاوا وەك تامێكی شیرین 
كەوتیە سەر زمانمەوە، 

كە من وا خەریكە شەرابم تەواو ئەبێ  
بەم درەنگ وەختەوە چی تۆی هێنا 

ئاوا نەرم نەرم ئەڕژێیتە كاسەی دڵمەوە 
كە من وا خەریكە وەك دوا پشكۆی ناو خۆڵەمێش 

لە ڕووناكی ئەكەوم و بۆ ئەبەد ئەكوژێمەوە   

ئاواز ئاواز بۆ لای تۆ دێم

بە تاریكییەكانی ناو دڵم 
ڕووناكییەكانی تۆ ئەنووسمەوە  

بە خەمبارییەكانی ئەبەدیم 
شادییەكانت ئەخوێنمەوە 

هەمیشە خۆم لە با لوول ئەدەم
بۆلای تۆ دێم 

تۆ سەرەتای كۆتایی منی 

ئاوی من

درەوشانەوەی خامۆشیم 
خامۆشی تۆی درەوشاندەوە

داگیرسانی كوژانەوەم 
كوژانەوەی تۆی داگیرساندەوە 

هاتنم بۆ هاتنی تۆ بوو
مینا تیشك لە تاریكیدا دەركەوی 

خامۆش بوونم بۆ داگیرسانی تۆ بوو
 كە وەك پڕووشە لە بیابانما داڕژێی 

ئەی وجوودی هەزار ڕەنگی من 
ئەی ئاوی من 

ئەی نەبوون و هەبوونی من 
ئەی بینایی كوژاوەی من 

نووسينه وه ى تۆ

هەموو درەنگەكان كۆ ئەكەمەوە 
تا زووەكانی تۆ ڕەنگڕێژكەم 

هەموو نەهاتنەكانی تۆ ئەنووسمەوە 
تا هاتنەكانی تۆ داڕێژم 

هەموو هەراو زەناكانت تۆمار ئەكەم 
تا بێدەنگییەكانت ساڕێژكەم 

بەدوای جاویدانی

من بەتاڵم 
كەچی سەرم پڕە لە ماناو دەنگی واتا  

من پڕم 
كەچی چاوم خاڵییە لە وێنە و سامی ڕەنگ 

بۆیە دەروونم هەڵئەڕێژم 
تا چەند ڕستەیێ  لە مانای ئەبەدییەت داڕێژم 

شای من

بانگت ئەكەم ڕێگاكان وەڵام ئەدەنەوە
 تۆ ڕێگاكانت داگیر كردووە 

گوێت بۆ رائەدێرم 
هيچ ده نگێ نابيسم 

 تۆ هەموو دەنگەكانت شەڵاڵی خۆت كردووە 
تۆ هەموو زەوی و ژێر زەوی و ئاسمان و سەر ئاسمانی 

تۆ ستوونی كەونت ڕاگیر كردووە 

دڵێكى ئاوين

دڵی من شووشەیە 
عاشقی درزی قووڵ و ملیارێ  شكانە 
دڵی من پۆڵایە ئەی بۆ وا زوو شكا ؟ 

دڵی من سێوێكی لەتلەتە 
هەر پارچەی لە شوێنێ  جێماوە 

دڵی من خەمبارە هەر خەمەی لە كۆستێ  هێناوە 
دڵی من په يمانه ى شه رابه  

هەر قه تره ى لە ره زێ  هێناوە 
دڵی من ئاوه  بۆ ئاوا ئاگرى لێ ئاڵاوە؟ 

لە سۆنگەی چی؟

ئەی ماندوو، ئەی خۆم، ئەی تۆ، ئەی هیچ  
بە دوای چی ڕائەكەی كە هەرگیز پێناگەی 

ئەی خەمگین، ماتەمگێڕی ئەوین 
تەمبوورت مەژەنە، كە ژێكانت هەمووی پساوە 

ئەی ئەشقیا، ئەی خۆم، ئەی تۆی هیچ 
دڵی تۆ لە كام شوێن، لە كام گڕ جێماوە 

ئەی خۆم، هیچ و پووچ
خوێنی تۆ لە سۆنگەی كام سەنگین ڕژاوە؟ 

ژەنیوەر

ژەنیوەر مانگێكی سامناكە لە شەوی ئەوینت 
لەو شەوە من شەختەم لەناو گڕ هێناوە 

ئەو شەوە هەرچییەك كە خۆشم ویستووە 
لە نەمریم ئاڵاوە، لە ڕۆحم مردووە 

ژەنیوەر یادی تاهەتایەی پەتێكە 
لە گەردن ئاڵاوە

دۆڕاندن

ئەی نادیار 
دیاربوونت هەنجن بە هەنجنی كردووم 

ئەی ڕووناكی 
تاریكیت بڕستی چاومی بڕیوە 

ئەی بەرزی 
نەویاتیت پشتی كووڕ كردمەوە 

ئه ى قوومارچی
قوومارت تەمەنی لێ  بردمەوە  

ته وقى ئه به دى

كتێبی ئەوینت پڕیەتی لە شەوقی دابڕان 
پڕیەتی لە كۆتی ملی من 

لە ڕستەی دابڕان  

چوزانم

ئەمەوێ  تۆ لەگەڵما بی بەڵام حەز ئەكەم تەنیا بم
ئەمەوێ  بچمەوە بەرزایی بەڵام  هەر لە سەر زەوی بم 

لەگەڵ دڵی خۆما توند بم بەڵام زۆریش نەرم و نیان بم 
بەرەو باشوور ڕابكەم بەڵام هەر لە باكوور بم 

هەمیشە لە فڕیندا بم بەڵام هەر لەسەر پێی خۆم بم 
دڵم بە گریان بدەمەوە بەڵام هەمیشە پێبكەنم 

ئەچم ئەگەر مەودای نێوان كەم بێتەوە بەڵام ناچم 
ئەمەوێ  لە تۆ نزیك بم

بەڵام ئەمەوێ  هەر دوور بم
ئەمەوێ  بەرز ببمەوە

تا لە هەموو شوینێ  تۆ ببینم 
بەڵام هەمیشە لە نزماییەكاندا ڕووبەڕووم ببیەوە 

حەز ئەكەم تۆ هەمیشە
وەك بەفر سپی بچیتەوە 

بەڵام من حەزم ناكەم بەفر بیت 
حەز ئەكەم درەختێكی كەسك بی

من نەمامێكی ساوابم 
چوزانم من ئەمەوێ  ئاوابم

بەڵام نامەوێ  ئاوابم 

خۆرگیران

ئەبێ  چەند ساڵ لە تاریكیدا بژیم
تا گورزێ  ڕووناكیم بەركەوێ 

ئەبێ  چەند ساڵ لە ئاودا بژیم
تا دڵۆپێ  شەهدو زوڵاڵم بەركەوێ 
ئەبێ  چەند ساڵ لە دارستان بژیم

تا سێبەرێكم بەركەوێ 
ئەبێ  چەند ساڵ لە بیابان بژیم

تا ئەگەر لە تەونی سەرابیش بیت
یەكجار وێنەی تۆ دەركەوێ   

ژەهری مانەوە 

كە با دێ  ئەوەستم  بەڵكو ئێ ، دەنگی تۆم بۆ بێنێ 
دەنگی تۆ تەنها با ئەتوانێ  بیهێنێ 

باران دێ  دەوەستم بەڵكو ئێ ، ڕەنگی تۆم بۆ بێنێ 
هەر تەنها بارانە ئەتوانێ  ڕەنگی تۆ بنەخشێنێ 

زێ  هەڵكا ئەوەستم بەڵكو ئێ ، سیمای تۆم بۆ بێنێ 
زێ  نەبێ  چی هەیەلە ئامێزت بكا و سیمات نەپڕووكێنێ 

لافاو بێ  ئەوەستم بەڵكو ئێ  هەواڵی تۆم بۆ بێنێ 
دەنگی تۆ نامەیە تەنها لافاو خێرا ئەیگەیەنێ  

كاسەیێ  ڕووناهی

لەڕابردوو ئەترازێم و ئایندە ئەكەم بە ئەنوا 
دەستی زەمەن ئەگرم و پێی ئەڵێم 

فەرهەنگی تاریكی خۆتم پێ  ببەخشە 
كە هەزاران هەزار ساڵە ئەینووسییەوە و تەواو نابێ 

ئەچمەوە لای كوانووی خۆر داوای لێئەكەم 
كاسەیێ   ڕووناكیم بۆ هەڵڕێژە بیخۆمەوە

كە هەزاران هەزار ساڵە ئەینۆشیت و تەواو نابێ    

مانا ترازان

سووڕی زەوی بە جێدێڵم ئەچمە مەداری توانەوە 
لەناو زیوی ئەو دەنگانەی 

گوێچكەی مرۆڤ پەی پێ  نابەن
داوا لە مەحاڵ ئەكەم چەیكێ  ئەبەدیم بۆ شانە بكات  

ناڕەحەتی ڕۆحمی تیادا بخەوێنم  
بینایی لە دەست چووی چاوم بداتەوە

ئەچمەوە سەر حیكمەتی شیعرێ  
سنووری هەموو زمانەكان بڕەتێنێ  

گەوهەرێ  بنووسمەوە جاویدانی داگیرسێنێ  
لە مانا ئەچمە دەرەوە 

بێمانایی ئەم گەردوونە بسەلمێنێ   

مەحاڵ

هەست ئەكەم تۆ بچووكترین مەخلووقاتی 
بۆیە هەمیشە نادیاری 

هەست ئەكەم تۆ گەورەترین مەخلووقاتی 
بۆیە هەمیشە دیاری 

بچووك بی یاخود گەورەبی 
دیار بی یاخۆ نادیار  

ئەوەمنم ئەكوژێمەوەو دائەگیرسێم 
ئەی تاقانەترین مەحاڵ 

تاجى خۆشه ويستى 

هەموو جارێ   لە ترۆپكان فڕێم ئەدا
لەناو قەفەس دیلم ئەكات 

لە هەورازو نشێواندا گەوهەرم وردوخاش ئەكات 
بۆ ناو دڵی شەوەزەنگان دەستم ئەگرێ  

بۆ ڕووناكی و ماڵی چرا ئەشقیایە ڕێگەم ئەگرێ  
بەڵام هەر زوو خۆشەویستیی 

چەكی ئەكاو دڵم ڕووناك ئەكاتەوە 
قەول و قەراری ڕق و قین بۆ لای مەرگ ئەباتەوە 

خۆشەویستی لووتكەی بەرزو دەریای قووڵ و 
شاری دوورو هەرچی دوورە، هەمووی نزیك ئەكاتەوە 

ئەی دڵەكەم تۆ هەمیشە ئاوازی خۆشەویستیی خۆت 
بچرپێنە ناو دەماران  

با ڕق و قین بفیشكێنێ  لەناو دڵی بەچكە ماران

شیعر

كە گەڵاكان لێم تووڕەبوون  
چوومە لای باغ ئاشت بووینەوە 

كه  ئاوەكان جێیان هێشتم 
كەنار بوو دڵیان دامەوە 

كە شیعر دەرگای لێ  داخستم 
هەموو لایەك خۆڵەمێشیان نایە مشتم

ئاوێنە

هەرچەند ئەچمە بەر ئاوێنە و خۆم ئەبینم 
ئەگەم بەو ڕاستییەی كەوا 

من لە سەلالەی برینم  
لە هەزارجێ  لەت كراوم 

لە سێدارەی جیوەی دڵی ئەم ئاوێنەیە دراوم  
ئەوە تۆی  ئاوا بۆ ئەبەد بەندت كردووم 

لە قووڵایی چاڵەوە

هەمیشە بانگ و هاوارێك 
ڕۆحی بوونەوەرەكانیان ئەسمی 

شەوقی كەونیان ئەسڕییەوە 
هاوارێك هەمیشە 

درەختی دڵنیایی لە بێخەوە ئەبڕیەوە 
ئەوە هاواری ئینسان بوو  

كلیلی ون

ئەو ڕێگایانە چەند لە كەوانەی قفڵ ئەچن 
كلیلەكانیان لەناو دڵی ماسیدان 

ئەو ڕێگایانە چەند لە كەڵبەی شێر ئەچن  
شێری ئاسن 

لە دەمێكا چارەنووسی مرۆڤەكان هەڵئەپاچن 

چاو

گەڕامەوە ئەو شوێنەی 
بۆ یەكەمین جار لەنگەرمان تیا گرتبوو

كەشتییەكەم پڕی بوو لە چاوی ئەو مەلەوانانەی 
حووتەكان هەڵیان دابوون 

لەوێ  گریام زۆر گریام 
ڕێگاكان دووكەڵیان لێهەڵئەسا

دوا ژوور 
ئەچم بۆ ترۆپكی چیاكان 

بۆ شارە دوورەكان 
بۆ ژێر دەریاو قووڵایی دەریاكان 

بۆلای دڵی شكاوی نیشتیمان 
بۆ لای كاژی ناو دارستان، مەیخانەكان 
دواجاریش ناچار ئەگەڕێمەوە ژوورەكەم 

كە وردە وردە بچووك ئەبێتەوە 
تا ئەبێتە شه وقێ  لە گۆڕستان 

ديد

هەموومان تەماشای یەكتر ئەكەین 
تەمەشای ڕوخسارو ئەدگار 

بۆینباغ و چاوێلكە و باغ 
تەمەشای سەما و  ڕۆیشتن بەسەر خاكا 

تەماشای پێڵاو و كەمەربەند و زریزە، بریقەی ددان 
بەڵام ئاخ كەس تەماشای دڵی كەس ناكا

له ژێر پێى ژيان 

شه وقێكى دوور  

هەر لە سپێدەوە تا هەزاران بەتڵی شەو ڕائەشكێ  
هەموو بە تەك یەك ڕائەبوورین 

هەمووان یەكتر جێ  ئەهێڵین 
لە سەردەمی هەستی ئاسن، ڕق و ڤیان 

یەكە یەكە و كۆمەڵ كۆمەڵ 
لە ماڵ لە شەقام لە باڕەكان 

لە دەشتایی و نێو ئاوەكان 
ئەوە هەمووی سەرمەشقی ڕاكردنە لە دەست ژیان

ئێمه  كێين؟

هەموومان بەسەر تەلی بازنەكەوە 
ڕێگەی دوورو درێژمان ئەبڕین 

بەڵام هەمیشە ئەگەینەوە هەمان شوێن 
ئەسووڕێنەوە و ئەسووڕێینەوە 

بە هەمان هەناسەو هەمان خوێن 
ئەسووڕێینەوە و ئەسووڕێینەوە و ئەسووڕێینەوە 

بەڵام هەرگیز نازانین چین، نازانین كێین 

ئازارى هه رهه رى 

نازانم لە ژێر زەویم یا لە ئاسمان 
سەرئاو كەوتووم یا وام لە بنی دەریاوە 

خەونە یاخود ئاگاهی، نازانم ؟
نەزانینم هۆن هۆن ئەمخوا و 

بە تاشەی زەمەنم دائەدا  
نەزانینم وەك زۆردارێ  مەچەكی ڕۆحم بائەدا

شاى هه مووان 

هەموومان جل لەبەر ئەكەین 
ڕەنگەكان لەبەر ئەكەین 

شیعرو ستران لەبەر ئەكەین 
شەپقەی دانتیل لەسەر ئەكەین 

پێڵاو لە پێ  ئەكەین 
كراسی ماهووت لەبەر ئەكەین 

دواجاریش  شای جلكەكان دێت 
ڕووت و قووتمان ئەكاتەوە 

هەموومان  لەبەر ئەكات

ئێستاش دەنگی شووشەی شكاوی سەرخۆشەكان  

لە گوێما ئەزرینگێتەوە
بە دەنگی بەرز هاواریان ئەكرد 

ئەو دڵانە لە كوێ  پڕ لە كوێ هێوری كه ين
ئەو ئاسكانه  لە كوێی ڕۆحمان حەشار بدەین 

ئەو هەمووشه رابه  چۆن بچڕین  
كە لە سپێدەوە تا شەفەقی سەختی نیوەشەوان 

هزری پڕكردووین لە خەون؟
خەریكە سینە شەق ئەكەن 

ڕووناكی ئەبەخشن بە كەون  

هودهود 

ئەوەی لای تۆم جێهێشتبوو 
دەسماڵێكی خوێناوی و سێ  چوار پەلكە لیمۆ و 

چەند لاسكە رێحانێكی مەلەكشا بوو
كە لە ئێوارەیێكی درەنگی باراناوی 

بەسەرباڵی مەل ناردبووی  
بارانیشی ڕاسپاردبوو 

بە فێنكی هەورێكی پاییزى دایانپۆشێ 

ڕۆحێكی شكاو

ئێستاش بەو بۆن و بەرامەوە تا ئێرە هاتووم 
ئەوەی لای تۆم نەخشاندووە

گەڵای زەردی ڕۆحمە  
كە پاییزێ  ئاسكێ  دایە دەست خاك و خۆڵت  
ئێستاش هەموو ساردە شەوانێ  پەلك پەلك 

ئەكەوێتە كۆشی بنارە دوورەكان
ئه پڕژێته  دڵى زه مان

قسەكردن لە گەڵ خۆر

هێدی تر ئاوابە ئەی خۆر  

مه له كشا بەسەر قەیسەری قەڵاوە 
چاوەڕوانی یەمامە ئەكات  

سوارەكانی بایەزید لەدوورەوە ببینێ  
نوقلانەی هاتنیان بدات 

دەستە دەستە مەیفرۆشەكانی شار 
مۆمی عەنبەری زلیان هەڵگرتووە 

سنی زێریان بەدواوەیە 
كە پڕیەتی لە هەڵمی شەكرو نەبات 

بەرەو لای ئاوباری یادەوەریم بەڕێكەوتوون   

مه له كشا

هەزاران جار لەو ئاوبارانەوە 
بەسەر درەختی كاژەوە   
بانگی  مه له كشام كردوە  

سه ناريا سه ناريا ئەی گوڵە جوانەكەم چەند دووری  
دەنگم بوو بە ئاو ڕژاويه  كەنارەكانەوە 

هەزاران جار لەباوەشی سەناریادا 
سەیری مانگم كردووە 

سەناریا سەناریا ئەی ئەی پەلكە گیا
تیشكی چاوم بۆتە باران 
بەسەر جەستەما باریوە 

سەناریا  سەناریا ئێستە لەكوێی  
ئەندێشەم وا ئه كوژێته وه  ؟

كۆتى ئاگر

ئەوەندە سینەی خۆت مەكوشە 
ئەترسم دڵت بتوێتەوە 

ئەوەندە هەناسە هەڵمەكێشە 
ئەترسم بۆ ئەبەد بكوژێیتەوە 
ئێستاش وەك كەسێكی شێت 

چوزانم وەك كتێبێكی پەرپووت  
وەك نارنجێكی لەبەر هەتاو سووتاوی بەر پێت 

ناخم پڕە لەبیرەوەرییەكانی تۆ  

پەتلیس

ئەمەوێ  بگەڕێمەوە  بازاڕەكانی پەتلیس 
كەتازە چۆل بووە لە كچانى شير 

لەێوە وەك غەریبێ  نەكەسی دیبێ  و ناسیبێ  
دووبارە بێمەوە لات 

بێمەوە ناوئەو كوچەو كۆڵانانەی منیان ئەبردەوە بەهەشت 
یەك یەك ئەو پەنا و قەڵا بڵندانە بەسەركەمەوە كە شەوان 

لە ژێر پەلكی سوندسى زه مه ن ئەیانشاردینەوە 
ڕێمان دوورەو سپێدە وەك ڕەشەبای تووش هەڵمانئەگرێ   



290

شيرى زه وى 

لەیەك جۆگەلە ڕژاوین 
لە فەریكێكا خوڵقاوین  

بە یەكەوە مەست ئەبووین
كۆمەڵە نەشئەیێكی كورتخایەن بووین  

بەسەر ئینجانەی یادەوەرییەكاندا شكاوین  
بیرتە لە مانگە شەوێكی سارد ساردا 

وەك ئێستای دڵی من سارد 
بەسەر لێوارەكاندا شۆڕ ئەبووینەوە 

ئەو گەڵا زەردانەمان ئەژمارد 
كە لە ڕۆحمانەوە ئەوەرين 

ئه بوو به  ملوانكه ى گه ردنى زه وى 

نه خشى ئاڵۆز 

ئێمە دوو خەمگینترین عاشقین 
كەون بەشی ئێمە ناكا 

دوو  ڕاكردووی بەرەكانی خۆرنشینین 
سەرمان هەڵگرتووە بەرەو تۆ ئەی نەيژه نى من 

تۆ شه كانه وه يه كى چەند دووری 
كە پڕی لە وێنه ى من 
منى ون لەم كەونەدا 

ئێمەی نەخشێكی ئاڵۆز لەم تەونەدا

دوانە

لە با ئاسێ  بووینە یا لە مەلەكوتی خودا 
یا ئەوینمان وا گەورەیە جێی لە زەوی نابێتەوە 

لە بیرت نەچێ  
دووان لە ونبووترین عاشق 

بەرەو لای تۆ بەڕێكەوتوون  
دووان لە بخوور 
لەشەوق و نوور 

دووان لە تەم لە تەمتومان 
دووان لە شەوبۆی ناو لەپی شینی ئاسمان 

كتێبى دژوارى 

من هەمیشە تەوتەمی تۆ دروست ئەكەم 
ئەزانم هەستم بەشی تۆ ناكات 

بەردەوام وێنەت لە خوێنمدا ئەشۆمەوە 
ئەزانم چاوم بەشی تۆ ناكات 

تۆ كتێبێكی 
به رله وه ى ته واوى بكه م 

ته واوم ئه كات 

به له مى زمان 

لەنێو بەلەمی زماندا وشە هەیە 
قسە لەگەڵ باكان ئەكات 

لەنێو دەریای زەماندا 
هەندێ  ساتی دەگمەن هەیە 

یاری بە سەدەكان ئەكات 
لەنێو لێكدانەوەی منیش 
هەندێ  بازی شیعر هەیە 

بەرزی ئەبەدی ئەبەخشێ  بە قەدەرم 

مه رجانى نه مرى

گڕێكى چەند تووشی 
بەناو پووشی ئێسقانم 

گەمەیەكی چەند خۆشی 
لەنێو شانۆى سەر زمانم 

كە ئەتنووسمەوە ئەوە تۆی وەك مەرجان  
هەڵئەڕژێیتە نێو پرۆسەی سڕینەوە و نەمانم 

 
به رزه ك 

لە منەوە وەرین و ڕاكردن تا پای مەرگ 
لە تۆوە ونبوون لە تەمتوومان 

خۆشاردنەوە لەناو وەهمی وێنەو زمان 
ئەوین بەیەكەوە بوون ئەیكوژێ   

ئاوێزانى 

بۆ ئەوەی تۆ به ديكه م 
ئەبێ  چاوم وەكو چاوی هەڵۆكان بێ  

بۆ ئەوەی هەستت پێبكەم 
ئەبێ  هه ستم وەكو هه ستى بێچووه كان بێ  

بۆ ئەوەی ساوت بدەم 
ئەبێ  پەنجەم وەكو قامیش نەواڕێژ بێ  

بۆ ئەوەی تامیشت بكەم 
ئەبێ  زمانم بە قەد ڕێی هاتونەهات درێژ بێ  

شه ڵاڵبوون 

ئاوێكی ڕوون بەدی ئەكەم 
ئەوە منم توایمەوە 

گڕێكی گەش بەدی ئەكەم 
ئەوە منم ئه بمه  سووتماك 

بایێكی توند وا هەڵئەكا ئەوە منم ئەناڵێنم 
وا دره ختێ له  بێخه وه  دائه ڕمێ 

ئەوە منم ئەبمەوە خاك 

زيوى زمان 

لەنێو داروپەردووی زەماندا 
زێڕی شكاوی هەندێ  وشە ئەدۆزمەوە 

زمان پڕ لە بریقە ئەكەن 
لەنێو زێڕو زیوی زماندا 
زەمزەمەيی ئەبیستمەوە

زەمان پڕ لە شریخە ئەكەن

شه رابى جاويدانى 

دەنگی وشەكان لە دوورەوە دێن 
لە گەرووی تۆوە دێن ، لە بن تاشەكان 

لە ژێر زەوی و ئاسمانەكان 
دەنگی وشەكان 
دەنگی وشەكان 

شەرابێكی ئەبەدییە دەمپارێزێ  
لەسيسبوون و هه ڵبزڕكان 

شووشه  

بەنێو دڵە شكاوەكاندا گوزەر ئه كەم 
گوێم لە زیڕەی ئاوا ئەبێ   

هەناوی زەمەن ئەڕمێنێ  
شكانی دڵ و شووشەكان وەك یەك وایە 

شەوكەتی زمان ئەشكێنێ  

درۆ 

شاعیر بوون درۆیەكی بچووكە 
لە چاو گڕكانی نادیاریت 

چۆن بتوانم درۆیەك بنووسمەوە 
گەورەتر بێت لە ڕاستی

حه شيشى فڕين 

ئەو باڵانەی پێی ئەفڕم و ئەنیشمەوە 
شیعر پەڕوپۆی كردوون 

شیعر نەبێ  شاباڵم ئەشكێ  
چیتر پێم لە زەوی نابێتەوە 

بازنه  

زۆرم بیركردەوە شیعر شەڕە لەگەڵ زمان 
زمان شەڕە لەگەڵ زەمان 
زەمان شەڕە لەگەڵ بازنە 

زۆرم بیركردەوە بازنە ئەبەدییە و كۆتایی نایەت 

خه ون 
من خەونم نەبینیوە  

كائینێكی چه ند بێ  خەونم 
ژیانم تاقە خەونێكە خۆم نایبینم 

بۆیە هەمیشە خەون بە خەونەوە ئەبینم 
بەڵام هەرگیز من خەون نابینم  

ژيان 

ژیان خەونێكی ئاوییە
هەموومان مەلەی تیا ئەكەین 

تەونێكی ئاگراوییە 
هەموومان لە ناویا سووتووین 

ژیان بایەكی تیژپەڕە 
هه موومان له گه ڵ خۆیا ئه بات

دیوانی

دواجار هه موومان شێت ئه بین
     

2018

يادەوەرییەكانی نەی نەوا  
             

هەمیشە خەیاڵێك ئەمباتەوە سەر زێيه  دوورەكانی بابل 
ئەو زێيانەی لەوێ  بەدەم سەمای زەریە خەمگینەكانەوە 

هاوارم ئەكرد كە بۆ ئەبەد با هەڵنەكات 
نەبا ئەو دەنگانەم لێ  بڕفێنێ  

كە هەمیشە وەك هەڵمی سپێدەی گیا 
لە كەلێسا دوورەكانەوە بانگیان ئەكردم 

ئەو دەمانەش  كە بەسەر باڵی شەوقەوە ئەگەیشتم 
لەتاو سەمای جوانی و شاپەری ئاسكان  ئەمردم 

یا ئەو ناڵەیەی لەدوورترین كوختی قامیشەڵانەوە ئەهات 
كە ناڵەی ئەو عاشقانە بوون لەبەر تای ئەشق كەوتبوون  
نەی نەوا ئەی ئۆرۆكی ماندووتر لەو كچە قەفقاسیانەی  

لە بەیانەوە تا ئێوارە شلكەی ڕانیان ئەبەخشن 
بەو چاوە زیتانەی هەوەس لە هۆش خۆی بردبوون 

وەك ئەوەی لە چاوەڕوانی قوڵینگان 
هەزار ساڵ بێ نەخەوتبن   

ئه ڵقه ى پساو 
 

ئەوسا كە بایێ  لەو بایانەی 
من هەمیشە لە گەڵیا مەست ئەبووم 

ئەو بایانەی كەهەڵیئەكرد 
خێرا خێرا دەستی تۆم ئەگرت 

ئەچووینەوە سەر ئەو گردانەی 
لەوێوە منارە بریقەدارەكانمان ئەدیت 

تا ئەو كاتەی مانگ بەدزییەوە 
لە پشت باڵی باشوكەكانەوە هەڵئەهات ئەماینەوە  

بەسەر گەڵاكانی جەستەم رائەبوورێ  
كزەیێك وەك پۆلیە گڕێ  

هەموو برینەكانم ئەكولێنێتەوە 
چەند دووری ماڵەكەی تۆ لە لای ماڵی خوایە  
دەرگاكانت بە پرچی فریشتەكان ئەڵقە دراون 

بمەوێ  بگەم بەتۆ  ئەبێ  بگەم بە خودا 
ئەفسوس بۆ بووی بە خودا؟ بۆ ؟

ڕۆژەكانم 

ڕۆژەكان هی من بوون 
شەمووانی ئەچوومە باخچیلەی ماڵەوە 

لە قوڕی سپی خەیاڵم
شەرابی سوورم دروست ئەكرد 

یەكشەمووان بەسەر گردەكەی مەحەتە 
گوێم لە دەنگی قیتاری نۆ فارگۆن ئەگرت 

دووشەمووان لە بەرەبەیانەوە قاوەم ئەخستە سەر ئاگرو 
تا ئیوارە كتێبخانەكەم پاك ئەكردەوە 

كتێب هەبوو دوای چەندین ساڵ 
سەر لە نوێ  بە یەكتر شاد ئەبووینەوە 

هی واش هەبوو یەكەمجاربوو كە ئەمبینی 
بە ساردی سڵاوێكی لێئەكردم 

ئەمزانی دڵی شكاوە و چەندین ساڵە 
بێ  رەحمانە لە زیندانی ئەو ڕەفانە بەندم كردوون

كۆنە پەڕی زۆرم لە نێو لاپەڕەی كتێبان ئەدۆزییەوە 
گەنجینەی حیكمەتی بوون، بوون 

هێندێكیان نامە بوون فرمێسكیان بەسەردا ڕژابوو 
هێندێكیا شیعریان بەسەرا نووسرابوو 

هەموو ڕۆژەكان هی من بوون 
سێ  شەمووان با دەستی ئەگرتم و 

ئەیبردمە دوورترین دارستان 
ماڵی یەكەمین كوكوختی بوو

چوار شەمووان سەرێكی گۆڕستانم ئەداو 
هاوڕێكانم هەموویان لەوێدا لەسەر پشت ڕاكشابوون 

چییان لێ  هات؟
هەموویان بە هێمنی لە ژێر خۆڵەوە 

سەیری ئاسمانیان ئەكرد 
چییان لێ  هات ؟ بۆ ڕۆیشتن 

ئێستاش هەروا چاوەڕوانم بێنەوە لام 
پێنجشەموان پڕ لە ئێوارەی نارنجی بوون 

ئەو ڕەنگانە منیان ئەبردەوە بۆلای باڕەكان 
بۆ لای ئەو مەلە مل باریكانەی 

لەسەر مێزەكە هەڵئەنیشتن 
ئێستا ڕۆژەكان هی من نین

شەممەكان باخێكی سیس و جۆگەلەی وشك 
دنیا ژەنگی هەڵێناوە 

یەكشەموان ریتمێكی ساردو دەنگی ناسازی لورەیەك 
لە دوورەوە گوێمان ئەسمێ 

دووشەممه ان هەر ئەڵێی مرۆڤە 
لە ئاوێنەی شكاو خۆی ئەبینێ  

ڕۆحی هەلا هەلا بووە
سێ  شەموان كز كز ئەسووتێن ئێستا نا ئێستا 

ئەكوژێنەوەو ئەچینەوە بۆ تاریكی
چوار شەموان لە سینەمایێ  
شاشەو بەختی لێ  شكابێ  

پێنج شەموانیش بەیەكەوە دا ئەنیشین 
قسەی گەورە فڕێ  ئەدەین 

هێندێ  ئەبینە فەیلەسوف، هێندێ  قەرەج ، 
هێندێ  شەكسپیر، هێندێ  باشترین تەباخ 

ئاخ ڕۆژەكان تامیان نەماوە

گەمەكانی ژیان
وەك جگەرەیەكی داگیرساوم 

ژیان قوم قوم ئەمكێشێ 
تادێ  باڵام هەڵئەپاچێ  و 

جەستەم ئەداتە دەست دوكەڵ  
چەند بێهوودەیە ئەم ژیانە 

هەندێ  جار بۆم ئەگری و هەندێ  جاریش پێئەكەنێ 
دڵۆپ دڵۆپ هەڵم ئەمژێ  

گەز گەز گۆشتم لێ  ئەسەنێ  
سەیركە شاعیر لە كوێ ؟ ژیان لە كوێ ؟ 

گەوهەری من لەم ژیانە 
چەند بوتڵێ  لە خەمی قووڵ و 

چەند سنووقێ  لە خەیاڵ و 
چەند رەفەیێ  لە كتێب و چەند چاویلكەیێ  

بۆ بینین و چەند ئاوازێ  بو گریان و 
چەپكێ  لە ڕێحانەی هزرو 

گۆڵمێ  لە فرمێسكی مناڵیی و 
چەند قووتوێ  لە هەناسەی سارد 

ژیانیشم بریتیە لە چەند شتێكی سادە 
كەوتنی هەتاهەتاییم لە سێبەری خەمگینی قەڵا

وەستان لە كەنار ڕووباران 
یا دروست كردنی ئایدیا 

بە بەرد و داری وردە خەیاڵ 
خواردنەوەی چەند قوومی لە ژەهری فۆدكاو

شكاندنی چەند كوڵمە قەندێ  لە گەڵ برادەران  
چڕینی چەند گۆرانییەكی كۆن كە وەك حەشیشە 

ئەمانخاتە باخی وەهم  
ئیدی ژیان ئاوایە لە كابرایەكی حەشاش ئەچێ  

هەموومان دائەگیرسێنێ  
پاشان دەستێ  ئەنێ  بە گیرفانی ڕۆحمان و 

هەموو شتێكمان لێ  ئەسەنێ   
هەندێ  جار بە كیسە قاقامان بۆ دێنێ  

بە قەرتاڵ گریانمان پێ  ئەبەخشێ  
بای ناو دارستانەكانمان بۆ رائەخاو 

لە ژێرەوەش وردە وردە 
بەڕمان لە ژێر پێ  ڕائەكێشێ   
پشتی سەرمان ئەدا بە ئەرزو 

دڵۆپێ  خوێن لە ناو جەستەمان ناهێڵێ  
چوزانم ژیان زۆر سەیرە هیچ سوحبەتێك نازانێ

ڕۆژنامە ناخوێنێتەوەو شیعر نانووسێ   
جار جار بۆ هەوەس دێتە سەرمێزەكانی ئێمەوە 

هێندێكمان ئەبا بە دیاری 
ئەمانداتەوە دەست باری تەعالاو ئەڵێ  

ها ئەوە دەستكردە جوانەكانتن 
شكاون چاكیان كەرەوە 

یا هی تری لێ  دروست بكە.
ئەوە ژیانە ئیدی جا ئەڵێی چی؟

بێ  ئاوڕ           
1

لە سفرەوە دەست  پێئەكەم 
لە یەكەم خورپە و یەكەم داگیرسان

لە یەكەم باران لە یەكەم زریان 
لە یەكەم ئەوین لە یەكەم تاسان

لە یەكەم بزەو لە یەكەم گریان
چی رابردووی درەوشاوەو خامۆش هەیە 

لە كتێبێ  دایئەڕێژم 
تا لە شورەی پۆڵابەندی یادەوەریدا بینێژم 

 2
لە سفرەوە دەست پێئەكەم 
چی ئەلفابای نووسین هەیە
هەموویان ڕەش ئەكەمەوە 

چی پێكەنین و بزەیە 
بە قەدەری هەڵئەواسم 

3
لە سفرەوە دەست پێئەكەم

پەیمان لەگەڵ گوێ ئەبەستم 
هەتا گوڕو خوێنی مابێ 

دەرگای لە سەدای بێهودە كلیلبدا  
قسەیێ نەبیستێ كە ژەهری زمانی تیا بێ 

بە چاوەكانی خۆم ئەڵێم 
تیشكی خۆیان بۆ قوڵایی بهاوێژن
لە پێناوی تاقە ڕەنگێكی ئەبەدیدا 

چی ڕەنگ هەیە هەڵیانڕێژن
ڕێكەوتنێ لەگەڵ زمانم مۆر ئەكەم

قسەیێ فڕێ نەداتن 

لێوڕێژی بەها نەبێتن 
شیعرێ نەخاتە سەر پەڕەی 

لە گیادا سەوز نەبێ 
نامەیێ بۆ لووت ئەنووسم 

هەموو بۆنەكان وەلانێ
تەنها بۆنی یەكەم لاسكی ئەوین نەبێ

4 
لە سفرەوە دەست پێئەكەم

پەنجەكانم تەرخان ئەكەم بۆ جوانڕێژێ
دڵم ئەكەم بە خەزنەی با 

دابخورپێ بەو دێرانەی 
كە دائەڕژێن لە دوای مەستی

رۆحم ئەكەم بە میحرابێ 
بۆ كۆڕەوی بەی پەرستی 

5
لە سفرەوە دەست پێئەكەم

وەك شاعیرێ تازە یەكەم كتێبی ئاشقانەی كڕێبێ
وەك منداڵێ یەكەم جار بێ  بە دوای پەپوولە ڕابكا

یەك دارستانی بڕیبێ 
وەك ئەوەی یەكەمین جارە كەوا من ئاسمانم دیبێ

یەكەم جار بێ  بچمە نێو ماڵی درەخت و
سەرسام ببم بەوەی ئاخۆ 

ئەبێ  گەڵای وەریو چی بێ ؟
وەك ئەوەی گوێم لە هێچ شتێكا نەبووبێ

یان زمانم تازە پژا بێ 
چاویشم هیچی نەدیبێ

6
لە سفرەوە دەست پێئەكەم 

بۆ خوێندنەوەی جوانی نەبێ 
هەرگیز چاوم ناكەمەوە
بۆ بیستنی ئەوین نەبێ 

وەڵامی گوێ  نادەمەوە
جگە لە چوون بۆ ناو ماڵی جاویدانی

هیچ ڕێگایێ  ناگرمەبەر 
بۆ پێشوازی ئەوین نەبێ 

هیچ تاجێكی دیكەی شیعر ناخەمە سەر

سپییەكان، سپی سپی

1
فەزا سپی و دڵیشم سپی 

فەزا تەنها و دڵیشم تەنها
ئاخ من و فەزا چیمان  كردووە 

ئاوا سەدای نەی 
دەنگی نهێنی و ئاشكرای ناڵە  

لە ناخی ئێمەی گەردوون مردووە  
2

دوور دوور ئەڕوانم فەزا تا بڵێی بێدەنگ و چۆلە 
هەست ئەكەم دڵم وەك ئەو فەزایە 

تەنها بێدەنگی و چۆلی تیایە
دڵێك وەك فەزا چۆل و بێدەنگ بێ  
ئەبێ  ئەو دڵە چەند بە تۆ بەند بێ  

بێ  تۆیی ئەبێ  چی بۆ هێنابێ  
جگە لە كڵپەی ئاوری تاسە 

ئەبێ  چۆن تارو ماری كردبێ   
3

دەنگێ  لە فەزا وەك نوور هەڵئەچێ  
بانگی تەنهایی و بێدەنگی كەونە
دەنگێ  لە دڵم وەك گڕ هەڵئەچێ  
دەنگی سووتان و ئاورو خەونە 

4
فەزا وەك دڵم پڕ ئاوێنەیەو ئەتروسكێنێ  
دڵم وەك فەزا پڕە لە هەورو ئەبروسكێنێ  

من بە تروسكە فەزا ئەناسم 
فەزا بە بروسكە دڵم ئەناسێ 

 5
ئێمە دوو جەستەی ناو بەفری سڕین 

بە خوێنی غەیب و گەوهەری شمشێر  
لە وێنەی خوداو مەجازی شیعر خزمی یەكترین 

لەشكری فەزا باران و هەورە 
لەشكری دڵم ئاورو ئەوین 

6
فەزا پەست ئەبێ  باران دائەكا 

ئەو وێنەی وەهمی ئەوینی نییە 
تا وەكو دڵم كتێب تەی بكا

من چەند بچووكم لەناو سپپییاتی  فەزای بەرینا 
فەزا سەت ئەوەن لە ناو دڵی من 

7
فەزا بەو بەرگی سپیپاتی خۆی 

تەواوی دونیای كفن كردووە 
دڵم بە گڕی ئاگراوی خۆی 

تەواوی فەزای  گەرم كردووە 
8

ئای فەزا لە چاو دڵی گەورەی من چەند بچكۆڵەیە  
من چەند بە تەنهام لە نێو گەورەیی ئەم فەزایەدا 

وەك ئەستێرەیێ  نە مەداری خۆی ئەدۆزێتەوە 
نە ئەتوانێتن بێتەوە زەوی 

نە فەزا شیری هەردوو مەمكی خۆی پێ  ئەبەخشێتن 
نە ناوی هەیە لە لەوحی خودا 

ئەوین بە چەشنێ  بە پەرژینی گڕ بەندی كردووە 
بۆیە تا هەتا لە بۆشایی كەون ئەسوڕێتەوە 

9
لە نێو پانتایی ئەم فەزایەدا 
من تەنها دڵم بۆ تۆ لێئەدا 

كە تۆ تەنهابیت لە نێو پانتایی ئەم فەزایەدا 
ئاخۆ ئەبێ  من چەندە تەنهابم 

كە دوو جۆر تەنها ئابلۆقەی داوم 
یەكیان ئەوینت ئەویتر فەزا  

ڕەشبوونەوە
 1

هەموو شتێ   لە ناكاودا گۆڕا 
مانگ وتی ئەوە من نەبووم  

كەی من شەوق و تریفەم داوە بە ئێوە 
ڕووبار وتی ڕۆژێ  من شەپۆلم نەبووە 

زەوی وتی من نەبوویمە كۆیلەی باران  
3

هەموو شتێ  لە ناكاودا گریا 
من بۆ ئەوینی جارانم 

ئەو بۆ ئەوینی جارانی 
مانگ بۆ ئاسمان 

ڕووبار بۆ گرمەی شەپۆلی 
زەوی بۆ دلۆپەی بارانی  

منیش بۆ خۆم 
4

هەموو شتێ  لە ناكاودا ونبوو
مانگ ئاوابوو 

ڕووبار وەك بروسكە تێپەڕی 
زەوی  خۆی لە شەختەدا شاردەوە 

خودا لە هەور دابەزی منی بۆ عەدەم ناردەوە  
 5

هەموو شتێ  لە ناكاو تووڕە بوو 
مانگ لەبەر قژی تریفەی 

ڕووبار لە  شریخەی شەپۆلی بێكۆتایی  
زەوی  لە هاواری مرۆڤ 

منیش لە ناو گۆرانی چڕینی تەنهایی

6
هەموو شتێ  لە ناكاودا شكا 

كە شوشەی مانگ كەوتە بەر لێزمەی باو بۆران 
كە ئاو لە ڕووبار تووڕە بوو 

زەوی لە بومەلەرزەدا مرد  
منیش كە ئەوین لە ناو دڵمدا چكی كرد 

7
هەموو شتێ  لە ناكاو بوو بە ئەبەنووس ڕەشداگەڕا 

مانگ لە پرسەی سپی بوونی كەزی تریفەی كچەكانی 
ڕووبار لەتاو كۆچی بەردەوامی شەپۆلانی 

زەوی لە سۆنگەی وەرینی قژی هەموو درەختەكانی 
منیش لە تای ئەوین و كۆچی هەمیشەو بێئامانی 

 8
هەموو شتێ  لە ناكاودا پیر بوو 

مانگ لەناو هەوری ڕەش 
ڕووبار لە نسێی نساران 

زەوی  لە ژێر پێی ئینسان 
منیش لەگەڕان بە دوای تۆ 

 9
هەموو شتێ  لە ناكاودا سیس بوو 

مانگ كە با هات تۆقەی لە قژی تریفەی دا 
ڕووبار كە  مافوری شەختە دایپۆشی 

زەوی  كە پاییز بوو بە میوانی 
منیش كە تۆ دەرگای ئەوینت كلیلدا 

كۆترەكانی سایلۆ

لە كوێوە هاتوون خودایە 
مەرجانن لەنزیك ماڵی تۆ 

كە ئەفڕن وه ك بەفرن
لە ئاسمانە هەڵئەڕژێن 

ئێواران كەباڵیان پڕ ئەبێ  
بە سەر تاقە بەرزەكانەوە هەڵئەكورمێن 

كە تابان زیوی خۆی ئەبەخشێ  بە ڕۆحیان
هەر ئەڵێی دەنكه  هێشووی ترێن  

لەوێ  لە لای ڕێستهاوسی سیحرو جوانی 
یادە بەردینەكەی ئینگلیز
كاروانی عاشقان ئەهاتن
خۆیان و جانتایێ  كتێب 

خۆیان و باوەشێ  جریوەی چیا  
بەدیار پەنجەرە و باخاتی ناو مەحەتە 

شەڵال ئەبوون لە چاو چاوێنی و  گۆرانی  
ئاخ خودایە

بۆ جارێكی تر نەچوومەوە سێبەرەكەی سایلۆ 
غەرقی جوانی جاران بم و  مەست بم وەكات

جارێكی تر لە غاباتەكەی كوراندا 
كتێبێ  بگرمە دەست و داڵغەی ئایندە لێبدەم 

ئەو ئایندەی تاوەكو ئێستاش هەر نەهات 

ئاگر

سەیری وردە ماسییە جوانەكانی ئەكرد 
پولەكەی سپی و مەرجانیی لەو ناوە 

شەوقی خۆیان ئەدا بەو ئاوە 
دوا چرپەی ئەوینیان ئەدركان 

ئەیاندا بە كاژی بڵند و بەردی بن كانی 
ئەو لەتاو تای ئەشقی 

دەستی خۆی ئەبردە ناو سینەو مەمكانی 
ئەمبینی كە هەڵم 

لە ئاوی ئەو كانییە هەڵئەسێ  
ئەویش وەك بەندیێك 

ڕانی خۆی لە ڕانی خوڕەی ئاو ئەبەستی 

كانی قڕژاڵان
ئێوارە كە تیشكی خۆرەتاو 

ئەڕژایە نێو بەردە لووسەكانی كانیاو 
ئەو تازە ئەتەگی لە سینە ڕادابوو 

بە لەپی بچوك ومەڕمەڕی 
ئاوی ڕوونى ئەكردە 

ئەو كەزی و بسكانەی 
بۆ مەلە بە سەریا  بایدابوو 

كە نزیك كەوتمەوە تازە ئەستێرەیێ  
بەدیار جەستەی ڕووتی 

ئاگری گرتبوو
ڕایكردو ئاوابوو 

ئەچمەوە باخچەكانی وەزیریە

كوپەیەكی پڕ لیرەم لە ناو گەڵادا جێهێشتووە
دڵێكی پڕ تاسەم لە كۆڕنیشی دیجلەدا جێهێشتووە

ساڵانێكی پڕ لە خەمم
لە مەیخانەكانی ئەوێ  جێهێشتووە

لیرەكان ئەشكی ئەوین بوون
تاسەكان تاسەی هەزاران زام و برین بوون
خەمەكان خەمی چوار ساڵی ئاگرین بوون
دەتوانم بە وانەوە سەد ساڵی تریش بژیم

ئەچمەوە باخچەكانی وەزیریە
بانگی خۆشەویستەكەم ئەكەمەوە

ئەڵێم وەرەوە وا من لەو شوێنەدا وەستاوم
كە بە دیار چاوانتەوە رائەوەستام

گوێم لە قسە نەرمەكانت ئەگرت
ئەڵێم وەرەوە وا من لەو شوێنە وەستاوم

كە هەمیشە لەوێ  چاوەڕوانیم ئەكردی
ئەچمەوە بۆ دەریاچەی رەزازە

یادەوەرییەكانم ئەهێنمەوە
دڵۆپە ڕژاوەكانی فرمێسكم هەڵئەگرمەوە

قسە ڕژاوەكانم كۆ ئەكەمەوە
مەلی هەناسە ساردەكانم ئەگرمەوە 

ئەچمەوە سەر پردەكەی خاسە
چاوەڕوانییەكی زۆرم لە وێ  جێهێشتووە

خورپەیەكی زۆرم لەوێ  جێهێشتووە
تەنهاییەكی زۆرم لە وێ  جێهێشتووە

چاوەڕوانییەكەم بۆ ئەو بوو
خورپەكانم بۆ ئەو بوو

تەنهاییەكانم  نەهاتنی یەكجاری ئەو بوو
ئەچمەوە قاوەخانەكەی بەرازیلی

شەكری قسەكانی ئەهێنمەوە
فینجانە جوانەكانی قاوەكانمان ئەهێنمەوە
ڕەنگە ڕژاوەكانی ناو جانتاكەی ئەهێنمەوە

ئەو شەكرو فینجان و ڕەنگە ئاسمانیانە
بەشی هەزار ساڵم ئەكات

من باسی باكوورت بۆ ئەكەم باكوور

ئەچمەوە باكوور، دوورترین مەملەكەتی گیا
مەملەكەتی تەمتوومان 

برادەرەكانی مناڵیم هەموو لەوێن 
لەوێ  لە ژێر تاوێرە بەردێ 

نامەی یەكەمین ئەوینی خۆم شاردۆتەوە 
لەوێ  زمان بەشی ئەو مەلەكووتە ناكات 

بە ستیلی خەون دروستم ئەكاتەوە 
لەوێ  كتێبی بۆنی مناڵیی ئەدۆزمەوە 

لەوێ  زەمان ئەبەدییە 
زمان ڕستەیەكی خورافیە

لەوێ  لە ناو ڕووباری گانگا 
كە خوڵەمێشەكەی تاگووری تیا ڕژاوە 

قسەم لە گەڵ كریشنا كردووە ئەچینەوە ئایندە 
لە كاتدرائیەی سامباستا گومانم لەگەڵ شێكسبیر ژەنیوە 
لە ناو گۆڕستانی خاك و خۆڵ نامەی نالیم خوێندۆتەوە 

دروودە پیرۆزەكانی بەلاغەتم لە دڵمدا هەڵگرتووە 
من باسی باكوورت بۆ دەكەم باكوور 

ئاخ باكوور چەند دوورە بە ئاستەم لە زەینم ماوە 
وەك منی لكە گیا لە تۆی ئاو

وەك نارام سین لە سەرچاوە دوورەكانی  
دەزانی باكوور چەند دوورە

وەك نەی لە مەملەكەتی قامیش
وەك سامۆرا لە شمشێر  

باكوور پڕە  لە سێو ، سێوی ئەوین

سێوەكان ڕەنگاو ڕەنگن 
ڕەنگەكان پر باق و بریق 

بریقەكان هەمووی وێنەی تۆن شازادەی كاستالیا  
وێنەی تۆ هەزار هەزارە لە ئاوێنەی نارسیسیم 

بە دوای كام وێنەت بكەوم كوردیلیای من
دەرمانی لە هەزار ژەهر گیراوەی نادیار

كە ئەزانم بۆ هەر وێنەیەكت بچم 
هەزاران هەزار جار ئەكەوم

ئاخ باكوور چەند دوورە شازاده ی ئاوی كاستیلیا 
باكوور وەك كتێبی ئاسۆ كە ئەگاتە بنی ئاسمان 

تا ئەیگەمێ  ئاوا ئەبێ  
باكوور وەك قەڵەمی دەستی مناڵ 

ئەوەندەی نووك ئەشكێنێ  و هەمدیس ئەیتاشێتەوە 
تا ئەگاتەوە ده ستی من تەواو ئەبێ  

باكوور پڕە لە ئاشق 
ئاشقەكان هەمیشە نامە ئەنووسن 

نامەكان هەمیشە ناگەن ئەبن بە مەلی ده ریاچەی وان 
ئەزانی مردن لە باكوور چەند خۆشە 

وەرە ده ستت بده  ده ستم بە یەكەوە ئەچین بۆ باكوور 
ئەچینەوە سەر ڕووباری ئارنۆ 

دانتی لەوێ  چاوەڕوانی بیاتریس ئەكا 
بەسەر گەسگەكە باز ئەدەین و هەرگیز لە یەك نابینەوە 

لە باكوور هیچ كەسێ  لەبەر تای ئەشق چاوی نابینێ  
چاویان پڕ بووە لە وێنەی مەعشووقەكانیان 

لە باكوور كەس لەسەر زەوی دیار نییە 
هەموویان بە ئاسمانەوەن 

ئاخر هەموویان بە دوای مەعشووقەكانی خۆیان لە فڕیندان 
من باسی باكوورت بۆ ئەكەم باكوور ئەنتیگۆنا 

باكوور وەكو ئاگر وایە 
لە بەر هەناسەی داغی ئاشقان 

وەك ئاو وایە لەبەر فرمێسكی ڕوونی ئاشقان 
وەك  ئاهەنگ وایە لەبەر گۆرانی شازی ئاشقان 
وەك باخی سێو وایە لەبەر دڵی ڕژاوی ئاشقان 

مەملەكەتێكە لە سازو نەی 
هەموو ئاشقەكان خەریكی چاندنی قامیشن 

لە بەیانییەوە ده نگی نەیە تا بەیانی 
لە باكوور كەس كاتی نییە بۆ قسە 

هه موو دەمیان لە ناو دەمی یەكتر ناوە 
لە باكوور تاكێ  نابینی 

جووت جووت لەیەكتر ئاڵاون 
سەریان لە بنگوێی یەكناوە 

باكوور پڕە لە گۆزە، گۆزەی شەراب  
بەینی خۆمان بێ  باكوور ئاوە ئاوی سەراب 

هەموو ئێوارەیەك قازو قوڵینگ ئەگەنەوە باكوور 
باكوور سپی سپی ئەچێتەوە 

سەراو سەر خۆیان داوێن 
وائەزانن گەیشتوونەتە ئاو 

چەند گوناحن نازانن باكوور ئاو نییە 
فرمێسكی چاوە، چاو 

من باسی باكوورت بۆ ئەكەم باكوور

تۆیش تۆیش ئەبەدی من

ئەزانم وەك نەرمە بایێ  كە بەسەر گەڵا ڕەت ئەبێ 
ئاواهی وەكو فنجانێ  كە قاوەی بنی سووتابێ 
یا هەر وەكو ئاوێنەیێ  لە هەزاران جێ  شكابێ 

یا وەك بنە سیگارەیێ  هێشتا دوكەڵی هەر مابێ 
یا مینا پەیمانەی بە تاڵ 
لە سەرخۆشێ  بە جێمابێ 

ئاوەها تۆ جێمئەهێڵی
*

ئەزانم وەكو سەمایێ  كە بەسەر دڵما ئەیگێڕی
ئاواهی وەك خەراباتێ  ساقیێكی تیا نەمابێ 

یا وەك كتێبی وێرانەیێ  حەرفەكانی لێ  ڕژابێ 
یا وەك تاقە گوڵێكی یاس

هێندەیان دەم پێوەنابێ  
بۆن و بەرامەی پژابێ 

ئاوەها تۆ جێمئەهێڵی 
*

ئەوە منیش تاوەكو هەم
لەژێر سایەی ئەو تاقەدارە ئەوەستم

ئەوە خوایە مانگی ڕوخت هەڵێ  و 
جارێكی دیكەش بێیتەوە

یا وەك خۆری دوای بارانێكی پاییزی 
لەناكاوان هەڵێیتەوە

منیش هەر لێرە ئەوەستم دەبا ئومێدێكیش نەبێ 
هەتا ئەو ڕۆژەی كەگیا لەبەر پێیانم شیین ئەبێ  

ئەزانم كە ئەگەڕێیتەوە بەفر سەری داپۆشیوم
فیراقی مەینەتباری تۆ خوێنی جەستەی پێ  نۆشیوم

بەڵام چیبكەم هەتا خورپەی دڵ وەمینێ 
ئەوین لە دەمار ئەگەڕێ  و

تۆوی ئەبەد لەناو ڕۆحمدا ئەچێنێ .

زەنایێ  لە هیچ     
                

هەموومان وەك پووشی ناو با 
لە بۆشایی ئەم جیهانەدا ئەسووڕێینەوە  
با چۆنی بوێ  ئاوا لەگەڵ خۆیمان ئەبا  

هێندێكمان لە دارستانەكاندا بە دوای سێبەر 
سێبەرێ  تۆزێ  دڵمان بداتەوە 

هێندێكمان لە باڕەكان بۆ مەستی 
مەستیێك بۆ ئەسڵی خۆمان بباتەوە 

هێندێكیشمان لە كێڵگەكان
چاوەڕوانی باران ئەكەین 

بو لای گوڵەگەنمەكانمان بباتەوە 
هێندێكمان لە هۆلە تاریكەكان 

سەیری دوا دیمەنی ئۆڤیلیا ئەكەین 
یا لە دۆزەخەكەی باربۆس 
سەیری كونی كلیل ئەكەین

باندێ  لە باخەكانی سنوور  
هاكا لە ڕێژنەیەكا چەندانێكیان 

دوانامەی خۆیان بۆ ژیان بنووسنەوە 
چەند كەسانێ  لە سووچی كتێبخانەكاندا 

دوا لاپەڕەكانی ئەخاب لە موبی دیك ئەخوێننەوە 
ئێمە هەموومان لە بۆشایی ئەو جیهانەدا ئەسووڕێنەوە 

هێندێكمان مەست 
وەك ئەوەی پاشای كەون بێ 

هێندێكما پەست 
وەك ئەوەی ئێستا نا ئێستا دونیا تەواو ئەبێ  

هێندێكمان لە باشور 
هێندێ  لە باكوور  

هێندێ  لە كانەكانی زێڕ دەبن بە مشتێ  خۆڵەمێش 
هێندێ  لە مێترۆكاندا دوا قومی ئومێد 

لە حەشیشی ئاگرین ئەدەن 
بۆ عەدەم ئەگەڕێنەوە 

مۆزیكژەنەكان لە باخەكانی باخدا  
ئەبن بە دوا دڵۆپی دەریاچەی قوو 

یا لە مۆزەخانەكانی پاریس و 
گەڕەكە میللیەكانی هەولێر  

بەدوای جوانییەكانی ژیان ئەگەڕێن 
منیش لێرە لە چیمەنێكی تەنها 

لە چیمەنێكی دەورەدراو بە كۆنكریتێكی بێ  مانا 
دەورەدراو بە كۆمەڵێ  جەردە 

بە كۆمەڵێ  كودێتای بن پەردە 
سیخناخ بە كۆمەڵێ  سەرخۆش 

كە تەنها بۆ ئەوە مەست ئەبن خەو دایانگرێ  
منیش لێرە لە سەر مێزێكی بچووكی یەك بە یەك 

كە جارجارە هێند فراوان ئەبێ 
جێی دونیای لێ  ئەبێتەوە  

ئەچمەوە ماڵە شڕەكەی بۆدلێر 
كە لە سێوی گەنیو ئەچێ  

یا لە گەڵ چەند شیعرێكی ڕۆمی و مەولەویدا 
ئەچینەوە حوجرە گەورەكەی خودا 

بەسەر پشتی بۆراقەكەی دانتی 
سەرێ  لە رامبۆی بەرەلاو 

جاهیدی هەمیشە مەست ئەده ین 

یا لەگەڵ وایتمەن  باسی گیا ئەكەین  
هەندێ  جاریش كەس لەكەس ناگاو شەڕ ئەكەین 

سەیركە ئێمە هەموو لە بۆشایی ئەم جیهانەدا 
وەك پووشی دەم با ئەسوڕێنەوە 

)ئاخر ئێمە كێین لە نێو ئەم جیهانە ئاڵۆزەدا؟ (
هێندە بە خۆمان هەڵئەدەین ؟

مەلەكووتی من                                      
 1

لە ناو مەلەكووتی مندا، نە فریشتە هەیە نە شەیتان  
نە نیشتنەوەی ئاو هەیە نە تۆفان 

تەنها  ئەوینی ئەبەدییە
كە وەك شیری مەمكی دایك 

ئەپڕژێتە باخی زمان 
2

لەناو مەلەكووتی مندا، ژنێ هەمیشە سەما ئەكات 
ڕووناكی كۆ ئەكاتەوە 

درەختی  خۆی پێ  ئاو ئەدات
شەوان گۆزەی دڵم ئەدزێ  

سپێدان ووردو خاشی ئەكات 
3

لە ناو مەلەكووتی مندا، ڕێ  ڕێ  مەلەكانی نۆتە 
 ئەچنەوە ماڵی كۆنشیرتو

ڕستەكانی ناو كتێبی تەم وفیراق 
نەسلی ژەنگاوی خۆیان ئەسڕنەوە 
جاویدانی لە ڕۆحی مانا ئەچێنن 

 4
لە ناو مەلەكووتی مندا 

گیا خوناوەی بەیان بانگ ئەكا
تەنهایی وەك ئاقیقی شین ئەدرەوشێتەوە 

 5
لە ناو مەلەكووتی مندا، یاری نێوان خوداو شەیتان 

پڕە لە داشی فریودان 

یەقین بۆتە شمشێری ناو دەستی گومان 
ڕیئاڵ ئەسپێكی بەزیوە لە ناو ڕایسێزی تەمتوومان

لە مەلەكووتی مندا، هەموو دێڕێ  مانیفێستە بۆ دڵشكان 
ئەوەی بەردەوام ئەبیسترێ  هەر سەدایە 

سەدای بێ  وەڵامی ئینسان 
6

لە ناو مەلەكووتی مندا 
ئاگرو ئەوین لە شەبەیخوونی ئەبەدین 

وەهم  سەرمەشق و سوارە
وەهمی گەیشتن بە لوتكەو ناخی زەمین 

7
لە ناو مەلەكووتی مندا، میتافۆڕ سوڵتانی كەونە 

تابۆ دێڕێكی كەونارە  
لەناو گۆزەی سپی شیعر 

 8
لە ناو مەلەكووتی مندا 

بای وا هەیە دارستانەكان ناناسێ  
 گەڕەك هەیە یوتوپیایە هەم دیارەو دیار نییە 

9
لە ناو مەلەكووتی مندا زێ  هەیە لە دەریا ئەچێ  

مرۆڤ هەیە لە نووسینەوەی كەوندا 
لە ستوونە نادیارەكانی خوا ئەچێ  

كچان  ئاون لە شەبەقدا 
گوڵەكانی مەریەم ساو ئەدەن 

كتێب لە كوێ  دەست پێبكا 
ماناكان بۆ  وێ   تاو ئەدەن 

میری مەحاڵ

چەند پێویستیم بە ئاسمانە  
تاوەكو جێم لە زەوی تۆ ببێتەوە 

چەند پێویستیم بەدەریایە 
تا دڵۆپێ  لەنووری  تۆ بدۆزمەوە 

بۆوەی ئەوینت نەمكوژێ 
من پێویستیم بە گریانە

من ئەزانم ئەبێ  كەون داگیر بكەم 
ئەبێ  سەدان ساڵ كۆیلە بم 

تا ساتێك ئازادی لە تۆ بە دەست بێنم 
ئەبێ  هەموو ئاگرەكان تاقی كەمەوە 
تا لە مانای  سووتانی ئەوینت بگەم 

ئاخ چەند پێویستیم بە ونكردنی خۆم هەیە 
تا جارێ  تۆ بدۆزمەوە 

چەند پێویستیم بەخۆكوشتنی خۆم هەیە 
تا لە جاویدانی تۆ بگەم 
هەزار ساڵ ترسم پێئەوێ  

تا بۆ ساتێ  ئازایەتی لەبەرامبەر تۆ  بنوێنم 
هەموو ئازادییەكان لای تۆن 

تەنها منم تاقە دیلی تەلاری تۆ 
هەموو دەریاكان لای تۆن 

تەنها منم تاقە تێنووی ئەوینی تۆ 
ئۆف ئۆف 

چەند پێویستیم بە ئاشكرایی تۆ هەیە 
تا لە نهێنی خۆم بگەم  

پێویستم بە تەنهاییە 
تا دەمێ  هاودەمی تۆ بم 

پێوستیم بە هەموو ڕێگاكانە 
تا بكەومە سەر ڕێگەی تۆ 

پێویستیم بە هەموو شمشێرەكانە 
تا لە دەمی تیغی ئەوینی تۆ بگەم 

من ئەمەوێ  هەموو بینایی چاوەكان 
لە چاوی خۆم كۆكەمەوە 

تا بەشی بینینت بكات 
من ئەمەوێ  هەموو بیستنی گوێچكەكان 

لە گوێچكەی خۆم كۆكەمەوە 
تا بەشی بیستنت بكەم 

مۆنادی درەوشاوە

سیزیف براكەم سیزیف 
خوا ئێمەی خۆشناوێ  و ڕقی لێمان ئەبێتەوە 

ئەوەی ناكرێ  پێمان ئەكا 
لە هەموو یارییەكان لێمان ئەباتەوە  

لە خاچی ئەبەدیمان ئەدا 
ئاوی دەریامان پێ  ئەگوازێتەوە 

تیشكە ڕژاوەكانی خۆیمان پێ  كۆ ئەكاتەوە 
قەڵامان پێ  دروست ئەكاو 
خۆڵمان پێ  ئەكێشێتەوە 

شیعرەكانمان ڕەشئەكاتەوە و 
مەحاڵمان پێ  ئەنووسێتەوە 

ئەوە نییە هەمیشە تۆ 
بەردەكە بۆ سەرەوە ئەبەیتەوە 

بەڵام هەمیشە بۆ خوارەوەی  گلۆر ئەكاتەوە 
سارد نەبێتەوە، تیر لە كەمان ترازاوە ناگەڕێتەوە 

ئێمەیش دوای تۆ 
شانمان ئەدەینە بەر هەمان ئەو بەردە 

بە هەمان عەزابی ئەبەدی
بەرەو هەمان لوتكەی ئەبەینەوە 

بەڵام هەمدیس گلۆری بنار ئەبێتەوە 
سیزیف براكەم سیزیف 

خوا ئێمەی خۆشناوێ  ڕقی لێمان ئەبێتەوە 
گۆڕمان پێ  هەڵئەكەنێ  و ئێمەی تیائەشارێتەوە 

میخكۆبی ئازاری كردووین

دیلی دەستی هەرماسی كردووین 
ئاردی ناو درك و داڵمان پێ  كۆ ئەكاتەوە 

تۆپی زەویمان پێ  هەڵئەگرێ 
ئاسمانمان پێ  ئەشواتەوە 

چیرۆكی ئازارمان پێ  ئەگێڕێتەوە 
بەردەكەمان پێ  ئەباتە سەر لوتكە و 

هەمدیس گلۆر ئەبێتەوە
سیزیف 

چا نەبوو تۆ مۆنادی خۆت هەبوو بۆنت ئەكرد  
بەو مۆنادە چەند بەختەوەر بوویت 

هاوڕێی ئەبەدیت بوو 
ئەنیست بوو، جەلیست بوو  

كتێب و قەڵەم و لیست بوو
هەموو ڕۆژێ  وەك كۆرپەی خۆت 

ئەتخستە سەر شان و ملت  
بەرەو ترۆپك هەڵئەكشایت 

ئومێدی خەڵاس بوونت هەبوو
ئومیدی پاك بوونەوەت هەبوو 

بەڵام بەردەكە لاسار بوو 
گوێی بە ئازاری باوكی نەئەداو رایئەكرئەوە ژێر بنار 

لە قووڵایی بەیەك ئەگەیشتنەوە  
سیزیف سیزیف هاوڕێی هەمیشەی بەردەكە 

واز مەهێنە 
بەڵكو تۆزێ  شل بێتەوە دڵی بەردەكە نەرم بێ  

ئاخر ئێمەیش لە دوای تۆ هەمان بەردمان پێ  ئەبڕێ  
ئەوە قەدەری مرۆڤە تەواو نابێ  

چەند بۆ سەر لوتكەكەی ببەی 
دیسان گلۆر ئەبێتەوە و بۆ بنار ئەگەڕێتەوە  

بەردەكە بەردەكە، كەی لە لوتكەدا قەرار ئەگری 
تۆیش بێ  ئەوەی زمانت هەبێ  

گۆرانی مەرگمان بۆ ئەڵێی
بێ  ئەوەی كە دەستت هەبێ  

وەك ژەهر ئەمانپاچی 
بێ  ئەوەی كە دڵت هەبێ  ڕقت لێمان ئەبێتەوە؟

وەك دەمی تیغ ئەمانبڕی 

* مۆناد : گەوهەری تاقانە

پاییزی فینۆف

پراگ
لە سێنترۆمی پراگدا كچێك گۆرانی ئەچڕی

لە ماناكەی نەگەیشتم
بەڵام ئەمزانی كە باسی ئەوین ئەكات

لە سێنترۆمی پراگدا كوڕێك ئەگریا
لە ماناكەی نەگەیشتم

بەڵام ئەمزانی كە باسی فیراق ئەكا

لە ژێر پەیكەرەكەی مارتن
من بەڕەگەز ئەچمەوە سەر گڵە سوورێكی سلۆڤاكی

بەشێكی خوێنم شارییە
بەشێكیشی هی دەشتاییەكانی باكوور

دەمێك لەبەر قاپی خودا
دەمێك لە ناو ماڵی شەیتان

دەمێك ئاژەڵێكی كێویم
دەمێكیش دیلی ده ست ئینسان

قەڵاكانی نۆرنبێرگ
لە نورنبێرگ گەڕامەوە بۆناو قەڵا دێرینەكانی تزاران

كە چواردەوریان بە ئاوی چیا ئابڵوقە دراوە
كچەكانی قەڵاو ئاو تێكەڵ بووبوون

بەر لەوەی لەشكر هێرش كات
لەتاو جوانی ئەو كچانە

هەرهەموویان چۆكیان داداو گەڕانەوە بۆ مەیخانە 

كۆشكەكەی پۆتسدام

لە كۆشكە جوانەكانی قەیسەرەكانی پۆتسدام
چوومەوە ناو كتێبە كەونارەكانی مێژوو

پەڕەكانی هێندە زەرد هەڵگەڕابوون
هاواریان ئەكرد

بەچاوی خۆم یەك یەك پاشاكانم بینی
لە دەرگای كتێب ئەهاتنە دەرەوەو حەپەسابوون

كە ئاوڕم دایەوە ئەسپی پەیتونوانەكان
لە كوڕژنیان ئەداو

هەمو چوار ناڵە وەستابوون 
بەسەر ڕووباری ڕاینەوە

كەبەسەر ڕووباری ڕاین دا وەستام
كچێ تازە لە سەمای ناو باڕەكان ئەهاتەوە

كوڕێ تازە لە مەیخانەكان هەڵسابوو
نەوڕەسێ تازە گەیشتبووە كەناری ئاو

پاپۆڕێ تازە هەڵم لە هەڵمدانی هەستابوو
لە دوورەوە ئەمبینی بە هەموو هەستەكانم ئەمزانی
هەرچی جوانی بوو لە ڕۆخانەی كوێڵندا وەستابوو

دەریاچەی ڤانزێ
لە دەریاچەی ڤانزێدا دوو مراوی و دوو نەوڕەس و

دوو كچی قەرغیزیم بینی
وەك دوو مانگ لەناو باراندا هەڵێن

یان وەك دوو پەری لە كۆڕنیشەوە دەركەون
جوانیان ئەبەخشی بە ئاو

تاقەتی مانەوەیان ئەدا بە كەون

بەارمبەر رایشتاگ
كە ئاوڕم دایەوە هیتلەرم بینی

بە بزاوتێكی دەستی
یەك ملیۆن سەرباز ڕاچڵەكین

تەزوێ بە گیانم داهات
هەناسەیەكم هەڵكێشا هێندە سارد بوو

یەك ڕەوە نەوڕەس ڕاتەكین

كەڵێسای ژنان
لە كەڵێسای ژناندا

پیاوەكان لە بەرامبەر پەیكەری مەسیح
لە خودا ئەپاڕانەوە

ژنەكانیش مەمكیان لە دیوار هەڵئەسووی
تا شیریان لەناو بگەڕێ و وەچەی تازە بنێنەوە

ئەسپەكەی فریدریش
ئەسپەكەی فریدریش ئێستاكەش ئەحیلێنێ

فردریش هێشتاكەش بەسەر زینەوە
خۆی و پاڵتۆكەی هەرماوە

شمشێری حوكمرانێتی لەدەستە
بەڵام نازانێ شكاوە ...

ئێوارەیەك لای بتهۆڤن

خۆم بینیم ئاوازه كانى بە دیواری ڕۆح واسیبوو
هزری لە مۆزیكای- بۆن- ڕاگرتبوو

كە چوومە ماڵەكەی نۆتەكان هەمووی ڕژابوون
ئاوازەكان كاڵ بووبوونەوە

هێندە بەڕووی زەمەن و زمان پژابوون
ڕووباری شپرزیێ

بەرلین گەڕایەوە ناوخاك لەگەڵ بەردو دار یەكسان بوو
بەرلین گەڕایەوە بۆ ئاسمان

لەسەر ڕووباری شپریێدا وەستام
گوێم گرت لە هاواری ئینسان

هێندێكیان كز
هێندێكیشیان وەكو ڕیتمی كپی گریان 

ئێزیدییەكانی بیلەفێلد
لالش هەمویان ڕائەكێشێتەوە ناو زێد

بێلە فێلدیش هەموییان ئەگەڕێنێتەوە بۆلای خۆی
چی بكەن لە میانی زێدو جوانی؟

ئەبێ بۆ ئەبەد لە هاتووچوون دابن

فڕۆكەخانەی بۆخارست
ئاسمانێك لە باو بۆران ، ئاسمانێك لە جوانی

ئاسمانێك لە هەور، نەخۆشێك لەناو فڕۆكە
مەلێك بەسەر دەرختەوە

یەكێك بەسەر كتێبەوە
ئاخ مرۆڤایەتی وەك نەخۆشی ناو فڕۆكە ئەناڵێنێ

بیرەی فریش
پۆتسدام پلاتز شووشەو ئاسنە
لە شوشەكاندا جوانیم ئەبینی

لە ئاسنەكاندا بەندیخانە
لە شووشەكاندا 

كچەكان وەك گەوهەر دیاربوون
لە میلی ئاسنەكاندا مرۆڤ وەك بەندی

دانیشتم بیرەی فریشم خواردەوە

تاوەری بەرلین
لە بڵندترین بورجی بەرلیندا

سەیری هەولێرم كرد
بەڵام هێند بەرزو جوان بوو

زانیم من لە شوێنێكی چەند نزمم

باد فراین ڤالد

وەكو چەقۆ جگەری ئێستەتیك لەت لەت ئەكا
كچە جوانەكان پەرتی ئەوبەرو ئەوبەری خۆی ئەكا

بۆیە هەر عاشقەو لە دوورەوە
سەیری مەعشوقی خۆی ئەكا

پاییزی ڤینۆڤ

لە ڤینۆڤدا پاییز ئەگاتە دوا ناڵەی تراژیدی خۆی
لە ڤینۆڤدا هەرچی زەردی دونیا هەیە هەڵیدەمژێ

لە ڤینۆڤدا پاییز پاییزی خۆی ئەكا

رووباری ئۆدە
لەسەر سنووری پۆلەندا 

چەكوشێك دوا هەناسەی ئەدا
دەمی لە ئاوی ڕووباری ئۆدر چەقی بوو

داسێك وەها تووڕ درابوو
كەوانە و قەفتەی لە گڵی- ئۆدە- تەقی بوو

جوانی ئیمبراتۆریەتی خۆی دائەمەزراند

گۆڕەپانی بورگەر تور
كە ناپلیۆن هەردوو ئەسپە جوانەكانی

سەردەرگای شاری بەرلینی دزی و
بردیەوە نیشتمانی خۆی
بەرلین بێ ئەسپ مایەوە

هیتلەر بەرلینی وێران كرد
بەڵام هەردوو ئەسپەكەی سیمبۆڵی هێنایەوە

كۆنفرانسی كێشكەكان
لەلای پەیكەرەكەی تەلاری دۆما

بەستەیەك قەسەر ڕژابوو
چی كێشكەی شاری بەرلین بوو

هەمووی لەوێ ئەیانجریواند
بۆنی نیشتمانی یەكەمیان

بەسەر سیمایان پژابوو

رۆتە راتهاوس
كەس نازانێ پاییز درەختی چەند خۆشئەوێ

كە دەمی لە دەمیا ئەنێ
شارەوانی سوور بە هەموو خەمباری خۆیەوە

لەبەردەمیا چۆكئەدات و پێئەكەنێ



340

چێشتخانەی فینۆف

لە چێشتخانەكەی خودادا لەززەت وەڕەسی ئەپاچێ
مرۆڤ و فریشتە بە یەكەوە شەرابی پاك ئەخۆنەوە

بەیەكەوە داری گەنم ئەڕنن
لە چێشتخانەكەی خودادا شیعرو هەنگوین تێكەڵ بووینە

كەس سەری لەو جوانییە دەرناچێ
یاد

بۆ سەعاتێ چوومە شەڕی كالیگۆلا
جوانی هێندەی كۆت و زنجیر خستە ملم

هێندەی جەستەى هەڵمژیم
پاڕامەوە كە دونیا پڕ كالیگۆلا بێت

بانهۆف

لە بانهۆفدا ژێرخاك گۆڕستان نییە
لە بانهۆفدا ژێر خاك هەزار ناوی هەیە

هەزار هەزار دەرگەو پەنجەرەو چاوی هەیە
مرۆڤ وردە وردە بەرەو ژێرخاك ئەچێتەوە

ئەگەڕێتەوە نیشتمانی ئەسڵی خۆی



341

ئوبان
لە شۆستەكەی ئوباندا

كوێرێكم بینی كتێبی ئەخوێندەوە
لە كتێبخانەی گشتیدا هرسێكم بینی

جگەرەی ئەكێشا
كچ و كوڕێ دەمیان لە ئەمی دەك نابوو

ئەو دەمە بۆ ئەوان زەوی كەسی تیا نەمابوو

ڤارتا
ئەو شەوە منی ئەبەنوس

كەوتمە ناو كاسەی شیری تۆ
دڵۆپ دڵۆپ وجودی ڕۆژهەڵاتیی من
لە ئاوێنەی سینەی تۆدا ئەتوایەوە

من بەیەك بریقەی چاوت 
تەواوی ئۆكرانیا گەڕام

من بە یەك بریقەی جەستەت كۆتاییم هات
ڤارتا ئێستا من بێ دڵ ئەسوڕێمەوە

دڵم لای تۆ بە جێماوە

• یەكێ لە گەورە ریفۆرمیستەكانی كریستیانەكانە
• رزگاركەری ناوچەی دریسدن ئەڵمانەو پەیكەرەكەی لە

شاری (دریسدن ە .
• پەیكەرەكەی لە شاری بۆن ی ئەڵمانیایەو ماڵەكەشی لەوێ

بۆتە گەلەری.
• رووبارێكە بە ناو هەموو بەرلیندا رەت ئەبێ .

• گوندێكی نێوان سنوری پولەند و ئەڵمانە.
• رووبارێكی نێوان پولەندو ئەلمانە.

• مەیانێكی گەورەی ناو بەرلینە ئەو پەیكەرەی لێیە، كە 
ناپلیون

بۆ فەرەنسای برئەوە و پاشان هیتلەر هێنایەوە
• مەیانێكە لە بەرلین

• وێستگەی شەمەنەفەر .  بەرلین پاییزی 2010



343

سووڕی زمان

1
ئەمەوێ بە چەشنێ بتنووسم قەڵەمم گڕ بگرێ

بەوچەشنە كە نووسیم قەڵەمم گڕی گرت
گڕی گرت قەڵەمم بەو چەشنە كە نووسیم
كەنووسیم بەو چەشنە قەڵەمم گڕی گرت
قەڵەمم كە نووسی گڕی گرت بەو چەشنە
نووسی كە قەڵەمم بەو چەشنە گڕی گرت

ئەمەویست بتنووسم بەوچەشنە قەڵەمم كوژاوە
2

ئەمەوێ بە ڕەنگێ ماچت كەم زمانم بسووتێ
زمانم سووتا بەو ڕەنگەی كە من ماچم كردی

ماچم كردی كە زمانم سووتا بەو ڕەنگە
زمانم سووتا بەو ڕەنگەی كە كردم ماچ

زمانم كە سووتا بەو ڕەنگەی كە ماچم كردبووی
كردبووم ئەو ماچە بەو ڕەنگە كە زمانم سووتا

ئەمەویست ماچت كەم بەو ڕەنگە كە زمانم كوژاوە
3

ئەمەوێ بە دەنگێ دوات كەوم با بمبا
دوات كەوتم بەو دەنگە با هات و بردمی

بردمی ئەو بایە بەو دەنگە كە ویستم دوات كەوم
ئەو بایە بەو دەنگە بردمی كە دوات كەوتم

ئەمەویست دوات كەوم بەو دەنگە با جێی هێشتم

4
ئەمەوێ بە جۆرێ لە خەونت ببینم شەو كۆتایی نەیەت

كۆتایی نەیێ شەو بەو جۆرە لە خەونت ببینم
لە خەونا من تۆم دی شەو كۆتایی نەهات بەو جۆرە
نەهات كۆتایی شەو بەو جۆرە كە هاتیە خەونمەوە

ئەمەویست بەو جۆرە لە خەونا بتبینم شەو كۆتایی هات
5

ئەمەوێ بەگورزێ وێنەی تۆ لە دڵما بكێشم كە خوێنم وشك كا
كە خوێنم وشكی كرد بەو گورزە وێنەی تۆم كێشا بوو
وێنەی تۆم كێشابوو كە خوێنم بەو گورزە وشكی كرد
كێشابووم بەو گورزە وێنەی تۆ كە وشكی كرد خوێنم

ئەمەویست بەو گورزە وێنەی تۆ بكێشم 
خوێن هەر وشكی نەكرد 

من لە دەشتاییەكانەوە هاتووم

1
من لە دەشتاییەكانەوە هاتووم 

تا دێ مناڵیم وەكو ئەسپەشێ
دوور ئەبێتەوە بە تاو ڕائەكا

سایەدم كە زێی یادەوەرییەكان
وەك ڕەشەبایێ لە من هەڵئەكا

ئێستە نا ئێستا ڕێژنەیێ دێت وبەسەر برینی منا دائەكا
2

لە دەشتاییەكانەوە هاتووم
ئێستاكەش هەروا بۆنی خاك و خۆڵ

ئەمباتەوە بۆ دڵۆپەی باران
ئێستاش شەونمی دەم بیرە ئاوە تاڵ و سوێرەكان لە ڕۆحم 

ماوە
ئێستاش پشكۆی ئاگردانه كان لەسینەمدا ئەبریسكێتەوە

تووترك ناولەپی ڕەش كردووم
گۆماوەكان ڕوخسارییان پڕ لە باركردووم

پەنجەكانم هووڕە فێری سەمای كردوون
3

لە دەشتاییەكانەوە هاتووم 
دەمم تامی شیری گەرم و خاوی لێدێ

دڵم پڕە لە حەسرەتی بەفر
خوێنم ڕەنگی خەرمانەكانی گرتووە

لەوەتەی هەم خەون بە شاخەكانەوە ئەبینم
لە دوورەوە بانگی كاژەكان ئەكەم
هەمیشە بۆ ڕەوەی مامزان ڕائەكەم



346

4
من لە دەشتاییەكانەوە هاتووم

ئەزانم كەی هەور دێ و كەی با هەڵئەكا
كەی باران دێ و كەی دائەكا

كەی بروسك حەویقی ئاسمان شەق ئەكا
ئەزانم كەی دوا ئەستێرە دائەڕژێ

كەی گوڵەگەنم پڕ شیر ئەبێ
كەی باقە گیا سەما ئەكا

5
من لە دەشتاییەكانەوە هاتووم

لای كێڵگەكان مەلم دیوە
دەمی لەناو دەمی مەعشوقی خۆی ناوە

بە ڕەوە ئاسكم بینیوە خەمگینانە
سەریان لە ناو باڵیان ئەناو ئەگەڕانەوە كوێستانان

جار جار ئاوڕیان لەتەرمی جێماوی خۆیان ئەداوە
زەریم دیوە ڕوخساری خۆی بە حاجیلە هەڵگرتووە

دەستی لە خەنەی خاك ناوە
چاوی بە ڕێحانەی رەشی بەستاوەكان ڕشتووە

6
من لە دەشتاییەكانەوە هاتووم

دایكم هەمیشە بوخچەی جلەكانمی پڕ لە پەلكە لیمۆ ئەكرد
ئێستاش بۆنی پەلكی لیمۆ

شیرازم بیر دێنێتەوەو مەستم ئەكا
ئێوارانیش كاتێ كەوا ئەچوومەوە

لەبەر بیرە ئاوەكەی دێ ڕووت و قووتیان ئەكردمەوە

7
من لە دەشتاییەكانەوە هاتووم
ئەزانم چەند جۆرە ئاگر هەیە

كام ئاوازو كام نەی هەیە 
چەند عاشق و مەعشوق هەیە

هەموو قەتێكان ئەناسم
لانەی هەر هەموو مەلەكان پێئەزانم

8
من لە دەشتاییەكانەوە هاتووم

چەند هاوڕێیەكی مەڕ و
چەند گۆمیلكەیێ لە ئاو و

سێ چوار درەختێ لە ساماڵم هەبوو
ژیان بریتی بوو لە چەند شكارتەیێ

چەند میلێ لە ئاسمان
چەند ورشەیێ لە شنەی با

چەند ئاوازێ لە شمشاڵ
9

من لە دەشتاییەكانەوە هاتووم 
لە ژێر روونایی مانگەشەو
بیرمان لە خوا ئەكردەوە

لەناو پاوانەكانا گۆرانیمان ئەووت
لە گۆماوەكاندا سەیری ئەو ژنانەمان ئەكرد

خۆیان بە ئاوی كوڵاو ئەشوشت

10
من لە دەشتاییەكانەوە هاتووم

ئێستاش شێوەی بیركردنەوەم ئاسۆییە
رۆیشتنم، قسەكردنم ئاسۆییە

هەتا مۆزیكی شیعریشم ئاسۆییە
ئاسۆیی ڕائەكەم، ئاسۆیی گۆرانی ئەڵێم

زۆر جار لەناو ئاسۆدا خەوتووم
بەڵام ستوونی هەڵكەوتووم

11
من لە دەشتاییەكانەوە هاتووم 
هەمیشە خەونم بە چیا ئەبینی

خەونم بە دارستانی چڕو بە ڕووباری قووڵ ئەبینی
خەونم بە باكوور ئەبینی، باكووری دوور

12
سپێدان دایكم قۆغەیێ شیرو یەكدوو هێلكەی بۆ ئەكوڵاندم

جانتایەكی پەڕۆی بەشانەوە ئەكردم
مامۆستای قوتابخانەش بە ئەلف و بێی برایم باڵدار

مناڵی لێ هەڵئەمژتم
ژەنگی جەهلی لێ ئەكوشتم

13
من لە دەشتاییەكانەوە هاتووم

لەتەنوورەكاندا كولێرەی نوورم فڕاندووە
لە نێو دڵی لەودەكاندا

هێلكەم لە ژێر زێری درەوشاوەی كا دزیوە
لە قەرسیلەكاندا شەونمم كۆكردۆتەوە

لە ناو تەبارەی گەنمدا سێبەرم بۆخۆم چنیوە

14
من لە دەشتاییەكانەوە هاتووم

هێشتا مۆرانەی كینە دڵمی نەسمیوە
ماسكم لە ڕوخسار نەكردووە

زمانم سپییە، دڵم سپییە
هێشتاش حەزم لە دونیای دەشت و كپییە

15
من لە دەشتاییەكانەوە هاتووم

ئەزانم كەی كۆڕەوی قوڵینگان ڕەت ئەبێ
كەی پەڕەسێلكە دێنەوە

كەی یەكەم تروسكەی ئاگر، لە ئاگردان ئەكرێتەوە
كەی گوێم لە یەكەم هاواری شوان ئەبێ
ئەزانم كەی شیر لە گوانان میوان ئەبێ

16
من لە دەشتاییەكان هاتووم 

تاكە چەكم پیشەقان بوو
پیرۆزترین كتێبی من 

تەنها خوێندنەوەی ئاسمان بوو
كێبڕكێم لە گەڵ با كردووە

قوڕادەم لەگەڵ شوان خواردووە
ئەزانم چەند هەزاران جار

هاوارم بە هەورە تریشقە مردووە

17
من لە دەشتاییەكانەوە هاتووم

لەبەرزایی گردەكاندا سەیری مانگم كردووە
لە گۆماوەكاندا ئەستێرەم ژماردووە

لە جۆخینەكانا دەندەرۆشكم كرتاندووە
ئەزانم چەند قەپێلكە شەیتانۆكەم شكاندووە 

دواجار هەموومان شێت ئەبین   
                 

هەندێ  ئەچینەوە نێو بەڕیا 
شوێنە خۆشەكەی ئازادیی  

لەوێ  جگە لە سەدای خۆمان 
هیچی دی نابیسینەوە 

جارجار قەدەر ڕامانئەداتە نێو مێترۆكان 
دەست لە ملی ئەفیون ئەكەین 

هەندێكمان بەرامبەر ئاسمان ئەوەستین 
ئەچینەوە خەتی دونكیشۆت 
شەڕی خۆر و مانگ ئەكەین 

یا بە نێو كوچەو كۆڵانەكاندا 
بەدەم گریەو گۆرانی 

رائەكەین و رائەكەین و رائەكەین 
مناڵان ئێمەیان خۆشئەوێ  

بەرد بارانمان ئەكەن 
ئەگەڕێینەوە ئەشكەوت و 
چرای زەینمان ڕائەخەین 

هەندێكیشمان بەسەر شەقامەكانەوە 
كتێبەكانمان تووڕهەڵئەئەین 

خورافەی شاعیرێكی شێت ئەخوێنینەوە
هیچ كەسێ  لە ئێمەی ركردوو

راكردووی دوای وەهم و جوانی 
راكردووی دوای خاك و خۆل 

دوای دادو میهرەبانی 
رزگاریمان نابێ  لەو قەدەرە 

هەمیشە ئەبێ  ڕابكەین و ڕابكەین ڕابكەین 
لە فلیمی پەپولەكان وەڕەس نەبین 

تا مۆرانەی كۆیلێتی لەسەرمان نەداو 
لە ناو دیوارەكانی كافكادا مەسخ نەبین 

عەجەب ئێمە كەسانێكین ئاوڕیشم ئەبەشینەوە 
گیرۆدەی دەستی ڕۆژگاری ئاوا ئەبین 

هاملێت هێی هاملێت 
سعاتی دانیمارك چەندی ئەوێ  بۆ شێت بوون

ئێستاكە هەبین یا نەبین؟ 

جوانییەكانی دۆنكیخۆتێ      
                   

چیتر چیرۆكی سوارچاكی ناخوێنمەوە
ئێستا هاتوومەوە خۆم و شمشێرم داوە بە كاڵان 

سانشۆی برا قەیسەرەكان 
بە پەلكە شووتی ناڕووخێن  
بە سواری پشتی ئەسپەشێ  

ئاوی دەریا تەواو نابێ 
لەگەڵ بە سەرچوونی زەمان 

زۆرتر بیر لە زاتی خۆمان ئەكەینەوە 
كەمتر ئاسۆی گیا ئەبینین 

زۆرتر بەرەو سارای وجود ئەچینەوە 
لەگەڵ بە سەرچوونی زەمان 

زۆرتر ئەگرین بەڵام كەمتر پێئەكەنین 
زۆر جار بە سەر ئاو ئەكەوین 

بەڵام زیاتر بۆ قووڵایی ئەبینەوە 
لە گەڵ ڕابردنی زەمان 

 ئولفەت بە لامانشا ئەگرین
بەڵام شاباڵی فڕینمان 

لە شەققەی جوانیی ئەكەوێ 
لە نهێنی بێداری و بێدادی ئەگەین 

 رێی دووری تەمتوومان ئەبڕین 
دەگمەن خەومان لێئەكەوێ  

كەمتر قسە ئەكەین 
زۆرتر  لە دنیا ئەڕوانین 

لە گەڵ ڕابوونی زەمانە 
ئاوی سەر تاوێرە بەردان ئەخۆینەوە 

زیاتر بەرەو دارستانی مناڵی ڕائەكەین 
ڕەشەبا كەمتر ئێرەیی بە گەلای جەستەمان ئەبات 

زەمەن زۆر لە مامۆستاكان باشتر 
لە كارتەمان ئەداو تێری پەندی خۆیمان ئەكات 

فێرمان ئەكات چۆن با بگرین 
یاری بە بروسكە بكەین 

چۆن لەسەر ئاوەكان بڕۆین 
ئاگر لە خۆمان لوول بدەین 

فێرمان ئەكات باسكی قووڵایی بگرین 
لە تەنكاوان لەنگەر نەگرین

سیرڕەی هەڵۆیان ئەتوانێ  دیوار و قەفەسان ببڕێ  
گمەی كۆترە ئەتوانێ  قەفتەی خەنجەر وردوخاش كا 
هەڵمی سەر شووشەی دڵی شكاومان زوو زوو بسڕێ  

بەڕابردنی زەمانە 
پەیمانەی ڕژاوی ئەوین پڕ لە شەراب ئەبێتەوە 

خەونی بەسەرچووی مناڵی بە حیكمەت شین ئەبێتەوە 
بە ڕابردنی زەمانە 

سەبەتەی دەست پڕ لە سێوی ئەزەل ئەبێ  
ئەسپ لە ئایندەوە دێ  ڕابردوومان 

بەرەو ترۆپكان تاو ئەدا 
مانای شیعری جاویدانی كێلگەی ژاكاویی ئاو ئەدا   

هەموو شتێ  بە رابردنی زەمانە 
لەناو هێلانەی ئەبەدی خۆی ئەسرەوێ  

تەنها دڵی ئینسان نەبێ   

كز كز،  كز كز ، كز كز،
ڕووناكی ئەبەشێتەوەو بۆ لای ماڵی مەرگ ئەچێ 

بۆ تا هەتا لە لێدانی خۆی ئەكەوێ  
دڵەكەم سانشۆ  تۆ چەند ئازیز و بە وەفای 

نازانم تۆ لەرەگەزی شەیتانی یان لە خودای؟

وەرەوە فاتیمە وەرەوە

ئەچووینە سەرابە دوورەكەی گۆڕستانی چۆلی 
شمشێری وەستاوی منارە 

كە ئێستاش هێماكان 
بەسەر خشتەكانی دیواریا هەر دیاره  

بەردە سپییەكانمان ئەهێنا و 
نەزرمان لە كێلان گیر ئەكرد 

خودایە لای یەك بین 
خودایە بۆ یەك بین 

من كەوتمە باكوور و تۆ باشوور 
من بوومە هی كونجی غوربەت و 

تۆ بوویتە هی گریان
لە بانێكدا 

سەیری ئەستێرەی لەیل و مەجنوونمان كردووە 
ئێستا نا ئێستاكێ  هەر خۆیان لێكئەدەن

تا بپاڕێینەوە بۆ یەك بین دوعامان قبووڵ بێت  
مناڵیمان لەگەڵ سەگەكەی گۆڕستان بردە سەر  

بە پەنجەی بچووكمان 
شیری ژێر زەویمان هەڵئەمژی 

پێما وابوو ئەم شیرە 
لە جۆگەوجۆباری بەهەشتا 

ئەپڕژێتە ناو پەنجەی بچووكمان
فاتیمە بیرت دێت 

پەنگرمان لە ئاگردانەكان ئەدزی 
تۆش ئاردی ناو كەندوو بۆ قاویت 

فاتیمە وەرەوە فاتیمە  
ئەو ڕۆژانەی لە دەشتاییەكانا 

بارانێ  ئەباری و زەوی تۆزی ئەكرد 
خۆمان لە باوەشی یەكئەناو 

دوو چاومان دائەخست 
لەرزێ  دایئەگرتین لەرزێكی تای له ززه ت بوو 

شەرمێ  دایئەگرتین شەرمی مناڵیی بوو  
بریا ئەتزانی شەوەكان 

چەند پڕ سام و درێژ بووینەوە فاتیمە 
كە تۆ لە ژێر تریفەی پڕی مانگەشەوانیا نەماوی

پێدەشتەكان چەند چۆلن فاتیمە 
كە تۆ وەك ئاسكەكان به  ناویا ڕاناكەی 

هەندێ  جار هەست ئەكەم 
ئەم دونیایە چۆلترە لە ئەشكەوتە دوورەكان 

تازە ژین فاتیمە چ تامێكی ماوە تۆ نەبیت 
تازە من چۆن گۆرانیەكەی جارانم بڵێمەوە 

كە تۆ ووشەكانی نەبیستی 
ئاخ دڵم چەند توندە فاتیمە وەرەوە 

ئێمە بە یەكەوە بووین 
كە هێشتا پەڕەسێلكە نەهاتبوونەوە 

بیرتە پووشی تازەمان ئەنایە ناو لانە كۆنەكان

تا درەنگان 
تا ئه و كاته ی  مەلی تیشك ئەمردن لە ئاسمان   

وەرەوە فاتیمە وەرەوە 
 دەشت و دۆڵمان ئەبڕی قەتێمان داو ئەكرد 

ئاگرمان لە پەنا بەردو تاوێرەكان ئەكردەوە 
ڕۆحمان شەڵاڵی بارانی ناوەخت ئەبوو 

ئاخر ئەزانی فاتیمە 
ئەو ساتانە چەند خۆش بوون 

ژیان سادە، قسە سادە، دڵەكان سادە 
تەمەشا فاتیمە تەمەشا برینم  سەت دیوە 

قسەی  دڵم چەند بە سفت و سۆیە 
تەمەشا فاتیمە تەمەشا 

دوا گریانی دانتی

1 

چەند درەنگ هاتی پیاتریس 
ئەی شەرابی  ئەشكەوتەكان 

دەنكە شەونمی خودایی 
شووشەی شكاوی ناو دەستی جەنگاوەران 

ئێستا لافاو نیوەی كتێبەكانی بردم و 
باران هەموو شیعرەكانی ڕەشكردمەوە 

 2
چەند درەنگ هاتی پیاتریس  

من هەزاران تاجی شكۆم 
لە پەلكە گیای باخی زەیتون 

بۆ تاجی سەرت چنی بوو 
دڵۆپە مۆروی غوربەتم 

لە بەندەرو لێوارە تەماویەكانی 
ئاوی بوخارا هێنا بوو 
هەزاران ئاسكی نوورم 

لە تەبەقەی  حەوتەمی ئاسمان هێنابوو   
گەوهەری شیعرو ئاوازم 

 لە  بنی دەریای زمان و  
لە دەمی نەهەنگی ملفل دەرهێنابوو   

3 
چەند درەنگ هاتی پیاتریس 

هێندە ڕێگەو تەلانی شیعرم بڕیوە 
ئێستە زەینم پڕە لە بەردەڵانی ڕێ  

ئەو ڕێیانەی هەمیشە ئەیانبردمەوە 
ناو تەپ وتۆزی جەنگەكان 

هێندە كتێبە كەونارەكانی ئەوینم خوێندۆتەوە
ئێستە ڕۆحم پڕە لە تۆ  

 4
چەند درەنگ هاتی پیاتریس 

وەرە سەیری برینم بكە 
ئەوسا ئەزانی ئەو شەڕانەی  

كەوا من لێی هاتوومەوە 
چەند سەخت بوون 

ئەو شەرابەی من لە كوپەی 
بەندییەكانم خواردۆتەوە 

تامی چ ئازادیێكیان بەمن بەخشی  
 5

چەند درەنگ هاتی ئەزیزم 
وەرە دەست نێ  بە توێڵمەوە 
ئەوسا ئەزانی چەند گەرمە 

ئەوە گەرمی ئەو هاوارو ناڵینەیە 
كە لە مەیدانی بۆنخوێنی كۆیلەكاندا شێتی كردم  

ئەوە تای ئەو فیغانەیە كەلە ژنانی ڕێ بیستم 

6
چەند درەنگ هاتی پیاتریس

ئەو كتێبانەی هێنابووم 
هەرهەموویانم تەواو كردو هەر نەهاتی  

تەرمی هەموو ئەو مەلانەی 
لە شەبەیخوندا بەسەر شانما  نیشتنەوە 
هەر هەموویانم شاردنەوەو هەر نەهاتی  

  7
چەند درەنگ هاتی پیاتریس 

بیناییم پڕ دوكەڵ بووە 
هەناسەم پڕ لە زێماری بێ  ئاو بووە 

بیستنم پڕ لە هاواری بێ  ناو بووە 
زمانم پڕ لە فەریادی خنكاو بووە  

8
ئاخ، چەند درەنگ هاتی پیاتریس  

هەزاران شەو شمشێری خەوم شكاندو
شیعرم لەسەر برینی ڕۆحم داناوە 

لەناو دەیان هەزار دەریا 
ئاقیقی شینم  هێناوە 

بەناو سەرتاسەری زەوی سووڕایمەوە 
هەتوانم بۆ باڵی شكاوم هێناوە 

 9
چەند درەنگ هاتی پیاتریس   

تازە كەی فریام ئەكەوی 
نەچاوم ماوە تا بەرگەی 

نووری هەزار ڕەنگت بگرێ   
نە دەستم ماوە تا قەفتەی دەستت بگرێ  

كتێبەكانم وەها زەرد هەڵگەڕاون 
ئەڵێی شكارتەی گەنمێكی 
هەزاران ساڵەی بێ  ئاون 

10
چەند درەنگ هاتی پیاتریس  

تۆ ئاگرو ئاوی من بووی 
ئەی تەونی هەزاران رەنگی من 

كە ئاگری ئەوە ئەوینتە ڕێ  ڕێ  ئەمسووتێنێ  
كە ئاوی ئەوە  زێتە دەمار دەمار ئەمخنكێنێ   

11
تۆ جوانترین مەلەكوتی منی 

تۆ كەون و كائیناتی منی 
تۆ ئاخ  تۆ چەند لە سەروی وجودی منی 

12
 چەند درەنگ هاتی پیاتریس  

تۆ چیت ؟ لە نووری یا لە تەمتومان 
لە گیای 
لە بای 

یا لە قوڕی باخی جینان 
لە بەفری یا لە بارانی 

تۆ تەوتەمی 
یا لە تۆوی پڕ لە بریقەی ئینسانی ؟

13
چەند درەنگ هاتی پیاتریس

تۆ شمشێری گۆرانییەكی خەمباری 
بەسەر مەزاری دڵمەوە 

تۆ تروسكێكی چەند دووری 
بە سەر شەباقەی خوێنمەوە 

14
دێمەوە لای تۆ، تۆ جەوهەری بوونی 

دیمەوە لای تۆ ، تۆ كتێبی بروسكەو شەبەیخونی  

15
چەند درەنگ هاتی پیاتریس 

ئەو شوێنانەی هەموویانم 
بە قەفی زنجیر نووسیبوو 

زەمەن هەمووی ڕەشكردنەوە 
تازە چۆن ئەتوانم ووشە بكەم بە فەنەرو 

دووبارە دایگیرسێنمەوە 
چۆن ئەتوانم لە ناو چاوم ڕاتگرم و 

بینایی خۆم بنووسمەوە 
16

چەند درەنگ هاتی پیاتریس 
ئەزانی من بەسەر لوتكەو لەبن هەموو بنارێكا 

كتێب و شیعرو نیشانەی 
دوا دیدارم بۆ دانابووی 

لە ناو هەموو پەڵە گیایێ   
قەڵەم و كاغەزی سپی و 

مەرەكەبی خوێنم بۆ هێنابووی  
ئەمویست بۆ دواجار ئەدگارت بنووسمەوە   

كە نووسینەوەی ئەدگارت 
تەنها كاری خوداكانە 

17
چەند درەنگ داهات پیاتریس

هەر نەهاتی 

له  ستایشی جوانی تۆ

ئەوین تۆی، فیراق تۆی 
نەخشین و نەخشان تۆی 

پەخشین تۆی، پەخشان تۆی 
نەوا تۆی، نەی هەر تۆی 

نی تۆی، هەی تۆی 
 بەخشین و بەخشان تۆی 

مەرجان و مەرج تۆی 
حەقیقی و مەجاز تۆی 

دڵی من سەرەندو، ئاقیق و دەقیق تۆی 
باكوور تۆی، باشوور تۆی 

تۆ شێوەو ناشێوەی
بازن و بازنە تۆی 

سێ  سوچ و سەد سووچ و گوناه تۆی 
چوارگۆشەو سەدگۆشەو گاشە تۆی 

خراپە تۆی، باشە تۆی 
ئەوەندەی تۆ دڵمت بە تەیمانی فیراق تەنیوە 

ئەوەندەی تۆ چەقۆی ئەوینت لە سینەم چەقیوە 
نە مانی بەفرشەو نە تەمبور بە تەلیا

ناسۆری ئاوەهای ژەنیوە 
تۆ ڕۆژو ڕۆژگاری 
بازنە و پەڕگاری 
تۆ دیارو نادیاری

تۆ ناخ و ئەدگاری 
شەم هەر تۆی، شەمزین تۆی 
بەش بەش تۆی، هەموو تۆی 

هەینی تۆی شەموو تۆی 
تۆ سات و هەم سەدەی 

ئەوینم ئەدەیتێ  و تەمەنم لێ  ئەبەی 
تۆ ئەبی هەم دەدەی 

تۆ یارو یاوەری 
جەللادو داوەری 

خەنیم و نەیار تۆی 
رێی ئاڵۆزو سەختی ڕەوەز تۆی 

دەشتایی و بەیار تۆی 
گومان تۆی لە ئاسۆی ئەوینم 

یەقین تۆی وەك گوڵ سوور ئەچییەوە لە شەوبۆی برینم 
سەنگین تۆی سوكین تۆی، بێهۆش تۆی، هۆشن تۆی

ساماڵ تۆی، هەورین تۆی 
ساڕێژ تۆی، برین تۆی 
حەشیشەو بەنگین تۆی 
ڕامان تۆی، ڕامین تۆی 

لەرێی سەخت و لێژم هەورازو نشێو تۆی 
لە نێو بەختی ڕەش و ئەبەنووسی منا، كافورو سپی تۆی 

تۆ ڕم و ڕمبازی 
تۆ هەم ساز هەم بازی 

كەمەندو هەم كەمەند هاوێژی

ساقی تۆی، مەستی تۆی
مەیخانەو جامیش تۆی 
شەراب و شامیش تۆی 

جۆگەلەی كەوسەرو ڕووبارو زوقمیش تۆی 
خالیق و مەخلوق تۆی 
فریشتەو هەرماس تۆی 

بوون و بوونەوەر، عەدەم و نەبوون تۆی 
تۆ سەراپای فەزاو سەدیمی  

تا ئەوینی پڕم داڕێژم
كتێبی ئێستاكەو قەلەمی ئایندەو دەسنووسی قەدیمی 

شەونمی سەرگیاو خوناوەی سپێدەی 
ڕوناكیی و تاریكیی 

بەرزی تۆی ، نزمی تۆی 
لەفەرشی زەویدا شیرازەو تان و پۆی 

لە بێ جولەی ئاسمان هاوارو هات و چۆی 
گریان و پێكەنین تەنها تۆی 

شایی تۆی، ماتەم تۆی 
تۆ مان و نەمانی 

تۆ بەشێك لەخوداو پارچەیێ  شەیتانی 
سوڵتان و گەدا تۆی 
مەرهەم و برین تۆی 
بینین و بیستن تۆی 
ئەوەی من لە تۆ دیم 

ئەوینم ساو ئەدا زمانم بە ئەستەم گۆئەكاو

پێم ئەڵێ  كە كەون و كائینات ئەتۆبی 
كەوابێ  ئەمن چیم؟ 

ئەوەندەی تۆ دڵمت بە تەیمانی فیراق تەنیوە 
ئەوەندەی تۆ چەقۆی ئەوینت لە سینەم چەقیوە 

نە مانی بەفرشەو نە تەمبور بە تەلیا
ناسۆری ئاوەهای ژەنیوە 

داركهێل 

بالكۆنێ  بە سەر دەریاوە

لە بالكۆنی ریستورانتەكەی داركهیلدا وەستام 
نەوڕەسێ  لە دەریاوە هات 

 باڵەكانی بۆنی كەفی هەزار ساڵەی شەپۆلەكانی لێئەهات 
لەبەرامبەرما هەڵكورما، سەیری هەردوو چاوەكانی ئەكردم
وەك بڵێی ناسیاوم بێت، یا خزمێكی نزیكی خۆی دیبێتەوە

 بۆ چەند دەقیقەیێ  مایەوە 
بەڵام من هەزار ساڵ لە ناو جوانییەكانی ئەوا مردم 

دڵی پڕ كردم لە ئەوین ، 
چاوی پڕ كردم لە ڕەنگ، ڕۆحی پڕ كردم لە ڕاوك 

لە چاو تروكانێكا لە شەققەی باڵیدا فڕی 
پانتایی دەریا خەمبارەكەی ناو دڵی ئەستەمبۆڵی، 

بە تیغی باڵەكانی بڕی
بۆ ئەبەد تەنهای كردم 

كەسێك لە بێزاری 

لە تەنگەی پڕ ئەفسوونی بوسفۆردا
بە سەر پارچەیێ  لە لیم 

لە تەك باڵی سپی نەوڕەسەكان و 
شریخەی بێ  ئامانی شەپۆل ڕاكشابوو  

هزری لەتلەتی لەو سەری دەریا بوو 
جارجار دەستێكی ئەوەشاند،

تەمی بێزاری لە خۆی پاس ئەكرد 
ئەتگووت مەلێكی خەمگینە، بە باڵەكانی ژیان ئەڕەتێنێ  
بەڵام ئەفسووس ئەم بێزارییە وەك قیڕ بە دڵی نووساوە 

كوپەی دڵی لە ناو ژەنگی ئەبەدییەتدا شكاوە

گەڕان لە دووی دەریا 

حەز ئەكەم وەك نەوڕەسەكان 
لە ناو لەپی دەریادا بوەستم، بەڵام ناتوانم 

نەتوانینی من تەوقی وجوودە لە هەوكی كردووم 
حەز ئەكەم وەك نوور، وەك ترووسكەی سپی بەللور

 بچمە قووڵایی هاواری دەریا، بەڵام ناتوانم 
نەتوانینی من گەڤی وجوودە هەترەشی بردووم 

من بە دوای دەنگی ئەو زەریاوانەم  
لە رۆحی دەریا لە من ون بووە 

ئەم  ونبوونەیە شەوقی وجوودی لە من بڕیوە 
بۆیە تا هەتا قەدەرم وایە 

بسووڕێمەوە بە ناو فەلەكی ئا ئەم دەریایە 

ئەنادول كاڤێ  

بەسەر قەڵا دێرینەكەی ئەنەدۆل كاڤێ  هاوارم كرد 
قەدەری نەوڕەس تەنها فڕینە بە سەر دەریاوە 

ئەگەر چی نەوڕەس بەرزیش بێتەوە 
بەڵام هەمیشە دوو چاوی گەشی هەر لای دەریایە 

رێك وەك قەدەری تفت وتاڵی من 
كەوا هەمیشە دوو چاوی ڕەشی هەر لای وڵاتی بەبێ  ئاڵایە 

شەرابگای بۆسنیا 

خواردمانەوە خواردمانەوە
بەڵام گەیشتین مەحاڵ بوو 

ئەوان خێرا خێرا ڕێگەیان ئەبڕی 
خێرا خێرا پەیمانەیا پر ئەكردەوە 

ئێمەش پێك پێك 
ئەوان مەبەستیان گەیشتن بوو 

بەڵام ئێمە گەیشتن وێرانی كردین 
ئەوان مەبەستیان ژیان بوو 

بەڵام ئێمە بەردەوام ژیان ئەیكوشتین 

ئەو 

تۆم هەبوو ئەو كاتەی تۆم هەبوو
ئێستاكە وەك نەبووی 

تۆم نەبوو ئەو كاتەی تۆم نەبو
ئێستاكە وەك هەبووی 

لە میانی هەبوون و نەبوونی تۆدا 
كرمی وەڕەسی درەختی وجوود كلۆر ئەكات 

شەبەیخوونی بێ  ئارامی 
سەر بە زیندوومان شۆڕ ئەكات 

بیوك ئەدە 

لە بیوك ئەدە دەنك و سەدا دراوێكی دەگمەنن 
كپی، زەوی بە زنجیری ئارمووش كەلەپچە كردووە 

دەریا باڵی نەوڕەسەكانی لە كەفی سپی گرتووە 
باڕەكان گلاس گلاس شەرابی كپی ئەبەشنەوە 

من خۆم قاپ قاپ كپیم ئەخواردەوە 
لە بیوك ئەدە كپی سەرمەشقە بۆ گیان 

بەڵام ئاخ دڵی من تژی بوو لە ژاوەژاوی ژیان  

نەناسیاوێك 

تەنهاترین تەنها بیر لە تەنهاییەكانی خۆی ئەكاتەوە 
بەسەر كورسییەكی دارین دانیشتووە 
یاری بە دەنكە زەیتوونەكان ئەكات 

هاوڕێكەشی لە دەرەوە لەبەر باران پایپ هەڵدەقۆڕێنێ  
ئەویش تەنها تەنهاترین تەنها 

شوێنی خۆی لە ناو زەماندا 
ئاوی خۆی لە ناو زماندا 

بە یەنی ڕاكی هەڵدەسەنگێنێ 

كام قاپ؟ 

كە بە پەیژەكانی كومكاب  شۆڕ بوومەوە 
شەوقی پەنجەرە بەرزەكان و تەنیایی ناو ژوورەكان 

وەك بەلەمێكی شكاو 
لە ناو ئاوی كپیدا وەستا بوون
 كە گەیشتینە ناو دڵی كومكاب 

پەیمانە شاهی شەقام بوو
مەی بە سەر پشتی بادا لە دەریاوە ئەهات 

سەما وەكو هەڵم لە جەستەی مەستەكان هەڵئەسا 
هەموو دەرگاكانی ڕۆح كرابوونەوە 

ژیان لە ناو كاسەی بلوورینی مەستیدا 
قیامەتی لێ  هەڵسا بوو 

دواجار كە گەڕامەوە داركهێل 
لە رێگەدا بووم بە هاوڕێی سە گێكی وێڵ 

هەر ئەو سەگەش بوو وەك فیرژیل منی گەیاندەوە فیردەوس

ئەستەنبۆڵ

شەقامەكانی شەڵاڵی وەهم و هاڵاوی شووشەیە 
كچەكانی مەستی و پێكەنین 

مێژووی كتێبێكە قەڵغان و شمشێر 
جوگرافیای شەبەنگێكە هەزاران رەنگ 

ناو دڵیشی هەوری نێو زەنگ  

ئەستەنبۆڵ 2015 

خۆم 

پیاسەیێ  بۆ لای كۆنە مەحەتەكەی قیتار 
سەرێ  لە غاباتەكەی عەسكەری 

گەڕان بە نێو كۆڵانە تەنگەكانی قەڵا 
یا چوونە سینەما و دانیشتن لە چل باوی 

سوحبەتێ  لە گەڵ برادەران 
گوێگرتن لە گۆرانی و گریان

یا مانەوە تا شەڵاڵ بوون لە بەر باران 
بیركردنەوە لە وجودو ئاسمانی شین 

نووسینی شیعرو شیعر نووسین 
داڕشتنی دەقی زیندوو 

تووڕ هەڵدانی شیعری مردوو 
هەمدیس شیعرو شیعری زیندوو 

یۆتوپیا

كۆڵانێ  لە هەموو كۆڵانەكان دوورتر 
 هەمیشە غەرقی تەم بووە 

كۆڵانێ  لە هەموو كۆلانەكان نزیكتر  
هەمیشە بارانی لێ  دەبارێ  

كۆڵانێ  لە پشتی هەموو كۆڵانەكانەوە 
هەمیشە دەنگی گۆرانی لێ  دێ  

كۆڵانێ  لە پێش هەمو كۆڵانەكانەوە 
هەمیشە بەفرو زریانە 

كۆڵانێ  جوانتر لە هەموو كۆڵانەكان
پڕ لە باڕ و سینەمایە 

كۆڵانێ  پیرتر لە هەموو كۆڵانەكانەوە
پڕ لە كتێب و چرایە 

كۆڵانێ  لە هەموو كۆڵانەكان گەورەتر
پڕە لە پیاوی بچووك 

كۆڵانێ  لە هەموو كۆڵانەكان بچووكتر  
پڕە لە مناڵی گەورە 

كۆڵانێ  لە هەمو كۆڵانەكان بەرزتر 
ئاسمانی لەوێ  یەكجار دوورە 

كۆڵانێ  لە هەموو كۆڵانەكان نەویتر
ئاسمان لەوێ  زۆر نزیكە 

كۆڵانێ  لە هەموو كۆڵانەكان تەسكتر
دێوەكان بەوێ  رەت دەبن 

كۆڵانێ  لە هەموو كۆڵانەكان فراوانت 
جێی ئەوینی تیا نابێتەوە 

كۆڵانێ  لە هەمو كۆڵانەكان درێژتر
هەناسەی ئاشقەكانی كورتە 

كۆڵانێ  لە هەمو كۆڵانەكان كورتتر
سەدای شاعیرەكانی درێژ 

ئا لەو كۆڵانەدا بوو دڵم بزر بوو 
ئێستاش ئەو كۆڵانە بەو دڵە دەژی 

لەو كۆڵانەدا بوو فرمێسكم رژا 
ئەو كۆڵانە لەو پرسەیە دەژی 

لەو كۆڵانەدابوو ئەوینم بە سەر بەردی دڵی كچێكا پژا  
كچە بوو بە داستان 

بۆیە دەگەڕێمەوە بۆ ئەو كۆڵانە 
تا ئەو ماڵە بدۆزمەوە 

تا ئەو فرمێسكانە كۆكەمەوە  
كە لە ئەوینی ئەودا ڕشتم 

تا دڵەكەم بدۆزمەوە 
كە وەكو گۆزە لێم شكا 

بەڵام ئاخ ئەو كۆڵانە لە هەموو شوێنێ  دوورترە 
كاستێلیایە 



382

كۆكردنەوەی شەونم

من ئێستا تای ئەوین داگیری كرددوم 
شەونمی رژاوی چاو  كۆ ئەكەمەوەو 

كیمیای دڵشكانی پێ  ئەنووسمەوە 
جانتاكەم پڕە لە فرشەی زەردهەڵگەڕاوی پاییز 

پڕە لە وێنەی ڕووتی سپێدە،
لە پەلكە گیای مەینەتی

چوومەتە ناو ماڵی سكڵ 
ڕێنووسی ئاسۆی پێداوم 

قوڕی خەیاڵی مەحاڵم گرتۆتەوە لیرەو لەوێ 
ئاخر نووسینەوەی تۆ زمانی تابانی پێئەوێ  

كردنەوەی دوگمەی ئاوین و زریزەی گەردنی وەهم 
خوێندنەوەی كڵپەو بلێسەی ناو كتێبانی پێئەوێ  

لێكدانەوەی شوفرەی نێوان سپێدان و كزەبای ساردو 
تۆزێ  قەردی حیكمەتی 

لە خەزنەی خودا پێئەوێ 
پێشەكیم نووسیوە باران پێدا چۆتەوە گریاوە 

تا لە سەرنجی ناو شیرازەكانی مانگ گەیشتووم 
سەدان تاشەبەرد شەق بووە

ڕەنووم بە سەردا رماوە 
گەوهەری تازەم لە قووڵایی سەدەفی دەریا هێناوە 

تێكەڵی خوێنی وشەم كردووە 
چوومەتە دوورترین قەڵا دێرینەكان 

ڕەنگی ئاویم لە خشتەكان دەرهێناوە
مەرەكەبم لە خوێنی پەپوولە دزیوە 

بۆیە هەر شتێ  ئەنووسمەوە باڵ ئەگرێ  
تا ناونیشانم داڕشتووە سەدان پەڕم دڕاندووە 

لەگەڵ سەدان تیشكەنازی ئێوارەكان بەشەڕ هاتووم 
ئاخر من ئەمەوێ  مێژووی شەونم بنووسمەوە 

هەزاران كووپەی شەرابم خەست كردووە 
تا تۆزێ  جوانی ناو مانام دەست كەوتووە 

داڕشتنەوە لەبی شەونم پێویستی بە بای پاییزە 
پێویستی بە سیحرو گومانە 

داڕشتنەوەی خەمی شەونم پێویستی بە وەهمی زمانە
ئاوازی ناو قوڕگی شێرم دەرهێناوە 

دێوەزمەی شەوم كوشتووە 
لە ئەلیژیریا قسەم لەگەڵ ئۆدیسای دانتی كردووە 

چوومەتە ناو گەلەرییە دێرینەكانی فینیس 
 نووسینی سەر هەزارەها تاشە بەردم خوێندۆتەوە 

بە ئاوی حەوت پشتی شەونم وێنەی بەرگم داڕشتووە 
ئاگرم لە پرۆمیتۆس دزیوە

خشتی زێڕی دیدگام داڕشتۆتەوە 
من ئەمەوێ  مێژووی شەونم بۆلكە گیا بنووسمەوە 

من ئێستا لە نێو خەرەندی یادەوەری 
كەڤری وشەكان ئەشكێنم 

تا شووشەی شكاوی شەونم كۆكەمەوە 
هەموو سپێدەیەك لەبەر بای كێوان ئەوەستم 

تا شەوقی ئەزەل دەسگیر كەم 



384

دواجار گریام زۆر گریام 
فرمێسك و شەونم تێكەل بوون 

لە گۆڕستانە كۆنەكە پاڵتۆ تازەكەی خۆمم 
بە كێلی گۆڕێ  هەڵواسی  

جەستەی خۆمم لە ناو دڵی تاشە بەردێ  ناشت  
كە پڕ بوو لە گوللەی گەرمی یادەوەری  
ئێستاش كە خۆرەتاوی ئێواران لێی ئەدا 

وەك زیو ئەبریسكێتەوە 
پیاوێكی پیر بە كوڵنگێكی تازە 

هەناوی زەوی شەق ئەكرد بە شەنم ئەیڕشاند 
بالۆرەی بۆ گەنجێتی خۆی ئەچڕی 

سەرم كووللەی بەفرەو دڵم ئاگر 
كۆتەرە درەختێكی لار سێبەری دابووە گۆڕێكی ڕاست  

شەرمێكی كچانە گەڵاكانی ئەبەخشی بە پاییز 
من هەر لە گۆڕستانەكە مامەوە 

چوزانم هەزار ساڵ ئەبوو 
ئاخر من مێژووی شەونم ئەنووسمەوە

لە هەموو لایەكەوە خەڵك تەرمیان بە دیاری ئەهێنا 
خاكیش دەروونی خۆی ئەكردوە گۆرانی ئەووت 

وەرنەوە ناو باوەشی من جگەرگۆشەكانم
هەموو ئەوانە ئەوكاتە رووی دا كە ئیوارە باڵی شكابوو 

من وامزانی سپێدەیە  هەر زوو شەوم بەسەرداهات  
شەوێكی درێژوو ئەبەدی  غەرقی شەونم بوو بووم

كاڵبوونەوەی ڕەنگەكان

من چەند سەیرم، هەتا ئێستاش فەنەرەكانی مناڵیم 
لە ناو زەینم هەڵگرتووەو فڕێم نەداون  
هەتا ئێستاش لە گەڵ خۆما ئەیانگێڕم 

وا ئەزانم مناڵەكەی جارانم و ئاسمان كڵاوی زەوییە
هەتا ئێستاش ئەچمەوە سەر گردەكەی جاران 

بەڵكو لەوێوە دەستم لە ئاسۆ گیر ببێ 
دەمم پڕ عەسەلی بكات 

یاشەوان جارجارە،  بەپەلە ئەچمەوە سەر بان 
بەڵكو دەستم بگاتە ئاسمان 

هێشوو ترێی ئەستێرەكان بڕنم  
بەپێ  پەتی بەناو ژیان كەوتووم 

ژیانیش بێ  ڕەحمانە هەوێردەی ڕۆحم ئەكوژێ 
هەست بەوە ناكەم كە ئێستا گەورە بوویمەو 

سێ  چوار مناڵ و یەكدوو هەزار كتێب و 
ملیۆنێ  قاسەی خەمم هەیە 

ئای من كەسێكی چەند سەیرم ؟
دوێنێ  چوومەوە گەڕەكی مناڵی 

بە دڵێكی شكاو و بەچاوانی فرمێسكەوە 
هەموو شتەكانی مناڵیم دوور فڕێدا دوور دوور  

ئێستاش دوای ئەو كارەساتە ژیان چەند بێ  تامە 
بیركردنەوەم چەند بێ  مانایە 

نە ئاسۆ ماوە نە ئەستێرە،نە خەونم وەكو جارانە 
ماڵاوا ئەی مناڵییە بەدبەختەكەم، خۆشییەكانم تەواو

دوای تۆ هەموو شتێ   وێرانە 

داڕشتنەوەی جوانییەكان   
                 

قەدە گیایێ  ئەنووسمەوە 
ئاواز لە بەرد دابتاشێ  و نەمری ببەشێتەوە 

ڕستێ  شەبەنگ ئەچنمەوە 
مانای  ئەبەدی داڕێژی وئاوی حەیات داگیرسێنێ 

گومانێكم لە تاسەی ئەوین چڕیوە 
دەنگ لە تاشە هەڵئەسێنێ  و ئەدگارم ئەنووسێتەوە

تەوارێك لە مەستی جوانیت نەنەخشێنم 
بۆ ئەوەی جارێ  پێكەنم ئەبێ  هەزاران جار بگریم 

من كە وشە ئەكەم بە بەری نادیاریی، تا جوانیی دابڕێژم 
ئەبێ  پەیكەری هەزاران بتی شیعر 

لەناو زەین وردوخاش كەم، تا مۆمی خوێن داگبرسێنم
بەناو ڕێگەو بانەكاندا تێپەڕیوم 

تاجی شكاوی هەزاران پاشاو میرم شكاندووە 
شەرابی مەرگم نۆشیوە و لە كوپەكانی گریكدا 

قوم قوم ئاوم خوادۆتەوە 
لە گەڵ رۆحی ئەنكیدۆ دا 

زێڕوزیوی یادەوەریم لە دارستان شاردۆتەوە 
گوێم لە دڵی خاك گرتووە 

چۆن لە ژێر پێی ئێمە ئەگری 
بە سەر ئەو ئێوارانەوە ماومەتەوە 

زمانی تیشك ئەزانن
بە ناو بەندەنی سكڵدا بە پێ  پەتی ڕامكردووە 

تا ڕێژنەیێ  جاویدانیم بە سەر شان و مل باریوە   

درەوشانەوەی بێدەنگیم
لەو تاریكە شەوانەوە دەستكەوتووە 

كە ئەندێشەیان وەك عەتر 
لە شووشەی  قەدەر كردووە 

ڕووناهییان لە ناو چاوی من هاڕیوە 
باقە گیایێ  ئەنووسمەوە 

لە فیراقی شەونمی خۆیا سیس بووبێ   
قاسەی شیعرێ  ئەكەمەوە 

نووری جوانی لێ  بڕژێت و دونیا نوقمی هەتاو بكا  
كە بمەوێ  كتێبی تۆ بنووسمەوە 

ئەبێ  ڕووناكی ڕاو بكەم 
دەسەڵات لە خوا بسەنم 

خوایەتی خۆم ڕەچاو بكەم 
لە گۆڕستانە كۆنەكە پاڵتۆ تازەكەی خۆمم 

بە كێلی گۆڕێ  هەڵواسی  
جەستەی خۆمم لە ناو دڵی تاشە بەردێ  ناشت  

كە پڕ بوو لە گوللەی گەرمی یادەوەری  
ئێستاش كە خۆرەتاوی ئێواران لێی ئەدا

وەك زیو ئەبریسكێتەوە 
پیاوێكی پیر بە كوڵنگێكی تازە 

هەناوی زەوی شەق ئەكرد 
بالۆرەی بۆ گەنجێتی خۆی ئەچڕی 

سەرم كووللەی بەفرەو دڵم ئاگر 
كۆتەرە درەختێكی لار سێبەری دابووە گۆڕێكی ڕاست  

شەرمێكی كچانە گەڵاكانی ئەبەخشی بە پاییز 
من هەر لە گۆڕستانەكە مامەوە 

چوزانم هەزار ساڵ ئەبوو
لە هەموو لایەكەوە خەڵك تەرمیان بە دیاری ئەهێنا 

خاكیش دەروونی خۆی ئەكردوە گۆرانی ئەووت 
وەرنەوە ناو باوەشی من جگەرگۆشەكانم

هەموو ئەوانە ئەوكاتە روویدا 
كە ئیوارە باڵی شكابوو 

من وامزانی سپێدەیە  
هەر زوو شەوم بەسەرداهات  

شەوێكی درێژوو ئەبەدی  
غەرقی شەونم بوو بووم

دڵیش هه روا 

لە ناو هەموو شەوێكی درێژ تروسكێ  هەیە 
باسی سەفەری خۆر ئەكا 

لە ناو هەموو شەپۆلێ  ئوفیلیایێ  هەیە 
باسی هاملێتی خۆی ئەكا 

لە ناو هەموو چاوێكی كوێر ڕەنگێ  هەیە 
باسی تابلۆی بینین ئەكا 
لە خوێنی منیش هەمیشە 

زەنگێ  هەیە لە ڕەگەزی گریان 
تا هەتا بۆ تۆ لێئەدا و 
باسی فیراق و شەو ئەكا

دیوانی

ژیله مۆی ناو كتێبان

2018

بازنە  

بازنەیەك ئەكێشم تۆ لە ناویای 
بازنەیەكی تر وێنا ئەكەم تۆ لە ناویای 

دوانی تر ، دەیانی تر، سەدانی تر 
بەڵام ئاخ تۆ هەر لە ناویای 

بازنەی یەكەم ئەكەمەوە تۆ وون ئەبی 
بازنەی دووەم ئەكەمەوە وەك ئاو ئەتوێیتەوە 

هی سێیەم ئەكەمەوە لە دەستم ڕائەكەی 
من دەبێ  چەندین بازنەی تر بكەمەوە 

تا دەستم لە تۆ گیر بێ  
ئەی ئەفسوون ترین بازنەی بوون 

ته ريب

من هەمیشە دێڕی سپی ئەخوێنمەوە 
ئەو هەمیشە دێڕەكان ڕەش ئەكاتەوە 

من بیر ئەكەمەوە ، ئەو بیر لێئەدا 
كە ئەكەوم ئەڕژێمە ناو گۆزەی عەشق  

كە ئەكەوێ  تەواو ئەبێ  ئەگەڕێتەوە بۆ مەشق  
ئەو بە شەرابی سوور مەست ئەبێ ، من بە شەرابی سپی 

من كراوە ئەو داخراو، من  نادان ئەو  دانا 
من گران بە سەنگی شیعر 
ئەو زۆر ساناتر لە سانا 

من كاڵ ، ئەو ئاڵ ، من كلیل و ئەو گرێ  
ئەو ژەهری هەلا بۆ شەراب 

من گەورەترین هێشووی ترێ  
من كپ ئەو دەنگ، من ڕەنگ ئەو جەنگ 

وەك دوو هێڵی هاوتەریبین 
نە پێكئەگەین، نە لێكئەگەین

چەمكی شكان

هەموو پەنجەرەكانی مناڵیم شكاند نەمزانی   
لە مانای شكان نەگەیشتم 

هه موو كوپەی گەنجێتیم شكان 
هەر لە شكان نەگەیشتم 
قەدی درەختەكانم شكاند 

لە مانای شكان نەگەیشتم 
بێدەنگیم شكاند لە مانای شكان نەگەیشتم 

شەختەبەندی سەراوەكانم شكاند 
ژمارەی پێوانەییم شكاند 

قەڵەمی خوم شكاندن، شەرمم شكاند 
هەر لە مانای شكان نەگەیشتم 

بەڵام كاتێ  شووشەی دڵمت وەك گوێز شكاند 
ئەوسا لە ماناو ئاوازی شكان گەیشتم 

گەورە ماڵ

ئەی شیعر ، ئەی میهرەبان 
ئەی پەرژین و باخی سیحر 

گەر تۆ نەبای كێ  ئاگری دڵی منی ئەكوژاندەوە 
گەر تۆ نەبای كێ  رۆحی پاك ئەكردمەوە 

گەر تۆ نەبای چۆن دەمتوانی لە گەڵ بادا قسە بكەم 
نامە بۆ باران بنێرم، سڵاو لە پەپولان بكەم 

گەر تۆ نەبای چۆن ئەبوومە خزمی گیا 
چۆن ئەمتوانی لە ناو ماڵی ئاگر بنووم 

یا لە گەڵ بەفر تەبا بم 
یا لە كێ  فێری سەما ئەبووم 

پێم بڵێ  گەر ئەتۆ نەبای من چی ئەبووم ؟

هێزی راكێشان

ئەمەوێ  بنووسم قەڵەمە جلەوكێشه  بەرەو تۆ 
ئەمەوێ  بگریەم قەڵەمە فرمێسكی من  بۆ تۆ 

دەمەوێ  بچمەوە بناران 
قەڵەمە ڕێگەی من بۆ لای تۆ 

ئەمەوێ  گۆرانی بڵێم 
قەڵەمە وشەی من ئەباتە ماڵی تۆ 

دەمەوێ  ڕابكەم قەڵەمە ئەمهێنێ  بۆ لای تۆ 
ئەمەوێ  هاواركەم  قەڵەمە سەدام دێنێ  بۆ تۆ 

ئێستاكە من دیلم 
قەڵەمە زنجیرم ئەپسێنێ  و ئەمهێنێ  بۆ لای تو

ژیلەمۆی ناو كتێبان

یەكەم كتێبم كردەوە گەڵایەكی وشكەوە بووی 
درەختی ناو دارستانی گەڕەكی كورانی تیا بوو 

دووەم كتێبم كردەوە پەڕەگوڵێكی خەمگینی 
بنەگوڵێكی دارستانەكەی ئۆردی تیا بوو 

سێیەم كتێبم كردەوە پەلكە لیمۆی 
گەڕەكی ناو قەسرانی تیا بوو 

چوارەم كتێبم كردەوە سێ  چوار دڵۆپ فرمێسكی 
ژێر دارتەلەكانی شەستی تیا بوو 

پێنجەم كتێبم كردەوە نامەیەكی لە هەزار جێ  
بە جگەرە سووتاوی منی تیا بوو 

شەشەم كتێبم كردەوە 
وێنەیەكی رەش و سپی  تۆی تیا بوو 

خودایە من ئازارم چەند جۆرە 
هەر كتێبێ  ئەیكەمەوە 

مەلی یادێ لە فڕین لێوڕێژم ئەكا 
چۆن ئەو هەموو كتێبە بخوێنمەوە؟ 

شاعیر

شاعیرەكە كراسی سپی لە بەرە 
باسی رۆمانی ڕەش ئەكا 

شاعیرەكە هەموو سپییەكانی خۆشئەوێ  
بە قەڵەمی ڕەش ئەنووسێ  

شاعیرەكە ماڵی لەسەر دەریای ڕەشە 
باسی كۆشكی سپی ئەكا 

شاعیرەكە شیعری سپی ئەنووسێ  
كتێبی ڕەش دەخوێنتەوە 

شاعیرەكە هیچی لە بیر نەماوە 
ڕەش و سپی تێكەڵ ئەكات 

خانمی سوورپۆش 
عاشقەكەم هەر نەهاتەوە 
تاجی ئەوینم لەسەركات 

جارێ  بڵێ  
جلە سوورەكەت فڕێ  بدە 
وەرە ڕۆحی من لەبەركە  

عاشق 

عاشقەكە بەیانیان ئەخواتەوە 
سەرێ  لە پاركەكان ئەدا 

نیوەڕویان ئەخواتەوە 
ئەچێتە لێواری ڕووبارەكان  
عاشقەكە شەوانە ئەخواتەوە 
سەرێ  لە سەماخانەكان ئەدا 

كە بەرەو ماڵ ئەبێتەوە 
سەرێ  لە گۆڕستانەكان ئەدا 

كە دەخەوێ  خەون ئەبینێ  
سەرێ  لە باڕەكان ئەدا  

له  دووی مه رگ 

پیاوە پیرەكە 
خەون بە زەمانی گەنجێتییەوە ئەبینێ  

گۆچانەكەی فڕێ  دەدا 
عەینەگەكەی ئەشكێنێ  

وەرزش دەكا 
سەراوسەر بۆناو ئاو باز ئەدا 
لە بنی ئاوەكەوە بیری دێتەوە 

ئەو پیرەو گەنج نییە 
لە ژێر ئاوەكە نایەتە دەرەوە 

فیلم

سینەما كارەكە  
سەما ئەكاو چای سەماوەر ئەخواتەوە 

سەوسەن دەكا بە تایتل 
لە سیڕەی هەڵۆیان ئەترسێ   
سینەماكارەكە چەند گوناهە 
هەر لە بەیانەوە تا بوڵێل 

سروودی نیشتیمانی ئەچڕێ  
لەبەر لادانی ئاڵایەك لە فلیمێ  ئیعدام ئەكرێ  

ته نبووری مه ست 

كچە  جوانەكە  چەند مەستە 
كتێبی ئاگاهی ئەخوێنێتەوە 
كچە مەستەكە  چەند جوانه 

شووشەی دڵی عاشق ئەبڕێ  
كچە مەستەكە ئەگری، پێئەكەنێ  

لەوەتەی هەیە بەدیار گۆڕی خۆشەویستەكەی 
گۆرانی ئەچڕێ  و تەنبوور ئەژەنێ  

 
تراژیك 

ماسیگرە عەرەبەكە زمانی دەریا ئەزانێ  
قسە لەگەڵ ماسی ئەكا 

لە بەیانییەوە تا ئێوارە ماسییان ئەگرێ  
بەرەلایان دەكاتەوە

دوا جار قرشێ  قووتی ئەدا

پارادوكس 

خوێنەرەكە چەند شێت بوو 
هەموو كتێبەكانی خۆی سووتاند 

خۆینەرەكە چەند ئازا بوو 
هەموو بەربەستەكانی ڕووخاند 

خوێنەرەكە عاشقی دارستان بوو 
هەموو درەختەكانی شكاند 

خوێنەرەكە بە ئاگری كتێب خۆی سووتاند
  

ئاسێ  بوون لە ئایدیا 

شێوەكارەكە هەموو ڕەنگەكانی ڕژاند 
هەموو فرشەكانی شكاند 

گەڕایەوە بۆ ناو چوارچێوەی تابلۆكان 
لە  تابلۆكاندا نایەتە دەرەوە 

لە ترسی ڕمان 
شێوەكارەكە فرشەكانی تووڕ هەڵدا 

هاتەوە سەر قسەو زمان 
ئێستاش ناتوانێ  لە تابلۆكان بێتە دەرەوە 

چونكە چەقیوە لە زەمان  

ساقی 
ساقی  پەیمانەی هەمووانی لێوانلێو كرد 

تا دوا بەتڵی شەو دانیشتین 
لە ناو قووڵایی تەمتومان 

خواردمانەوە خواردمانەوە خواردمانەوە 
بەڵام هەرگیز پەیمانەكان بە تاڵ نەبوون 
چونكە ساقی ، پڕی كرد بوون لە گومان 

 
مەیفرۆش 

مەیفرۆش بە تاقی تەنیا 
لە ناو شووشەو قاپ و پەیمانەدا وەستا 

شەڵاڵی چریكە و ئاوازی مەیخۆرەكان بوو بوو 
بیری كردەوە كە ئەو 

چ بەهایێ  ئەبەخشێ   بەو خەڵكانە
بەهایێ ، مایەی مەست بوونی ئینسانە   

كوانو

خوا پەرستەكە لە خوا ئەترسێ  
خەڵوەتی پەرستگا بەر نادا 

خواپەرستەكە رۆژێ  هەزاران جار
خۆی ئەشوا 

تا بەهەشتی خوای بەركەوێ  ، خوا 
بەڵام نازانێ  بۆ تاقە جارێ  

ئەو دڵە بچووكەی خۆی بشوا 
چەند نەزانە ئەو خواپەرستە 



403

ژنێك

ژنە ڕەشەكە هەمیشە ستیانی سپی لە مەمك ئەكا 
ژنە ڕەشەكە  چەند درێژە 

هەمیشە تەنوورەی كورت لەبەر ئەكا 
ژنە ڕەشەكە چەند تووڕەیە هەمیشە گۆرانی ئەڵێ  

ژنە ڕەشەكە گەدایە
بەڵام تاجی پاشایەكان لە سەر ئەكا 

ئای ژنە ڕەشەكه  شاعیریكی چەند چاكە 
هەمیشە چیرۆكی خراپ ئەنووسێ  

ژنە ڕەشەكە بە قەتران خۆی ڕەش ئەكا 
بۆ منیش حەزی لە كفنی سپییە

ژنە ڕەشە بەردەكە دڵی چەند نەرمە 
ئاخ ژنە ڕەشەكە ئاگرە 

هەر دەڵێی ئاوە هەڵدەڕژێ  
ژنە ڕەشەكە ئا ژنە ڕەشەكە 

كەرێكی سپی 

لە پاوانێكی كەسكا ئەلەوەڕێ  
لە كۆڵێكی ڕەشا ئاو ئەخواتەوە 

پیاوێكی جۆڕەنگ ڕێشمەی ئەگرێ  
ژنێكی سووره   سەیری ئەكا 

كەرێكی سپی بە ئاوازێكی خەمگین 
تووشی نۆستالگیا بووە  



404

چەپڕەو 

چەپڕەوەكە لە مەیخانەكە دانیشتووە 
بە دەستی ڕاستەی 

یادەوەری خۆی ئەنووسێتەوە 
چەپڕەوەكە نەخۆشە 

سەرێ  لە مەزارەكان ئەدا چاك بێتەوە 
چەپڕەوەكە چاك نابێتەوە 
ئاوی نووشتە ئەخواتەوە  

خۆشنووس 

خۆشنووسەكە دڵی ئەلەرزێ   
هەناسەی سوارە 

ئەو ڕستانەی ئەینەخشێنێ  
وەك شمشێری دەستی دۆڕاوەكان خوارە 

خۆشنووسەكە هەموو جوانییەكانی نووسی 
ئێستا باوەڕی نەماوە 

ئێستە دیلی تەنها تروسكەیەكی چاوە 



405

كۆترباز 

كۆتربازەكە قەفەزی كۆترەكانی شكاند 
كۆترە سپی و ڕەشەكانی ئازاد كرد 

گەڕایەوە مەیدانی كۆتران 
كۆترەكانی خۆی دۆزییەوە 

لە ناو قەفەزێكی ترا دەفرۆشران 
كۆترەكانی خۆی كڕییەوە 

هەمدیس بەرەلای ئاسمانی كردن 
بۆ بەیانی لە قەفەسیانی بینییەوە 

ئەمجارەیان ئەو بۆناو ئاسمان هەڵفڕی 
خۆی لە زیندانا بینییەوە 



406

هه وڵێك

دەمەوێ  بە شمشێرێكی شكاو
بە خوودەیەكی كون كون و 

بە زرێ  پۆشێكی ڕزیو 
بە سواری ئەسپێكی كەرەندی تەپیو

بە لەشكرێكی هەزاران جار 
لە شەبەیخوونی شەڕی تۆدا بەزیو  

دیسان خۆم تەیار كەمەوە  
دووبارە بۆ شەڕی جوانییەكانت بێمەوە  

تا لە هێرشێكی ناگەهانی 
هەموو تابۆكان ببەزێنم

تەواوی جەستەت داگیركەم 
لە ئاسێ  ترین ئەشكەوتی مەملەكەتی تۆ 

بارەگای خۆم بكەمەوە 
گومەزەكانت بكەم بە مەزار 

ئیمپراتۆرییەتی ئەوینم دامەزرێنم



407

پوڕنۆ

ئەمشەو دەمەوێ  بە سەر پشتی قەڵەمێ 
كەوتوو لە ئەزموونی بەكالۆریای ئەوین 

جوانییەكانت لە قۆناغی ڕامانگیری  
بگوازمەوە بۆ قۆناغی دامەنگیری 

بە سەرپشتی بەلەمێكی شكاو 
دەریای خرۆشاوی جەستەت تەی بكەم 

تەلار تەلار، سەنگەر سەنگەر، داگیرت كەم 
گرد بە گردی سینەت بگۆوێنم 

ناچارت كەم 
بورجی ئیفلی پڕ خوێنم كاڵ كەیتەوە 

ئاوی جاویدانیم هەڵمژی 
لە هەڵمەتێكی كت و پڕ 

شمشێری پۆڵایینم زەلیل كەی 
غروری خۆت ببەیتەوە 

هەیبەتم شل و خاو كەیتەوە 



408

به زین

ئێستە جامی ئەیوبم پڕ بووە  
شووشەی تەماشام شكاوە 
تەونی لێكدانەوەم پچڕاوە 

هیچ قەڵایێ   
هیچ فیلێ   

هیچ سەربازێكم نەماوە 
تەخت و تاراج 
بەسەر سەری 

ئەو مەلیكە خەمگینەیاندا ڕماوە 
چواردەوری شەترەنج پڕ بووە 

لە تەرم و خوێن 
جووڵەكانت  هێندە سووك 

گورچك بڕ بوون 
جگە لە هەڵكردنی ئاڵای سپی 
هیچ چارەیێ  بۆ شەبەیخوونی 

لەشكری تارو ماری من نەماوە  



409

شەبەقی شكاو

جامی بێداریم ورد و خاش بووە 
ئەسپی هێمنیم شكاوە 

دەمەوێ  خۆم و لەشكرێ  هەناسەی خێرا 
خۆم و كۆمەڵێ  خورپەی بریندار 
خۆم و قەڵاو فیلەكانم كۆكەمەوە 

لە لێدوانێكی ڕۆژنامەنووسیدا 
باسی شكستەكانی خۆم بكە 

لە هەوڵی داگیركردنی تۆ 
نهێنی بورجە سەختەكانی 

سەر سینەت ئاشكراكەم 
كە بێ  قۆشەن و بێ  لەشكر 
چۆن دەروونێكی بەزیویان 
لە ناو لەشكری مندا چاند 
ئابلۆقەیان تارومار كردم 

شمشێرەكەی منیان شكاند 



410

 

بە دیار بوقەكانەوە

لە بانێژەكە هاتمە خوارەوە 
لەقەراغ ئاوەكەوە 

بە دیار بۆقەكانەوە وەستام 
ئەوانیش بۆ رێزگرتن لە هاتنم 

بوونە بەردی بن گۆم و
تۆزێ  لە قیڕەیان وەستان 
بۆ تاوێ  سەیریان كردم  

كە زانییان 
ئەمانێك نییە لای ئینسان 

بازیان دایەوە ناو ئاو و
تەنها مامەوە  

خەمبارتر 
لە گەڵای زەردو وەریوی 

ناو دارستان



411

كلیل شكێن

بڕیار ئەدەم هەستەكانم كلیل بدەم 
تۆش هەمیشە كلیلەكانم ئەشكێنی 

بۆیە مەحاڵە تۆ لە زەینم ڕەش ببیەوە 
بڕیار ئەدەم دەرگای دڵم كلیل بدەم 
تۆش هەمیشە كلیلەكانم ئەشكێنێ  

بۆیە مەحاڵە تۆ ناو دڵی من  جێ  بهێڵی 
بڕیار ئەدەم هەردوو چاوم كلیل بدەم 

تۆش هەمیشە كلیلەكانم ئەشكێنی 
بۆیە مەحاڵە كەوا من دونیا بە چاو ببینم 

بڕیار ئەدەم نەوای رۆحم كلیل بدەم 
تۆش هەمیشە كلیلەكانم ئەشكێنی 

بویە مەحاڵە نەیژەنی ڕۆحم بسرەوێ  
بۆیە تا هەتا كۆیلەی ئەوینم  



412

شەبەنگ

هەزا جۆرە وێنەت هەیە 
منیش هەزاران تەماشا 

وێنەیەكت لە ئاو ئەچێ  
دەزانم رۆژێ  دێ  ئەمخنكێنی 

وێنەیەكت لە ئاگر دەچێ  
دەزانم رۆژێ  دێ  ئەمسووتێنی 

وێنەیەكت لە با ئەچێ  
ئەزانم رۆژێ  دێ  هەڵم ئەگری و ئەمفڕێنی 

وێنەیەكت لە خاك ئەچێ   
ئەزانم رۆژێ  دێ  لە باوەشم ئەگری 
بۆ تا هەتا لەو باوەشە ئەمخەوێنی 



413

كلیلكار

لە دەرگای باكووره وه  بۆ لات دێم 
تۆ دەرگای باشوور دائەخەی 
بە سەر شورەوە بۆ لات دێم 

هەموو دەرگاكان دائەخەی 
بە هەموو دەرگاكان بۆ لات دێم 

تۆ شورەكان بڵند ئەكەی 
لە ژێر زەوییەوە بۆ لات دێم 

دەرگای ئاسمان دائەخەی 
بە ئاسمانەوە بۆ لات دێم 

دەرگای سەر زەوی دائەخەی 
تۆ هەر دەرگاكان دائەخەی 

منیش هەر كلیل دروست ئەكەم 
ئێستا دڵی تۆ پڕە لە دەرگای داخراو 

ماڵەكەی منیش پڕە لە كلیل 



414

كەوتن تا ئاسمان
بە دیار دەریاوە ڕاوەستام 
نەوڕەسەكانم بیر كەوتەوە 
بە ناو بیابانەوە وەستام 
تێنووەكانم بیر كەوتەوە 

بە ناو دارستانەكانەوە وەستام 
گەڵا زەردەكانم بیركەوتەوە 

بە ناو رێگاكاندا وەستام 
رێبوارەكانم بیركەوتەوە 

بە ناو تەمتووماندا وەستام 
كۆترەكانم بیركەوتەوە 
بە ناو بەفردا وەستام 

ریشۆڵەكانم بیر كەوتەوە 
بە ناو كتێبەكاندا وەستام 

ماڵاوایی یەكجاری تۆم بیركەوتەوە 



415

دەریالووش 

بە دوای درەختێكدا ڕامكرد 
دارستانەكان لولیان دام 

بە دوای شەپۆلێكدا ڕامكرد 
دەریاكان لولیان دام 

بە دوای پڕوشەیەكدا ڕامكرد
ئاگردانەكان لولیان دام  

بە دوای ووشەیەكدا ڕامكرد 
كتێبەكان قووتیان دام 

بە دوای بنارەكاندا ڕامكرد 
ڕەوەزەكان قووتیان دام 
كە بە دوای تۆدا ڕامكرد 

فیراق قووتی دام   



416

تانوپۆ

من نەغمەیەكی كورتم تۆش رێگەیەكی درێژ 
ئەو نەغمە بەشی تۆ ناكات 

من رێژنە بارانێكی لەسەرخۆم 
تۆش رێبوارێكی خێرا 

ئەو رێژنەیە بەشی تۆناكا 
من گۆرانییەكی خەمگین و 

تۆش سەمایەكی خێرا   
من ژێی گیتارێكی شكاو 

تۆش ئاوازێكی زیندوو   



417

 تاسوق

لەبەر ئەوەی هێندە حەزم لە دەریایە 
هێندە حەزم لە لێوار و لە سەمایە 

لەبەر ئەوەی هێندە حەزم لەچیمەن و 
لە ڕوومەتی گوڵە گەنم و لە گەڵایە 

هێندە حەزم 
لە باران و خوڕەی ئاو و لە چیایە 

بۆیە جگە لەو شتانە 
من پێم وایە هەرچی تەختی پاشاو شایە 

چی تەلاری هەزار قات و 
هەرچی شاژنی دنیایە 

هەر هەموویان لە بەر چاوم 
دەنگی تیژی رەشەبایە  

ئای چەند گوناهم خودایە 



418

درەوشانەوەی بەردەوام

سپێدەیەك 
بەدیار شەونمی سەر گیاكان وەستام 

تۆ لە ناو تروسكەی هەموو شەونمەكاندابووی
نیوەڕۆێێ  بە دیار لوتكەكانەوە وەستام 

تۆ لەسەر هەموو لوتكەكانا بووی  
ئێوارەیێ  

بە دیار چەند تروسكێ  لە ئاسو وەستام 
تۆ لە ناو هەموو تروسكێكا بووی 

  



419

بە قەڵەمێكی ئاگرین  

لە سەر چەند بەفرێكی چوارگۆشەییم نووسی 
تۆ منت خۆشئەوێ 

بەڵام لە توانەوە ئەترسی 
چونكە دەزانی خۆشەویستی 

جگە لە توانەوە شتێكی تر نییە 
تۆش بە قەڵەمێكی بەستەڵەك

لە سەر چەند پەڵە ئاگرێكی هەمیشەییت نووسی 
تۆ منت خۆش ئەوێ

بەڵام لە سووتان ئەترسی 
چونكە دەزانی خۆشەویستی 

جگە لە سووتان شتێكی تر نییە 
قەڵەمی من لە ئاگرستان هاتووە 

قەڵەمی تۆ لە بەفرستان 
ئەوینی تۆ توانەوەیە و

ئەوینی من سووتان 
من بەو قەڵەمە كتێبی ئاگر ئەنووسمەوە 
تۆش بەو قەڵەمە كتێبی ئاو ئەخوێنییەوە

كتێبی من پشكۆیە و ئەگەشێتەوە 
كتێبی تۆش شەپۆلان ئەبەشێتەوە 



420

ئه په ڕمه وه 

به ڵام رێگا هه موو به  شوێن  پێیه كانت داپۆشراوه  
ئه و كتێبانه  دووباره  ئه خوێنمه وه  گه ر بتوانم 

به ڵام هه موو كتێبه كان پڕن له و لاسكه  گوڵانه ی تۆ
له  نێوان په ڕه و به شه كانا هه ڵتخستوون 
چۆن ئه وێرم جارێكی تر بیانخوێنمه وه  

ئه ینووسمه وه  ئه و شیعرانه ی كه  نووسیومن 
به ڵام هه موو ئه و شیعرانه  هێلانه ی تۆن 

چۆن هێلانه ت بنووسمه وه  
ئه و دڵه ی خۆم ئه گۆڕم گه ر بتوانم 

به ڵام دڵم پڕه  له  تۆ 
چۆن ئه توانم یاده وه ریت بگۆڕم   

ویستم هه رچی به رامه ی ناو وشه كانمه  بیپڕژێنم 
به ڵام ئاخر به چی من تۆ بناسمه وه  

ویستم دیكۆری ژووره كه م 
هه ر هه مووی هه ڵوه شێنمه وه  

جۆرێكی تر بیهۆنمه وه  
به ڵام هه مووی تۆ داتڕشتوون 

ترسێكی قووڵ دایگرتم و 
ترسام هه رگیز نه یناسمه وه  
تێكه ڵی بوون و مانم بوویت 

كام كه شتی نه جاتم ئه دات 
له م غوربه ت و بێتۆییه ت بپه ڕمه وه



421

تایبه ت
جوانی تۆ وه ك ئاو وایه  

كه  هه ڵئه ڕڕژێ زه وی پڕ له  گیا ئه كات 
وه ك نوور وایه  

كه  داگیرسێ فه زا پڕ له  شه وق ئه كات 
وه ك با وایه  

كه  هه ڵئه كا چی دره خته  سه ما ئه كا

دوا جار

دوا جار هەموومان 
وەكو شەونمی سەر پەلكی مێخەك 

بە بۆنێكی خۆش 
باوەش بە كچی توانەوە دەكەین 

دەبینە خۆل و 
شین دەبینەوە وەك ریسە گیا 

مەست دەبینەوە لەسەر باڵی با
فەزا بە كەونا دەمانسوڕێنێ  

دەبینە تۆپی بەر پێی قەدەرو  



422

شه رابی ئه وین

لە هەموو کتێبێ 
کە یەکەم ووشەی لێ ئەچنم 

ئەڵێم تەواو جارێکی دی 
نایەمەوە ناو ماڵی تۆ 

لە هەموو رووبارێ 
کە شەپۆلێکی داگیر ئەکەم 

ئەڵێم تەواو جارێکی دی 
نایەمەوە کەناری تۆ  

لە هەموو چیمەنێ 
کە لکە گیایەکی بۆن ئەکەم 

ئەڵێم تەواو جارێکی دی 
نایەمەوە ناو سەوزاییت 

لە هەموو خەونێکا 
کە وێنەیەکت ڕاڤە ئەکەم 
ئەڵێم تەواو جارێکی دی 

ناچمه وه  ناو ته یمانی شه و 
لە هەموو پەنجەریەیێ 
کە شنەیەکت ڕاو ئەکەم 
ئەڵێم تەواو جارێکی دی 
نایەمەوە ناو شوشەکەت 

بەڵام کاتێ یەک دوو قەترە 
لە شەرابی ئەوینی تۆ ئەخۆمەوە  

ئەڵێم بۆ ئەبەد ناچمەوە 



423

تۆ چیت؟ 
نه  كتێبی هەموو رۆژێ 

بچمەوە ناو ڕەوەزی وشەکانت
نە ڕووباری خۆم لە ئاوی پیرۆزت بشۆمەوە

نە چیمەنی دەست لە ملی لکە گیاکانی تۆ بکەم 
نه   خەونی سپێدان سەرم خامۆش کەی
نە پەنجەرەی بەسەر دونیاما بڕوانی 

لێم مەشارەوە ئەی شیعر ئەی ئانجیلۆ 
وەک با، وەک تەزوو، 
وەک چیا لە من جودای

وا ڕووم لە ئاسمانان دەکەم لەقاپیت ئەپاڕێمەوە
گەورەم بۆت ئەنوشتێمەوە 

چونکە ئەزانم تۆ ئاسکێکی چەند جوانی
   

دڵۆپ دڵۆپ
كە تۆم ناسی قومێ  ئاو بووم 

كە بوومە دیلی ئەوینت 
منت كرد بە كانیلەیێ  

كانیلەت كردم بە ڕووبار  
ڕووبارت كردم بە دەریا 
دەریات لێكردم بە زەریا 

زەریاشت كرد بە ئوقیانووس 
ئێستاش دەمەوێ  ببمەوە 

قوومە ئاوەكەی جاران 
بەڵام ئەوین وەها داگیری كردوومە 

قەت وەك خۆم لێنایەتەوە 

ئابلوقە

من لە هەموو لایەكا تەنهام 
وەك دورگەیێ  كە هەرچوار كه ناری ئاو بێ  

لە نزیكبت 
لە دووریت 

لە فیراق و لە سەبوریت 
ئەی گەوهەری من ئەی ڕەنگ و خام 

 
هەڵم

من هەمیشە لە سروتێكی هەڵمی دا 
بۆ ئاسمان سەرهەڵئەگەڕێم  
لەو سەرەوە لە وێنەی ئاو 

لە وێنەی بەفر 
لە وێنەی باران بۆت دێمەوە 

كە دووبارە لە ناو گڕی تەنهاییدا لاڵم ئەكەی 
من بەرەو ئاسمان دەبمەوە 
سەیر سەیر ئەی دڵی خۆم 

لە میانی هەڵم و باراندا 
چۆن من بوكەڵەی دەستی تۆم ؟

باس له  كه سێك ئه كه م 
كه سێ دێ كراسی بای له به ره و 
خۆی له  گیای ئه زه لی لوولداوه  

ئه لفابای ماته مینی هه موو ڕه نگه كانی پێیه  
خاچی خۆی له  شانه  و كتێبی نه مری له  ده سته  

ڕێگاكان پڕ هاژه ی ئاو ئه كا 
ماره كان له كاژی تازه یان سڕ ئه كا 

كه سێ دێ ئاگری ئۆلیمپی له  په نجه ی هه ڵئه چێ 
ده می پڕ له  جریوه ی شیعرو مانایه  

زه وی له  ژێر پێیا ئه له رزێ 
دونیا پڕ له  ورشه ی فڕینی 

بازی باڵ شكاوی خۆی ئه كا 
كێڵگه كان ئه كاته  باخی نوور  

جه سته یه كی سپی كون كونه  وه كو نه ی 
دۆڵه كان پڕ چڕینی گه رمی  برینی باڵ ئه كا 

ئه و كه سه  كه س نییه  
ته نها وه همی سه ری شاعیره  

دڵی پڕ گه وهه ری مرۆڤی شكاوه  
خۆی له  چه مكی مانای قووڵ ناوه  

له  جه نگی بێهووده ی نه وه كان دێته وه  
بۆ لای ئه و ئاشقه ی سه د ساڵه  
چاوه ڕێی هاتنه وه ی ئه و ئه كا 

له مێژه  دڵێكی به  تاڵان بردووه  
ئه وه  تۆی ئه و كه سه  ئۆفیلیای سه رده می نه هاتی 

كه  دڵمت له سه ر سینی زێڕی ناو له پت داناوه  
وه ك ڕێژنه  تاو ئه ده ی 

بووی به  تاڤگه و ئاوم
بووی به  ده شتاییه كان 

بووی به  به ردو چیا 
بووی به   كتێبی زه نوێری پڕگیا  
بووی به  وێنه ی گه شی دووچاوم 

بۆ سه دان ساڵ ئه چێ له  پێشوازی تۆدا 
خۆم و باقه یێ له  برین وه ستاوم 

كه سێ دێ 
دێ 

د
ێ 

كه  رووناكی دائه ڕژێ

بێره وه  ڕه ت ئه بێ وه ك ڕمی سه ر سینه ی تاریكی
 ژه نگی سه ر دڵی بوون  وه ك ته نه ر هه ڵئه گرێ 
مراوی ئاوه كان وه ك ئاونگ ئه بریسكێنێته وه   

ده قه كان پڕ ئه كا له  سكڵ و میتافۆر 
تابلۆكان مشت ئه كا له  زه یتی هه مایۆن 

بێره وه  ره ت ئه بێ  
سینه مان شه ڵاڵی شه رابی سه د ساڵه  ئه كاتن 

مێژووی ناشیرینی ده خاته  ژێر سمی ئه سپی نوور 
ته وته م و تابۆكان به  گورزی برووسكه   ئه شكێنی 

سه هۆڵبه ندی دڵه  ڕه قه كان ئه تاوێنێته وه   
بێره وه  ره ت ئه بێ رووناكی 

كه هاتی یۆتۆپیایه ك بێنه  خاڵی بێت 
له  قه فه ی زنجیر و له زرمه ی شمێرو 

قوفڵی سه ر زمانی ئازادی 
كه  هاتی بمگره  باوه شی گه رمی خۆت  
ڕه هاییم بده رێ و رزگارم كه  له  كۆت   

ئەچین لە ئاوی هیرتێ  ئەخۆینەوە
كە لێرەین ئەوە لەوێ  چاومان لە كۆترەكانە 

چۆن لە ئاوی سەر بەردەكان ئەخۆنەوە 
كە لێرەین ئەوە لەوێ  دڵمان داوە بەو كچانەی

بەردەكان بۆ شوورەی خۆیان ئەگوازنەوە 
كە لێرەین ئەوە لەوێ  

دەستمان لە ناو ئەو دەستانەن
شیری ژیان ئەبەشنەوە  

كە لێرەین ئەوە لەوێ  
ڕۆحمان داوە بەو كەڤرانەی

لەبەر شیلەی گەرمی ڕژاو
مانگە شەوان وەكو زیو ئەبریقێنەوە  

لە گەڵ یەكەم تریقانەوەی 
گوڵە پونگی سەر ڕێگاكان 

ئەچین لە ئاوی هیرتێ  ئەخۆینەوە

قوفڵی ئه به دییه ت 

ئەو كاته  له  ته لانه   ئه فسانه ییه كانی كێله  شین 
كتێبی پۆتوپیام ئه خوێنده وه 

سوارانی به فر هه ره سیان هێنابوو  
كۆڤادیسی ده ستم كه  به  پروشه ی ته می ناو ڕه وه ز 

هه ڵمی لێهه ڵئه سا 
هه واڵی واده ی تووڕبوونی خۆره تاوی پێگه یاندم 

له و سه ره وه  خۆی كوشت و دونیای له  خوێن وه ردا 
زانیم شه و كۆمیدیای خۆی ئه نووسێته وه 

شه ڕی ته رواده  به ڕێوه یه  
هه ر زوو 

جه سته و ده ست په نجه و قاچه كانم كۆكرده وه  
هاوارم كرد 

من ئێستاكه  ته نهاترین مرۆڤم له  گۆی زه وی 
جگه  له  فواره ی خوێنی جه سته م ده نگێ نابیستم 

له  رێگه دا كتێبی هه زار لاپه ڕه ی تێنوێتیم  خوێنده وه  
زمانم وه ك كاغه ز خشه ی ده هات 

سه ری هه زاران هه زار ڕێگه ی به رده ڵانم بڕی  
من ته نهاترین مرۆڤ بووم 

كتێبی یۆتوپیام ئه خوێنده وه  
كه  خۆره تاو وه ك قه قنه س 

له  خوێنی خۆیا زیندوو بۆوه  
له  دووره وه  سه یری كێله شینم كرد 

ته واوی جه سته ی شمشێر ڕێژ كرابوو 
وه ك كێڵگه ی گوڵ مه ریه مه  ده بریسكایه وه   

ویستم هاوار بكه م و ڕابكه م
ویستم بگریم و  پێبكه نم 

به ڵام ئاخ ژیان له  هه موو لایه كه وه   
به  قوفڵی ده به دییه ت داخرابوو 

په یكه ر

گمه ی باران ڕێژنه ی كۆتری سه رسامی لوولم ئه ده ن 
هاژه ی چرا ڕووناهی ته به شی ده ریا 
فڕینی به فرو بارینی هه وێرده ی ئاڵ 

سه یركه  شه وێكه  چۆن بۆته  خۆره تاوی مه حاڵ
ئاشكرای دیلی ده ستی نهێنی كردووه  

زیندوویی دیلی ده ستی مردوویی كردووه  
هه موومان باران و چراو با 

بۆ مانگه  ئه سپه شێی ئه و مه سته  ڕێ ئه گرین 
دره خت و تاكستان به  ته وقی گه ردنی مه له وه  

په یكه رتاش ئه و زام و ئه شكه ی من به ره وه  
كه  ئه چیه  بناری دار كاژێ 

شیرینی و مه ینه تی ساتی تفت و تاڵیت 
ئه بنه وه  به  گوندی مناڵیت  

په یكه رتاش چیم پێیه  
بیده مه  ئه م ڕۆحه  سووتاوه ت 

كه  گیاو لاولاوه ی دۆزه خی له  ناخدا شین بووه 
پێتاش و سونبه ی خۆت به ره وه  

مه رجانی له  تیشك هه ڵاتووی ئه م كێوه 
په رشی نێو ماڵه كه ی تۆ بووه  

گزنگیش له  داركاژی نه وای ده روونت ئاڵاوه  
پارچه یێ با ڕاگره و 

باوه شێ بۆشایی هه ڵگره  
ئه مانه  خه ونی تۆن كه سی تۆن 

كه پری سێبه ری تۆن 
بارانی نێو ده شت و هامۆنی ڕۆحی تۆن

خه می تۆن خه ونی تۆن 

كام به رد جوان و شكۆداره 
چه پكێ ئاره زووی هه نگوینیی خۆتی به رێ 

ژه هری نه مری لێ سه نه  
هه ر گڕه و شه و نییه  له  ئاوی چیایان نه سووتێ 

چۆلایی زناران له ت نه كا 
دوا قومی دامركان بكه ره  سه ر ده می كۆڤانت 

نه وه كا مه رگ میوانت بێ 
با زۆربا سه رمه شقی ژینت بێ 

په یكه ر تاش

كتێبی دڵ
هه ندێجار له و سه ری دونیای ده بینم
قوم قوم شه رابی ته نیایی ده خواته وه 

دڵی من
هه ندێجاریش له  ژێر سینه مدا
خۆی رووت و قووت كردۆته وه 

به  فواره ی خوێن
جه سته ی نه رمی ده شواته وه

دڵی من
هه ندێجار له  قه راغ ده ریا
تێكه ڵی ته متوومان بووه 

له  هه زار جێگه  شكاوه 
كتێبی خۆی كردۆته وه 

دڵی من

ئه گه رێ
چی بكه ین ئه گه ر

لافاوهه ڵسێ وئاگربگرێ
به فر ببێته  سكڵی سوور

یاخود دڵمان تاریك دابێ
زمان پڕ بێ له  په یڤی نوور

گه ڕانه وه 
ده مه وێ دوور بڕۆم دوور

بۆ دوورترین ده ریاچه و چۆم
بۆ شوێنێ كه سی لێ نه بێ
ته نها جارێ بگه م به خۆم

گوێ هه ڵخه م بۆ له ره ی خوێنم
كه  به ناو ده ماره كانما هه ڵده ڕژێ

تۆزێ له  لای دڵی ماندووی خۆم دانیشم
سه ربورده ی خۆی بگێڕته وه 
ئه وسا وه ك كرمی ئاوڕیشم

ده ستم بگرێ بۆ قۆزاخه م بنێرته وه 

نه سره وتن
په له م بگه م به  كه ناری په یواره وه 

تا دیدگام  په ی به  نهێنی  ناخم ببا
په له م بگه م به  دارستانه  دووره كان

تا ببینم ئاسكی به ر سێره ی ڕاوچییان
چۆن سوژده  بۆ ئاوی سه ر به رده كان ده با

با چۆن ده چێته  ناو ماڵی دره خته كان
باوه ش باوه ش ئاڵتوونی گه ڵاو گوڵ ده با

په له م بگه م به  به له می سه فه ری دوور
تا بزانم ڕووباری نیشتمانی من

چۆن دوا ئاوڕ ده داته وه و 
هه ڵده ڕژێته  ناو ده ریاكان

بۆنی خاك و خۆڵی غوربه ت
چۆن ده گاته  ناو ماڵه كان

په له م بگه م به  به سته ڵه كی قوتبه كان
بچمه  ناو ماڵی په نگوینه  ڕه نگ سپییه كان

تا بزانم رازی خۆیان 
چۆن بۆ به فر ده دركێننن

كه ی  یه كه م هێلكه  ده ترووكێ و
بێچووله یان سه رده ردێنن

په له م بگه م به  جه نگه ڵه كانی ئه مازۆن
تا ببینم كه ی یه كه م تیشكی خۆره تاو

هه ڵده ڕژێته  مووی سه ر پشت ملی شێره كان
من گیرۆده ی ئه به دی گه ڕان به  دوای تۆم
تا بگه م به  گه رداوی ناو دوروونی خۆم

په له م بگه م

مرۆڤ
تۆ چه ند ساده ی، چه ند ئاڵۆزی

تۆ چه ند ئارام و بێ سه بری
تۆ چه ند ڕاستی و چه نده  هه ڵه ی

تۆ چه ند ماندووی، چه ند حه ساوه ی
چه ند نزیكی و چه ند دووری

چه ند به  په له ی
چه ند له سه رخۆ راده بووری

پارادۆكسی ناو گۆمێكی به  بێ مه له ی
كه  پێت وایه  تۆ جوانترین كۆجیتۆی

ناو ئه م ژیانه  پڕ له  ته ڵه ی
دڵنیابه  ژیان پڕیه تی له  گومان

له وه ته ی من تۆ ده بینم خۆت لێره یت و
سه رت له و سه ری دونیایه 

چه ند دوور ده ڕۆی

مه مكی خۆر
به سه ر تاشه به ردی سپی 

به رزاییه كاندا ده وه ستم
مه مكی گه رمی خۆر هه ڵده مژم

دره وشانه وه ی ئه به دی ده به شمه وه 
ده چمه  ناو ته متوومان

تریفه ی سپی نوور بار ده كه م
ڕووناهی بۆ خامۆشییه كان ده به مه وه 

سه رێ له  داگیرسانی سكڵی ناو با ده ده م
تا بلێسه  بۆ ناو شه وی 
دوورو درێژی ژیان ببه م

ده چمه  ناو ماڵی كۆتره كان
ئاڵتوونی گمه  ده هێنم

تا بتوانم 
له ناو جاویدانی شیعردا بمێنم

ئه سپی سپی
بژی له  ته می چیا بوو، گه ردن له  قه ندی ئه سفه هان

نه  ئه ستێره  بوو داڕژا، نه  كه فچه ری لێواره كان
ئێستا سپی سپی سپی ده چێته وه 

وه ك شمشێرله  نێو تاریكی سه رزه مین ده بریسكێته وه 
حیله ی ده گاته  ئاسمان

ده چم بۆ لای ئه سپی سپی بانگم ده كات
نه  به  ماڵه كه ی ده كه وم نه  گۆڕه كه ی پێده زانم

كێ بۆ لای ئه و ئه سپه م ده بات؟
كه  زینێكه  له  زیواری شه كرو نه بات

ده چم بۆ لای ئه سپی سپی
نه  حه قیقه ته  نه  خه یاڵ

نه  له ناو باخی زمانه 
نه  له ناو سه به ته ی زه مان

تۆ چه ند دووری ئه سپی سپی
نه  ماڵت دیاره  نه  گۆڕ

تۆ نه  ئاسانی نه  مه حاڵ
ده ڵێی وه همی ئه و ماسییه ی
ئه به دییان لێكردووه  به  تۆڕ

ئه سپی سپی نه  ماینی نێو ده ریایه 
نه  نه هه نگی ناو زه ریاكان

ئه سپی سپی كتێبێكی گه وره یه 
له  نێو سینه ی بێ دڵی جیهان

ئه م كه ونه ی ڕاگیر كردووه 
وه كو پرشنگی خۆره تاو
زوڵمه تی داگیر كردووه 

ده چم بۆ لای ئه سپی سپی
كێ ئه سپه كه م ده گرێته وه ؟

نادیار
تۆ چه ند دووری 

نه با ده گاته  ماڵه كه ت
نه  ڕێگایێ به ره و تۆ دێ

تۆ چه ند دووری 
نه  ده نگ ده گاته  ماڵه كه ت

نه  ته ته رێ پێت ده زانێ
خۆتۆ هیچ باڵێكت نه بوو

ئه ی چۆن گه یشتیته  ئاسمان
ماسی نه بوویت

چۆن له  ژێر ده ریاكان ژیای
ئێستاكه ش بووی به  ته متوومان

هه میشه  هاوده می سپیی لوتكه ی چیای



440

نائارامی
قوم قوم شیری گه رمی ژیانم

له  كه نار خه مگینی ئاسكه كان خوارده وه 
شمشێر شمشێر ژه هری فیراق

هه ڵده ڕژایه  هه ناومه وه 
ڕێ ڕێ ده چوونه وه  سه ر ئه و برینانه ی

جه سته ی كتێبیان پڕ كردبوو له  شه باقه ی ئاڵ
هێستا جێ مابوو پاوان پاوان گیا بڕسكێ

دڵیان له  ناو میتاڵی خۆیان شاردده وه 
ره وه ز ره وه ز

ئاسكه كان چرای چاویان داگیرسان
له  ناو زوڵمه تی دارستان

رێگه یان بۆ كتێبی برینداری من كرده وه 
ئێستا دڵم پڕ بووه  له  تیشكی چاوی ئاسكان

ده وروبه ریش خاڵی بووه 
له  به زه یی ئه به دی ئینسان

تازه بوونه وه 
ئه و ڕۆژه ی زمانیان كلیل دا

جوانترین گۆرانی خۆی چڕی
كه  باڵیان هه ڵپاچی

جوانترین فڕین هه ڵفڕی
كه  چاویان كرد به  لانه ی مێروو

خۆشترین خه ونی خۆی بینی
كاتێكیش دڵیان به  تیر پێكا

ئاڵترین نه مامی ئه وینی له  ناو سینهدا  ڕسكا

عه تر
ده زانم هه ی له  نزیكمای
له ناو ده فته رو كتێبمای

له ناو تاشه به رد و گیاو گۆڵ و سه ر ڕێگامای
گه ڵای به سه ر دره خته  به رزه كانه وه 

ئاوی له ناو كانی روون و 
خووڕه ی گه رمی چه مانه وه 
له  ناو سه رین و پێخه مای
نزیكتر له  ده ماری ملمای

هه ستت ده كه م ، بۆنت ده كه م
له  هه موو شوێنێكا داگیرت كرووم

هه ر به وه شه  
من تاكو ئێستا هه ر زیندووم

ده رگاكان
كه  له  ده رگای شووشه  ژه هراوییه كه ی ژیان

هاتمه  ده ره وه 
هه موو شته كان له به رچاوم شیرین بوون

به رد گۆرانی بۆ زه وی ده چڕی
ئاو له  خنكان نوقم بوو بوو 

لوتكه كان سوژده یان بۆ خه ره نده كان ده  برد
مردووه كان 

نووسراوی سه ركێله كانی خۆیان ده  خوێنده وه 
نه مزانی ئه وه  سه ری خۆمه 

پڕله  زیوی شیعر بووه
كه  له ده رگای خه ونه  جوانه كه ی ژیان 

چوومه  ژووره وه 
هه موو شته كان له به ر چاوم ناشیرین بوون

به رد سه ری زه وی ده  شكاند
كه نار نه وڕه سی باڵ ئه كرد

خه ره نده كان لوتكه یان وردوخاش ده كرد
زیندووه كان به  پاچی وه ڕه سی 
گۆڕیان بۆ خۆیان هه ڵده كه ند

زانیم ئه وه  سه ری خۆمه  
خاڵی بووه  له  گه وهه ری شیعر

كتێبی بینایی

ژیان به سه ر سكه ی فه له كه وه  
چه ند خێرایه  

هاوه ارم كرد بوه سته  دابه زین هه یه  
ده مه وێ شووشه ی شكاوی مناڵیم كۆكه مه وه  

به ڵام ژیان 
هه ر نه وه ستاو ئێستاش ده ڕوا 

هاواره كانی منیشی 
وه ك چه ند په ڕه  كاغه زێكی دڕاو 

دایه  ده ست با

ئێره یی
چه ند حه سوودی به  بژی ئه و ئه سپه  ده به م

كه  با به ناویا ئه سووڕێ و
حیله  ده به خشێ به  خوێنیا

چه ند حه سوودی به  باڵی ئه و مراویه  ده به م
كه  با له  ناویا ئه خه وێ و
فڕین ده به خشێ به  رۆحیا

چه ند حه سوودی به و ته واره  سپییه  ده به م
كه  له  شه وی تاریك و توونی قه ترانی

زمانی ئاگری گرتووه و
كه وتۆته  سه مای ئازادی

باس له  نووری ڕژاو ده كه م

وه ك ته م دونیای سپی ئه كرد
وه ك ئاوریشم له  قۆزاخه  ده كرایه وه 

وه ك ئاو هه ڵئه ڕژاو تاشه كانی ده شووشته وه 
وه ك با به سه ر پشتی ئه سپ هه ڵیده كرد

كه  ڕۆیشت دونیا ڕه ش داگه ڕا
چرای زه مه ن كوژایه وه 

تۆ كێی؟ 
هه یبه تت سه ر به  لوتكه  نه وی ده كا

ڕێگاكان له  ژێر پێت ئه له رزن
ئاو له  ژێر قووڵایی سه د ته به قه ی زه مینه وه 

بۆ لای تۆ هه ڵده قوڵێ و 
له  ناو له پت ده نیشته وه 

تۆ كێی؟ 
وه ك شه راب مه ستی ئه به دت كردین

وه ك شه پۆلێكی شه وقنار به  ونبوونت
ئاوه ها  بوونت لێ ته نگ كردین

ده ركه وتنی تیشك
كه  ده هات وه ك په یكی نادیار

دۆڵه كان پڕ ده بوون له  بۆنی كتێب و
قه ڵه میش له  ڕسته ی جاویدان

مه ل سه مای ئه كردو گیاكان ده ڕسكان
كه ونی سه رخۆش ده كرد

ئاگری هه ڵفڕین له  شاباڵ به رده بوو
تاشه به رد له  تاوان شه ق ئه بوو

زه مه ن وه ك بی ناو ئاو
ئه له رزی له  ژێر پێی ئه سپه شێ

كه  ده هات جوانییه كان ڕه نگیان هه ڵده ڕشت
بای مه ستی ده هات و

بارانی شه رابی دایده كرد
كه  ئه هات كچانیش ڕووت و قووت

له  تاوان یه كتریان هه ڵده مژت

پڵنگ
پڵنگی ڕه ش له  ناو ته متوومانی سپی

وه كو شه و ڕاده شكا
وه ك قه تران دایئه كرد

ئه وه  پڵنگی به ختم بوو
بۆ ناو دڕك و داڵ ڕایده كرد

به ره و كۆتایی ده بردم
پڵنگی سپی له  شه وستانی ڕه ش

وه ك به فر ده باری
وه ك سه ده ف ده شكا

ئه وه  پڵنگی به ختم بوو
دڵی پڕ شه فه قد ه كردم

به سه ر پشتی ئه سپی شیعر
به ره و سه ره تای ده بردم

سه فه ر
گۆزیێ شه راب هه ڵئه گرم ئه گه ڕێمه وه  ته نهایی 

ته نهایی كتێبێكی سپی گه وهه رداره 
ئه مباته وه  بۆ سه ره تا

ته نهایی خه زنه ی پڕ شه وق و سه فایه 
ئه مپارێزێ له ژاوه ژاوی ئه م چاخه ، له  ڕه شه با

**
گۆزه یێ شه راب هه ڵئه گرم 

ئه گه ڕێمه وه  سه ره تا
سه ره تای سپی مناڵی

ئه مباته وه  بۆ ته نهایی
سه ره تا خه زنه ی پڕ خاك وخۆڵی پیرۆزه 

سه ر له  نوێ دروستم ئه كاته وه 
بۆ پاكبوونه وه ی ئه به دی ئه مباته وه 

**
گۆزه یێ شه راب هه ڵئه گرم 

به ره و كۆتایی ئه بمه وه 
ڕێچكه ی جاران ئه گرمه  به ر

تا ئه گه مه  قه ڵای سپی مناڵێتیم
حه كایه تی مه ینه تیه كانی بۆ ئه گێڕمه وه 

**
گۆزه یێ شه راب هه ڵئه گرم

ژیان ئه وه نده ی نه ماوه 
ئه چمه وه  خه ڵوه تی یه كجاری

ئه چمه وه  سه ر لاپه ڕه ی ئه و كتێبانه ی
كه  شه كریان لێ ئه باری

گۆزه یێ شه راب هه ڵئه گرم 
ئه گه ڕێمه وه  بۆ ژیان

خۆ من تا ئێستا نه ژیاوم
ڕێگاكان پاك ئه كه مه وه 

ورد ورد به رده كان ئه شكێنم
تۆوی پاك به  خاك وه ر ئه كه م

ئاو بۆ مه له كان ئه هێنم
لانه كان پاك ئه كه مه وه 

هاوار ئه كه م
ئای ژیان تۆ چه نێ دووری
كه ی ده رگام لێ ئه كه یته وه 

**
گۆزه یێ شه راب هه ڵئه گرم 

ئه چمه وه  نێو ڕه وه زه كان، ته ونی ئه وین
پشت له  ئاڵۆزییه كان ئه كه م

پونگی لێواره كان ئه خۆم
ئه وان تاكه  هاوڕێی ئاون

پاكترین گیای سه ر زه وین
گۆزه یێ شه راب هه ڵئه گرم*

ئه چم بۆ لای ده لایلامان
به  تبت ئه ڵێم میوانم

بۆ ژیانی سه ره تا هاتوومه  لاتان
جێگه م له سه ر خۆڵ ڕائه خه م
به رد ئه كه م به  سه رینی خۆم
ئاسمانتان به  خۆم دائه ده م

مانای بوون
هێند هاوارم كرد تا ده نگم شكا

هه ر پارچه یه كی بوو به  بروسكێ
به سه ر ئه ژنۆی خۆم هه ڵڕژایه وه 
هێند نووسیمه وه  تا په نجه م شكا

هه رجومگه یه كی بوو به  كتێبێ
به  ته نها له  نێو كتێبخانه كه ی خۆمدا مایه وه 

به ردێكی زۆرم گرته  نه فامی
به ڵام به  ته نها 

به  سه ر سه ری خۆم كه وته  خواره وه 
ئێستاكه ش هه روا به رد ئه هاوێژم

به  دوای مانای بوون، بوونی ئینسانیم
هاوار ئه كه م و په نجه  ئه شكێنم

قه ده رم وایه  هه رواش بكه م و هه رواش بمێنم

له  وه ڵامی نامه ی كه سێكدا

ئێمه  به یه كه وه  مناڵبووین، ئاوی بارانمان ئه خوارده وه 
ئێمه  هاوسێی یه كتری بووین سوێندمان به سه ری یه كتر ئه خوارد

ئێمه  به یه كه وه  ئه چوینه  قوتابخانه و گۆرانیمان بۆ یه كتر 
ئه چڕی

له  كۆڵانه كان شه ڕه  په لكه  شوتیمان ئه كرد
به یه كه وه  ئه چوین ئیمتحانمان ئه دا و كارتمان وه رئه گرته وه 

قۆپیه مان ئه كردو له یه كمان ئه شارده وه 
كتێبی یه كتریمان ئه دزی و قه تاته ی یه كتریمان ئه شكاند

به یه كه وه  مورتكی شه قامی نه خۆشخانه ی جمهوریمان ئه خوارد
نامه ی عه شقی مناڵیمان بۆ مه عشووقه كانی خۆمان ئه برد

ئێمه  گه وره بووین یه كتریمان ون كردو یه كتریمان نه دۆزیه وه 
پاشان به یه كه وه  چوینه  شاخه كان

ساڵ دوانزه ی مانگ نانی ره قمان ئه خوارد
ئێمه  له یه ك سه نگه ر بووین خوێنمان بۆ یه كتری ئه ڕشت

به یه كه وه  هاتینه وه  شار ژنمان بۆ یه كتری ماره  ئه كرد
به یه كه وه  مناڵمان هاته  دی ناوی كوردیمان لێئه نان

گه وره بووین و به  ساڵدا چووین و هه ر به یه كه وه  بووین
ئێستا ئاخ ئێستا هه ر هه موومان ته نهاین

له  ناو جاده و بازاڕو مه یدانه كان ئه سووڕێنه وه 
ئاخ هه ڵئه كێشین و له  كۆستی یه كتری ئه بوورێینه وه 

)میهره بانی چی به سه رهات
میهره بانان چوونه  كوێ؟

بۆ هاوڕێكانم
1

ئه چمه  خۆرهه ڵات
ڕۆمی ماڵێكی له  قامیشه ڵان دروست كردووه 

له  مه نفای غوربه ت گه ڕاوه ته وه 
له سه ر گومه زی سپی شیرازا
ناڵه ی جوادایی ئه خوێنێته وه 

چی مه ل و قومری ده ریای خه زه ره 
هه ر هه موویانی كۆكردۆته وه 

2
ئه چمه وه  باكوور ئاخر من واده م به  ورچێ داوه 

له به فری قوتبا فه رشێ ڕابخه ین
چی ڕاوچی هه یه  هه مووی بانگ بكه ین

تیروتڤه نگیان لێ بكڕینه وه 
بۆ تاهه تایێ خه یاڵی ڕاویان

وه ك ته می به یان   لێ بسڕینه وه 
3

ئه چمه  خۆراوا والت وایتمان كتبی گیای چاپكردۆته وه 
هه ندێ شاعیری هه رچوار ئه قلیمی كۆكردۆته وه 

به سه ر گۆڕه كه ی ئه زراپاوه ندا
دوا ئیمزا ئه كاو

كتێبه كه شی وه ك ماڵاوایی ئه به شێته وه 

4
ئه چمه وه  باشوور بۆ دڵی شێلوی ئاوه  گه رمه كان

له  ناو دارستان خێوه ت هه ڵده ده م
له  گه ڵ سه یابدا شه رابی خورما ئه به شینه وه 

به سواری به له م بۆ بورجی جیكۆر ئه په ڕینه وه 
به سه ر به رزایی شانه شینه كان
سروودی باران ئه خوێنینه وه

نایه ت 
چه ند وه ستام له  ئاستانه ی سپی سیماتا  نه هاتی
چه ند سووتام له  كانوونی گه رمی نیگاتا نه هاتی

په یكه ری شووشه ی ئه و دڵه  شكاوه م
چه ند به  دوات له ت له ت بووم نه هاتی

ئه وێستاش له  تاقی ئاسماندا وه كو خۆر هه ڵاتی
بووم به  خۆڵه مێشی به ر بارانی ئه به د
ده بینی نه هاتی و  نه هاتی و نه هاتی

ئه ی ته ونی چلچراو نه خشی خوێن
ئه ی شه وقی پڕ له  نه زم و به زم و بێن

ئه ی تاوێ له  بارانی تووڕه 
دڵ هات و سووڕاوه  بوو به  ته م

ته م هه موو گڕی گرت ته متوومان ره وییه وه 
نه هاتی

لووتكه 
به سه ر به رزترین لوتكه وه  وه ستام

سه یرى رابردووى خۆمم كرد
هه مووى گڕو گڵپه و له مپه رو ته قه  بوو

هه مووى راكردن و  كه وتن
هه مووى رۆژگارێكى تاڵ و 
هه مووى  تا سنوورى مردن

خه یاڵم ره ش ره ش داگه ڕا و 
هاوارم كرد من چۆن ماوم ؟

به ڵام كه  خۆم 
به سه ر لوتكه ى وه ها به رزى ژیان بینى

رێژنه ى فرمێسكێكى ئاڵ
رووناهى هه تا هه تایى 

به خشى به  گلێنه ى چاوم

تۆچیت؟
نه ده رگایه ك داده خه یت و 

نه ده رگایه ك ده كه یته وه
تۆ نه هه ورێك ده بارێنى و 

نه ده ریایه ك ده هه ڵمێنى
نه ئاوێك بۆ تێنوێتیم هه ڵده پڕژێنى

نه ئه شكێ وشك ده كه یته وه
نه مه لى ڕوانینێكم ئازاد ده كه ى

نه تیرێك بۆ كوشتنى من 
له  كه وانى خۆت به ند ده كه ى

نه سووچێك له ته نیاییم داده گیرسێنى
نه هه ناسه ى ساردوسڕم خامۆش ده كه ى

تۆ چیت ئاوا كێشى ئه و ڕۆحه م له نگ ده كه ى؟
ئه گه ر باى، ئه وه با هه م گه ڵا ده وه رێنێ

هه م دارستان ده ڕسكێنێ
تۆ هیچیان نیت

ئه گه ر خوای 
ئه وه خوا هه م به هه شت ده كاته وه و

هه م دۆزه خ داده گیرسێنێ
تۆ هیچیان نیت  

هه وره تریشقه ى یا بروسكه
تۆ خه ونى یاخود هه قیقه ت

تۆ ئاگرى یاخود لافاو؟
خه مگینیم ده كه ى به سووتو

پۆڵاى دڵم ده كه ى به ئاو 
بۆ لاى خۆتم ده به یته وه

تۆ چیت نه ده رگایه ك داده خه یت و 
نه ده رگایه ك ده كه یته وه

وه ره  ماڵه كه ی من
ماڵه كه ی من پڕه  له  شه وقی ئیره م و له  عه تری جاویدان

پڕه  له  ئاو له  برووسكه ی ڤیان
وه ره  ماڵه كه ی من ماڵه كه ی من پڕه  له  كتێب

هه ر كتێبه و هه زاران دڵۆپه  فرمێسكی پیا رژاوه 
پڕێه تی له  شه وی دوورو درێژ

هه ر شه وه ی هه زاران ده ستێره ی ده وینتی یه سه ریا پژاوه 
پڕیه تی له  جریوه 

هه ر جریوه ی له  گه رووی هه زاران وشه دا كوژراوه 
ماڵی من دوور نییه  له  ناو دڵمایه 

پڕیه تی له  سه داو ده نگی تۆ
پڕیه تی له  تاڤگه ی  ئاورینی  ره نگی تۆ

وه ره  ماڵه كه ی من  نه ده رگای هه یه  نه  په نجه ره 
ئاسمان به ك بست دووره   ده توانی  له سه ریا بنووسی

یا بیكه یته  ملوانكه  به  گه ردنتی هه ڵواسی
ماڵی من بریتییه  له  چه ند شیعرێكی خه مگین

هه موویان ده تناسن  له  تۆ هه ڵقووڵاون
ماڵی  من بریتیه   له  چه ند كتێبێ  هه مووی باسی تۆیه 

ماڵی من بریتیه  له  چه ند قه ڵه مێكی فه ریك
هه موویان له  پێشوازی تۆدا خۆیان و شووشه  حوبرێ وه ستاون

نه خشه ی ماڵه كه ی من وه ك نه خشه ی سێوێكه 
له  قه فه زی سینه مدا له به ر تاڤگه ی خوێنم  سوور ده بریسكێنه وه 

پڕیه تی له  كۆرپه ی خورپه ی گه رم
له  هه ناسه ی سپی و چاوه روانی

پڕیه تی له  شه وقی و گۆرانی
پڕیه تی له  ناڵه ی ده وین  و هاواری جودایی

وه ره  ماڵه كه ی من

مه یلێك
به سه ر كورسییه كه وه  له  ژێر شمشێره كه ی دیموكلیسا

كه  به  تاڵه مووێك به ستراوه ته وه 
ده مه وێ شیعرێ بنووسم  درێژترین هاواری دونیا بێت

ده گه رچی ده زانم هاكا ده پسێته  سه ر گه ردنمه وه 
به ڵام ده مه وێ شیعرێ بنووسم خۆشترین ساتی دونیا بێت

ده گه رچی هه ردوو مه چه كم كۆتكراوه 
به ڵام ده مه وێ شیعرێ بنووسم  قووڵترین حوزنی دونیا بێت

هه رچه ند كه  ره نگه  نه توانم
به ڵام ده مه وێ شیعرێ بنووسم نامووسی كه ون بڕژێنێ

له ژێر شمشێره كه ی دیمۆكلیسا شیعرێ ده نووسم
خۆره تاوێ رابخات و ئازادییێ به رپا بكات

به شی هه موو  كۆیله كانی  زه وی بكات

من هه میشه  خه ون ده بینم
هه ندێ جار ده گه م به  زه ریا

ده وه  میهره بانی تۆیه  ده بێته  كه شتی نه جات
هه ندێ جار ده گه م به  بیابان

ده وه  یاده وه ری تۆیه  شه ڵاڵی بارانم ده كات
هه ندێجاریش ده گه م به  لوتكه  و هه ست ده كه م

دڵی تۆیه  له  سینه ی منا لێده دات
چریكه ی خه مگینی تۆیه 

له  ره وه زه  دووره كانه و بانگم ده كات
من هه میشه  خه ون ده بینم

به ڵام گه یشتبمه  هه ر لایه ك
ده وه  تۆی له  به رامبه رما وه ستاوی

ده گه ر شه و بێت
ده وه  بالۆره یه كی نه رمونیانی ته نهاییم ده ڕه وێنیته وه 

ده گه ر ڕۆژ بێت
ده وه  چه ترێكی فڕنده ی سێبه رم بۆ ده هۆنیته وه 

من هه میشه  خه ون ده بینم دوور دوور ده ڕۆم
به ڵام به رده وام له  گه ڵمای په یمانه م پڕ ده كه یته وه 

ده شكی چه ند ساڵه ی ڕژاوم به  دڵ بۆ كۆ ده كه یته وه 
دڵی وردوخاشم ئاشقانه  ئاو ده ده یته وه 

وه ك مناڵێ جه نه ی له  تۆپی گۆشتنی تۆ گرتبێ
ده ستم ده خه یته  ناو سینه ت، بۆ ماڵه وه م ده به یته وه

بۆیه  دوور بڕۆم یا نزیك من دیلێكی ده به دیم و
تۆ هه ر كۆتم ده كه یته وه

گۆشه گیریی
چه پكێ رۆحی شڵه ژاوین

له مێژه  باڵمان شكاوه 
میوانی خۆشه ویستی بووین

كه س ده رگای لێ نه كردینه وه 
ئاوازی جوانیمان ده چڕی

هیچ كه سێ گوێی لێ نه گرتین
ناوله پمان پڕ په پووله  بوو
لكه  گیایه كمان شین نه بوو

سینه مان پڕ  شه وبۆی هاوار بوو
سه دایه كمان نه بیسته وه 

ئێستاش گه روومان نووساوه 
چۆن دووباره  بفڕینه وه 

كه  باڵمان وردو خاش بووه و
چیای ده روونمان ڕووخاوه 

دڵمان له  ناو گۆزه ی شه و ده دره وشێته وه 
نیشتیمانیش

له  ناو گه رووی ئه به دیدا قه تیس ماوه 

مه حاڵ
هه ندێ جار مه ست ده بم

به  مه ستی ده گه مه  دوا ترۆپكی ئاگام
له ویدا ده كه ومه  نێو كێڵگه ی پڕ شمشێری گومان

له وێدا گه وهه ری پڕ میهری جوانی تۆ ده بینم
له وێدا ده گه مه  سه ر پشتی ئه و ئه سپه  سورخنه ی

كه  بۆته  سه رمه شقی گریان و ئه وینم
له وێدا ده زانم ژیان وا به  ئاسانی رام ناكرێ

چه ند دوورو بێ ئاگای
ده بێ تۆ هه میشه  سه رزه مین ته ی بكه ی
ئه وساكه  تۆزقاڵێ له م كه ونه  تێده گه ی

له وێدا ده زانی تۆ چه ند ده سته پاچه و بێئاگای

1
شووشه یێ شه رابی شینی ڕووت، په یمانه م لێوڕێژی ئه زه لی با ئه كات 

ته وقی گه ردنی من زیوینه و هه ناسه ئه به خشێ به تیغی دوو ده می نه مانم 

هه ندێجار شه وقی تۆ ئه بێته شمشێرو بیناییم له جوانی له ت ئه كات 

بۆیێكه له باخچه ی داگیرسان، شیعرم له تریفه ی ناو گۆزه ی شه و ئه كات 

مه ینه تباره ڕه ژووی ئه و دڵه م، له كووره ی ئه وینت بۆته ئه ڵماسی شین

له ساتێ مه ست بووه  كه شه راب له مێژه، له  په یمانه ی منا خه ست بووه

  

 2

سه مایێ كه له ناو له پی با هه ڵئه كا، وه ك ئه وه ی كه ده ریا له باوه شتا بمرێ 

وه ستانی زه مه نه به سه ر شه  خته ی ساردی جودایی و نایه ڵێ گریانم ته واو كه م 

ته مێك دێت ڕسته ی شیعرم له  تاوان زه رد ئه بێ و ناتوانێ چركه یه ك رایبدا 

ئه وه ستم وێنه ی تۆ وه ها ده ورم ئه دا، ته یمانی زمانم ئه ڕووخێ 

ئه یبینم نایبینم تارمایی كراسێ ئه پۆشێ و ئه كه ومه ناو دڵی وڕێنه 

وه همێكه ژیانم دائه گرێ و ده رگایێ له سه رم نامینێ جارێ بكرێته وه

3

من سه مای شیعرم هه ڵبه ستووه له تونێلی سه خت و ڕه وه زی زیویندا 

ئه به دیم ڕاوكردوه بێ په روا قه فه زم وه ك كۆتێ له ملی ئازادی دادڕی 

له پاوانی كه سكی ئه ویندا بێتۆییم كردۆته قه راری زمانم 

چه ند سه خته ئه وینت ببێته ته وته می په رستگای پڕ تیری نه مانم 

ئه چمه وه ناو دێرو كوخته كان، هه تا دێم حه قیقه ت ببه خشه به باخی گومانم

4

ته نهایی په یمانه ی شه رابی سپێده ی شكاندووم، تریفه ی شیعری لێ هه ڵڕشتووم

ماندووم و هه میشه ڕائه كه م تا بگه م به زناری سپی كه مه رو ماچی كه م 

داگیرسانێك له دڵ به ربووه، عه وداڵی تاریكیم نایگه مێ رووناكیم بداتێ 

تیشكی تۆ چه ند گه شه بینایی لێ سه ندووم، ئێستا بێ بینایی ره وه زان ته ی ئه كه م 

مه ودایێ ببه خشه بۆ ساتێ بتوانم چاوی خۆم بۆ وێنه ت بكه مه وه 

چڵه گیایێ له چیمه نی ئه دگارت بۆ ماڵی بیابانیم ببه مه وه 

5

له دڵی ئاگردا خۆڵه مێش دیاره و له دڵی ئاویشدا وشكایی 

له شووشه ی زه ویدا قووڵایی، له  پۆڵای دڵی تۆش شه رابی جودایی  

له  مندا دڵۆپێ خۆڵه مێش رۆحی تۆی له  ته م گرواندووه 

من له  تۆ تۆ له  من ئه وینی به خشنده و نه مامی هه زاران نهێنیت چاندووه  

خاك له تاو هاتنت وشك هه ڵگه ڕاوه  له  نێو ته متوومانی زه مه ندا دڵی تۆش 

په  یمانه  وردووخاش بوو له  ژێر تاسه ی گڕی شه رابدا ئاوه هاش دڵی من

6

ته  ونێكت له  زنجیر چنیوه  بۆ ڕۆحم فڕینی شلكردووم بۆ مه رگ 

تیغێكت له  ئه ڵماس ساوداوه  بۆ ملم كوشتنی ئاوداوه  بۆ دڵم 

شه وێكی درێژه  سه رتاپای رێگه شم گیراوه ، وائه ڕژێ  چۆڕاوگه ی برینم 

ئه ی شیعر ده روازه ی مه رجانی ناخی خۆت بۆ قه ڵه م هه ڵڕێژه  

بتوانم سه فایێ داڕێژم كه ون پاك كاته وه  بۆبه ر پێی بینینم 



468

7

ئه  و خوێنه  م پڕ بووه  له  سكڵی جوانیت، سووتانی خۆشكردووم 

كانیله ی چاومی پڕ ده ریا كردووه ، لافاوه  بۆ ناو رێی خنكانم 

من ئێستا له  ژێر تیشكی زێڕكفتا، مه لێكم مه به سته  به سه رما رابوورێ 

نه  قه ڵه م له  ده ستم گیر ئه بێ و نه  دڵم له  ناو زێی ئه وینت پیر ئه بێ 

دوا قه تره ی ته نه اییم وه ك ئاڵتوون ئه ڕژێته  سه ر زه وی غه ریبی 

هاتووم و ده رگایێ نابینم كرانه وه ی به  دوابێ ئه ی مه حاڵ

 

8

چراكه  ت داگیرسان دڵی من به و شه وقه  گڕی گرت له مێژه  توایمه وه  

شه وقێكه  ئه وینت زه یتی ناو ده ماری خوێنییه تی، ئه سپی دڵ تاو ئه دا 

تا هه تاش ئه و دڵه م به و گڕه  بسووتێ، هێشتاكه  ناگاته  گه شی ڕووت 

هه  ربۆیه ش چی ڕسته ی شیعر هه ن، له زمانی به رزیی مانادا ده ئاڵێ 

چی بكه م من تا شه وقی ئه و گڕه ، ئازادیم بۆ بكا به  هێزى شاباڵێ؟ 

9

دوو باڵم له باخی مه لستان بۆ مه ستیم هێنابوو، تا پێم له سارای خاك بێته وه  

دوو دیدگام له  شووشه ی دڵی ماسییه كاندا هێنابوو، قووڵایی جوانیت ببینم 

دوو ده ستم له  لۆكه ی ته متوومان هێنابوو، بیكه مه  سه رینی ئه به دی گه ردنی ئاوینت 

دوو داوه  تیشكم له  ناو ماڵی خۆره تاو دزی بوو، بیبه خشم به  شه وقی ڕوخسارت 

دوا جاریش ئاوازی ئازادیم هێنا بوو بۆ قه فه س، داگیرسێم له  شه وقی دیدارت

10

ئاوێكی  سامگرتووی منیش مه له وانێكی ترسنۆك، ئه مه وێ بگه مه  لێوارت بۆ ساتێ 

گڕێكی بێ ترس و ته نكی، منیش دوو شاباڵی ته نكتر ئه مه وێ بچمه  ناو بلێسه ت 

به فرێكی ئه ستوورو چه مێكی به  خوڕڕی و منیش ئه شقێكی گڕگرتوو 

ئه ترسم بێمه  ناو دڵته وه  بی به  ئاو، هه ڵڕژێی یه كجاری نه تبینم

 11

تا ئێستاش ده نگه كان هه روا دێن ده نگی تۆن، له  تاوێرو تاشه كاندا ئه زرنگێنه وه  

تا ئێستاش ره نگه كان هه روا دێن ره نگی تۆ له  گیادا ئه پژێن 

ئه وه  ده نگانه  سه دای  جوانییه كانی كه ونه ، له  شه به نگی تۆدا خه ست بوونه ته وه  

ڕه نگه كان تیشكی هه موو دارستانه كانه  شه ڵاڵ به  ئه دگاری تۆ بووینه  

بۆیه  من له  هه موو ده نگێكا ئه كه وم و له  هه موو ڕه نگێكا زیندوو ئه بمه وه

 12

نه   شكا توايه وه  ئێستاكه  ئاوازه  

ئينجانه ى دڵم بوو كه وته  به ر ڕووناكى و ته به شى به ياتريس توايه وه  

ئه وه تا بارانى توانه وه ى دڵى من لافاوى خسته  ناو ئۆقيانووس 

ئه وينى جاويدانى دڵى تواوه ى من، بۆته  په لكى زه يتوونى ناو ده نووكی مه لان 

هه ر بۆيه ش ئه و چريكه ى ئه يبيستى، چريكه ى ئه وينه  ئه خوێنێ 

كه ون پڕ ئاوازى تۆ بووه  ئاوازێ تا هه تا له  گه رووى ئاشقان ئه مينێ  

دره نگه  دره نگ سێ به تڵى شه و راشكاوه ، به ڵام تۆ هه ر له  ناو چاوما ئه دره وشێيته وه  

به  هه زاران هه زاران ڕه نگ ده وره دراوم، دڵم پڕ مه لى ڕه نگاوڕه نگی سپێدانه 

هه ستم ئه كرد په نجه كانم بوونه ته  فرشه  و چۆن ئه موه شاند ده فته ريان پڕ له  ڕه نگ ئه كرد 

ڕه وه  ڕه وه  شه وی نووته ك و شه وه زه نگ له  ناو له پى مندا ئه مرد 

به يان ئه نگووت به ڵام له به ر تيشك و تاوى ڕوخسارى تۆ هه ستم به  زه مه ن نه ئه كرد

14

تۆ له  كوێى ته وته مى ساراى دوور؟

ئه ى خوناو له سه ر په لكى گياو ئه ى رسته ى ئه به دى ناو شيعرو ته متوومان

ئه ى شيرازه ى هه بوون به مهه موو جوانييه وه ، چۆن وابكه م تۆ تيشكى خه ونم بى

چۆن توانيت له به رگى گه ڵاى یا بريقه ى خوناو و تروسكه ى شه ونم بى

له  كام ئاو كام ده ريا وه ستاوى، بوونم وا كه وتۆته  تۆفانى له رزه وه؟ 

دڵمت وا داوه ته  ده ست ته رزه ، تاى ئه وينم نه بێ له مێژه  بوومه ته  چلووره 

ئه زانم ڕووناكيت ئه مكاته  ئاوى جاويدانى، زێ به  زێ ئه ڕژێمه  چاوته وه

كه ى ئه گه ى كه نار له به ر پێتا ببێته  ئاڵتوون و ئاڵتونيش له  تاوتا بتوێته وه 

زه وييه كان چاوه ڕێى به خششى تۆ ئه كه ن، به خششت چه ترى به ر بارانى ژاڵه يه 

كه ى ئه گه ى چياكان گفت و گۆى بنارو ئاڵه كۆكى ژێر به فرى تۆ ئه كه ن

كه ى ئه گه ى ئه فسوونت ببێته  ئه فيونى ئه به دى و ئاگاهيم لێ سه نێت

ئه زانم كه  ئه گه ى من بوومه ته  فه رشى ڕه نگماتى به رى پێت، كه ى ئه گه ى؟

16

وه ك به فر بوو دڵم ڕه شبۆوه ، وه ك په ری ئه به نووس بوو سه رم سپی بوو

شارێك بووم له  ته لاری به رز بووم به گوند، ئاگرێكی گه ش بووم ئێستاكه  خۆڵه مێش

ده ریا بووم شه پۆلم ئه گه ییه  ئاسمان و بووم به  گۆم، پاپۆڕی گه وهه ر بووم نقووم بووم

تۆهاتی دڵ سپی هه ڵگه ڕاو سه ر بوو به  نیلۆفه ڕ،گوندم بوو به  شارو خۆڵه مێش بوو به  نوور

چیت هێنا له  گه ڵ خۆت وا كه ینوونه ت گۆڕیم؟ كتێبی ئه ندێشه ت پڕكردم له  ڕسته ی جاویدان؟

بمتوانیایه  له  ناو ماڵی ئاودا بژیم، هه موو دونیات بۆ ئه گه ڕام، من سیمای تۆ ئه ناسمه وه 

بمتوانیایه  له  ناو له پی تیشك بژیم تیشكی دونیام ئه هێنا بۆت

به ڵام هه رچی با هه یه  وا له  ناو دڵی مندا ئه ژیت، بۆیه  دڵم پڕه  له  تۆ

هه رچی تیشك و ڕووناكییه ، له  ناو گیای   شیعری مندا دێت و ده چێت

تۆ نه  چه پكه نه  ئه كرێیت، تا له  ئینجانه ی خوێنمدا جاویدانیت پێ ببه خشم

نه  ئه توانم له  باوه شی خۆمت گرم، بۆ تا هه تا له  سینه ما به ندت بكه م

18

تازه  چه م ڕژاوه  بۆنی خاك به  سینه م پژاوه ، ته یمانی ئه وینمی ته نیوه و جامی دڵ شكاوه  

ئۆلۆمپی ده ستی تۆ منیشی كردۆته  مه شخه ڵ و سووتانم ئاسمانی له  نووته ك بڕیوه 

هاتووم و زۆر سه ختی و ره وه زم خستۆته  ژێر پام و نوقمی وێنه ت بوویمه 

چه ند سه خته  تا ئه گه م وێنه ت له  بای گه ردوون بگۆڕێ و بیت به  ئاو

چه ند ئاوان بگه ڕێم به  دوای تۆ؟ كه  سێ به شی بوون هه ر ئاوه 

تێپه ڕین به  سه رما باڵداری سه وزی تۆ، كه  له  ئاوی چاوم شوران و باڵیان گرت

هه ڵوه رین له  ناخی دره ختی ئه شقی تۆ، كه  له  كێڵگه ی سینه م رووابوون به  ئاوی فرمێسكم

بێت و تا ئه تبینم كتێبی برینم دانه خرێ، چیمه نێ له  جوانیت ئه نووسم

رسته ی هیچ شیعرێكم نه توانێ زیندوو بێ و هاڵاو نه یسووتێنێ

ئیدی با تێپه ڕن نه  ئاسمان ئه بینم نه  دره ختی سه وزی ئه شقی تۆ

20

ئه وینه  تاجی دڵ نه خشه كاو دڵی به ردیش نه رم و تاریكی شه ق ئه كا

باخچه ی خوێن پڕ كه روێشكی سیی و بالۆره ی وجودیش پڕ نه وای نه ی ئه كا

بێ ئه وین جوڵه ی بازنه ی  كه ون تێكئه چێ، كه س كێشی نامینێ

ئه وینی تۆ وه ها منی له  قاف ناوه ، پێموایه  من چاوم هه رنییه  له  شه وقت ڕامینێ

ئه ی كلیلی بوونم به بێ تۆ قفڵێكی ژه نگاوی و بوونێكی زه بوونم

له  جوڵه ی بازنه یی كه وندا ئه وینت بناغه  و ڕه زمی ڕاز و  بوونه 

ئه وینی تۆیه  كه  ئه توانم ته ڵه سمی بایه كان بكه مه وه و نهێنی و قووڵایی ببینم

ئه وینی تۆیه  كه  ڕه نگ ئه دا به  شه وق و شه وق ئه دا به  چراویلكه ی ژینم

تۆ ده نگی زه مین و بڕبڕه ی هه بوونی و به  ئه وین منت له  خاچگه لی خۆت داوه 

كه ی ده مێ مه ودایه ك ئه به خشی تا منیش بۆ تاوێ به رپێی خۆم ببینم؟

دوا جار بوو به سه ر یشتی تیشك و ڕووناكی گلێنه ت لێسه ندم نه متوانی بتبینم

ئێستاكه ش ئه و تیشكه  چاومی گرتووه  و به  ته نها له  شووشه ی سه رمدا دیاری

له  دوای تۆ وه ك مشتێ خۆڵه مێش، هه ر باێێ هه ڵئه كا تۆزێكیم لێئه باو زه وی پڕ من بووه 

دواجاریش له  كه لێن و درزی زه ویدا بۆ ئه به د له  بووندا نامێنم

به م تیشكه ش تۆڵه ی خۆم له  تاریكی و بێتۆیی ئه سێنم

23

چه ند ماندووم هه ر ئه ڵێی بۆ ئه وه  خوڵقاوم، هه میشه  به  دوای تۆ رابكه م

ئێستاكه ش له  دڵی ڕاكردن ڕائه كه م، ڕاكردن پیشه مه  بۆ ئه وه  خوڵقاوم

ڕاكردن به  دوای تۆ وچانی ئه به دیی و تا هه تا ته وقی سه ر گه ردنمه 

كه ی ئه گه ی شمشێری ڕاكردن بخه مه وه  كاڵان و له گه ڵ تۆ با بگرم

كام مردن ماوه  من نه یچێژم، ئه وه تا دوا مردن له به رما ڕائه كا

وه ره وه  زه مه نم وه ستاوه  فه له كم ناسووڕێ ئه وه نده  نه ماوه  بكه وم

له  كام با هه ڵئه كه ی دێمه  به ر ئه و بایه ، له مێژه  دژ به  مه رگ وه ستاوم

ئه وینت وا له  ناو خوێنمدا ڕسكاوه،  كه سێكم وه ك ئه وه ی كه  زه مه ن له  ته لبه ندی ناوه 

بۆ ساتێ وچان ده و وچانت سروشتم ئه گۆڕێ و ئه بمه وه  خودی خۆم

ئه و منه م بده وه  من به رگه ی به رداشی با ناگرم تا هه تا بسووڕێم

25

كات ماڵێكی ته نگ و ناخۆشه  من له  كات رائه كه م، ده ره وه ی كاته كان ماڵمه 

شوێن شه رابێكی تاڵ و سه نگینه، شوێنه كان جێدێڵم ده ره وه ی شوێن ئاڵه 

كات و شوێن بۆ ئه وین ناگونجێن، ئه وین كه ی ئه توانێ له  بنباڵی شوێنكات هه ڵبكات

ئه و مه له  شاباڵی خۆی هه یه  بێ فڕین ئه كه وێ و په ڕوپۆی ئه سووتێ

چی بكه م تا بتوانم ده ره وه ی كاتوشوێن بكه م به  ماڵی خۆم فه زای تۆ بدوێنم؟

مه له ی من له  ئاوی خوێ نییه  و له  ده ریای ئه ڤینی ئاویندا بڕستی گرتووه 

بۆ ساتێ ده ستم له  شه پۆلی كێویدا گیر ببێ، قایغی ئه وینم له  باخی ته متوومان پیر ئه بێ

ئه وینه  تان و پۆی ئه م كه ونه  و بێ ئه وین كه ی قه ره ج له  سوچێكی زه وی بێ چڕین گیر ئه بێ

ساڤیو تۆ له  كوێی خه ریكه  شاباڵی مه له ی ئه به دیم له  سفت و ره قی ئاو شل ئه بێ

وه ره وه  ڤێرژیلم بمبه وه  لای په یاتریس كه  دوور له  فلۆرانس وه ك دانتی خه مگینم

27

دیار بی یاخود نادیار، له  به رزایی بی یا له  بنار، هه ر له  ماڵی ئاوی سپی گلێنه می

چه شنی ده مار نه زمی دڵمت له  ده ستایه  و فه له كم هه ڵئه سووڕێنێ

زۆر كه ڕه تان به  نێو ڕێگه و بانه كاندا ئه ڕۆم، ئه وه  خۆم نیم ساڤیو ئه تۆم

له مێژه  خۆم له ده ست داوه ، ونێكی ئه به دیم و تۆ هاتوویته  ناو جه سته ی من

ئه وین هێزێكی جاویدو گروه نكاره،  ئه وینداران له  یه ك ئه داو ئه یكا به  یه ك

كه  سه یری په نجه كانم ئه كه م، قه له م به  سه ر كاغه ز دادێنن په نجه كان تۆن ئه یانناسمه وه 

كه  چڕینێ به  گوڕ ئه مگرێ ده نگه كان هه مووی تۆن، زمان  پڕ  شیر ئه كه ن زمان تۆی

وه ها به  ناو خوێنما هه ڵئه فڕی هه ست به  شاباڵی جوانیت ئه كه م ئاسمان تۆی

له م فه زایه  به رینه دا به  سه ر مه داری دڵمه وه  ئه به دێكی بۆ تا هه تا له  هات و چۆی 

 29

له  گه ڕان به  دوای تۆدا شوێن پێمه  زه وی ته نیوه ، بوونه ته  كانیله ی ئاوه كان

وێنه ی تۆیان لێ ئه دره وشێته وه  و دونیایان پڕ   نوور كردووه 

سیمای تۆ هه روه ك ته متوومان كه ونی له  تارای سپیدا له  زنجیری ئاقیق گرتووه 

له وه ته ی هه م ته وقی گه ردنم ئه شكێنم، مرواریت له  خوێن به ربووه و به نێو كه وندا وه ربووه 

دڵی من گۆشت نییه  پۆڵایه ، مه گه ر نا تیزابی فیراق چۆن تا ئێسته  نه یسووتاندووه؟ 

برووسكێكی دووره  جارجاره  له  قووڵایی دڵما، ئه بێته  چه خماخه و تاو ئه دا

شه باقه ی برینه  له  باخی مێلاقه ی سوورباودا، بۆته  كوانووی تیشك و مۆری سه ر بازوان 

جۆگه ێێ شیری ئه وینه  به  ناو گیانی ماندووما دائه ڕژێ و هه ستی من ساو ئه دا

وردووخاشبوونێكه  جار جاره  به رئه بێته  گیانی گه وهه رسای ئێسقانم

ئه وه  تۆی بروسك و  شكست و برینی زه ینم پڕ بلاچه ی نوور ئه كه ی

31

شاهەنگی ئەوینت شیلەی دڵمی مژی و ئێستاكە دڵی من كەوتووەو دڵێكی كوژراوە

گەوهەری یەكدانەی ئەوینت وەك سوولی دامێنان، شاباڵت منی پڕ لە فڕین كردووە

زمانم پڕ ئاوازی زەردوسوور بووە و نزیكیم نەماوە دوورییە ئومێدم

ئەی باخی پەلكە گیا و ئاقیقی هەزار ڕەنگ ناو چاوم جێهێڵە بەدیت كەم

ئەگینا كوێرێكم لەبەڕیای بێ سنوور، شاباڵی فڕینت ئاراستەی من ئەكا 

كه ده نگی شكاوی شووشویێ ئه بیستم ئه ودڵه م پێم ئه ڵێ كه چه ندین هه زارجار وه كوئه و شكاوه 

ئه و كاته ی گه ڵایێ له  به رزایی ئاسماندا ئه وه رێ، ئه زانم شاباڵم ئاوه ها له  فڕێن ئه كه وێ

كه  ده نگی گریانێ له  ئه وین ئه بیستم، ئه زانم شیعری من له به رچی هه مییشه  z گریاوه 

هه ربۆیه ش ده نگی نه ی له  داخی ره نگی به ی، چوارده وری به  فیراق گیراوه 

دڵه كه م شكان و  شاباڵم، سووتان و ئه وین و گریانت به  چه شنێ له  خاچی بێئه وی دراوه 

كه  ته نها تاقانه ی زه مین بم نه  له  كه س بچم و نه  كه سیش له  من بچێ

33

ژێی ده نگم هاواری ونبوونت پساندی و سپێنه ی چاوانیش گه ڕانم به  دوای تۆ ڕه شاندی

په نجه كانم پۆڵای نووسین بوون، هاڵاوی ئه وینت وه راندی و خوێنیشم فیراقت له وتاندی

په یمانه م كریستاڵی زیوین بوو و تووڕه ییت له  پێكی دواییندا به  هێزی ئێسته تیك  شكاندی

ئه وێستاش ته نهام وته نهاتر له باخێ كه  ته رزه  له  شه وێكی تووشا ئه وه نده ی لێمژی ژاكاندی

ئه وه ستم بۆ ئه وه ی تێبگه م ئه و دڵه ی كه  پڕ له  ئه وینه  چۆن ماوه  له  نێو تای ئه م ژینه؟ 

چه ند كپیت له  ناڵه وهاوارم، چه ند سپیت له  گلاره ی چاوانم، چه ند ئاوییت له  بیابانی دڵم

چه ندگه رمیت له سینه ی ساردما و چه ندونیت له لوتكه ی دیارو چه ند شه وقیت له شه وی تارما

ناوله پم كرده  ته ختی زیوی هه مایون،بۆتۆی شاوگه رد نم بۆكردی به كاڵان بۆشمشێری ده ستت

رێگه ی هات و نه هاتم بڕی له  پێشوازیت و ئاوی ده ریای سوێرم خوارده وه 

ئه وه تا بینایی شكاوم،ده رگای پۆڵای داخراوم،كلیلیش له  سینه ت شه وقێكه  بریقه ی ئه چێته  

ئاسمان

35

من تێنوو، ئاوی تۆ ئاگر بوو، من زه وی بینینت ئاسمان بوو، گه ڵا بووم هاتنت پاییز بوو

وشكایی گه وهه ر بووم تۆ زێی دوور، من كاسه ی به تاڵی زه مان بووم، تۆ شه رابی كۆنی سه د 

ساڵه 

له  بازنه ی زه مه ندا سووڕانم دیارترین بڕیار بوو، تۆ شه وقی به  ورشه ی نادیار

له مندا هه میشه  هاتن و له  تۆدا هه میشه  راكردن، من به رزاییم بۆ ئه بڕیت تۆ دامێنت ته ی 

ئه كرد

ئه وێستاش سوارێكم زینی ئه سپی جوانیم له  تاریكی رۆچووه ، تۆله  ناو ڕووناكی تاو ئه ده ی

تا هه بم ئه وینه  ستوونی هه بوونم راگرێ و نه بوونم ساتێكه  كه  ئه وینم ئه مرێ 

دڵخۆشم به  مردن له و كاته 

بێئه وین نه وڕه سێ نافڕێ و قه ڵه مێ ناپشكوێ و شنه یێ هه ڵناكا، ئای كه  ترسناكه 

ئه بینی منی شێت له  تۆدا چه ند زیندووم له  بێتۆیی مردووم، هه ر بۆیه ش هه میشه  رائه كه م

ئه و كاته  گه وهه ری شیعرو شین ئه بێته  خۆڵه مێش، كه  ئاگر نامینێ و دڵه كان به  تاڵن له  

شه وق و بلێسه 

بۆیه كا من گۆرانی ئه چڕم ئه زانم چڕینم بۆ چییه و بۆ كێیه  كه  خه زنه ی ئه وینم له  وێیه

37

با هه ر شه و له  قژتا تاریك بێ و رێ به  سه ر باڵاتا باریك بێ، لێ سه مای شیعر هه ر 

جاویده ،

كه  شه وقی ئه وینی له  دڵ بێ و هه میشه  له  ئاوی ئه ویندا شینی شه وبۆ بگرێ

من له  ناو ڕه وه زو لوتكه دا ئه وینم ئاوداوه  و له  ڕێی دوور و ده ریا هاوارم له  ده مت ساوداوه 

هیچ دوندێ نه ماوه  له وێوه  سه یری تۆم نه كردبێ و له مپه رێ نه ماوه  له  به ر پێی هاتنم بۆ 

لای تۆ نه مردبێ

زۆرجاران تاشه ی ده م بناران له  به ر پێم گڕ ئه گرن، ئه مناسن له  تاوی ئه وینم ئه تاسێن

چه ند خۆشه  كه وتن و نوقم بوون له  تۆدا، یا گه یشتن به وه ی كه  شیعر له  وێوه  نه مری به  

تۆدا  

ئه بینی ئه م بایه  چه ند سه خت و سه نگینه  و ئه زانێ تۆ له  كوێی بۆلای تۆ هه ڵئه كا 

ئه وه  دێت ئه و رۆحه ی پێیه تی هی منه  وه ریگره و ده فته ری ئازاره  ناردوومه  

له  میانی من و با هه زاران باوه ش له  نهێنی، نێوانی پڕ له  خزمایه تی كردووه  

له  میانی من و با ئه وین و ڤیانی تۆیه  كه  له  فه زای به ند كردووین  

من و با چه ند شێتین ئه وینی تۆ نه با، له  ئۆقیانووسی خه م ئه مردین

 39

ئه وه تا خاك و هه ڵۆ له  نێو تای ئه ویندا كه وتووه و ته مه  سسپییه كانی له  رۆحدا شین بوو

بۆته  پیانۆی گه شی رۆژهه ڵات بۆته  په نجه ی دۆستێ كه  هه میشه  چاوه ڕوانی تۆ ئه كات 

له  ژێر دره ختی سه وزی حیكمه تدا، من بورجی به له كی زه مین و زه مانم نووسیوه  

دره ختێ جارجاره  وه ك ئاقیق ئه دره و شێته وه  و جارجاره ش وه ك دڵم خامۆشه  

له  كتێبی ئاودا توامه وه و رژامه  ناو كتێبی ئاڵی نه ی ،مێژووی ئه وینم نووسییه وه  

كه  سكڵی ناو خۆڵه مێشم داگیرساند، چوومه وه  به رزایی و به رز به رز تا قووڵایی 

ئه بینی ئه وینت چۆن داگیری كردووم؟ 



484

 40

ته ونی پڕ نه خشی ئه وینت بینایی له  من سه ندۆته وه » تا من ئه م نه خشه م ته واو كردووه  

هه زاران گه ڵای سیحراوی شیعرم لێ هه ڵوه ریوه  و هه زاران شانه م له  سه ر مردووه  

ته ونی ڤینی تۆ وه ك كێوی قافه ، نه  ته واو ئه بێ تا وێنای ببینم نه  ده ستیش پێی ئه گا 

هه زاران هه زار سیمورغی رۆحم رێیان گرتووه ، به ڵام تا ئه به د ناگه ن به و رێیه  

دڵنیام كه وا هه رگیزاو هه رگیز رێ ته واو نابێ، بۆیه  پێویستم به  سه دان دڵه   

 41

زمانم پڕ بووه  له  مه لی ئه وین و داغستانی رۆحم پڕ بووه  له  ته رمی سه ده یه ك وه رینم 

ناو له پم له  گیای سپێده ت نوقم بوو و دڵیشم له  تاوی فیراقت به  ساردی زوقم بوو 

زۆر دوورو دێرینه  من له  شووشه ی شه وقی تۆوه یه ، چۆله كه ی هاوارم ئاسمانی ته نیوه  

كه  زێ دێ ئه زانم ئه وه  تۆی وا هاتووی، بمخه یته  به ر شه پۆلی تاسه و هه ڵئه كه ی 

وا كه نار پڕ ئه بێ له  نه وڕه س، ئه زانم ئه وه  تۆی كه  نایه یت، تا چرای مه رگی من پێبكه ی

ته متوومان دوندو دامێنى داگرتبێ، ئه وه  تۆى وه ك ستوونى شووشه ،  كه ونى ڕاگرتبێ 

له  ته ك هه ر تاشه يێ   گيايێ ڕوابێ،  ئه وه  تۆى ئه وه  تۆى به وێ تێپه ڕببێ

تۆ له  گه ڵ شه ونم و باو بۆران و ڕه زى شه راب و ئاوه كان هاوده مى 

بۆيه  من سه راپاى وه رزه كان ته ى ئه كه م تا ده ستم بتگاتێ، وه لێ زوو ئه بيته  چه م و ئاو 

تۆ ئه ى تاقانه ى گه ردوون و گه وهه رى يه كدانه  و ئاقيقى شين و مۆر 

لێگه ڕێ بۆ جارێ بتبينم بۆ ئه به د چاوانم لێكبنێم، ئه ى ته وقى مه رجانيى گه ردنم

 43

ئه وه ى من ئه ينووسم له  سه ر ئاويش نه خشى خۆى هه يه، له  باو بۆرانيش دائه گيرسێ 

ئه وين شوێنپێى هه يه  وشاباڵى هه بوونه  و به  ئه وين ژين پڕ مه ركانه ى بوون ئه بێ 

كه  ميهرو ڤيانى تۆم هه بێ، كوانووى شه وقى ژين ئه به د ناكوژێته وه  

ئه بينى ئه وين مه شخه ڵێكى چه ند كۆن و دێرينه و ئه وينه  وا ئه كات هه ر نوێ بێته وه  

ئه وه ى من ئه ينووسم له  كانگه ى ئه ويندا هه ڵئه قووڵێ و ئه زه له  وشك نابێته وه  

44

په نجه ره كه ت بكه ره وه  با جوانيت با بيبات و زه وى پڕ له  عه ترى ئه زه لى سيمات بێت 

با دڵم به و عه تره  پڕ له  تاى ئاگرى ئه وين بێت و لاولاوه ى شيعرى جاويدانى لێشين بێت  

ده نگى تۆيه  بانگى ئازادى و سه رچاوه ى ڕه هايى و به  تۆيه  تاشه  به رد گوڵ ئه گرێ 

ڕه نگى تۆيه  تابلۆى ده رياكان شين ئه كاو هه ور پڕ له  شه وبۆى شین ئه كات 

په  نجه ره ت بكه ره وه  با سپێده  پڕ ڕه نگى چاوت بێ و سینه شت پڕ له  گيا

 

 45

وه ره وه  له مێژه  به سه ر ئه و تاشه وه  وه ستاوم، بوومه ته  په يكه رى به ر باران 

وه ستانم باى سه خت و شه ڕى تووشى به فرو سووتانى زه مانه ى بينيوه  

لافاوى تا ئاسمان به رز بوو و بوومه له رزه ى تا قووڵايى زه وى و مردنى بينيوه  

هه ست ئه كه م به راستى بوومه ته  تاشه يێ له و تاشه  به ردانه ى ده وروبه ر

هه ر ته واو من به ردو په يكه رى به ردينم، ئه گينا چۆن ماوم تا ئێستا نه مردووم؟

46

رێگاكان  له به ر پێم دوورو درێژ ئه بنه وه  و هه ميشه  تۆش ئاوا دوورو درێژ ئه بييه وه  

بۆيه  من به  درێژايى هه موو و ه رزه كان له  رێگام، رێگايێ نه ماوه  من ته يم نه كردبێ 

ئه بينى ئه وينت منى چۆن كردۆته  ته منشين و ته نهاييم ته وقى ژين ؟

هه تا چاو هه ته ركات تۆ دوورى و دووريشت به  ته نها هه ر بۆ لاى من نييه  

له  هه موو لايه كا هه ر دوورى و دووريه كانت منى له  هه زارلا گرتووه 

 47

ئه ى ته م و ته متوومان، ديارو ناديار، زه مين ئاسمان، ره وه زو ده رياى دوور 

له  هه ر لاو كه نارێ و له  هه ر لوتكه يه ك و دامێن و بنارێ ديارى

هه ر بۆيه ش من ده بێ ببم به  هه زار به ش، ديسانه و هه ر به شی تۆ ناكه م 

ئه وينى ئه وينان منى داگرتووه  و مه حاڵه  بتوانم له  شوێنێ داگيرسێم 

بزانه  سووتان له  ناو گڕى ئه وينى ئه به دى چه ند سه خته  ده بێ خوێن به باكه م



488

 48

ئێستاكه  له  نێو باى هه زار لا دانيشتووم و به ڵام دڵ به ته نها يه ك رووگه  ئه بينێ 

رووگه يێ تۆى تيادا به  درێژايى هه موو چاخه كان وه ك مه شخه ڵ ئه مينێ 

مێزه كان ، خێدان و دارووچكه ى بنددان، قاپى مه ى، هه موويان له  سه ماى بادانه  

سه ماى باش له  له پى تۆوه يه  و ئه وينته  كه  باى خستۆته  سه ماوه

 49

هه ندێ ئاوازم به  شاباڵى سوورى بازێكا  ناردووه ، تاوێر له  خۆشى خۆی له قئه كا  

دڵنيام  له  شه ققه ى باڵێكا ئه گه نه  لاى تۆوه، وه ك لاولاو له  كه مه رت  ده ئاڵێن 

ئه و ئاوازانه  به م هه يبه ته وه  ئه وينى منیان تيا نووسراوه  و پڕپڕن له  گريان 

له  گه ڵ هه ر هاژه و هه ر خووڕه یێ، به ڵاتا ئه ڕژێن و بازووبه ندی زه مه ن شه ق ئه كه ن 

ئه م ئاوازانه  هى منن به ڵام له  ئاوێنه ى هه زاران شه وقی  تۆن 



489

50

له  ئاوى زوڵاڵى ناو دڵى شه ونمدا تۆم ديوه  و چاوم پڕ له  نوورى تۆ بووه  

له  خه ونى شه وانى زۆر تاريك تۆم ديوه و دڵم پڕ نارنجى حه سره ت و ژان بووه   

له  تيشكى هه تاودا سه ماى تۆ، كتێبى فێربوونى چوونه  ناو ئاگرو ژه نينى ژێى گڕه  

ئه وينێ ديمه نى واى تيا بێ ئه ويندار چۆن له  ناو باخى بلێسه ى تۆ مابێ 

من كوشته ى ئه وينێكى وه ها دژوارم، هه ر بۆيه ش بۆ ئه به د ئه مبينى خه مبارم

51

ئه مه يان دوا رسته و دوا دێڕو دوا وشه و دوا پيته ، به واندا ئه چمه   ته نوورى ئه وينت 

سه ره تا به  خه ون و به  وه هم و به  خه ياڵ، من قسه  بۆ هاڵاوى ئاگرو سكڵى گه ش ئه كه م 

پاشانيش  به  رسته ى درێژو به  دێڕى رووناهى و به  وشه ى ناو تيشك به  پيتى سيحراوى 

دوا جاريش به و دڵه ى ئه يكه مه  قوربانى و به و جه سته ى ئه يكه مه  خواردنى مه رگى تووش 

ئه وساكه  منم جاويدانى له  ناو باخى شيعر، ئه ى بوون و نه بوونم،كه ی ئه گه ی؟  

316 ئەچمەوە باخچەكانی وەزیریە 
318 من باسی باكوورت بۆ ئەكەم باكوور 
321 تۆیش تۆیش ئەبەدی من 
323 زەنایێ  لە هیچ      
326 مەلەكووتی من                                       
328 میری مەحاڵ 
330 مۆنادی درەوشاوە 
333 پاییزی فینۆف 
343 سووڕی زمان 
345 من لە دەشتاییەكانەوە هاتووم 
351 دواجار هەموومان شێت ئەبین    
353 جوانییەكانی دۆنكیخۆتێ       
356 وەرەوە فاتیمە وەرەوە 
359 دوا گریانی دانتی 
365 له  ستایشی جوانی تۆ 
369 داركهێل  
379 خۆم  
380 یۆتوپیا 
382 كۆكردنەوەی شەونم 
385 كاڵبوونەوەی ڕەنگەكان 
386 داڕشتنەوەی جوانییەكان    
389 دڵیش هه روا  
دیوانی ژیله مۆی ناو كتێبان                                     391
بازنە                                                            393

394 ته ريب 
395 چەمكی شكان 
396 گەورە ماڵ 
397 ژیلەمۆی ناو كتێبان 
398 شاعیر 
399 عاشق  
400 فیلم 
401 پارادوكس  
402 ساقی  
403 ژنێك 
404 چەپڕەو  
405 كۆترباز  
406 هه وڵێك 
407 پوڕنۆ 
408 به زین 
409 شەبەقی شكاو 
به دیار بۆقه كانه وه                                                      410                                                                               
411 كلیل شكێن 
412 شەبەنگ 
413 كلیلكار 
414 كەوتن تا ئاسمان 
415 دەریالووش  
416 تانو پۆ 
417 تاسوق 

درەوشانەوەی بەردەوام                                       418
419 بە قەڵەمێكی ئاگرین   
420 ئه په ڕمه وه  
421 تایبه ت 
422 شه رابی ئه وین 
423 تۆ چیت؟  
424 ئابلوقە 
425 باس له  كه سێك ئه كه م  
427 كه  رووناكی دائه ڕژێ 
429 قوفڵی ئه به دییه ت  
 431 په یكه ر 
كتێبی دڵ                                                                433
ئه گه رێ                                                                  434
نه سره وتن                                                               435
مرۆڤ                                                                   436
مه مكی خۆر                                                             437
ئه سپی سپی                                                             438
نادیار                                                                   439

نائارامی                                                                 440 
عه تر                                                                     441 
ده رگاكان                                                                442
كتێبی بینایی                                                           443
ئێره یی                                                                  444
باس له  نووری ڕژاو ده كه م                                           445

ده ركه وتنی تیشك                                                      446
پڵنگ                                                                     447
سه فه ر                                                                   448 
مانای بوون                                                             450
له  وه ڵامی نامه ی كه سێك                                             451
بۆ هاوڕێكانم                                                           452
نایه ت                                                                   454
لووتكه                                                                   455
تۆچیت؟                                                                 456
وه ره  ماڵه كه ی من                                                      457
مه یلێك                                                                  458
گۆشه گیریی                                                             460
مه حاڵ                                                                   461
489- 433 دیوانی كه ی ئه گه ی په ياتريس؟ 2018 

                                                           



504

بەرهەمه كانم  
- لە 1955 لەشاری هەولێر لەدایك بووە   

- لە ساڵی 1978 ەوە دەستی بە كاری نووسین و بڵاو كردنەوە كردووە
- ئامادەیی بەشی ئەدەبی لە هەولێر تەواو كردوە 
- كۆلێژی یاسای لە1980 لە بەغداد تەواو كردوە  

- سكرتێری رۆژنامەی ستایل بووە كە رۆژنامەیەكی ئەدەبی و فیكری 
بووە 

- سكرتێری گۆڤاری كاروان بووە –خولی راپەرین  
دیوانی شیعری چاپكراو 

 ---------------
1- خاك و هەڵۆ ,  شیعر ، بەغدا 1980 دەزگای رۆشنبیری وبڵاو 

كردنەوەی كوردی ،  50 لاپەڕە
2- تەمە سپییەكانی رۆح ، شیعر , هەولێر1988 ئەمانەتی گشتی 

رۆشنبیری ولاوان 68 لاپەڕە 
3– ووردە گەڵا – 1989 سلێمانی 

4-پیانۆی روژهەڵات ، 2000 ، شیعر، هەولێر چاپخانەی وەزارەتی  
رۆشنبیری هەولێر 186 لاپەڕە  

5 –  درەختی حیكمەت , 2002، هەولێر چاپخانەی وەزارەتی  رۆشنبیری 
هەولێر 109لاپەڕە

6 – دۆستێ هەمیشە چاوەڕوانمانە 2004 شیعر، هەولێر ، بڵاوكراوەی 
بزاڤی رۆشنبیرانی نوێخواز 98 لاپەڕە

7- پیانۆی رۆژهەڵات – 2004 كۆی بەرهەمەكان شەش دیوانی شیعر 

دەزگای ئاراس هەولێر – 415 لاپەڕ
8 – بورجی بەڵەك 2006 بڵاوكراوەی گۆڤاری ئایندە- سەردەم 113 

لاپەڕه 

9- سیفری ئاگر , شیعر ، كەركوك 2007 یەكیەتی نوسەرانی كورد لقی 

كەركوك
10- كتێبی پیرۆزی عاشقان ، شیعر, هەولێر 2007 دەزگای ئاراس 

هەولێر 264 لاپەڕە
11 – تۆ لە هەموو شوێنێكی تۆ 2010 دەزگای پاپ و بڵاوكردنەوەی 

سلێمانی 215 لاپەڕە 
12 – كتێبی ئاو 2009 دەزگای موزیك و كەلەپوری كوردی هەولێر 144 

لاپەڕە 
13 – كتێبی نەی 2009 دوزگای مۆزیك و كەلەپوری كوردی هەولێر 

199 لاپەڕە 

14 – تۆ لە هەموو شوێنێكی تۆ 2010 دەزگای پاپ و بڵاوكردنەوەی 

سلێمانی 215 لاپەڕە 
15 – درەختی درەوشاوە 2011 سەنتەری لیكۆڵینەوەی فیكری نما 

هەولێر 126 لاپەڕە
16 – درەختی خامۆشی 2011 سەنتەری لێكۆڵینەوەی فیكری نما 142 

لاپەڕە 
17- سكڵی ناو خۆڵەمێش 2012 لە بڵاوكراوەكانی سەنتەری رۆشنبییی 

ڕێژیار- هەولێر 96 لاپەڕە 
18–  دیوانی كەریم دەشتی 3 بەرگ – كۆشیعر – لە بڵاوكراوەكانی 

مەڵبەندی گشتی یەكیەتی نووسەرانی كورد- هەولێر – بەرگی 379 
لاپەڕە- بەرگی دووەم 440 لاپەڕە – یەرگی سێیەم 245 لاپەڕە .

19- بەرز بەرز تا قووڵایی – شیعر – 2014 دەزگای موكریان،  142 

لاپەڕە.
نوڤلێت  

1 – كەمتیار , نوفليت , سلێمانی 1999 بنكەی گەلاوێژ سلێمانی 71 لاپەڕە 

2- قیامەت, نۆڤلێت , هەولێر 2002  گۆڤاری یەكیەتی نووسەران لقی 

هەولێر- بەشێكە لە رۆمانی بولیفاری نەی
3- ئەسپەكانی ناو با, نۆڤلێت 2008 دەزگای ئاراس 112  لاپەڕە – 

بەشێكە لە رومانی بولیفاری نەی 
 - 20142 4

وەرگێڕان :
1-رۆمانی رەگەكان – ئەلكسی هیلی , لە فارسییەوە 2005 دەزگای 

موكریان هەولێر 887 لاپەڕە
2-رۆمانی دوا وەسوەسەی كریست , كازانتزاكی , لە فارسییەوە 2006 

دەزگای موكریان هەولێر 611 لاپەڕە 
3- رۆمانی سەفەرێ بۆ رۆژهەڵات 2002 , هیرمان هیسە , سەنتەری نما 

، لە عەرەبییەوە 76 لاپەڕە
4-كۆمەڵە چیرۆكی ,كتێب  1999, لە فارسییەوە , كۆمەڵێ نووسەر 

دەزگای سەردەم سلێمانی91 لاپەڕە
5-لورەی گورگ , رۆمان , جاك لەندەن, لە فارسییەو2006  دەزگای 

وەرگێڕان هەولێر 155 لاپەڕە 
6- رامبو – وەرگێڕان لە عەرەبییەوە – وەرزێ لە دۆزەخ – 2007 

دەزگای سەردەم سلێمانی 70 لاپەڕە 
ئەزموونی ئەدەبی: 

1 - بەرەو منداڵی بە جلی پایزەوە , بناغەو ئەزمونی شیعر 2007دەزگای 
ئاراس هەولێر 183 لاپەڕە

2 - گەڵا رژاوەكانی ئەزموون – كتێبی گیرفان – وەزارەتی 
رۆشنبیری2006 هەولێر 

3 - دیدو دیدگا – دەزگای موكریان ، بیروبۆچوونی ئەدەبی و 
رۆشنبیری  221لاپەڕە

4 - ئەدەب و فەلسەفە, لیكۆڵینەوە, نووسین و وەرگێڕان 2005 
چاپخانەی وەزارەتی رۆشنبیریی - هەولێر -  بڵاو كراوەی كتێبخانەی 

سۆران 527 لاپەڕە. 
5 -ئەدەب و فەلسەفە – چاپی دووەم – دەزگای نما – هەولیر – 415 

لاپەڕە 
6 – دید و دیدگا – دەزگای موكریان – كۆمەڵە وتارو دیمانەكانم – 

هەولێر 222 لاپەڕە
ئەوانەی كراونەتە عەرەبی و ئينگليزى: 

---------------
1– كتاب الماء وه رگێڕانى بۆ عەرەبی محمد حوسێن دەزگای چاپ و 

بەخشی كوردی بەغداد 2010  
2 – هادئە كالكناری وەرگێڕانی بۆ عەرەبی كۆمەڵێ نووسەر   

The book of water– 3 وەرگێڕانی بۆ ئینگلیزی محمد حوسێن رەسول 
4 – دیوانی سكڵی ناو خۆلەمێش بە سویدی – وەرگێڕانی رزگار 

شیخانی- لە سوید چاپ بووە 2012
5 – دیوانی تۆ هەمیشە تۆ بە سویدی – وەرگێڕانی رزگار شیخانی- لە 

سوید چاپ بووە 2013
6- عاليا عاليا الى الاعماق - ديوانى به رز به رز تا قووڵايى- وه رگێڕانى 

محمد حسين رهسوڵ 
7- جذوه الرماد وةرگێڕانى بۆ عه ره بی نيهاد النجار 

8-أخگر- سكلڵی ناو خۆڵه مێش  وه رگێڕانى بۆ فارسى حسين شریفی


